Монгол Улсын Их Хурлын 2005 оны намрын ээлжит чуулганы 11 дүгээр сарын 11-ний өдөр /Баасан гараг/-ийн  нэгдсэн хуралдаан  9 цаг 35 минутад Төрийн ордны чуулганы нэгдсэн хуралдааны танхимд  эхлэв.
УИХ-ын дарга Ц.Нямдорж ирц, хэлэлцэх асуудлын дарааллыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 76 гишүүнээс 50 гишүүн ирж 65.7 хувийн ирцтэй байв.


Чөлөөтэй: гадаадад: Р.Амаржаргал, Л.Гүндалай, Ж.Гүррагчаа, Б.Мөнхтуяа, Р.Нямсүрэн, Л.Одончимэд, С.Оюун, К.Саираан, Я.Санжмятав, Д.Туяа

дотоодод: Л.Гантөмөр, Р.Раш, Ц.Шаравдорж

Өвчтэй: Су.Батболд, Б.Бат-Эрдэнэ, Г.Занданшатар


Тасалсан:
Д.Арвин, Т.Бадамжунай, Ц.Батаа, Н.Батбаяр, С.Баярцогт, Д.Ганхуяг, Б.Жаргалсайхан, М.Сономпил, У.Хүрэлсүх,  Б.Эрдэнэбат
Нэг.Монгол Улсын эдийн засаг, нийгмийг 2006 онд хөгжүүлэх үндсэн чиглэл батлах тухай УИХ-ын тогтоолын төсөл /анхны хэлэлцүүлэг/

 


Хэлэлцэж буй асуудалтай холбогдуулан Сангийн сайд Н.Алтанхуяг, мөн яамны газрын дарга С.Энхбаяр, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Г.Цэрэндулам, референт Д.Отгон нарын бүрэлдэхүүнтэй ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн талаархи зарчмын зөрүүтэй саналын томъёоллоор  санал хураалт үргэлжлэв.

Ц.Нямдорж: “Гэр бүлийн хүчирхийллээс урьдчилан сэргийлэх, зан үйлийг өөрчлөхөд чиглэсэн сурталчилгааны ажлыг олон нийтийн дунд зохион байгуулах” гэсний өмнө “Гэр бүлийн хүчирхийлэлтэй тэмцэх үндэсний хөтөлбөрийг батлан гаргаж,” гэж нэмэх гэсэн УИХ-ын гишүүн С.Ламбаагийн гаргасан, Эдийн засгийн болон Нийгмийн бодлогын байнгын хороод дэмжсэн саналыг дэмжье гэдгээр санал хураалт явуулъя.

Зөвшөөрсөн

30

Татгалзсан

  9

Бүгд


39



76.9 хувиар Байнгын хороодын санал дэмжигдлээ.

Төслийн  2.2.5-ын” Бүсийн төвүүд” гэсний дараа “болон сумдад соёл, спортын” гэж нэмэх гэсэн УИХ-ын гишүүн Б.Бат-Эрдэнийн гаргасан,  Нийгмийн бодлогын байнгын хороо дэмжсэн боловч Эдийн засгийн байнгын хороо дэмжээгүй, уг саналыг дэмжих боломжгүй гэсэн санал хураалт явуулъя.

Зөвшөөрсөн

19

Татгалзсан

20

Бүгд


39

51.3 хувийн саналаар УИХ-ын гишүүн Б.Бат-Эрдэнийн санал дэмжигдлээ.

Энэ  бүлгийн 21-дэх заалтаас  “2007 онд 12 жилийн тогтолцоонд” гэснийг хасах гэсэн УИХ-ын гишүүн Д.Дондог, Б.Эрдэнэсүрэн нарын гаргасан, Боловсрол, соёл, шинжлэх ухааны байнгын хороо дэмжсэн боловч Эдийн засгийн байнгын хороо дэмжээгүй, уг саналыг дэмжих боломжгүй гэсэн санал хураалт явуулъя.

Зөвшөөрсөн

11

Татгалзсан

28

Бүгд


39

71.8 хувийн саналаар УИХ-ын гишүүн Б.Эрдэнэсүрэнгийн санал дэмжигдлээ.

Энэ бүлэгт “Сургалтын төрийн сангийн тогтолцоо, санхүүжилтийн механизмыг боловсронгуй болгож, сургалтын зээлийн үр ашгийг дээшлүүлэх арга хэмжээ авна” гэж нэмэх гэсэн УИХ-ын гишүүн А.Бакей, А.Цанжид, Б.Эрдэнэсүрэн нарын гаргасан, Эдийн засгийн болон Боловсрол, соёл, шинжлэх ухааны байнгын хороод дэмжсэн саналыг дэмжье гэсэн санал хураалт явуулъя.

Зөвшөөрсөн

33

Татгалзсан

  6

Бүгд


39

84.6 хувиар Байнгын хороодын санал дэмжигдлээ.

Энэ бүлэгт “Боловсролын их сургууль, багш бэлтгэдэг төрийн мэдлийн коллежуудын тогтмол зардлыг төрөөс хариуцах” гэж нэмэх гэсэн УИХ-ын гишүүн С.Ламбаагийн гаргасан, Боловсрол, соёл, шинжлэх ухааны байнгын хороо дэмжсэн боловч Эдийн засгийн байнгын хороо дэмжээгүй, уг саналыг дэмжих боломжгүй гэсэн санал хураалт явуулъя.

Зөвшөөрсөн

24

Татгалзсан

16

Бүгд


40

60.0 хувийн саналаар Эдийн засгийн байнгын хорооны санал дэмжигдлээ.

Энэ бүлгийн 20 дахь заалтад “суурь боловсролын хамран сургалтын хувийг 2006 онд 91.2, 2007 онд 94.1, 2008 онд 94.5” хувьд хүргэхээр байгааг  “жил бүр 0.2 хувиар нэмэгдүүлж, 2008 он гэхэд 92.0 хувьд хүргэх”, Ядуу өрхийн болон хөгжлийн бэрхшээлтэй хүүхдийг сургуульд хамруулах боломжийг нэмэгдүүлнэ.” гэж өөрчлөх гэсэн УИХ-ын гишүүн Б.Эрдэнэсүрэнгийн гаргасан, Төрийн байгуулалтын байнгын хороо дэмжсэн боловч Эдийн засгийн байнгын хороо дэмжээгүй, дэмжих боломжгүй гэсэн санал хураалт явуулъя.

Зөвшөөрсөн

20

Татгалзсан

20

Бүгд


40

50.0 хувиар санал тэнцсэн тул дахин санал хураалт явуулахаар тогтов.

Зөвшөөрсөн

22

Татгалзсан

18

Бүгд


40

55.0 хувийн саналаар Эдийн засгийн байнгын хорооны санал дэмжигдлээ.

Энэ бүлэгт “Бүх сургуулиудыг сургалтын компьютерээр хангах” гэж нэмэх гэсэн УИХ-ын гишүүн Ц.Сүхбаатарын гаргасан, Мэдээлэл, харилцаа холбоо, технологийн хөгжлийн байнгын хороо дэмжээгүй, Эдийн засгийн байнгын хороо дэмжсэн саналыг дэмжье гэсэн санал хураалт явуулъя.

Зөвшөөрсөн

30

Татгалзсан

11

Бүгд


41

73.2 хувиар Эдийн засгийн байнгын хорооны санал дэмжигдлээ.

Энэ бүлэгт  “Мэргэжлийн сургалтын хөтөлбөр, стандартыг төгөлдөржүүлж, хөдөө орон нутагт хувийн хэвшлийн Мэргэжлийн сургалт үйлдвэрлэлийн төв байгуулах иргэдийн үүсгэл санаачлагыг дэмжих, тэдгээрийг шинээр байгуулах, өргөтгөх замаар  ажилчдын тоог 20 хувиар нэмэгдүүлэх.” гэж нэмэх гэсэн  УИХ-ын гишүүн А.Бакей, Ц.Дамиран, Р.Нямсүрэн нарын гаргасан, Эдийн засгийн болон Боловсрол, соёл, шинжлэх ухааны байнгын хороо дэмжсэн саналыг дэмжье гэсэн санал хураалт явуулъя.

Зөвшөөрсөн

33

Татгалзсан

  7

Бүгд


40

82.5 хувиар  Байнгын хороодын санал дэмжигдлээ.

Энэ бүлэгт “Мэргэжлийн сургалтыг ерөнхий боловсролын сургуулийн сургалтын хөтөлбөрт оруулж, мэргэжилтэй  ажилтан бэлтгэх” гэсэн УИХ-ын гишүүн Б.Жаргалсайханы гаргасан, Эдийн засгийн байнгын хороо дэмжсэн саналыг дэмжье гэсэн санал хураалт явуулъя.

Зөвшөөрсөн

27

Татгалзсан

13

Бүгд


40

67.5 хувиар Байнгын хорооны санал дэмжигдлээ.
Энэ бүлэгт “Шинжлэх ухааны байгууллагуудын хөрөнгө оруулалтыг нэмэгдүүлэх замаар шинжилгээ, судалгааны ажлын үр өгөөжийг дээшлүүлнэ” гэж нэмэх гэсэн УИХ-ын гишүүн Ч.Содномцэрэнгийн гаргасан, Эдийн засгийн болон Боловсрол, соёл, шинжлэх ухааны байнгын хороод дэмжсэн саналыг дэмжье гэсэн санал хураалт явуулъя.

Зөвшөөрсөн

28

Татгалзсан

12

Бүгд


40

70.0 хувиар Байнгын хороодын санал дэмжигдлээ.

Энэ бүлэгт “40-55 насны иргэдийг ажлын байраар хангах хөтөлбөр боловсруулж, тусгайлан анхаарч ажиллах” гэсэн УИХ-ын гишүүн Р.Амаржаргал, Н.Баяртсайхан нарын гаргасан, Мэдээлэл, харилцаа холбоо, технологийн хөгжлийн байнгын хороо дэмжсэн боловч Эдийн засгийн байнгын хороо дэмжээгүй, уг саналыг дэмжих боломжгүй гэсэн санал хураалт явуулъя.

Зөвшөөрсөн

17

Татгалзсан

22

Бүгд


39

56.4 хувийн саналаар УИХ-ын гишүүн Р.Амаржаргал, Н.Баяртсайхан нарын санал дэмжигдлээ.

Энэ бүлэгт “Улаанбаатар хотод ахмадын нийтийн байр барьж, 200-аас доошгүй ахмадыг нийгмийн халамжийн үйлчилгээнд хамруулах” гэж нэмэх гэсэн УИХ-ын гишүүн Р.Амаржаргал, Н.Баяртсайхан нарын гаргасан, Мэдээлэл, харилцаа холбоо, технологийн хөгжлийн байнгын хороо дэмжсэн боловч Эдийн засгийн байнгын хороо дэмжээгүй, уг саналыг дэмжих боломжгүй гэсэн санал хураалт явуулъя.

Зөвшөөрсөн

15

Татгалзсан

25

Бүгд


40

62.5 хувийн саналаар УИХ-ын гишүүн Р.Амаржаргал, Н.Баяртсайхан  нарын санал дэмжигдлээ.

Энэ бүлэгт “Бүх цэцэрлэг, ерөнхий боловсролын сургуулиудад эмнэлгийн тусламж зөвлөгөө өгөх хэсэг болон орон тоо, цалин, бүтцийг бий болгож ажиллуулах.” гэсэн УИХ-ын гишүүн Т.Гандигийн гаргасан, Эдийн засгийн байнгын хороо дэмжсэн саналыг дэмжье гэсэн санал хураалт явуулъя.

Зөвшөөрсөн

16

Татгалзсан

24

Бүгд


40

60.0 хувийн саналаар УИХ-ын гишүүн Т.Гандигийн санал дэмжигдсэнгүй.

Бүлэг 4. Бүс нутгийн хөгжил гэсэн бүлэгт “Мянганы замын босоо тэнхлэгийн Улаанбаатар-Мандалговь-Оюутолгой чиглэлийн хайрган хучилттай замыг эхлүүлэх.” гэж нэмэх гэсэн УИХ-ын гишүүн Ж.Наранцаралт, Р.Раш нарын санал, Эдийн засгийн болон Дэд бүтцийн байнгын хороод дэмжсэн саналыг дэмжье гэсэн санал хураалт явуулъя.

Зөвшөөрсөн

26

Татгалзсан

15

Бүгд


41

63.4 хувиар Байнгын хороодын санал дэмжигдлээ.

Эцсийн хэлэлцүүлгийн явцад “хайрган” гэдэг үгийн найруулгыг авч үзэхийг анхааруулав.

Энэ бүлэгт “Бүсийн тулгуур төв хотуудын дэд бүтэц, инженерийн шугам сүлжээг өргөтгөхөд хөрөнгө оруулалтын тодорхой хэсгийг зарцуулах.” гэж нэмэх гэсэн УИХ-ын гишүүн Г.Адъяа, Р.Буд, Ц.Дамиран, Т.Очирхүү, Д.Одхүү, З.Энхболд нарын гаргасан, Эдийн засгийн, Нийгмийн бодлогын, Дэд бүтцийн байнгын хороод дэмжсэн саналыг дэмжье гэсэн санал хураалт явуулъя.

Зөвшөөрсөн

35

Татгалзсан

  8

Бүгд


43

81.4 хувиар Байнгын хороодын санал дэмжигдлээ.
Эдийн засгийн чөлөөт бүсүүдийн үйл ажиллагааг эхлүүлэхэд онцгой анхаарч 2006 онд авч хэрэгжүүлэх арга хэмжээг төсөлд нэмж тусгах гэсэн  УИХ дахь МАХН-ын бүлгийн саналыг дэмжье гэсэн санал хураалт явуулъя.

Зөвшөөрсөн

28

Татгалзсан

14

Бүгд


42

66.7 хувийн саналаар МАХН-ын бүлгийн санал дэмжигдлээ.

“Бүсийн төвүүдийг хөгжүүлэх хөрөнгийн эх үүсвэрийг жил бүрийн улсын төсөвт тусгаж, мэргэжлийн сургалт, үйлдвэрлэлийн төвийг бүсүүдэд шинээр байгуулж, сургалтын тоног төхөөрөмжөөр хангах, мэргэжилтэй ажилчид бэлтгэх асуудлыг он оноор нь тодорхойлох” гэсэн  УИХ дахь МАХН-ын бүлгийн саналыг дэмжье гэсэн санал хураалт явуулъя.

Зөвшөөрсөн

27

Татгалзсан

15

Бүгд


42

64.3 хувийн саналаар МАХН-ын бүлгийн санал дэмжигдлээ.

Бүлэг 5. Байгаль орчин Энэ бүлгийн 35-д заасан “1 ккал дулаан эрчим хүч үйлдвэрлэхэд ялгарах нүүрсхүчлийн давхар ислийн хэмжээг граммаар  2006 онд 0.5, 2007 онд 0.49, 2008 онд 0.48” болгож бууруулах зорилтыг “2006 онд  0.4, 2007 онд  0.3, 2008 онд   0.2” гэж тус тус бууруулах гэсэн УИХ-ын гишүүн З.Энхболд,  Ч.Раднаа, Л.Пүрэвдорж, Б.Бат-Эрдэнэ, Х.Баттулга, Ж.Гүррагчаа нарын гаргасан, Эдийн засгийн, Аюулгүй байдал, гадаад бодлогын, Байгаль орчны байнгын хороо дэмжсэн саналыг дэмжье гэсэн санал хураалт явуулъя.

Зөвшөөрсөн

32

Татгалзсан

10

Бүгд


42

76.2 хувиар Байнгын хороодын санал дэмжигдлээ.

Энэ бүлэгт “Байгалийн нөөцийн хамгаалалт, ашиглалт, эзэмшилтийн талаар иргэдийн хариуцлага, эрх, үүргийг өндөржүүлэх, байгалийг  байнгын эзэмшил, тордолт, хараа хяналттай болгон орон нутгийн хүн амд түшиглэсэн байгалийн нөөцийн менежментийг бүрдүүлэх арга хэмжээ авна.” гэж нэмэх гэсэн УИХ-ын гишүүн Ч.Раднаагийн гаргасан, Байгаль орчны байнгын хороо дэмжсэн боловч Эдийн засгийн байнгын хороо дэмжээгүй санал, уг саналыг дэмжих боломжгүй гэсэн санал хураалт явуулъя.

Зөвшөөрсөн

10

Татгалзсан

32

Бүгд


42

76.2 хувийн саналаар УИХ-ын гишүүн Ч.Раднаагийн санал дэмжигдлээ.

Энэ бүлэгт “Ойжуулалтын ажлын цар хүрээг өргөжүүлж   арчилгаа, хамгаалалтыг нь сайжруулах, энэ чиглэлээр гадаад, дотоодын хөрөнгө оруулалтыг нэмэгдүүлэх арга хэмжээг авна.” гэж нэмэх гэсэн УИХ-ын гишүүн Ч.Раднаа, Л.Пүрэвдорж, Б.Бат-Эрдэнэ, Х.Баттулга, Ж.Гүррагчаа нарын гаргасан, Эдийн засгийн болон Байгаль орчны байнгын хороод дэмжсэн саналыг дэмжье гэсэн санал хураалт явуулъя.

Зөвшөөрсөн

29

Татгалзсан

13

Бүгд


42

69.0 хувиар Байнгын хороодын санал дэмжигдлээ.

Энэ бүлэгт “Гадаргын усны нөөцийг зохистой ашиглах, голын эхийг ойжуулж, гол горхины тэжээгдлийг сайжруулах, усны хайгуул судалгааны ажлыг нэмэгдүүлэх, мөн түүнчлэн худаг гаргах, засварлах ажлыг эрчимжүүлж бэлчээрийг нэмэгдүүлэх тодорхой арга хэмжээ авна.” гэж нэмэх гэсэн УИХ-ын гишүүн Ч.Раднаа, Л.Пүрэвдорж, Б.Бат-Эрдэнэ, Х.Баттулга, Ж.Гүррагчаа нарын гаргасан, Эдийн засгийн болон Байгаль орчны байнгын хороод дэмжсэн саналыг дэмжье гэсэн санал хураалт явуулъя.

Зөвшөөрсөн

30

Татгалзсан

12

Бүгд


42

71.4 хувийн саналаар санал дэмжигдлээ.

Энэ бүлэгт “Засгийн газрын үйл ажиллагааны хөтөлбөрт заасны дагуу байгаль экологийн тэнцлийг хангахад онцгой ач холбогдол бүхий газруудыг тусгай хамгаалалтад авч, тусгай хамгаалалттай газар нутгийн сүлжээг өргөжүүлэх ажлыг эрчимжүүлнэ.” гэж нэмэх УИХ-ын гишүүн Ч.Раднаа, Л.Пүрэвдорж, Б.Бат-Эрдэнэ, нарын гаргасан, Эдийн засгийн болон Байгаль орчны байнгын хороод дэмжсэн саналыг дэмжье гэсэн санал хураалт явуулъя.

Зөвшөөрсөн

27

Татгалзсан

15

Бүгд


42

64.3 хувиар Байнгын хороодын санал дэмжигдлээ.

Энэ бүлэгт “Биологийн төрөл зүйлийг хамгаалах, ялангуяа мазаалай мэт ховор, нэн ховор амьтныг хамгаалах, генфондыг нь хадгалах ,  өсгөн үржүүлэх арга хэмжээ авна.” гэсэн УИХ-ын гишүүн Ч.Раднаа, Л.Пүрэвдорж, Б.Бат-Эрдэнэ нарын гаргасан, Эдийн засгийн болон Байгаль орчны байнгын хороод дэмжсэн саналыг дэмжье гэсэн санал хураалт явуулъя.

Зөвшөөрсөн

28

Татгалзсан

14

Бүгд


42

66.7 хувиар Байнгын хороодын санал дэмжигдлээ.

Бүлэг 6. Засаглал, эрх зүй, батлан хамгаалах, гадаад бодлого бүлэгт “Онцгой байдлын ерөнхий газрын мэдэлд байгалийн гамшиг, хүн, малын халдварт өвчнөөс урьдчилан сэргийлэх, хамгаалах зориулалттай нөөц бий болгох” гэж нэмэхээр Улсын Их Хурлын гишүүн Н.Энхболдын гаргасан, Эдийн засгийн, Аюулгүй байдал, гадаад бодлогын байнгын хороод дэмжсэн саналыг дэмжье гэсэн санал хураалт явуулъя.

Зөвшөөрсөн

29

Татгалзсан

13

Бүгд


42

69.0 хувиар Байнгын хороодын санал дэмжигдлээ.

Энэ бүлэгт “Засаг захиргааны хуваарийг өөрчлөх чиглэлээр бүсчилсэн хөгжлийн бодлогод тулгуурласан хувилбарыг боловсруулах, судалгаа хийх. Энэ арга хэмжээнд гадаадын зээл, тусламжийн хөрөнгийг ашиглах.” гэж нэмэхээр Улсын Их Хурлын гишүүн Н.Баяртсайханы гаргасан, Төрийн байгуулалтын байнгын хороо дэмжсэн боловч Эдийн засгийн байнгын хороо дэмжээгүй санал, уг саналыг дэмжих боломжгүй гэсэн санал хураалт явуулъя.

Зөвшөөрсөн

23

Татгалзсан

19

Бүгд


42

54.8 хувиар Эдийн засгийн байнгын хорооны санал дэмжигдлээ.

Энэ бүлэгт “Сайн засаглал” хөтөлбөрийг хэрэгжүүлж яам, агентлагийн бүтэц, орон тоог хянаж, удирдлагын зардлыг хямдруулах” гэж нэмэхээр  Улсын Их Хурлын гишүүн Н.Баяртсайхан Ц.Сүхбаатар нарын гаргасан, Эдийн засгийн болон Мэдээлэл, харилцаа холбоо, технологийн хөгжлийн, Төрийн байгуулалтын байнгын хороод дэмжсэн саналыг дэмжье гэсэн санал хураалт явуулъя.

Зөвшөөрсөн

28

Татгалзсан

14

Бүгд


42

66.7 хувиар Байнгын хороодын санал дэмжигдлээ.

Энэ бүлэгт “Төрийн захиргааны орон нутгийн байгууллагын, ялангуяа сумдын Засаг даргын Тамгын газрын байрыг засварлах, ажлын байрны нөхцөл болон төрийн албан хаагчдын тогтвор суурьшлыг сайжруулах.” гэсэн заалт нэмэх гэсэн Улсын Их Хурлын гишүүн Р.Рашийн гаргасан,          Эдийн засгийн болон  Төрийн байгуулалтын байнгын хороод дэмжсэн санал байна, энэ саналыг дэмжье гэсэн санал хураалт явуулъя.

Зөвшөөрсөн

30

Татгалзсан

13

Бүгд


43

69.8 хувиар Байнгын хороодын санал дэмжигдлээ.

Үндсэн чиглэл батлах тухай Улсын Их Хурлын тогтоолын төсөлд: Улсын Их Хурлын тогтоолын төслийн 3-т “Монгол Улсын эдийн засаг, нийгмийг 2006-2008 онд хөгжүүлэх Үндсэн чиглэлийн зорилтыг хэрэгжүүлэх талаар зохион байгуулах ажил, арга хэмжээ, гүйцэтгэх хугацаа, хариуцах эзэнг тодорхой тусгасан төлөвлөгөөг боловсруулж  Улсын Их Хуралд 2006 оны 1 дүгээр сард багтаан өргөн барьж батлуулан, хэрэгжүүлэх ажлыг яаралтай эхлүүлэхийг Засгийн газар /Ц.Элбэгдорж/-т даалгасугай” гэж  нэмэхээр УИХ-ын гишүүн Ч.Раднаагийн гаргасан, Байгаль орчны байнгын хороо дэмжсэн боловч Эдийн засгийн байнгын хороо дэмжээгүй, уг саналыг  дэмжих боломжгүй гэсэн томъёоллоор санал хураалт явуулъя.

Зөвшөөрсөн

21

Татгалзсан

22

Бyгд


43

48.8 хувиар УИХ-ын гишүүн Ч.Раднаагийн санал дэмжигдлээ.

Дээрх саналыг хоёрдугаар хэлэлцүүлгийн үед дахин сайн ярилцахыг Эдийн засгийн байнгын хорооны дарга УИХ-ын гишүүн Ц.Дамиранд анхааруулав.

Монгол улсын эдийн засаг, нийгмийг 2006 онд хөгжүүлэх үндсэн чиглэл батлах тухай УИХ-ын тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэхээр тогтов.
Уг асуудлыг 10 цаг 13 минутанд хэлэлцэж дуусав.

Хоёр.Төрөөс мөнгөний бодлогын талаар 2006 онд баримтлах үндсэн чиглэл батлах тухай УИХ-ын тогтоолын төсөл /анхны хэлэлцүүлэг/

 

Хэлэлцэж буй асуудалтай холбогдуулан Монголбанкны ерөнхийлөгч О.Чулуунбат, газрын захирал Б.Энххуяг, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Д.Одсүрэн, референт Д.Отгон нарын бүрэлдэхүүнтэй ажлын хэсэг байлцав.

Тогтоолын төсөлтэй холбогдуулан УИХ дахь МАХН-ын Бүлгээс гаргасан дүгнэлтийг УИХ-ын гишүүн Н.Энхболд, тогтоолын төслийг анхны хэлэлцүүлэгт бэлтгэсэн талаархи Эдийн засгийн байнгын хорооны дүгнэлтийг УИХ-ын гишүүн Л.Пүрэвдорж нар уншиж танилцуулав.

Дээрх дүгнэлтүүдтэй холбогдуулан УИХ-ын гишүүн С.Отгонбаяр, Т.Очирхүү, Х.Баттулга нарын асуусан асуултад, УИХ-ын гишүүн Н.Энхболд, Ц.Дамиран нар хариулж тайлбар өгөв.

УИХ-ын гишүүдийн асуусан асуулт, саналтай холбогдуулан гадаадын зээл тусламжийн асуудлаар Эдийн засгийн, Төсвийн, Аюулгүй байдал, гадаад бодлогын байнгын хороодод ойрын хугацаанд танилцуулахыг Засгийн газарт үүрэг болгов.

Эдийн засгийн байнгын хороо болон УИХ дахь Намын бүлгээс гаргасан саналын томъёоллоор санал хураалт явуулахаар тогтов.

Ц.Нямдорж: Төсөлд “Зээлийн хүүгийн бүтцийг нарийвчлан судалсны үндсэн дээр  заавал байлгах нөөцийн хэмжээ, хүүгийн бодлого, хүүгийн зөрүүгийн хяналт зэрэг мөнгөний шууд болон шууд бус аргуудыг хэрэгжүүлж хүүг бууруулах бодлого хэрэгжүүлнэ” гэж нэмэхээр УИХ дахь МАХН-ын бүлгээс  гаргасан Эдийн засгийн байнгын хороо дэмжсэн саналыг дэмжье гэсэн санал хураалт явуулъя.

Зөвшөөрсөн

30

Татгалзсан

15

Бүгд


45

66.7 хувиар УИХ дахь МАХН-ын бүлгийн санал дэмжигдлээ.

Төсөлд “Хөрөнгө оруулалтын зээл, лизинг, санхүүгийн түрээсийн зах зээлийг хөгжүүлэх эрх зүйн орчин болон эдийн засгийн нөхцөлийг бүрдүүлж ажлын байр бий болгох хөтөлбөрийг санхүүжүүлэх механизмыг бүрдүүлнэ” гэсэн заалт нэмэхээр УИХ дахь МАХН-ын бүлгээс  гаргасан, Эдийн засгийн байнгын хороо дэмжсэн саналыг дэмжье гэсэн санал хураалт явуулъя. 

Зөвшөөрсөн

34

Татгалзсан

11

Бүгд


45

75.6 хувиар УИХ дахь МАХН-ын бүлгийн санал дэмжигдлээ.

Эцсийн хэлэлцүүлгийн явцад томъёоллыг дахин хянахыг ажлын хэсэгт анхааруулав.

Төсөлд “Экспортыг дэмжих, тоног төхөөрөмжийн импортыг санхүүжүүлэх санхүү төлбөр тооцоо, зээлийн механизмыг хөгжүүлнэ” гэсэн заалт нэмэхээр УИХ дахь МАХН-ын бүлгээс  гаргасан, Эдийн засгийн байнгын хороо дэмжсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

11

Бүгд


42

73.8 хувиар УИХ дахь МАХН-ын бүлгийн санал дэмжигдлээ.

Төсөлд “Бичил санхүү, хөдөө орон нутагт санхүүгийн өрсөлдөөнт зах зээлийг хөгжүүлэх, санхүүгийн үйлчилгээг өргөтгөх бодлогын дорвитой арга хэмжээг хэрэгжүүлж хөдөөгийн санхүүжилтийн чиглэлээр баримтлах бодлогыг тодорхойлно” гэсэн заалт нэмэхээр УИХ дахь МАХН-ын бүлгээс  гаргасан, Эдийн засгийн байнгын хороо дэмжсэн саналыг дэмжье гэсэн санал хураалт явуулъя.

Зөвшөөрсөн

30

Татгалзсан

10

Бүгд


40

75.0 хувиар УИХ дахь МАХН-ын бүлгийн санал дэмжигдлээ.

Төсөлд “Монголбанкнаас арилжааны банкуудын активын чанар, өөрийн хөрөнгийн хүрэлцээ, хүлээж болзошгүй үүргүүдэд /contingent lb/ тавих хяналтын чанарыг сайжруулж, банкуудын дотоод хяналтын чадавхийг бэхжүүлэх замаар санхүүгийн салбарын тогтвортой байдлыг хадгална” гэсэн заалт нэмэхээр УИХ дахь МАХН-ын бүлгээс  гаргасан, Эдийн засгийн байнгын хороо дэмжсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

  9

Бүгд


40

77.5 хувиар УИХ дахь МАХН-ын бүлгийн санал дэмжигдлээ.

Төсөлд “Хадгаламж зээлийн хоршоодын санхүүгийн зах зээлд ажиллах журмыг Монголбанкнаас батлан мөрдүүлж хадгаламж эзэмшигчдийн эрх ашгийг хамгаалсан арга хэмжээг хэрэгжүүлнэ” гэсэн заалт нэмэхээр УИХ дахь МАХН-ын бүлгээс  гаргасан, Эдийн засгийн байнгын хороо дэмжсэн саналыг дэмжье гэсэн санал хураалт явуулъя. 

Зөвшөөрсөн

27

Татгалзсан

13

Бүгд


40

67.5 хувиар УИХ дахь МАХН-ын бүлгийн санал дэмжигдлээ
Дээрх саналыг Санхүүгийн зохицуулах хорооны эрх зүйн байдлын хуультай холбогдуулж томъёоллыг нь хянаж үзэхийг ажлын хэсэгт анхааруулав.

Төсөлд “Алт, валютын зах зээлийн арилжааны нөөц боломжийг судлан гадаад зах зээлд өрсөлдөх боломжийг нэмэгдүүлнэ” гэсэн заалт нэмэх УИХ дахь МАХН-ын бүлгээс  гаргасан, Эдийн засгийн байнгын хороо дэмжсэн саналыг дэмжье гэсэн санал хураалт явуулъя.

Зөвшөөрсөн

29

Татгалзсан

11

Бүгд


40

72.5 хувиар УИХ дахь МАХН-ын бүлгийн санал дэмжигдлээ.

Төсөлд “Өмнөх жилийн мөнгөний бодлогод дурдагдсан хадгаламжийн даатгалын эрх зүйн орчинг бүрдүүлэх, банкны нягтлан бодох бүртгэлийг олон улсын стандартад нийцүүлэх, мэдээллийн үнэн зөв нээлттэй байдлыг хангах зэрэг зорилтуудын хэрэгжилтийг тайлагнана” гэсэн заалт нэмэхээр УИХ дахь МАХН-ын бүлгээс  гаргасан, Эдийн засгийн байнгын хороо дэмжсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

  9

Бүгд


40

77.5 хувиар УИХ дахь МАХН-ын бүлгийн санал дэмжигдлээ.

Төсөлд “Монгол Улсын Их Хурлаас Монголбанкинд тавих хяналтын механизмыг бүрдүүлнэ” гэсэн заалт нэмэхээр УИХ дахь МАХН-ын бүлгээс  гаргасан, Эдийн засгийн байнгын хороо дэмжсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

  9

Бүгд


40

77.5 хувиар УИХ дахь МАХН-ын бүлгийн санал дэмжигдлээ.

Төсөлд “Арилжааны банкны зээлийн жигнэсэн дундаж хүүг 20 хувиас илүүгүй байлгах бодлого явуулна” гэсэн заалт нэмэхээр УИХ-ын гишүүн З.Энхболдын гаргасан, Эдийн засгийн байнгын хороо дэмжсэн, УИХ-ын гишүүн Т.Очирхүү, Л.Пүрэвдорж нар цөөнх болсон, УИХ-ын гишүүн З.Энхболдын саналыг дэмжье гэдгээр санал хураалт явуулъя.

УИХ-ын гишүүн З.Энхболд гаргасан саналын томъёоллын үндэслэлээ тайлбарлаж, цөөнх болсон УИХ-ын гишүүн Т.Очирхүү, Л.Пүрэвдорж нар саналаа хэлэв.

Зөвшөөрсөн

16

Татгалзсан

25

Бүгд


41

61.0 хувиар УИХ-ын гишүүн З.Энхболдын санал дэмжигдсэнгүй.

УИХ-ын гишүүн Д.Одхүү санал хураалтын техник гацаж байна, дахин санал хураалт явуулъя гэсэн горимын саналыг дэмжье.

Зөвшөөрсөн

39

Татгалзсан

  2

Бүгд


41

95.1 хувийн саналаар УИХ-ын гишүүн Д.Одхүүгийн гаргасан горимын санал дэмжигдэж дахин санал хураалт явуулахаар тогтов.

Төсөлд “Арилжааны банкны зээлийн жигнэсэн дундаж хүүг 20 хувиас илүүгүй байлгах бодлого явуулна” гэсэн заалт нэмэхээр УИХ-ын гишүүн З.Энхболдын гаргасан, Эдийн засгийн байнгын хороо дэмжсэн, УИХ-ын гишүүн Т.Очирхүү, Л.Пүрэвдорж нар цөөнх болсон, УИХ-ын гишүүн З.Энхболдын саналыг дэмжье гэдгээр санал хураалт явуулъя.

Зөвшөөрсөн

17

Татгалзсан

23

Бүгд


40

57.3 хувийн саналаар УИХ-ын гишүүн З.Энхболдын санал дэмжигдсэнгүй.

Төсөлд “Төв банкны ил тод байдал, хяналтын системийг сайжруулна” гэсэн заалт нэмэхээр УИХ-ын Т.Очирхүүгийн гаргасан, Эдийн засгийн байнгын хороо дэмжсэн саналыг дэмжье гэсэн санал хураалт явуулъя.

Зөвшөөрсөн

23

Татгалзсан

18

Бүгд


41

56.1 хувиар Байнгын хорооны санал дэмжигдлээ.

Төслийн 5 дахь заалтыг дараахь байдлаар өөрчлөн найруулах: “Мөнгө угаах, терроризмыг санхүүжүүлэх үйл ажиллагаатай тэмцэх ажлын хүрээнд банк, санхүүгийн болон хууль хяналтын байгууллагуудын хоорондын мэдээлэл солилцоог сайжруулах, хамтарсан арга хэмжээ зохион байгуулах талаар тодорхой ажил төлөвлөж хэрэгжүүлнэ” гэсэн УИХ-ын гишүүн Д.Одхүүгийн гаргасан, Эдийн засгийн байнгын хороо дэмжсэн саналыг дэмжье гэсэн санал хураалт явуулъя.

Зөвшөөрсөн

32

Татгалзсан

  8

Бүгд


40

80.0 хувиар Байнгын хорооны санал дэмжигдлээ.

Эцсийн хэлэлцүүлгийн явцад томъёоллын найруулгыг хянаж үзэхийг ажлын хэсэгт анхааруулав.

Төрөөс мөнгөний бодлогын талаар 2006 онд баримтлах үндсэн чиглэл батлах тухай УИХ-ын тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэхээр шийдвэрлэв.

11.05-11.55 цагт түр завсарлав.

Гурав.Үндсэн хуулийн цэцийн 2001 оны 01 дүгээр дүгнэлтийн тухай УИХ-ын тогтоолын төсөл түүнтэй холбогдуулан зарим хуульд нэмэлт, өөрчлөлт оруулах тухай хуулийн төслүүд,  Тогтоол хүчингүй болсонд тооцох тухай УИХ-ын тогтоолын төсөл
 

Хэлэлцэж буй асуудалтай холбогдуулан УИХ-ын Тамгын газрын нэгдүгээр нарийн дарга Ж.Нарантуяа, Тамгын газрын зөвлөх С.Насанжаргал, референт Ч.Ариунхур нарын бүрэлдэхүүнтэй ажлын хэсэг байлцав.

УИХ-ын тогтоолын төслийн талаархи Хууль зүйн байнгын хорооны дүгнэлтийг УИХ-ын гишүүн Р.Эрдэнэбүрэн танилцуулав.

Байнгын хорооны дүгнэлттэй холбогдуулж УИХ-ын гишүүдээс асуулт, санал гараагүй тул Байнгын хорооноос ирүүлсэн саналаар санал хураалт явуулахаар тогтов.

Ц.Нямдорж: “Үндсэн хуулийн цэцийн 2001 оны 01 дүгээр дүгнэлтийн  тухай” УИХ-ын тогтоолын төслийг баталъя.

Зөвшөөрсөн

32

Татгалзсан

  8

Бүгд


40

80.0 хувийн саналаар “Yндсэн хуулийн цэцийн 2001 оны 01 дүгээр дүгнэлтийн тухай УИХ-ын тогтоол батлагдлаа.

“Тогтоол хүчингүй болсонд тооцох тухай УИХ-ын тогтоолыг баталъя.

Зөвшөөрсөн

36

Татгалзсан

  4

Бүгд


40

90.0 хувийн саналаар “Тогтоол хүчингүй болсонд тооцох тухай” УИХ-ын  тогтоол батлагдлаа.

Ерөнхийлөгчийн сонгуулийн хуульд нэмэлт өөрчлөлт оруулах тухай хуулийг баталъя. 

Зөвшөөрсөн

31

Татгалзсан

  9

Бүгд


40

77.5 хувийн саналаар Ерөнхийлөгчийн сонгуулийн хуульд нэмэлт өөрчлөлт оруулах тухай хууль батлагдлаа.

Yндсэн хуулийн цэцийн тухай хуульд өөрчлөлт оруулах тухай хуулийг баталъя.

Зөвшөөрсөн

38

Татгалзсан

  2

Бүгд


40

95.0 хувийн саналаар Yндсэн хуулийн цэцийн тухай хуульд өөрчлөлт оруулах тухай хууль батлагдлаа.

Дээрх, хууль, тогтоолын эцсийн найруулгыг УИХ-ын гишүүд сонсов.

Уг асуудлыг 12 цаг 08 минутанд хэлэлцэж дуусав.

УИХ-ын дарга Ц.Нямдорж УИХ-ын Чуулганы хуралдааны дэгд өөрчлөлт оруулах талаар саналаа хэлж, өглөөний хуралдааны цагийг 10.00-13.00, оройн хуралдааны цагийг 15.00-18.00 гэж өөрчилж санал боловсруулж УИХ-ын Чуулганы нэгдсэн хуралдаанаар хэлэлцүүлж шийдвэрлүүлэхийг Төрийн байгуулалтын байнгын хороо, УИХ-ын Тамгын газарт үүрэг болгов.

Дөрөв.Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/
 

Хэлэлцэж буй асуудалтай холбогдуулан Байгаль орчны яамны газрын дарга О.Болат, Н.Оюундарь, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх О.Баяраа, референт Д.Дэнсмаа нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаархи Байгаль орчны байнгын хорооны дүгнэлтийг УИХ-ын гишүүн Х.Баттулга уншиж танилцуулав.

Байнгын хорооны дүгнэлттэй холбогдуулан УИХ-ын гишүүдээс асуулт, санал гараагүй болно.

Хуулийн төслийн талаархи зарчмын зөрүүтэй саналын томъёоллоор санал хураалт явуулахаар тогтов.


Ц.Нямдорж: Төслийн 1 дүгээр зүйлд Байгаль орчныг хамгаалах тухай хуулийн  26 дугаар зүйлийн 3 дахь хэсгийн 2 дахь өгүүлбэр болгож,   “Тухайн орон нутагт байгаль орчныг хамгаалах, түүний баялгийг зохистой ашиглах, нөхөн сэргээхэд тавих хяналтыг хэрэгжүүлэхэд туслах  үүрэг бүхий идэвхтэн байгаль хамгаалагчийг  томилон ажиллуулж болно.” гэсэн 15 дахь заалт нэмэхээр УИХ-ын гишүүн Ж.Гүррагчаа, Ч. Раднаа нарын гаргасан, Байгаль орчны байнгын хороо дэмжсэн саналыг дэмжье гэсэн санал хураалт явуулъя.

Зөвшөөрсөн

32

Татгалзсан

  8

Бүгд


40

80.0 хувиар санал дэмжигдлээ.

Төслийн 1 дүгээр зүйлд Байгаль орчныг хамгаалах тухай хуулийн  15 дугаар зүйлийн 1 дэх хэсгийн 11 дэх заалт болгож,  “Идэвхтэн байгаль хамгаалагч ажиллуулах, ажлын үр дүнгээр урамшуулах журам  боловсруулан батлах” гэсэн 16 дахь заалт, төслийн 4 дүгээр  зүйлийн “улсын нэгдсэн мэдээллийн санд”; гэсний дараа 15 дугаар зүйлийн 1 дэх хэсгийн   “11” гэснийг “12”; гэж тус тус нэмэх гэсэн УИХ-ын гишүүн Ж.Гүррагчаа, Ч. Раднаа нарын гаргасан, Байгаль орчны байнгын хороо дэмжсэн саналыг дэмжье.

Зөвшөөрсөн

32

Татгалзсан

  8

Бүгд


40

80.0 хувиар санал дэмжигдлээ.

Төслийн  1 дүгээр  зүйлийн 4 дэх заалтын  3 дахь хэсгийг “ 3. Иргэн өмчийн болон эзэмшлийн, аж  ахуйн нэгж, байгууллага эзэмшлийн газар дээрээ хууль, гэрээнд заасан журмын дагуу өөрийн хөрөнгөөр тарьж  ургуулсан ургамал, ой мод, өсгөж  үржүүлсэн амьтан болон хурын усыг хуримтлуулах замаар байгуулсан усан сан, цөөрмийг өмчилж болно.” гэж өөрчлөн найруулах гэсэн УИХ-ын гишүүн Ч. Раднаагийн гаргасан, Байгаль орчны байнгын хороо дэмжсэн саналыг дэмжье.

Зөвшөөрсөн

31

Татгалзсан

  9

Бүгд


40

77.5 хувиар санал дэмжигдлээ.

Төслийн 1 дүгээр зүйлийн 8 дахь заалтын  5 дахь хэсгийг  “5.Байгаль орчны хяналтын улсын байцаагчаар экологи, байгаль хамгаалал, байгаль орчны хяналт, үнэлгээний чиглэлийн мэргэжлээр дээд боловсролын зэрэгтэй, эсхүл энэ чиглэлээр мэргэшиж дадлагажсан дээд боловсролын зэрэгтэй  иргэнийг томилно.” гэж өөрчлөн найруулахаар УИХ-ын гишүүн А.Бакей, Ч.Раднаа нарын гаргасан, Байгаль орчны байнгын хороо дэмжсэн саналыг дэмжье.

Зөвшөөрсөн

28

Татгалзсан

12

Бүгд


40

70.0 хувиар санал дэмжигдлээ.

Төслийн 1 дүгээр зүйлийн 10 дахь заалтын  2 дахь хэсгийн  “тахир дутуу” гэснийг “хөгжлийн бэрхшээлтэй”, мөн хэсгийн  2-ын “тахир дутуу” гэснийг “хөгжлийн бэрхшээлтэй”, “тахир дутуугийн” гэснийг “хөгжлийн бэрхшээлтэй иргэний” гэж тус тус өөрчлөхөөр УИХ-ын гишүүн Г.Адъяагийн гаргасан, Байгаль орчны байнгын хороо дэмжсэн саналыг дэмжье.

Зөвшөөрсөн

32

Татгалзсан

  8

Бүгд


40

80.0 хувиар санал дэмжигдлээ.

Хуулийн төслийг эцсийн хэлэлцүүлэгт бэлтгүүлэхээр Байгаль орчны байнгын хороонд шилжүүлэхээр шийдвэрлэж, хэлэлцүүлгийн явцад хууль зүйн найруулга талаас анхаарч ажиллахыг Тамгын газрын ажлын хэсэгт үүрэг болгов.

Уг асуудлыг 12 цаг 17 минутанд хэлэлцэж дуусав.

Тав.Нийгмийн халамжийн тухай хуулийн шинэчилсэн найруулгын төсөл /анхны хэлэлцүүлэг/

  

Хэлэлцэж буй асуудалтай холбогдуулан Нийгмийн хамгаалал, хөдөлмөрийн яамны дэд сайд С.Чинзориг, газрын дарга Ч.Дагвадорж, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Н.Тунгалаг, референт Д.Чимэдрэгзэн нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаархи Нийгмийн бодлогын байнгын хорооны дүгнэлтийг УИХ-ын гишүүн Р.Эрдэнэбүрэн, уг хуулийн төсөлтэй холбогдуулж УИХ дахь МАХН-ын бүлгээс гаргасан дүгнэлтийг УИХ-ын гишүүн Ц.Сүхбаатар нар танилцуулав.

Байнгын хороо, Бүлгийн дүгнэлттэй холбогдуулж УИХ-ын гишүүн Э.Бат-Yүл, О.Энхсайхан, С.Отгонбаяр нарын асуусан асуултад УИХ-ын гишүүн Ц.Сүхбаатар, Р.Эрдэнэбүрэн, Ц.Баярсайхан нар хариулж тайлбар хийв.

УИХ-ын гишүүн Ц.Сүхбаатар Нийгмийн бодлогын байнгын хорооноос гаргасан зарчмын зөрүүтэй саналын томъёоллоос өмнө УИХ дахь МАХН-ын бүлгээс гаргасан зарчмын зөрүүтэй саналын томъёоллоор санал хураалт явуулъя гэсэн горимын санал гаргав.

Ц.Нямдорж: УИХ-ын гишүүн Ц.Сүхбаатарын гаргасан горимын саналыг дэмжье гэж санал хураалт явуулъя.

Зөвшөөрсөн

12

Татгалзсан

28

Бүгд


40

70.0 хувийн саналаар УИХ-ын гишүүн Ц.Сүхбаатарын гаргасан горимын санал дэмжигдээгүй тул Нийгмийн бодлогын байнгын хорооноос гаргасан зарчмын зөрүүтэй саналын томъёоллоор санал хураалт явуулахаар шийдвэрлэв.

Ц.Нямдорж: Төслийн  3.1.3 болон 3.1.4 дэх заалтыг нэгтгэн  “ядуу, нэн ядуу өрх, иргэн” гэж “Үндэсний статистикийн газар, нийгмийн хамгаалал, хөдөлмөрийн асуудал эрхэлсэн төрийн захиргааны төв байгууллагаас хамтран гаргасан аргачлалаар ядуу, нэн ядуу амьдралтай болох нь тодорхойлогдож, тухайн орон нутаг дахь Амьжиргааг дэмжих зөвлөлөөр батлагдсан өрх, иргэнийг” гэж  өөрчлөх гэсэн Улсын Их Хурлын гишүүн С.Ламбаагийн гаргасан, Нийгмийн бодлогын байнгын хороо дэмжсэн саналыг дэмжье гэсэн санал хураалт явуулъя.

Зөвшөөрсөн

29

Татгалзсан

14

Бүгд


43

67.4 хувиар Байнгын хорооны санал дэмжигдлээ.

Төслийн 3 дугаар зүйлд ““нөхцөлт мөнгөн тэтгэмж” гэж ядуу, нэн ядуу иргэний нэн тэргүүний хэрэгцээг хангах, амьжиргаанд нь дэмжлэг болгох зорилгоор  тодорхой шалгуур, болзолтойгоор олгох мөнгөн тусламжийг” гэсэн заалт нэмэхээр Улсын Их Хурлын гишүүн С.Ламбаагийн гаргасан, Нийгмийн бодлогын байнгын хороо дэмжсэн саналыг дэмжье гэсэн санал хураалт явуулъя.

Зөвшөөрсөн

34

Татгалзсан

  9

Бүгд


43

79.1 хувиар Байнгын хорооны санал дэмжигдлээ.

Төслийн 5 дугаар зүйлийг “5.1.Нийгмийн халамжийн асуудлыг улсын хэмжээнд нийгмийн хамгаалал, хөдөлмөрийн асуудал эрхэлсэн төрийн захиргааны төв байгууллага эрхлэн хэрэгжүүлнэ.

 5.2. Нийгмийн халамжийн асуудлыг нутаг дэвсгэрийн нэгжийн хэмжээнд тухайн шатны Засаг дарга Засаг захиргаа, нутаг дэвсгэрийн нэгж, түүний удирдлагын тухай хуулийн  дагуу эрхлэн хэрэгжүүлнэ.” гэж өөрчлөн найруулах гэсэн Улсын Их Хурлын гишүүн С.Ламбаагийн гаргасан, Нийгмийн бодлогын байнгын хороо дэмжсэн саналыг дэмжье гэсэн санал хураалт явуулъя.

Зөвшөөрсөн

34

Татгалзсан

  6

Бүгд


40

85.0 хувиар Байнгын хорооны санал дэмжигдлээ.

Төслөөс “Нийгмийн халамжийн төв байгууллага нь Засгийн газрын хэрэгжүүлэгч агентлагийн статустай байна.” гэсэн 6.2 дахь хэсгийг хасахаар  УИХ дахь МАХН-ын бүлэг, Улсын Их Хурлын гишүүн Ц.Сүхбаатар нарын гаргасан, Нийгмийн бодлогын байнгын хороо дэмжээгүй санал тул дээрх саналыг дэмжих боломжгүй гэсэн санал хураалт явуулъя.

Дээрх саналд цөөнх болсон УИХ-ын гишүүн Ц.Сүхбаатар саналаа хэлж, Нийгмийн хамгаалал, хөдөлмөрийн сайд Ц.Баярсайхан тайлбар хэлэв.

Уг саналыг хоёрдугаар хэлэлцүүлгийн явцад УИХ дахь МАХН-ын бүлэг, Байнгын хороо, холбогдох яам хамтран ярилцаад дахин томъёолж ирэхийг ажлын хэсэгт үүрэг болгон санал хураалт явуулахгүй байхаар шийдвэрлэв.

Төслийн 6.3 дахь хэсэг: а/Төслөөс “Нийгмийн халамжийн төв байгууллагын даргыг Төсвийн байгууллагын удирдлага, санхүүжилтийн тухай хуулийн 45.1-д заасны дагуу нэр дэвшүүлсэн хүмүүсээс сонгож нийгмийн хамгааллын асуудал эрхэлсэн Засгийн газрын гишүүний саналыг үндэслэн Засгийн газар, аймаг, нийслэлийн дүүргийн нийгмийн халамжийн байгууллагын даргыг тухайн шатны Засаг даргатай зөвшилцөн нийгмийн халамжийн төв байгууллагын дарга томилж, чөлөөлнө.” гэсэн 6.3 дахь заалтыг хасахаар УИХ-ын гишүүн Ц.Сүхбаатарын гаргасан, Нийгмийн бодлогын байнгын хороо дэмжээгүй тул дээрх саналыг дэмжих боломжгүй гэсэн санал хураалт явуулъя.

УИХ-ын гишүүн Ц.Сүхбаатар дээрх санал дээр цөөнх болж, УИХ-ын гишүүн Т.Ганди саналаа хэлж, Байнгын хорооны дарга, УИХ-ын гишүүн С.Ламбаа тайлбар хэлэв.

Зөвшөөрсөн

19

Татгалзсан

20

Бүгд


39

51.3 хувиар УИХ-ын гишүүн Ц.Сүхбаатарын санал дэмжигдлээ.

Өглөөний нэгдсэн хуралдаан 13.05 цагт завсарлаж, оройн нэгдсэн хуралдаан 15.30 цагт эхэлж ирвэл зохих 76 гишүүнээс 52 гишүүн ирж 68.4 хувийн ирцтэй байв.


Чөлөөтэй: гадаадад: Р.Амаржаргал, Л.Гүндалай, Ж.Гүррагчаа, Б.Мөнхтуяа, Р.Нямсүрэн, Л.Одончимэд, С.Оюун, К.Саираан, Я.Санжмятав, Д.Туяа
дотоодод: Л.Гантөмөр, Р.Раш

Өвчтэй: Су.Батболд, Б.Бат-Эрдэнэ, Г.Занданшатар


Тасалсан:
Т.Бадамжунай, Ц.Батаа, Н.Батбаяр, С.Баярцогт, Д.Ганхуяг, Б.Жаргалсайхан, М.Сономпил, У.Хүрэлсүх,  Б.Эрдэнэбат
Зургаа.Засгийн газрын мэдээлэл /Мэдээллийг “Экспортыг өргөжүүлэхэд чиглэсэн худалдааны бодлого” сэдвээр Үйлдвэр худалдааны  сайд С.Батболд/

Мэдээлэлтэй холбогдуулан Yйлдвэр худалдааны яамны сайдын зөвлөх Я.Содбаатар, Yйлдвэрийн бодлого, зохицуулалтын газрын дарга Д.Бадарч, Мэдээлэл, хяналт шинжилгээ, үнэлгээний хэлтсийн дарга Б.Баярсайхан, Гадаадын хөрөнгө оруулалтын газрын дарга Б.Ганзориг, Худалдаа, эдийн засгийн хамтын ажиллагааны бодлого зохицуулалтын газрын дарга В.Энхболд, ахлах мэргэжилтэн Б.Чимэдцэрэн, ахлах мэргэжилтэн Ц.Эрдэнэчулуун, Бөөний худалдааны сүлжээ төслийн нэгжийн зохицуулагч Б.Жадамба, УИХ-ын Тамгын газрын Хяналт шалгалтын хэлтсийн референт Ж.Оюунцэцэг нарын бүрэлдэхүүнтэй ажлын хэсэг байлцав.

Yйлдвэр худалдааны сайд С.Батболд “Экспортыг өргөжүүлэхэд чиглэсэн худалдааны бодлого” сэдвээр мэдээлэл хийв.

Мэдээлэлтэй холбогдуулан УИХ-ын гишүүн Ч.Авдай-, Д.Дондог, А.Бакей, З.Энхболд, Л.Пүрэвдорж, Д.Идэвхтэн, Ч.Содномцэрэн, Х.Баттулга, Р.Бадамдамдин нарын асуусан асуултад, УИХ-ын гишүүн, Yйлдвэр худалдааны сайд С.Батболд, газрын дарга В.Энхболд, Д.Бадарч нар хариулж тайлбар өгөв.

Уг асуудлыг 17.08 цагт хэлэлцэж дуусав.
Долоо.УИХ-ын гишүүн Ц.Сүхбаатарын Монгол Улсын Ерөнхий сайдад тавьсан асуулгын хариулт

Хэлэлцэж буй асуудалтай холбогдуулан Yйлдвэр, худалдааны сайд С.Батболд, сайдын зөвлөх Т.Доржбал, Геологи, уул уурхай бодлого зохицуулалтын газрын орлогч дарга О.Цэндсүрэн, мөн газрын мэргэжилтэн Г.Тамир, Геологи уул уурхайн кадастрын албаны ахлах мэргэжилтэн н.Цэрэндорж нарын бүрэлдэхүүнтэй ажлын хэсэг байлцав.

УИХ-ын гишүүн Ц.Сүхбаатарын Монгол Улсын Ерөнхий сайдад тавьсан Төв аймгийн Заамар сумын Хайлааст багийг нүүлгэн шилжүүлэхийг эсэргүүцсэн иргэдийн гомдлын мөрөөр авсан арга хэмжээний талаар Yйлдвэр худалдааны сайд С.Батболд танилцуулав.

Танилцуулгатай холбогдуулан УИХ-ын гишүүн Д.Дондог, Ц.Нямдорж, Ц.Сүхбаатар, З.Энхболд нарын асуусан асуултанд ажлын хэсгээс С.Батболд, Т.Доржбал, н.Цэрэндорж нар хариулж тайлбар хийв.

УИХ-ын дарга Ц.Нямдорж нэгдүгээрт монгол хүн өөрийнхөө нутаг дээр амьдарна шүү, нүүхийн тухай асуудал байхгүй, Хоёрдугаарт лиценз авсан гэдгээр бамбай хийж оршин суугчид руу хамгаалалттайгаар гаднаас хүч түрэх тухай асуудал байхгүй. Тэр гадны компаний зүгээс, энэ 2 үндсэн хайчин нөхцөлийн дунд асуудлаа зохицуулаарай. Яаж зохицуулахаа лиценз олгохдоо хариуцлага алдсан хүндээ ямар арга хэмжээ авахаа өөрсдөө шийдэцгээ, ийм шаардлагыг Их Хурал бүх компанид, бүх гадныханд яг адилхан нөхцөлтэйгээр тавих ёстой гэсэн үүргийг Yйлдвэр, худалдааны яаманд үүрэг болгож, асуудлаа зохицуулсны дараа дүнг эргэж Улсын Их Хуралд танилцуулахыг анхааруулав.

Уг асуудлыг 17.50 цагт хэлэлцэж дуусав.
 

Найм.УИХ-ын гишүүн С.Отгонбаярын Монгол Улсын Ерөнхий сайдад тавьсан асуулгын хариулт

 

Хэлэлцэж буй асуудалтай холбогдуулан Сангийн сайд Н.Алтанхуяг, газрын дарга Д.Баасанхүү, Ю.Галсан нарын бүрэлдэхүүнтэй ажлын хэсэг байлцав.

УИХ-ын гишүүн С.Отгонбаярын Монгол Улсын Ерөнхий сайдад тавьсан Монгол Улсын 2006 оны төсвийн төсөлд тусгагдсан хөрөнгө оруулалтын зардлын 30-аас доошгүй хувийг цалин хөлс, тэтгэвэр тэтгэмжийг нэмэгдүүлэхэд зарцуулах талаархи асуулгад Сангийн сайд Н.Алтанхуяг хариулт өгөв.

УИХ-ын гишүүн С.Отгонбаяр дээрх хариулттай холбогдуулан саналаа хэлэв.

Ес.Эцсийн найруулга
УИХ-ын дарга Ц.Нямдорж Yндсэн хуулийн цэцийн 2005 оны 2/04 тоот дүгнэлтийн тухай УИХ-ын тогтоолын эцсийн найруулгыг уншиж танилцуулав.

Эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх эцсийн найруулгыг сонсов /17.58 цагт/.

Энэ өдрийн хуралдаан 18.00 цагт өндөрлөв.

ТЭМДЭГЛЭЛТЭЙ ТАНИЛЦСАН:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА



Н.ЛУВСАНЖАВ

ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА





Ч.АЛТАНЦЭЦЭГ

УИХ-ЫН 2005 ОНЫ НАМРЫН ЭЭЛЖИТ ЧУУЛГАНЫ 

11 ДYГЭЭР САРЫН 11-НИЙ ӨДӨР /БААСАН ГАРИГ/- ИЙН 

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 9 цаг 35 минутанд эхлэв.

Ц.Нямдорж: - Гишүүдийн өглөөний амгаланг айлтгая, 11 дүгээр сарын 11-ний өдрийн хуралдааныг эхэлье.

Монгол Улсын эдийн засаг, нийгмийг 2006 онд хөгжүүлэх үндсэн чиглэл батлах тухай УИХ-ын тогтоолын төслийг үргэлжлүүлэн хэлэлцэж санал хураалт явуулна.

 

Төрөөс мөнгөний бодлогын талаар 2006 онд баримтлах үндсэн чиглэл батлах тухай УИХ-ын тогтоолын төсөл анхны хэлэлцүүлэг

 

 
Үндсэн хуулийн цэцийн 2001 оны 01 дүгээр дүгнэлтийн тухай УИХ-ын тогтоолын төсөл түүнтэй холбогдуулан зарим хуульд нэмэлт, өөрчлөлт оруулах тухай хуулийн төслүүд, Тогтоол хүчингүй болсонд тооцох тухай УИХ-ын тогтоолын төсөл  
 

Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төсөл анхны хэлэлцүүлэг
 

Нийгмийн халамжийн тухай хуулийн шинэчилсэн найруулгын төсөл анхны хэлэлцүүлэг явуулна.

 

Бусад асуудлын хүрээнд Байнгын хорооны дарга сонгох асуудал бий.

УИХ-ын гишүүн Ц.Сүхбаатарын Монгол Улсын Ерөнхий сайдад тавьсан Төв аймгийн Заамар сумын Хайлааст багийг нүүлгэн шилжүүлэхийг эсэргүүцсэн иргэдийн гомдлын мөрөөр ямар арга хэмжээ авах талаархи асуулгад Үйлдвэр худалдааны сайд С.Батболд хариулна.  

 

УИХ-ын гишүүн С.Отгонбаярын Монгол Улсын Ерөнхий сайдад тавьсан Монгол Улсын 2006 оны төсвийн төсөлд тусгагдсан хөрөнгө оруулалтын зардлын 30-аас доошгүй хувийг цалин хөлс, тэтгэвэр, тэтгэмжийг нэмэгдүүлэхэд зарцуулах талаархи асуулгад Сангийн сайд Н.Алтанхуяг хариулна.  

 

Засгийн газрын мэдээллийн цагаар “Экспортыг өргөжүүлэхэд чиглэсэн худалдааны бодлого” сэдвээр Үйлдвэр худалдааны  сайд С.Батболд танилцуулга хийнэ.

Хэлэлцэх асуудалтай холбогдуулаад гишүүдэд өөр санал байна уу? Байхгүй байна, тэгвэл асуудлаа хэлэлцье.
 

Нэг.Монгол Улсын эдийн засаг, нийгмийг 2006 онд хөгжүүлэх 

үндсэн чиглэл батлах тухай УИХ-ын тогтоолын төсөл 

/анхны хэлэлцүүлэг/

 

Ц.Нямдорж: - Өчигдөр үндсэн чиглэлийн 27 дахь саналыг хураасан, одоо 28 дахь саналыг хураая.

Ц.Сүхбаатар: - Өчигдөр 2 өөр санал нийлүүлж хураасан байна, Раш гишүүн захиад явсан юм. 

Ц.Нямдорж: - Өчигдрийн хураасан санал дээр юм байхгүй. Юу гэсэн үг юм, гишүүн захиас захина гэсэн юм байдаггүй шүү дээ. Ямар захиас захисан юм, сонсоё.

Ц.Сүхбаатар: - Хажуу хажуу гэхэд хэтэрхий хажууд нь өөр юм тавьсан юм шиг байна. Раш гишүүн санал гаргахдаа хөдөөгийн малчдын ундны ус хангамжийг сайжруулах, рашаан ус гээд өөр юм байгаа, дор нь болохоор цэвэр ус зөөлрүүлэх тоног төхөөрөмж тавих 2 асуудлыг андуураад хажуугийн санал гээд тавьсан юм шиг байна. Тэндээс тэр сумын төв гэдгийг авч хаяад хөдөөгийн малчдын ундны усны хангамжийг сайжруулах, нутгийн чанартай зарим рашаан ус, худаг шандыг сэргээх, хамгаалалтад авах гэсэн бие даасан өөр асуудал байгаа юм, энийг хураалгаж өгнө үү. Энэ худаг ус, бэлчээр ус, шалз гээд.

Ц.Нямдорж: - Одоо хураана гэж байхгүй. Гэхдээ хоёрдугаар хэлэлцүүлгийн үед “сумын төв” гэсэн үг Раш гишүүний томъёололд байгаа юм байна, тэрнээсээ зарим нэг үгийг тэр доод талынхаа хажуугийн санал руу шингээгээд тэгээд нэгдсэн нэг “сумын төв, хөдөөгийн хөдөлмөрчдийн” гэсэн байдлаар томъёоллыг хийгээд тэгээд дундаж эвийг бодоцгооё, буруу юм тэнд байхгүй байх.

28 дахь санал хураалт явуулъя. “Гэр бүлийн хүчирхийллээс урьдчилан сэргийлэх, зан үйлийг өөрчлөхөд чиглэсэн сурталчилгааны ажлыг олон нийтийн дунд зохион байгуулах” гэсний өмнө “Гэр бүлийн хүчирхийлэлтэй тэмцэх үндэсний хөтөлбөрийг батлан гаргаж,” гэж нэмэх гэсэн санал байна. УИХ-ын гишүүн С.Ламбаа гаргаж, Эдийн засгийн,  Нийгмийн бодлогын байнгын хороо дэмжсэн байна, энэ саналыг дэмжье гэсэн санал хураалт явуулъя.

Санал хураалтад 39 гишүүн оролцож 30 гишүүн зөвшөөрч, 9 гишүүн татгалзаж 76.9 хувийн саналаар санал дэмжигдлээ.

Төслийн  2.2.5-ын” Бүсийн төвүүд” гэсний дараа “болон сумдад соёл, спортын” гэж нэмэх гэсэн УИХ-ын гишүүн Б.Бат-Эрдэнэ гаргасан,  Нийгмийн бодлогын байнгын хороо дэмжсэн боловч Эдийн засгийн байнгын хороо дэмжээгүй байна, тийм учраас энэ саналыг дэмжих боломжгүй гэсэн санал хураалт явуулъя.

Санал хураалтад 39 гишүүн оролцож, 19 гишүүн зөвшөөрч, 20 гишүүн татгалзаж, Бат-Эрдэнэ гишүүний санал дэмжигдэж, Эдийн засгийн байнгын хорооны санал уналаа.

Энэ  бүлгийн 21-дэх заалтаас  “2007 онд 12 жилийн тогтолцоонд” гэснийг хасах гэсэн УИХ-ын гишүүн Д.Дондог, Б.Эрдэнэсүрэн нарын гаргасан, Боловсрол, соёл, шинжлэх ухааны байнгын хороо дэмжсэн боловч Эдийн засгийн байнгын хороо дэмжээгүй гэсэн байна, Эдийн засгийн байнгын хорооны саналаар энэ саналыг дэмжих боломжгүй гэсэн санал хураалт явуулъя.

Санал хураалтад 39 гишүүн оролцож 11 гишүүн зөвшөөрч, 28 гишүүн татгалзаж, Эрдэнэсүрэн гишүүний санал дэмжигдэж, Эдийн засгийн байнгын хорооны санал уналаа. Гишүүд санал хураалтад маш болгоомжтой, хянуур оролцоорой.

Энэ бүлэгт “Сургалтын төрийн сангийн тогтолцоо, санхүүжилтийн механизмыг боловсронгуй болгож, сургалтын зээлийн үр ашгийг дээшлүүлэх арга хэмжээ авна” гэж нэмэх гэсэн УИХ-ын гишүүн А.Бакей, А.Цанжид, Б.Эрдэнэсүрэн нарын гаргасан, Эдийн засгийн байнгын хороо, Боловсрол, соёл, шинжлэх ухааны байнгын хороо дэмжсэн байна, энэ саналыг дэмжье гэсэн санал хураалт явуулъя.

Санал хураалтад 39 гишүүн оролцож 33 гишүүн зөвшөөрч, 6 гишүүн татгалзаж, 84.6 хувийн саналаар гишүүдийн болон Байнгын хорооны санал дэмжигдлээ.

Наранцацралт гишүүн 45 минут, Бадамдамдин гишүүн 45 минут, хуралдаа цагтаа ирж байгаач, Авдай гишүүн нар яг 9 цагт орж ирж сууж байгаа, би та нарын өмнөөс ичээд, зовоод байна шүү.

Энэ бүлэгт “Боловсролын их сургууль, багш бэлтгэдэг төрийн мэдлийн коллежуудын тогтмол зардлыг төрөөс хариуцах” гэж нэмэх гэсэн УИХ-ын гишүүн С.Ламбаагийн гаргасан, Боловсрол, соёл, шинжлэх ухааны байнгын хороо дэмжсэн боловч Эдийн засгийн байнгын хороо дэмжээгүй байна, Эдийн засгийн байнгын хорооны саналаар дэмжих боломжгүй гэсэн санал хураалт явуулъя.

Санал хураалтад 40 гишүүн оролцож 24 гишүүн зөвшөөрч, 16 гишүүн татгалзаж 60.0 хувийн саналаар Эдийн засгийн байнгын хорооны санал дэмжигдлээ.

Энэ бүлгийн 20 дахь заалтад “суурь боловсролын хамран сургалтын хувийг 2006 онд 91.2, 2007 онд 94.1, 2008 онд 94.5” хувьд хүргэхээр байгааг  “ жил бүр 0.2 хувиар нэмэгдүүлж, 2008 он гэхэд 92.0 хувьд хүргэх”, Ядуу өрхийн болон хөгжлийн бэрхшээлтэй хүүхдийг сургуульд хамруулах боломжийг нэмэгдүүлнэ.” гэж өөрчлөх гэсэн УИХ-ын гишүүн Б.Эрдэнэсүрэнгийн гаргасан, Төрийн байгуулалтын байнгын хороо дэмжсэн боловч Эдийн засгийн байнгын хороо дэмжээгүй санал байна, Эдийн засгийн байнгын хорооны саналаар дэмжих боломжгүй гэсэн санал хураалт явуулъя.

Санал хураалтад 40 гишүүн оролцож 20 гишүүн зөвшөөрч, 20 гишүүн татгалзаж, санал тэнцлээ. 

Дахин санал хураалт явуулъя. Дахиад уншъя. Энэ бүлгийн 20 дахь заалтад “суурь боловсролын хамран сургалтын хувийг 2006 онд 91.2, 2007 онд 94.1, 2008 онд 94.5” хувьд хүргэхээр байгааг  “ жил бүр 0.2 хувиар нэмэгдүүлж, 2008 он гэхэд 92.0 хувьд хүргэх”, Ядуу өрхийн болон хөгжлийн бэрхшээлтэй хүүхдийг сургуульд хамруулах боломжийг нэмэгдүүлнэ.” гэж өөрчлөх гэсэн УИХ-ын гишүүн Б.Эрдэнэсүрэнгийн гаргасан, Төрийн байгуулалтын байнгын хороо дэмжсэн боловч Эдийн засгийн байнгын хороо дэмжээгүй санал байна, Эдийн засгийн байнгын хорооны саналаар дэмжих боломжгүй гэсэн санал хураалт явуулъя.

Санал хураалтад 40 гишүүн оролцож, 22 гишүүн зөвшөөрч, 18 гишүүн татгалзаж, 55.0 хувийн саналаар энэ санал дэмжигдсэнгүй, Байнгын хорооны санал босоогоороо үлдэж байна.

Баттулга гишүүн 50 минут хоцорч байна, битгий хурал таслаад бай. Спортын тамирчин хүмүүс эрт босч гүйдэг барьдаг баймаар, Бат-Эрдэнэ аварга, Баттулга гишүүн нар байнга хуралд хоцорч байна, цагийн режимээ жаахан өөрчлөөрэй, та 2.

Дараагийн санал, Энэ бүлэгт “Бүх сургуулиудыг сургалтын компьютерээр хангах” гэж нэмэх гэсэн УИХ-ын гишүүн Ц.Сүхбаатар гаргасан, Эдийн засгийн байнгын хороо дэмжсэн, Мэдээлэл, харилцаа холбоо, технологийн хөгжлийн байнгын хороо дэмжээгүй байна, энэ саналыг дэмжье гэсэн санал хураалт явуулъя.

Санал хураалтад 41 гишүүн оролцож, 30 гишүүн зөвшөөрч, 11 гишүүн татгалзаж байна, 73.2 хувийн саналаар Сүхбаатар гишүүний санал дэмжигдлээ.

Энэ бүлэгт  “Мэргэжлийн сургалтын хөтөлбөр, стандартыг төгөлдөржүүлж, хөдөө орон нутагт хувийн хэвшлийн Мэргэжлийн сургалт үйлдвэрлэлийн төв байгуулах иргэдийн үүсгэл санаачлагыг дэмжих, тэдгээрийг шинээр байгуулах, өргөтгөх замаар  ажилчдын тоог 20 хувиар нэмэгдүүлэх.” гэж нэмэх гэсэн  Улсын Их Хурлын гишүүн А.Бакей, Ц.Дамиран, Р.Нямсүрэн нарын гаргасан, Эдийн засгийн болон Боловсрол, соёл, шинжлэх ухааны байнгын хороо дэмжсэн байна, энэ саналыг дэмжье гэсэн санал хураалт явуулъя.

Санал хураалтад 40 гишүүн оролцож 33 гишүүн зөвшөөрч, 7 гишүүн татгалзаж, 82.5 хувийн саналаар нэр дурдсан 3 гишүүдийн санал дэмжигдлээ.

Энэ бүлэгт Мэргэжлийн сургалтыг ерөнхий боловсролын сургуулийн сургалтын хөтөлбөрт оруулж, мэргэжилтэй  ажилтан бэлтгэх гэсэн, УИХ-ын гишүүн Б.Жаргалсайханы гаргасан, Эдийн засгийн байнгын хороо дэмжсэн санал байна, энэ саналыг дэмжье гэсэн санал хураалт явуулъя.

Санал хураалтад 40 гишүүн оролцож 27 гишүүн зөвшөөрч, 13 гишүүн татгалзаж 67.5 хувийн саналаар Жаргалсайхан гишүүний санал дэмжигдлээ.
Энэ бүлэгт “Шинжлэх ухааны байгууллагуудын хөрөнгө оруулалтыг нэмэгдүүлэх замаар шинжилгээ, судалгааны ажлын үр өгөөжийг дээшлүүлнэ” гэж нэмэх гэсэн УИХ-ын гишүүн Ч.Содномцэрэн гаргасан, Эдийн засгийн болон Боловсрол, соёл, шинжлэх ухааны байнгын хороо дэмжсэн байна, энэ саналыг дэмжье гэсэн санал хураалт явуулъя.

Санал хураалтад 40 гишүүн оролцож, 28 гишүүн зөвшөөрч, 12 гишүүн татгалзаж 70.0 хувийн саналаар Содномцэрэн гишүүний санал дэмжигдлээ.

Энэ бүлэгт “40-55 насны иргэдийг ажлын байраар хангах хөтөлбөр боловсруулж, тусгайлан анхаарч ажиллах” гэсэн УИХ-ын гишүүн Р.Амаржаргал, Н.Баяртсайхан нарын гаргасан, Мэдээлэл, харилцаа холбоо, технологийн хөгжлийн байнгын хороо дэмжсэн боловч Эдийн засгийн байнгын хороо дэмжээгүй байна, дэмжих боломжгүй гэсэн Эдийн засгийн байнгын хорооны саналыг дэмжье.

Санал хураалтад 39 гишүүн зөвшөөрч, 17 гишүүн зөвшөөрч, 22 гишүүн татгалзаж, 56.4 хувийн саналаар Баяртсайхан гишүүний санал дэмжигдэж, Байнгын хорооны санал уналаа.

Энэ бүлэгт “Улаанбаатар хотод ахмадын нийтийн байр барьж, 200-аас доошгүй ахмадыг нийгмийн халамжийн үйлчилгээнд хамруулах” гэж нэмэх гэсэн УИХ-ын гишүүн Р.Амаржаргал, Н.Баяртсайхан нарын гаргасан, Мэдээлэл, харилцаа холбоо, технологийн хөгжлийн байнгын хороо дэмжсэн боловч Эдийн засгийн байнгын хороо дэмжээгүй байна, дэмжих боломжгүй гэсэн Эдийн засгийн байнгын хорооны саналыг дэмжье.

Санал хураалтад 40 гишүүн зөвшөөрч, 15 гишүүн зөвшөөрч, 25 гишүүн татгалзаж, 62.5 хувийн саналаар Баяртсайхан гишүүн, Амарсайхан гишүүн нарын санал дэмжигдлээ.

Энэ бүлэгт “Бүх цэцэрлэг, ерөнхий боловсролын сургуулиудад эмнэлгийн тусламж зөвлөгөө өгөх хэсэг болон орон тоо, цалин, бүтцийг бий болгож ажиллуулах.” гэсэн УИХ-ын гишүүн Т.Гандигийн гаргасан, Эдийн засгийн байнгын хороо дэмжсэн санал байна, энэ саналыг дэмжье гэсэн санал хураалт явуулъя.

Санал хураалтад 40 гишүүн оролцож, 16 гишүүн зөвшөөрч, 24 гишүүн татгалзаж 60.0 хувийн саналаар Ганди гишүүний санал дэмжигдсэнгүй.

Бүлэг 4. Бүс нутгийн хөгжил гэсэн бүлэгт “Мянганы замын босоо тэнхлэгийн Улаанбаатар-Мандалговь-Оюутолгой чиглэлийн хайрган хучилттай замыг эхлүүлэх.” гэж нэмэх гэсэн УИХ-ын гишүүн Ж.Наранцаралт, Р.Раш нарын санал, Эдийн засгийн болон Дэд бүтцийн байнгын хороо дэмжсэн байна, энэ саналыг дэмжье гэсэн санал хураалт явуулъя.

Санал хураалтад 41 гишүүн оролцож, 26 гишүүн зөвшөөрч, 15 гишүүн татгалзсан байна, 63.4 хувийн саналаар Наранцацралт, Раш гишүүн нарын санал дэмжигдэж байна.

Хайрган гэдэг үгийг аваад хаяж болохгүй юу, одоо ер нь хайрган хучилттай замаас татгалзвал яасан юм бэ? Гишүүдээ, анхаараарай гэсэн байна, би хэлж байна, санал дэмжигдлээ.

Ж.Наранцацралт: - “Хайрган” гэдэг нь техникийн алдаа байна. Хайрган биш, хатуу гэж байгаа.

Ц.Нямдорж: - Нээрээ тоглоомгүй, гишүүд нэгдсэн байр сууринд хүрээд авах хэрэгтэй, одоо хайрган хучилттай зам шиг хэрэггүй юм байхгүй.

Энэ бүлэгт “Бүсийн тулгуур төв хотуудын дэд бүтэц, инженерийн шугам сүлжээг өргөтгөхөд хөрөнгө оруулалтын тодорхой хэсгийг зарцуулах.” гэж нэмэх гэсэн УИХ-ын гишүүн Г.Адъяа, Р.Буд, Ц.Дамиран, Т.Очирхүү, Д.Одхүү, З.Энхболд нарын гаргасан, Эдийн засгийн, Нийгмийн бодлогын, Дэд бүтцийн байнгын хороо дэмжсэн санал байна, энэ саналыг дэмжье гэсэн санал хураалт явуулъя.

Санал хураалтад 43 гишүүн оролцож, 35 гишүүн зөвшөөрч, 8 гишүүн татгалзаж 81.4 хувийн саналаар санал дэмжигдлээ.
Эдийн засгийн чөлөөт бүсүүдийн үйл ажиллагааг эхлүүлэхэд онцгой анхаарч 2006 онд авч хэрэгжүүлэх арга хэмжээг төсөлд нэмж тусгах гэсэн  УИХ дахь МАХН-ын бүлгийн санал байна, энэ саналыг дэмжье гэсэн санал хураалт явуулъя.

Санал хураалтад 42 гишүүн оролцож, 28 гишүүн зөвшөөрч, 14 гишүүн татгалзаж 66.7 хувийн саналаар МАХН-ын бүлгийн санал дэмжигдлээ.

Бүсийн төвүүдийг хөгжүүлэх хөрөнгийн эх үүсврийг жил бүрийн улсын төсөвт тусгаж, мэргэжлийн сургалт, үйлдвэрлэлийн төвийг бүсүүдэд шинээр байгуулж, сургалтын тоног төхөөрөмжөөр хангах, мэргэжилтэй ажилчид бэлтгэх асуудлыг он оноор нь тодорхойлох гэсэн  УИХ дахь МАХН-ын бүлгийн санал байна, энэ саналыг дэмжье гэсэн санал хураалт явуулъя.

Санал хураалтад 42 гишүүн оролцож, 27 гишүүн зөвшөөрч, 54 гишүүн татгалзаж 64.3 хувийн саналаар МАХН-ын бүлгийн санал дэмжигдлээ.

Бүлэг 5. Байгаль орчин Энэ бүлгийн 35-д заасан “1 ккал дулаан эрчим хүч үйлдвэрлэхэд ялгарах нүүрсхүчлийн давхар ислийн хэмжээг граммаар  2006 онд 0.5, 2007 онд 0.49, 2008 онд 0.48” болгож бууруулах зорилтыг “2006 онд  0.4, 2007 онд  0.3, 2008 онд   0.2” гэж тус тус бууруулах гэсэн санал байна, УИХ-ын гишүүн З.Энхболд,  Ч.Раднаа, Л.Пүрэвдорж, Б.Бат-Эрдэнэ, Х.Баттулга, Ж.Гүррагчаа нарын гаргасан, Эдийн засгийн, Аюулгүй байдал, гадаад бодлогын, Байгаль орчны байнгын хороо дэмжсэн байна, энэ саналыг дэмжье гэсэн санал хураалт явуулъя.

Э.Бат-Yүл: - Тоо ямар учиртай юм бэ?

З.Энхболд: - Утаатай холбоотой.

Ц.Нямдорж: - Маш нарийвчлалтай асуудал байна. 42 гишүүн санал хураалтад оролцож 32 гишүүн зөвшөөрч, 10 гишүүн татгалзаж, 76.2 хувийн саналаар дээрх санал дэмжигдлээ.

Энэ бүлэгт “Байгалийн нөөцийн хамгаалалт, ашиглалт, эзэмшилтийн талаар иргэдийн хариуцлага, эрх, үүргийг өндөржүүлэх, байгалийг  байнгын эзэмшил, тордолт, хараа хяналттай болгон орон нутгийн хүн амд түшиглэсэн байгалийн нөөцийн менежментийг бүрдүүлэх арга хэмжээ авна.” гэж нэмэх гэсэн УИХ-ын гишүүн Ч.Раднаагийн гаргасан, Байгаль орчны байнгын хороо дэмжсэн боловч Эдийн засгийн байнгын хороо дэмжээгүй санал байна, энэ саналыг дэмжих боломжгүй гэсэн санал хураалт явуулъя.

Санал хураалтад 42 гишүүн оролцож, 10 гишүүн зөвшөөрч, 32 гишүүн татгалзаж 76.2 хувийн саналаар Раднаа гишүүний санал дэмжигдлээ.

Энэ бүлэгт “Ойжуулалтын ажлын цар хүрээг өргөжүүлж   арчилгаа, хамгаалалтыг нь сайжруулах, энэ чиглэлээр гадаад, дотоодын хөрөнгө оруулалтыг нэмэгдүүлэх арга хэмжээг авна.” гэж нэмэх гэсэн УИХ-ын гишүүн Ч.Раднаа, Л.Пүрэвдорж, Б.Бат-Эрдэнэ, Х.Баттулга, Ж.Гүррагчаа нарын гаргасан, Эдийн засгийн болон Байгаль орчны байнгын хороо дэмжсэн санал байна, энэ саналыг дэмжье гэсэн санал хураалт явуулъя.

Санал хураалтад 42 гишүүн оролцож, 29 гишүүн зөвшөөрч, 13 гишүүн татгалзаж, 69.0 хувийн саналаар санал дэмжигдлээ.

Энэ бүлэгт “Гадаргын усны нөөцийг зохистой ашиглах, голын эхийг ойжуулж, гол горхины тэжээгдлийг сайжруулах, усны хайгуул судалгааны ажлыг нэмэгдүүлэх, мөн түүнчлэн худаг гаргах, засварлах ажлыг эрчимжүүлж бэлчээрийг нэмэгдүүлэх тодорхой арга хэмжээ авна.” гэж нэмэх гэсэн УИХ-ын гишүүн Ч.Раднаа, Л.Пүрэвдорж, Б.Бат-Эрдэнэ, Х.Баттулга, Ж.Гүррагчаа нарын гаргасан, Эдийн засгийн болон Байгаль орчны байнгын хороо дэмжсэн санал байна, энэ саналыг дэмжье гэсэн санал хураалт явуулъя.

Санал хураалтад 42 гишүүн оролцож, 30 гишүүн зөвшөөрч, 12 гишүүн татгалзаж, 71.4 хувийн саналаар санал дэмжигдлээ.

Энэ бүлэгт “Засгийн газрын үйл ажиллагааны хөтөлбөрт заасны дагуу байгаль экологийн тэнцлийг хангахад онцгой ач холбогдол бүхий газруудыг тусгай хамгаалалтад авч, тусгай хамгаалалттай газар нутгийн сүлжээг өргөжүүлэх ажлыг эрчимжүүлнэ.” гэж нэмэх гэсэн УИХ-ын гишүүн Ч.Раднаа, Л.Пүрэвдорж, Б.Бат-Эрдэнэ, нарын гаргасан, Эдийн засгийн болон Байгаль орчны байнгын хороо дэмжсэн санал байна, энэ саналыг дэмжье гэсэн санал хураалт явуулъя.

Санал хураалтад 42 гишүүн оролцож, 27 гишүүн зөвшөөрч, 15 гишүүн татгалзаж, 64.3 хувийн саналаар санал дэмжигдлээ.

Энэ бүлэгт “Биологийн төрөл зүйлийг хамгаалах, ялангуяа мазаалай мэт ховор, нэн ховор амьтныг хамгаалах, генфондыг нь хадгалах ,  өсгөн үржүүлэх арга хэмжээ авна.” гэсэн УИХ-ын гишүүн Ч.Раднаа, Л.Пүрэвдорж, Б.Бат-Эрдэнэ нарын гаргасан, Эдийн засгийн болон Байгаль орчны байнгын хороод дэмжсэн санал байна, энэ саналыг дэмжье гэсэн санал хураалт явуулъя.

Санал хураалтад 42 гишүүн оролцож, 28 гишүүн зөвшөөрч, 14 гишүүн татгалзаж, 66.7 хувийн саналаар санал дэмжигдлээ.

Бүлэг 6. Засаглал, эрх зүй, батлан хамгаалах, гадаад бодлого бүлэгт “Онцгой байдлын ерөнхий газрын мэдэлд байгалийн гамшиг, хүн, малын халдварт өвчнөөс урьдчилан сэргийлэх, хамгаалах зориулалттай нөөц бий болгох” гэж нэмэх гэсэн Улсын Их Хурлын гишүүн Н.Энхболдын гаргасан, Эдийн засгийн, Аюулгүй байдал, гадаад бодлогын байнгын хороо дэмжсэн санал байна, энэ саналыг дэмжье гэсэн санал хураалт явуулъя.

Санал хураалтад 42 гишүүн оролцож, 29 гишүүн зөвшөөрч, 13 гишүүн татгалзаж, 69.0 хувийн саналаар санал дэмжигдлээ.

Энэ бүлэгт “Засаг захиргааны хуваарийг өөрчлөх чиглэлээр бүсчилсэн хөгжлийн бодлогод тулгуурласан хувилбарыг боловсруулах, судалгаа хийх. Энэ арга хэмжээгд гадаадын зээл, тусламжийн хөрөнгийг ашиглах.” гэж нэмэх гэсэн Улсын Их Хурлын гишүүн Н.Баяртсайханы гаргасан, Төрийн байгуулалтын байнгын хороо дэмжсэн боловч Эдийн засгийн байнгын хороо дэмжээгүй санал байна, дэмжих боломжгүй гэсэн саналаар санал хураалт явуулъя.

Санал хураалтад 42 гишүүн оролцож, 23 гишүүн зөвшөөрч, 19 гишүүн татгалзаж, 54.8 хувийн саналаар Байнгын хорооны санал дэмжигдэж, Баяртсайхан гишүүний санал уналаа.

Энэ бүлэгт “Сайн засаглал” хөтөлбөрийг хэрэгжүүлж яам, агентлагийн бүтэц, орон тоог хянаж, удирдлагын зардлыг хямдруулах” гэж нэмэх гэсэн  Улсын Их Хурлын гишүүн Н.Баяртсайхан Ц.Сүхбаатар нарын гаргасан, Эдийн засгийн болон Мэдээлэл, харилцаа холбоо, технологийн хөгжлийн, Төрийн байгуулалтын байнгын хороод дэмжсэн санал байна, энэ саналыг дэмжье гэсэн санал хураалт явуулъя.

Санал хураалтад 42 гишүүн оролцож, 28 гишүүн зөвшөөрч, 14 гишүүн татгалзаж, 66.7 хувийн саналаар санал дэмжигдлээ.

Энэ асуудлыг энэ жил яриад эцэслээд дуусгамаар байна, жил болгон энэ нэг бүтцийн асуудал яригдаж байдаг.
Энэ бүлэгт “Төрийн захиргааны орон нутгийн байгууллагын, ялангуяа сумдын Засаг даргын Тамгын газрын байрыг засварлах, ажлын байрны нөхцөл болон төрийн албан хаагчдын тогтвор суурьшлыг сайжруулах.” гэсэн заалт нэмэх гэсэн Улсын Их Хурлын гишүүн Р.Рашийн гаргасан,          Эдийн засгийн болон  Төрийн байгуулалтын байнгын хороо дэмжсэн санал байна, энэ саналыг дэмжье гэсэн санал хураалт явуулъя.

Санал хураалтад 43 гишүүн оролцож, 30 гишүүн зөвшөөрч, 13 гишүүн татгалзаж, 69.8 хувийн саналаар санал дэмжигдлээ.

Үндсэн чиглэл батлах тухай Улсын Их Хурлын тогтоолын төсөлд: Улсын Их Хурлын тогтоолын төслийн 3-т “Монгол Улсын эдийн засаг, нийгмийг 2006-2008 онд хөгжүүлэх Үндсэн чиглэлийн зорилтыг хэрэгжүүлэх талаар зохион байгуулах ажил, арга хэмжээ, гүйцэтгэх хугацаа, хариуцах эзэнг тодорхой тусгасан төлөвлөгөөг боловсруулж  Улсын Их Хуралд 2006 оны 1 дүгээр сард багтаан өргөн барьж батлуулан, хэрэгжүүлэх ажлыг яаралтай эхлүүлэхийг Засгийн газар /Ц.Элбэгдорж/-т даалгасугай” гэсэн заалт нэмэх гэсэн саналыг Раднаа гишүүн гаргаж, Байгаль орчны байнгын хороо дэмжсэн байна, Эдийн засгийн байнгын хороо дэмжих боломжгүй гэсэн санал гаргасан байна, дэмжих боломжгүй гэсэн томъёоллоор санал хураалт явуулъя.

Санал хураалтад 43 гишүүн оролцож, 21 гишүүн зөвшөөрч, 22 гишүүн татгалзаж, 48.8 хувийн саналаар Раднаа гишүүний санал дэмжигдлээ.

Дамиран даргаа, өчигдөр хуулинд өөрчлөлт оруулчихаад юм яригдаад байсан, тэрэнтэйгээ холбож байгаад та 2 сайн ойлголцоорой.

Ц.Дамиран: - Хоёрдугаар хэлэлцүүлэгт сайн ярихгүй бол болохгүй. 

Ч.Раднаа: - Алтанхуяг сайд ийм юм хийх нь зүйтэй гэсэн. Намын бүлгийн санал, бид 3-ын санал нийлж байгаа.

Ц.Нямдорж: - Та 3 саналаа зөв нийлүүлээрэй. Очирхүү сайд 1 цаг 10 минут хожигдлоо, өглөө болгоны хуралд хожигддог хүмүүсийн тоонд та зүй ёсоор орж байна шүү.

Т.Очирхүү: - Би өглөө ажилдаа 8.20 цагт ирсэн, яаман дээрээ.

Ц.Нямдорж: - УИХ-ын гишүүний гол ажил бол төрийн бодлого тодорхойлоход оролцож, Засгийн газрын гишүүний ажлыг жичид нь зохицуулах.

Yндсэн чиглэлээр гарсан саналуудыг хурааж дууслаа, одоо дараагийн асуудлаа хэлэлцье. 

Байнгын хороонд үндсэн чиглэлийг шилжүүлж байна, саяын Раднаа гишүүн, Дамиран гишүүн нарын хооронд яригдсан асуудал гэх мэтийн зүйлүүдээ хооронд нь сайн зохицуулж, уялдаа холбоог нь сайн хангаарай. Бас дотор нь Дамиран гишүүн юу харагдаад байна шүү, нэг агуулгатай заалт, 2 санал болж хураагдаад байгаа юм байна шүү, энийгээ сайн зохицуулаарай.

Уг асуудлыг 10 цаг 13 минутанд хэлэлцэж дуусав.

Хоёр.Төрөөс мөнгөний бодлогын талаар 2006 онд баримтлах

 үндсэн чиглэл батлах тухай УИХ-ын тогтоолын төсөл 

/анхны хэлэлцүүлэг/

 
Ц.Нямдорж: - Төрөөс мөнгөний бодлогын талаар 2006 онд баримтлах үндсэн чиглэл батлах тухай УИХ-ын тогтоолын төслийн анхны хэлэлцүүлгийг явуулъя, Байнгын хороо дүгнэлт гаргасан. МАХН дүгнэлт гаргасан, МАХН-ын Бүлгийн дүгнэлтийг Энхболд гишүүн танилцуулна, Энхболд гишүүнийг индэрт урьж байна.

Н.Энхболд: - УИХ-ын дарга аа, 
УИХ-ын эрхэм гишүүд ээ,
Төрөөс мөнгөний бодлогын талаар баримтлах үндсэн чиглэл нь инфляцийг урдаас таамаглах, тогтвортой түвшинд барих, санхүүгийн секторын тогтвортой байдлыг хангах, эдийн засгийн өсөлт, макро эдийн засгийн тогтвортой байдлыг дэмжих зорилгоор төсөв, санхүүгийн бодлоготой уялдаатай хэрэгжих бодлогын баримт бичиг юм.

 

Макро эдийн засгийн үзүүлэлтүүд болон экспортын гол нэрийн ашигт малтмалын үнэ ирэх онд харьцангуй өндөр байна гэсэн талаас нь үзэхэд инфляцийг тогтвортой байлгах мөнгөний болон төсөв, санхүү, эдийн засгийн нөхцөл бүрдсэн байна. 

 

Гэвч үндсэн чиглэлд нефтийн үнэ өсөөгүй нөхцөлд л инфляцийг 7 хувьд байлгахаар тооцож байгаа нь эдийн засагт зохисгүй хүлээлтийг бий болгож болзошгүй юм. Иймд нефтийн үнийг тооцохдоо дэлхийн зах зээл, олон улсын судалгааны байгууллагуудын төсөөлөл таамаглал, дотоодын хэрэглээ, хангамж, үнийн талаар тодорхой судалгааг үндэс болгох шаардлагатай. Хэрэв Монголбанк нефтийн үнийн өсөлтийг урьдчилан таамаглаж чадахгүй байгаа бол  инфляцийн түвшинг төлөвлөсөн тооцоог хянаж үзэх, улмаар төсвийн гол үзүүлэлтүүдийг ч нягтлах асуудал гарч болохоор байна. 

 

   Нефтийн үнийн болзошгүй өсөлтөөс шалтгаалан эдийн засагт жолоодлогогүй инфляц бий болохоос сэргийлж нөөц мөнгөний өсөлтийг жилийн 15 хувь, нийт мөнгөний /М2/ өсөлтийг жилийн 20 хувь байхаар буюу мөнгөний хатуу бодлогыг үргэлжлүүлэн баримталснаар инфляцийн төвшинг 7 хувьд барих саналаа Монголбанк танилцуулсан байна. 

  

Мөнгөний эргэлтийн хурд, мөнгөний эрэлтийг бүрэн тооцсон аргачлал   тодорхой бус байгаа нь  нөөц мөнгө, мөнгөний нийлүүлэлтийг оновчтой төлөвлөхөд ноцтой бэрхшээл учруулж байна. Гэтэл ийм аргачлал, тооцоогоор боловсруулсан, хүүний дохиогоор мөнгөний нийлүүлэлтийг хумих хатуу бодлогыг үргэлжлүүлэх нь зээлийн хүү өндөр хэвээр байж эдийн засгийн өсөлтийг боомилох, ядуурал буурахгүй байх гол шалтгааны нэг болж болзошгүйг анхааралтай судалж үзэх цаг болжээ. Сүүлийн хэдэн жил банк, санхүүгийн салбарт төрөөс явуулж ирсэн бодлогын дүнд энэ чиглэлд гарсан зарим нааштай үр шимийг нийгэм, эдийн засгийн бусад салбар хүртэх ёстой. Банк, санхүүгийн салбарт явуулж байгаа бодлого зөвхөн банк, санхүүгийнхний эрх ашигт үйлчилдэг байж таарахгүй.
Мөнгө,  эдийн засаг, төсөв, сангийн бодлого хоорондоо нягт уялдаатай, тэр бүхний эцсийн зорилго нь төсвийг эрүүлжүүлэх, үйлдвэрлэл, үйлчилгээ эрхлэх таатай орчин бүрдүүлэх, ажлын байр бий болгох, иргэдийн амьжиргааг дээшлүүлэхэд л чиглэх ёстой.

Төв банкнаас арилжааны банкууд болон мөнгө санхүүгийн салбарт бүхэлд нь тавих хяналтаа эрс сайжруулах хэрэгтэй байна. Хадгаламж зээлийн хоршоод, банк бус санхүүгийн байгууллагуудын үйл ажиллагааны журам болон гишүүд, хадгаламж эзэмшигч, харилцагчдын эрх ашгийг хамгаалах механизм тодорхойгүй байгаа нь яваандаа мөнгө санхүүгийн салбарт тогтворгүй байдал үүсэхэд хүргэж болзошгүйг мэргэжилтнүүд сэрэмжлүүлж байна.

Эдгээр байдлыг харгалзан үзээд төрөөс мөнгөний бодлогын талаар баримтлах үндсэн чиглэлийг хэлэлцэхдээ дараах зарчмуудыг тусгах нь зүйтэй гэж Бүлэг үзэж байна.  

1. Зээлийн хүүгийн бүтцийг нарийвчлан судалсны үндсэн дээр заавал байлгах нөөцийн хэмжээ, хүүгийн бодлого, хүүгийн зөрүүгийн хяналт зэрэг мөнгөний шууд болон шууд бус аргыг хэрэгжүүлж хүүг бууруулах бодлого хэрэгжүүлэх;
2. Хөрөнгө оруулалтын зээл, лизинг, санхүүгийн түрээсийн зах зээлийг хөгжүүлэх эрх зүйн орчин болон эдийн засгийн нөхцөлийг бүрдүүлж ажлын байр бий болгох хөтөлбөрийг санхүүжүүлэх механизмыг бүрдүүлэх;
3. Экспортыг дэмжих, тоног төхөөрөмжийн импортыг санхүүжүүлэх санхүү төлбөр тооцоо, зээлийн механизмыг хөгжүүлэх;

4. Бичил санхүү, хөдөө орон нутагт санхүүгийн өрсөлдөөнт зах зээлийг хөгжүүлэх, санхүүгийн үйлчилгээг өргөтгөх бодлогын дорвитой арга хэмжээг хэрэгжүүлж хөдөөгийн санхүүжилтийн чиглэлээр баримтлах бодлогыг тодорхойлох;
5. Монголбанкнаас арилжааны банкуудын активын чанар, өөрийн хөрөнгийн хүрэлцээ, хүлээж болзошгүй үүргүүдэд тавих хяналтын чанарыг сайжруулж, банкуудын дотоод хяналтын чадавхийг бэхжүүлэх замаар санхүүгийн салбарын тогтвортой байдлыг хадгалах;

6. Хадгаламж зээлийн хоршоодын санхүүгийн зах зээлд ажиллах журмыг Монголбанкнаас батлан мөрдүүлж, хадгаламж эзэмшигчдийн эрх ашгийг хамгаалсан арга хэмжээг хэрэгжүүлэх;

7. Алт, валютын зах зээлийн арилжааны нөөц боломжийг судлан гадаад зах зээлд өрсөлдөх боломжийг нэмэгдүүлэх;

8. Өмнөх жилийн мөнгөний бодлогод дурдагдсан хадгаламжийн даатгалын эрх зүйн орчинг бүрдүүлэх, банкны нягтлан бодох бүртгэлийг олон улсын стандартад нийцүүлэх, мэдээллийн үнэн зөв нээлттэй байдлыг хангах зэрэг зорилтуудын хэрэгжилтийг тайлагнах;
9. Монгол Улсын Их хурлаас Монголбанкинд тавих хяналтын механизмыг бүрдүүлэх.
УИХ-ын эрхэм гишүүд ээ, Тус намын бүлгээс оруулж байгаа энэхүү санал дүгнэлтийг анхааралтай хянан үзэж шийдвэрлэнэ үү.

Анхаарал тавьсанд баярлалаа.

Ц.Нямдорж: - Энхболд гишүүнд баярлалаа, одоо Эдийн засгийн байнгын хорооны дүгнэлт гарсан, УИХ-ын гишүүн Л.Пүрэвдорж танилцуулна. Батболд сайд 1.15 минут хожигдсон, байнга хожигдож байгаа сайдын нэг шүү.
Л.Пүрэвдорж: - Улсын Их Хурлын дарга, эрхэм гишүүд ээ,


Монгол банкнаас 2005 оны 9 дүгээр сарын 30-ны өдөр УИХ-д өргөн мэдүүлсэн Төрөөс мөнгөний бодлогын талаар 2006 онд баримтлах үндсэн чиглэл батлах тухай Улсын Их Хурлын тогтоолын төслийг УИХ-ын чуулганы нэгдсэн хуралдаанаар 2005 оны 10 дугаар сарын 21-ний өдөр хэлэлцэж төслийг анхны хэлэлцүлэгт бэлтгүүлэхээр Эдийн засгийн байнгын хороонд шилжүүлсэн билээ.


Тус байнгын хороо 2005 оны 11 дүгээр сарын 8-ны өдрийн хуралдаанаараа Төрөөс мөнгөний бодлогын талаар 2006 онд баримтлах үндсэн чиглэл батлах тухай УИХ-ын тогтоолын төслийн анхны хэлэлцүүлгийг хийлээ. 


Төслийн талаар УИХ дахь МАХН-ын бүлгээс гаргасан дүгнэлт, түүнд тусгасан саналууд болон тус хуралдаан дээр УИХ-ын гишүүдийн гаргасан саналуудыг авч хэлэлцэн тус тус бүр дээр нь санал хураалгасан болно.

УИХ дахь МАХН-ын бүлгээс зээлийн хүүгийн бүтцийг нарийвчлан судалсны үндсэн дээр  заавал байлгах нөөцийн хэмжээ, хүүгийн бодлого, хүүгийн зөрүүгийн хяналт зэрэг мөнгөний шууд болон шууд бус аргуудыг хэрэгжүүлж хүүг бууруулах бодлого хэрэгжүүлэх, хөрөнгө оруулалтын зээл, лизинг, санхүүгийн түрээсийн зах зээлийг хөгжүүлэх эрх зүйн орчин болон эдийн засгийн нөхцөлийг бүрдүүлж ажлын байр бий болгох хөтөлбөрийг санхүүжүүлэх механизмыг бүрдүүлэх, экспортыг дэмжих, тоног төхөөрөмжийн импортыг санхүүжүүлэх санхүү төлбөр тооцоо, зээлийн механизмыг хөгжүүлэх, бичил санхүү, хөдөө орон нутагт санхүүгийн өрсөлдөөнт зах зээлийг хөгжүүлэх, санхүүгийн үйлчилгээг өргөтгөх бодлогын дорвитой арга хэмжээг хэрэгжүүлж хөдөөгийн санхүүжилтийн чиглэлээр баримтлах бодлогыг тодорхойлох зэрэг 9 санал бүгд дэмжигдсэн юм. 
УИХ-ын гишүүн З.Энхболд арилжааны банкны зээлийн жигнэсэн дундаж хүүг 20 хувиас ихгүй байлгах, УИХ-ын гишүүн Т.Очирхүүгийн Төв банкны ил тод байдал, хяналтын системийг сайжруулах, УИХ-ын гишүүн Д.Одхүүгийн төслийн 5 дахь заалтыг өөрчлөн найруулах гэсэн саналууд тус тус дэмжигдсэн болно. Харин УИХ-ын гишүүн З.Энхболдын гаргасан санал дээр УИХ-ын гишүүн Т.Очирхүү, Л.Пүрэвдорж нар цөөнх болсон.

УИХ дахь МАХН-ын бүлэг, УИХ-ын гишүүдээс гаргасан зарчмын зөрүүтэй саналын томъёоллыг тараасан болно.


Улсын Их Хурлын эрхэм гишүүд ээ, Төрөөс мөнгөний бодлогын талаар 2006 онд баримтлах үндсэн чиглэл батлах тухай УИХ-ын тогтоолын төслийг хэлэлцэн шийдвэрлэж өгөхийг хүсье.


Анхаарал тавьсанд баярлалаа.

Ц.Нямдорж: - Пүрэвдорж гишүүнд баярлалаа, Байнгын хороо, Бүлгийн дүгнэлттэй холбогдуулж асуулт асуух гишүүн байна уу? Отгонбаяр гишүүн, Очирхүү гишүүн, Баттулга гишүүнээр асуултаа таслая, Отгонбаяр гишүүн асуултаа асууя. 

С.Отгонбаяр: - Төрөөс мөнгөний баримтлах бодлогын хүрээнд яригдаж байгаа үндсэн чиглэлийн асуудалтай холбогдуулаад МАХН-ын бүлгээс гаргаж байгаа дүгнэлттэй холбогдуулаад ганцхан товчхон асуулт байна, яахав суурь үнэ болох нефтийн бүтээгдэхүүний нийлүүлэлт, хангалттай холбогдуулаад, мөн үүнтэй холбогдуулан инфляцийн өсөлт, макро эдийн засгийн түвшин, энэ хоёртой уялдуулаад аваад үзэхэд эдийн засгийн өсөлтийг 7 хувьд байхаар тодорхойлолт гаргасан байна, мөнгөний нийлүүлэлтийн хувьд тийм байж болно, заавал суурь бүтээгдэхүүн болох энэ нефтийн бүтээгдэхүүний хангалтаас хамааруулаад эдийн засгийн, макро эдийн засгийн түвшинг тодорхой хэмжээнд барих асуудлыг тусгаж тавьсан нь ямар учиртай юм бэ гэж асуух гэсэн юм. Зах зээлийн үнэ ханш, дэлхийн нефтийн үнэ ханш өндөр байгаа боловч монголд нийлүүлэгдэж байгаа нефтийн үнэ харьцангуй тогтвортой байгаад байгаа. Гэтэл гэв гэнэтхэн нефтийн үнэ тодорхой хэмжээгээр өсч өндөр ханштай болох тохиолдолд энэ эдийн засгийн өсөлтөд уялдуулж хувийг тогтоодог нь ямар учиртай юм бэ гэж асуух гэж байна.

Монголбанкны тогтоосон энэ 7 хувь гэж яриад байгаа, энийг баталж өгч, энэ дээр тусгаж дүгнэлтэндээ оруулсан юмуу? Эсвэл энэний эсрэг байр суурин дээр оруулж ирж байгаа юмуу гэдгийг хүсч байна.

Ц.Нямдорж: - Энхболд гишүүн хариулъя.

Н.Энхболд: - Ер нь Монголбанкнаас оруулж ирсэн тооцоогоор инфляцийг 7 хувиас хэтрүүлэхгүй барина гэсэн тооцоо байгаа, манай Бүлгийн зүгээс гол анхааруулж байгаа зүйл юу гэвэл энэ 7 хувь гэдэг бол нефтийн үнэ мэдэгдэхүйц өсөөгүй тохиолдолд инфляцийг 7 хувьд барина гэсэн тооцоо оруулж ирж байгаа юм байна. Хэрэв нефтийн үнэ цаашдаа бидний таамаглаж байгаа, төсөөлж байгаагаас илүү өндөр хувиар өсвөл 7 хувьдаа баригдахгүй байх нь ээ гэдэг болгоомжлолыг хэлж байгаа юм. Тэгээд энэ талаасаа, энэнтэйгээ уялдуулаад бид сүүлийн жилүүдэд яваад байсан мөнгөний хатуу бодлогыг ер нь цаашдаа харж хянаж үзэхгүй бол одоо энэ жилийнхээр бол нөөц мөнгөний өсөлтийг жилийн 15 хувь, нийт мөнгөний өсөлтийг 20 хувь байхаар Монголбанкнаас тооцож оруулж ирсэн нь урьд өмнө явуулж ирсэн мөнгөний хатуу бодлогын үргэлжлэл гэж ойлгож байгаа.

Энэ бүх мөнгөний өсөлтийг энэ хэмжээнд барина, тэгээд нефть өсөхгүй гэсэн таамаглал дээр тулгуурлаж тооцоолсон 7 хувьдаа анхааралтай хандахгүй бол оны эцэс гэхэд инфляци 7 хувиас илүү байж магадгүй ийм нөхцөл байдал үүсэх нь гэдгийг анхааруулж байгаа юм. Ер нь цаад санаа бол цаашдаа энэ хатуу бодлого ингээд яваад байх юмуу, үгүй юмуу? Жишээ нь нефтийн үнэ өсөөд инфляци тооцоолсоноос их хэмжээнд хүрээд ирвэл энэ 15 хувь, 20 хувь гэдэг юм маань нэлээд суллаж тавигдаж байх ийм асуудлыг нягталж үзэх цаг болжээ гэсэн санаагаар оруулсан юм. Бидний дүгнэлт дээр ч байгаа, мөнгөний хатуу бодлого гэдэг бол үндсэндээ олон улсын санхүү, эдийн засгийн, санхүүгийн байгууллагуудаас тавьдаг гол шаардлагуудын нэг л дээ, энэ дээр 2 талын байр сууриудыг нэгтгэн үүнийгээ баримталж явах нь зүйтэй гэж үздэг. 

Нөгөө хэсэг нь заавал энэ зөвлөмж чиглэлийг баримтлах албагүй, мөнгөний бодлогыг жаахан чөлөөтэй явуулах, ингэснээрээ эдийн засагт байгаа мөнгийг нэмэгдүүлэх, магадгүй тэр нь хүүг бууруулах боломж, цалин хөлс, нэмэгдүүлэх, ядуурлыг бууруулахад илүү хэрэгтэй байж магадгүй юм биш үү гэсэн ийм 2 байр суурь байдаг. Бид яваандаа хоёрдахь байр суурийн асуудлыг нэлээд нухацтай авч үзвэл яасан юм гэсэн байр сууринаас энэ дүгнэлтэд оруулсан юм.

Ц.Нямдорж: - Гишүүд хуралдааны танхимд ирье, санал хураалт явагдаж эхлэх гэж байна, Очирхүү гишүүн асуултаа асууя.

Т.Очирхүү: - Эдийн засгийн байнгын хорооноос асууя, Эдийн засгийн байнгын хороон дээр мөнгөний бодлоготой холбогдож гарсан нэлээд олон асуудал байгаа юм, ялангуяа зээлийн хүүг бууруулахтай холбогдсон, ирэх жилийн инфляцийн түвшин, түүнд нөлөөлөх факторуудын талаар зэрэг, тэгээд гишүүдийн дунд маргаан гараад одоо Их Хурал дээр олонхи цөөнх болоод ярих нь л дээ, гэтэл 2005 оны 10 дугаар сарын 27-ны өдөр Олон улсын валютын сангийн зөвлөмж Монгол улсын Засгийн газарт ирсэн байна, Монголбанкинд бас хүргүүлсэн байна, тэрнийг Эдийн засгийн байнгын хороонд Засгийн газар юмуу Монголбанкнаас мөнгөний бодлого, төсөвтэй холбогдуулж өгсөн байна уу, үгүй юу, тэр зөвлөмжийг, энийг Засгийн газрын гишүүдэд 11 сарын 9-нд өгч байна л даа, Эдийн засгийн байнгын хорооны хурал 8-нд болсон, өмнөх өдөр нь, гэтэл яг энэнд дурдсан Монголбанкны хяналтын механизмыг сайжруулах, ил тод байдлыг дээшлүүлэх, ирэх жилийн төсөв, инфляцийн уялдаа гэсэн асуудлууд бүгд туссан байх юм. Хэрвээ энэ зөвлөмжийг баримтлаад ингээд хийсэн бол энэ дээр нэг их асуудлууд гараад байхгүйгээр байсан байх юм, энүүгээр би информаци авах гэсэн юм.

Ц.Нямдорж: - Дамиран гишүүн асуултад хариулъя.

Ц.Дамиран: - Олон улсын валютын сангийн ажлын хэсэг ажилласан тайлангаа Засгийн газарт ирүүлсэн байсан, энэ тайланг өчигдөр үдээс хойш Эдийн засгийн байнгын хороонд танилцуулсан. Ажлын хэсгийн тайланд яг мөнгөний бодлоготой холбоотой, Монголбанкны үйл ажиллагаатай холбоотой хэд хэдэн асуудал дурдагдсан байгаа. Эндээс МАХН-ын бүлгийн санал болон Эдийн засгийн байнгын хороон дээр санал хураалгаад дэмжигдсэн асуудлууд орсон байгаа. Тухайлбал Монголбанкны ил тод байдлыг хангах, хяналтыг сайжруулах гэсэн ийм асуудлууд орж байгаа. Мөн мөнгөний нийлүүлэлт болон мөнгөний хатуу бодлогыг цааш нь үргэлжлүүлэх гэсэн гол гол санаанууд нь орсон байгаа.

Харин энэ дээр Олон улсын валютын сангийн зөвлөмж дээр Монголбанкны үйл ажиллагаатай холбоотой шүүмжлэлтэй хандсан, анхаараач гэсэн ийм заалтууд байна лээ, тэр нь юу гэхээр Монголбанк арилжааны банкуудын хийх ажлыг хийж байна, алтны наймаанд оролцож байна, алтны компаниудад зээл өгч байгаа нь Монголбанкны үндсэн үүрэг биш, энэ дээр анхаараарай гэсэн ийм гол чиглэлүүд ирсэн байна лээ. Тийм учраас мөнгөний бодлогын хоёрдугаар хэлэлцүүлгийн үед Олон улсын валютын сангийн зөвлөмжийг Эдийн засгийн байнгын хорооны гишүүддээ тарааж энийг ярих санаатай байна. Зөвлөмж өчигдөр үдээс хойш ирсэн.

Ц.Нямдорж: - Отгонбаяр гишүүн асуултаа тодруулъя.

С.Отгонбаяр: - Ингээд байгаа шүү дээ, дүгнэлтэд орсон асуудлууд гол нь Монголбанк нефтийн үнийг хэдий хэмжээгээр өсөхийг таамаглаж чадахгүй байгаа, гэтэл таамаглаж чадахгүй байгаа тохиолдолд инфляцийн өсөлт 7 хувь байхаар төсөөлөөд төлөвлөөд байгаа, одоо энэ 2-ын харьцаа үнэндээ тодорхой биш байгаа, зах зээлийн үнэ ханш өнөөдөр тодорхой хэмжээгээр нефтийн үнэ тогтвортой байгаа гэж үзээд байгаа, манай улсад. Гэсэн хэдий боловч энэний нийлүүлэлттэй холбогдуулаад, энэний хангалттай холбогдуулаад инфляцийн түвшин 7 хувьд байх бололцоо нөхцөлийг хангаж чадахгүй ийм дүгнэлтдээ зөрүүтэй саналын дүгнэлт Монголбанк оруулж ирсэн байна гэж ойлгож байгаа.

Тийм учраас Монголбанкны дүгнэлт дээр МАХН-ын гаргасан дүгнэлт дотор дурдаж байгаа асуудлууд энэ 2 хоорондоо авцалдаагүй асуудлууд явж байна уу гэсэн асуудлыг хэлэх гээд байгаа юм, тийм учраас энийгээ тодруулж өгөх ёстой. Нэгэнтээ баримжаа байхгүй, дээрээс нь үнийн өсөлт хэд байхыг таамаглаж мэдэхгүй, төсөөлж гаргаж  ирж чадахгүй байгаа тохиолдолд тэр инфляци, дээрээс нь макро эдийн засгийн тогтвортой байдлыг хангах нөхцөл бололцоо бүрдэхгүй, бүрдэх ёсгүй, өнөөдрийн байгаа түвшиндээ байх асуудлыг бас чухалчлах ёстой гэж бодож байна.

Ц.Нямдорж: - Энхболд гишүүн тодруулж хариулъя.

Н.Энхболд: - Манай бүлгийн дүгнэлтэд байгаа юмыг Отгонбаяр гишүүн яриад байна л даа, бид бас үнэхээр тэгж л хэлсэн байгаа. Нефтийн үнийн болзошгүй өсөлтийг таамаглаж, үнийг тооцохдоо зах зээл, олон улсын судалгааны байгууллагуудын төсөөлөл, таамаглал, дэлхийн том биржүүдийн урьдчилсан төсөөлөл таамаглал хэрэглэх хэрэгтэй байна. Ингэхгүй бол инфляцийн түвшинг төлөвлөсөн тооцоог хянаж үзэх, улмаар тэр нь төсвийн гол үзүүлэлтүүдэд нөлөөлөх, түүнийг нягтлах асуудал гарч болохоор байна гэж манай дүгнэлтэд орсон. Энийг Монголбанк ойлгож байх, бидний хувьд бас одоо ингээд 1, 2 хоногийн дотор, хойтон жил нефтийн үнийн өсөлт ямархуу байна вэ гэдгийг мэдээд, тооцоолоод, энэ 7 биш, нефтийн үнэ төдөөр өсөх нь, 10, 12 байх нь гэдгийг хэлэх бололцоо байхгүй байна. Ямарч байсан энэ 7 хувь бол нефтийн үнэ өсөхгүй гэж тооцоолсон тохиолдолд гаргаж ирж байгаа тоо юм байна. Хэрэв нефтийн үнэ бидний хэрвээ өсвөл 7 хувьд чинь баригдахгүй байна шүү, тэр тохиолдолд мөнгөнийхөө бодлогыг яаж явуулах вэ гэдгийгээ одооноос анхаарах хэрэгтэй байна. Yүний тулд дараахь 9 зүйлтэй арга хэмжээг мөнгөний бодлогодоо заавал тусгаж явц дунд нь хянах механизм хэрэгжүүлэх хэрэгтэй байна шүү гэсэн санааг хэлээд байгаа юм.

Ц.Нямдорж: - Давхар тооц гэсэн байна, Баттулга гишүүн асуултаа асууя.

Х.Баттулга: - 2 асуулт байна, Эдийн засгийн байнгын хорооноос асууя, үйлдвэрлэлд зориулсан зээл гээд ноднин бас мөнгөний бодлого дээр яриад байсан, сүүлийн өнгөрсөн 10, 5 жилд тэсч үлдсэн хэдэн үйлдвэрлэлийг цааш нь яаж санхүүжүүлж эд нарыг яаж эргэлтийн хөрөнгөөр хангах юм бэ гэдэг нэг л юм ерөөсөө тусгагдахгүй яваад байгаа. Одоо үйлдвэрлэлүүд үндсэндээ менежментээ хийдэг болсон, бас нэг гайгүй болсон байгаад байдаг, эргэлтийн хөрөнгө байдаггүй, тэгээд ажлын байраар бий болох хөтөлбөрийг санхүүжүүлэх гэдэг чинь үндсэндээ массаар ажилгүйдэл дээр ханддаг юм үйлдвэрлэл байгаад байгаа. Yйлдвэрлэлд зориулсан тодорхой мөнгө байхгүй байгаа, сарын 2 хувийн хүүгээр үйлдвэрлэл явуулдаг ийм юм яваад байгаа, энэ дээр ямар бодлого байдаг вэ гээд ийм тодорхой юмнууд байхгүй байгаад байна.

Хоёрдугаарт гадны зээл тусламж дээр тавих хяналтыг яаж цааш нь хэн хаана яаж хянах вэ гэж? Одоо жишээ нь Дарханы төмөрлөгийн үйлдвэр 50 сая доллар, Багануурт оруулсан Японы зээл тусламж 50 сая доллар ч билүү? Цахилгаан станцыг зассан мөнгө нь бараг шинээр цахилгаан станц барихад зориулсан тийм хэмжээний мөнгө байгаа, сая Булигаарын үйлдвэр гэхэд 17, 18 сая долларын тоног төхөөрөмж, яг зах зээлийн ханш руу тэр тоног төхөөрөмжийг одоо эргүүлээд харахад харьцангуй хамаагүй өөр юмнууд яваад байгаа. Энэ дээр чухам хаана, хэн яаж хянах юм? Энэ чинь ахиад тодорхой хугацааны дараа төлөгдөх нөхцөлүүд яваад байгаа. Цаашдаа ийм зээлүүдийг аваад байх юм бол нөгөө эргээд энэ чинь ядуу хүний зовлон л байх л даа, зээлийг өгөхөөр өлсгөлөн хүн шиг авчихаад байдаг, эргээд төлөгдөх гэдгээ ухамсарладаггүй ийм юм байгаад байдаг,ийм ийм зээлүүд зөндөө байгаад байгаа, энийг багцалж шийдээд, ер нь эргээд зах зээлд ойртсон үнээр буцааж төлөх юмыг ярьж болдоггүй юмуу гэсэн ийм 2 асуулт байгаад байна.

Ц.Нямдорж: - Дамиран гишүүн хариулъя.

Ц.Дамиран: - Бид нар жил бүхэн үндсэн чиглэлд үндэсний үйлдвэрлэлийг дэмжих, ажлын байрыг нэмэгдүүлэх, ядуурлыг бууруулахтай холбогдсон ерөнхий заалтууд ордог л доо, яг мөнгөний бодлого дээр юу гэдэг юм, үйлдвэрлэлийг дэмжсэн ийм хөнгөлөлттэй зээл олгох, зээлийн хүүг тэд болгох гэсэн ийм захиргаадалтын арга хэмжээ авах боломж байхгүй, өнөөдрийн хууль зүйн орчин угаасаа болохгүй байгаа. Энэ дээр ерөнхийдөө зээлийн хүүг бууруулах, жишээлбэл Байнгын хороон дээр дэмжигдсэн МАХН-ын бүлгээс гаргасан санал байгаа, хөрөнгө оруулалтын зээл, лизинг, санхүүгийн түрээсийн зах зээлийг хөгжүүлэх эрх зүйн орчин болон эдийн засгийн нөхцөлийг бүрдүүлж ажлын байр бий болгох хөтөлбөрийг хэрэгжүүлэх механизмыг бүрдүүлье гэж, энэ бол цаанаа мөн аж үйлдвэрийн бодлогыг дэмжсэн ийм бодлого байгаа. Мөн экспортыг дэмжих, тоног төхөөрөмжийг импортын санхүүжүүлэх, санхүү, төлбөр тооцоо, зээлийн механизмыг хөгжүүлэх гэх мэтчилэн ийм асуудлууд бол мөнгөний бодлогод сууж өгч дэмжигдэж байгаа. Тэрнээс юу гэдэг юм яг үйлдвэрийг дэмжихийн тулд төчнөөн миллиард төгрөг, төчнөөн сая долларын зээлийг хөнгөлөлттэй олго гэсэн юм байхгүй, нэгдүгээрт.

Хоёрдугаарт Японы Засгийн газар болон Дэлхийн банкнаас жижиг, дунд үйлдвэрийг хөгжүүлэх үе шаттай зээлүүдийг авч байгаа. Японы зээл нэг дэх шат нь дууссан байхаа, хоёрдахь шат нь түр зогсчихоод байгаа. Сая ний нуугүй гишүүдэд таагүй мэдээ сонсгоход Японы жижиг, дунд үйлдвэрийг хөгжүүлэх 2 дахь шатны зээлийг саяхан Японы Засгийн газрын хуралдаанаар хэлэлцээд Сангийн яам нь татгалзсан юу өгсөн байна. Энэ нь юу гэхээр Олон улсын валютын сангаас зөвлөмж өгсөн байна. Монгол улс Монголбанкны хяналт нь арилжааны банкуудыг хянаж чадахгүй байна. Солонгосын тал их хэмжээний арилжааны банкинд аккредитив нээсэн байна, тийм учраас болгоомжтой бай гэсэн санал өгсөн байна, энэний дагуу Японы Засгийн газар түр хойшлуулсан байгаа юм байна лээ. Гэх мэтчилэнгээр иймэрхүү асуудлууд байгаа даа.

Гадаадын зээл тусламжийн асуудлыг Сангийн яам ерөнхий зохицуулалты нь хийж байгаа. Сангийн яаман дээр бүх гадаадын зээл тусламжийн хэрэгжилт, зарцуулалт явдаг, Сангийн сайд, Засгийн газрынхан энэ дээр хариулмаар байна. 

Ц.Нямдорж: - Эртүүд бид нар ярьж байгаад орхичихсон, гадаадын зээл тусламжийн асуудлаар Их Хурал жичид нь мэдээлэл сонсоё гэж, энэ асуудлыг Эдийн засгийн байнгын хороо, Төсвийн байнгын хороо, Аюулгүй байдлын байнгын хороо 3 Засгийн газартай ярьж бэлтгүүлээд ойрын хугацаанд энэ асуудлыг нухацтай сонсоё. Баттулга гишүүний яриад, шүүмжлээд байгаа зүйл амьдрал дээр гарч байгаа шүү дээ. Мөнгө хөөж оруулчихаад хойноос нь эргэлзээтэй үнэтэй таваар орж ирдэг, ажил үйлчилгээ орж ирдэг, ийм юмнууд байгаа учраас ер нь жичид нь гадаадын зээл тусламжийн асуудлыг Их Хурал багцлаад нэг сайн сонсоод тэгээд цаашдаа яах вэ гэдгээ нэг сайн ярьцгаая. 

Олон улсын валютын сан, Дэлхийн банкны Монголд ажиллаж байгаа нөхдүүд бүгдээрээ надтай уулзсан, би 3 зүйлийн юм тэд нарт хэлсэн, нэгдүгээрт зээлийн хүү чинь өндөр байгаа, ялангуяа дамжуулан зээлдэх зээлийн хүү өндөр байгаа учраас үйлдвэр, үйлчилгээ эрхлэхэд маш төвөгтэй байна гэдгийг хэлсэн. Зөвлөхийн чинь зардал их байгаа гэдгийг хэлсэн, энэ 2 асуудлаар монголын ард түмэн, монголын бүх улс төрийн хүчнүүд нэгдсэн нэг байр суурьтай байгаа шүү, та нар энэ асуудлаар цаашдаа монголд үйл ажиллагаа явуулахдаа анхаарч үзээч гэсэн хүсэлтийг тавьсан. Гэх мэтийн юмнууд байгаа, энэ асуудлуудаа жичид нь зээл тусламжийнхаа хүрээнд Баттулга гишүүн яръя. Гэхдээ энэнд хугацаа алдамгүй байна, Дамиран даргаа. Одоо энэ төсөвөө дуусчихаад 1 сарын дотор мэдээллийг оруулж ирээд Их Хурал хэлэлцээд сонсоод, нэгдсэн нэг үндэсний хэмжээнд ойлголтоо Парламентын түвшинд болгоё, энэ асуудлаар. Баттулга гишүүн тодруулъя.

Х.Баттулга: - Yйлдвэрлэлүүд хүнд байж магадгүй, жишээ нь манайх хүнсний үйлдвэрлэл гэж юм яригдаад байгаа, нийт хүнснийхээ 70-80 хувийг гадаадаас импортоор авч байгаа, бүхэл бүтэн улс орон байж, энэ дээр ямар нэгэн бодлого байна, жишээ нь зөвхөн хүнсний үйлдвэрүүд дээрээ үйлдвэрлэлийг, импортыг нөхөх гэдэг дээр зөвхөн хүнсэн дээрээ анхаарсан бодлого байвал энэ чинь ярих ёстой нэг сэдэв шиг харагдаад байгаа юм. Энэ их газар нутагтай байж байж зөвхөн төмсөө хүртэл гадаадаас авдаг. Энийг Хүнс,хөдөө аж ахуйн яаман дээр ярьж л байсан, нийт хүнсний бүтээгдэхүүнийхээ 70-80 хувийг импортоор авч байна гэдэг чинь нөгөө бодлого гээд нарийн нарийн юм яривал юу ч байхгүй л байна л даа. Тэгэхээр энэ хүнсний үйлдвэрлэл рүү чиглэсэн тийм мөнгөний бодлого байж болдоггүй юм гэсэн тодорхой, энэ чинь өөрөө тодорхой байгаа, хэдхэн үйлдвэр байгаа. Гарын 5 хуруу шиг, дуудаж ирээд мөнгөнийх нь тоо ч тодорхой ийм байгаа, энэ дээр тодорхой юм байна уу?

Ц.Дамиран: - Би түрүүн хариулсан, яг энэ мөнгөний бодлого дээр ерөнхий том бодлогоо суулгаж өгдөг. Яг тухайн жишээлбэл аж үйлдвэрийн салбар, хөнгөн үйлдвэрийн салбар юмуу, хүнсний үйлдвэрийн салбар, тийм салбарыг хөгжүүлэхэд мөнгөний зээлийг тийм багаар эх үүсвэрий нь тэндээс гарга гэж Их Хурлаас заах боломж байхгүй л дээ. Ер нь Засгийн газар дээр жижиг, дунд үйлдвэрийг хөгжүүлэх, дэмжих хуулийн төсөл бэлтгэгдэж байгаа, ойрын үед орж ирэх байх. Энэ хуулийн төслөөр ямар бодлого санал болгох нь вэ, Засгийн газраас, тэр үед нь ярьж байгаад бид нар нэлээд тодруулж яръя гэсэн саналтай байна.

Ц.Нямдорж: - Гишүүд асуултаа асууж дууслаа. Байнгын хорооны болон Бүлгээс гаргасан дүгнэлтээр санал хураалгая.


Төсөлд “Зээлийн хүүгийн бүтцийг нарийвчлан судалсны үндсэн дээр  заавал байлгах нөөцийн хэмжээ, хүүгийн бодлого, хүүгийн зөрүүгийн хяналт зэрэг мөнгөний шууд болон шууд бус аргуудыг хэрэгжүүлж хүүг бууруулах бодлого хэрэгжүүлнэ” гэсэн заалт нэмэх гэсэн УИХ дахь МАХН-ын бүлгээс  гаргасан, Эдийн засгийн байнгын хороо дэмжсэн байна, дэмжье гэсэн санал хураалт явуулъя.

Санал хураалтад 45 гишүүн оролцож 30 гишүүн зөвшөөрч, 15 гишүүн татгалзаж, 66.7 хувийн саналаар МАХН-ын бүлгийн санал дэмжигдлээ.

Төсөлд “Хөрөнгө оруулалтын зээл, лизинг, санхүүгийн түрээсийн зах зээлийг хөгжүүлэх эрх зүйн орчин болон эдийн засгийн нөхцөлийг бүрдүүлж ажлын байр бий болгох хөтөлбөрийг санхүүжүүлэх механизмыг бүрдүүлнэ” гэсэн заалт нэмэх гэсэн УИХ дахь МАХН-ын бүлгээс  гаргасан, Эдийн засгийн байнгын хороо дэмжсэн байна, дэмжье гэсэн санал хураалт явуулъя. Томъёоллыг Тамгын газар үзээрэй, зарчмаар нь санал хураалт явууллаа.

Санал хураалтад 45 гишүүн оролцож 34 гишүүн зөвшөөрч, 11 гишүүн татгалзаж, 75.6 хувийн саналаар МАХН-ын бүлгийн санал дэмжигдлээ.

Төсөлд “Экспортыг дэмжих, тоног төхөөрөмжийн импортыг санхүүжүүлэх санхүү төлбөр тооцоо, зээлийн механизмыг хөгжүүлнэ” гэсэн заалт нэмэх гэсэн УИХ дахь МАХН-ын бүлгээс  гаргасан, Эдийн засгийн байнгын хороо дэмжсэн байна, дэмжье гэсэн санал хураалт явуулъя.

Санал хураалтад 42 гишүүн оролцож 31 гишүүн зөвшөөрч, 11 гишүүн татгалзаж, 73.8 хувийн саналаар МАХН-ын бүлгийн санал дэмжигдлээ.

Төсөлд “Бичил санхүү, хөдөө орон нутагт санхүүгийн өрсөлдөөнт зах зээлийг хөгжүүлэх, санхүүгийн үйлчилгээг өргөтгөх бодлогын дорвитой арга хэмжээг хэрэгжүүлж хөдөөгийн санхүүжилтийн чиглэлээр баримтлах бодлогыг тодорхойлно” гэсэн заалт нэмэх гэсэн УИХ дахь МАХН-ын бүлгээс  гаргасан, Эдийн засгийн байнгын хороо дэмжсэн байна, дэмжье гэсэн санал хураалт явуулъя.

Санал хураалтад 40 гишүүн оролцож 30 гишүүн зөвшөөрч, 10 гишүүн татгалзаж, 75.0 хувийн саналаар МАХН-ын бүлгийн санал дэмжигдлээ.

Төсөлд “Монголбанкнаас арилжааны банкуудын активын чанар, өөрийн хөрөнгийн хүрэлцээ, хүлээж болзошгүй үүргүүдэд /contingent lb/ тавих хяналтын чанарыг сайжруулж, банкуудын дотоод хяналтын чадавхийг бэхжүүлэх замаар санхүүгийн салбарын тогтвортой байдлыг хадгална” гэсэн заалт нэмэх гэсэн УИХ дахь МАХН-ын бүлгээс  гаргасан, Эдийн засгийн байнгын хороо дэмжсэн байна, дэмжье гэсэн санал хураалт явуулъя.

Санал хураалтад 40 гишүүн оролцож 31 гишүүн зөвшөөрч, 9 гишүүн татгалзаж, 77.5 хувийн саналаар МАХН-ын бүлгийн санал дэмжигдлээ.

Төсөлд “Хадгаламж зээлийн хоршоодын санхүүгийн зах зээлд ажиллах журмыг Монголбанкнаас батлан мөрдүүлж хадгаламж эзэмшигчдийн эрх ашгийг хамгаалсан арга хэмжээг хэрэгжүүлнэ” гэсэн заалт нэмэх гэсэн УИХ дахь МАХН-ын бүлгээс  гаргасан, Эдийн засгийн байнгын хороо дэмжсэн байна, дэмжье гэсэн санал хураалт явуулъя. Энэ томъёоллыг Санхүүгийн зохицуулах хорооны эрх зүйн байдлын хуультай холбогдуулж үзээрэй, томъёолол нь зөв байна уу, үгүй юу, гэхдээ энэ журам нь байна уу, үгүй юу тэрийг нь сайн үзээрэй, зарчмы нь дэмжлээ.

Санал хураалтад 40 гишүүн оролцож 27 гишүүн зөвшөөрч, 13 гишүүн татгалзаж, 67.5 хувийн саналаар МАХН-ын бүлгийн санал дэмжигдлээ.

Төсөлд “Алт, валютын зах зээлийн арилжааны нөөц боломжийг судлан гадаад зах зээлд өрсөлдөх боломжийг нэмэгдүүлнэ” гэсэн заалт нэмэх гэсэн УИХ дахь МАХН-ын бүлгээс  гаргасан, Эдийн засгийн байнгын хороо дэмжсэн байна, дэмжье гэсэн санал хураалт явуулъя.

Санал хураалтад 40 гишүүн оролцож 29 гишүүн зөвшөөрч, 11 гишүүн татгалзаж, 72.5 хувийн саналаар МАХН-ын бүлгийн санал дэмжигдлээ.

Төсөлд “Өмнөх жилийн мөнгөний бодлогод дурдагдсан хадгаламжийн даатгалын эрх зүйн орчинг бүрдүүлэх, банкны нягтлан бодох бүртгэлийг олон улсын стандартад нийцүүлэх, мэдээллийн үнэн зөв нээлттэй байдлыг хангах зэрэг зорилтуудын хэрэгжилтийг тайлагнана” гэсэн заалт нэмэх гэсэн УИХ дахь МАХН-ын бүлгээс  гаргасан, Эдийн засгийн байнгын хороо дэмжсэн байна, дэмжье гэсэн санал хураалт явуулъя.

Санал хураалтад 40 гишүүн оролцож 31 гишүүн зөвшөөрч, 9 гишүүн татгалзаж, 77.5 хувийн саналаар МАХН-ын бүлгийн санал дэмжигдлээ.

Төсөлд “Монгол Улсын Их Хурлаас Монголбанкинд тавих хяналтын механизмыг бүрдүүлнэ” гэсэн заалт нэмэх гэсэн УИХ дахь МАХН-ын бүлгээс  гаргасан, Эдийн засгийн байнгын хороо дэмжсэн байна, дэмжье гэсэн санал хураалт явуулъя.

Санал хураалтад 40 гишүүн оролцож 31 гишүүн зөвшөөрч, 9 гишүүн татгалзаж, 77.5 хувийн саналаар МАХН-ын бүлгийн санал дэмжигдлээ.

Төсөлд “Арилжааны банкны зээлийн жигнэсэн дундаж хүүг 20 хувиас илүүгүй байлгах бодлого явуулна” гэсэн заалт нэмэх гэсэн УИХ-ын гишүүн З.Энхболд гаргасан, Эдийн засгийн байнгын хороо дэмжсэн, УИХ-ын гишүүн Т.Очирхүү, Л.Пүрэвдорж нар цөөнх болсон, цөөнх болсон гишүүдэд санал хэлэх бололцоо олгоё, Очирхүү гишүүн яръя.

Т.Очирхүү: - Би 2 юм яръя гэж бодож байна, дахин дахин үг авахгүйн тулд ийм юм болоод байгаа юм, саяын хураасан саналууд дотор Засгийн газартай хамтарч хэрэгжүүлэх, ялангуяа Сангийн яам, Монголбанк, Төв банк хоёрын хамтарч хэрэгжүүлэх ёстой, Монголбанк Санхүүгийн зохицуулах хороо эд нар хамтарч хэрэгжүүлэх ёстой тийм юмнууд орж байна. Тэгэхээр Төсвийн байгууллагын удирдлага, санхүүжилтийн систем нэвтэрсэн Шинэ Зеланд гэдэг оронд жишээлбэл төсөв, мөнгөний бодлого хоёр тодорхой болсны дараагаар Парламентаас гаргасан бодлогыг хэрэгжүүлэхийн тулд гэрээ байгуулдаг, Сангийн сайд, Монголбанкны ерөнхийлөгч хоёр, тэгэхээр одоо энэ заалтууд дээр ер нь ингээд мөнгөний бодлогыг нэг баталчихаад, төсвийг нэг батлаад, тэгээд тал тал тийшээ яваад, Засгийн газар, Төв банк хоёр ингээд тус тусдаа ажиллаад яваад байгаа системийг жаахан засах хэрэгтэй. Би бол ямархуу зүйл ярьж байна гэвэл хэрэгжүүлэх явцдаа Парламентаас өгч байгаа бодлогыг хэрэгжүүлэхийн тулд 2006 онд Сангийн сайд, Засгийн газар, Төв банк 2 өгсөн үүргүүд дээр ямар уялдаатай, яаж ажиллах вэ гэдэг дээрээ тохирч байх нь илүү зохимжтой шүү.

Манайхан уялдаа байхгүй яваад байгаа юм. Уг нь Парламент уялдуулах ёстой, бодлогоороо уялдуулчихдаг, яг хэрэгжүүлэх механизм дээр одоо болтол систем тогтоогүй байна, бусад оронд гэрээний нөхцөлүүд байдаг, энийг би нэг хэлчихье гэж бодож байна.

Энэ санал бол манай гишүүд шууд ойлгож байгаа байх, энэ ерөөсөө ингэсэн үг л дээ, 2006 онд махны 2000-гаас доош байлгана гэсэн үг, үгүй бол төгрөг, валютын ханшийг 1 долларыг 1200 төгрөг байлгана гэдэг юмуу, тэрнээс доош байлгана гэсэн ийм л заалт даа, яг адилхан. Зээлийн хүү, энэ бол өөрөө энэ үнэ нь, тэгэхээр энэ бол өөрийнхөө эрэлт нийлүүлэлтээр, зохицуулалтаар явна. Зүгээр зээлийн хүүг буулгах чиглэл рүү, жишээлбэл махны үнийг буулгах чиглэлээр Засгийн газарт нөөц өгөөд тэгээд махны нөөц бүрдүүлээд гэх мэтчилэнгээр арга хэмжээ авах хэрэгтэй. Бид нар хэрвээ махны үнийг тогтооно, тэдэн хувиас доош байлгана гэсэн юм хийвэл энэ бол их зохимжгүй болно, энэ санал нь өөрөө их боловсон биш санал, энэ өөрөө санал нь маш их боловсон биш.

Удаа дараагийн мөнгөний бодлого дээр иймэрхүү асуудлууд орж ирж байсан боловч энэ бол УИХ-ын бодлого болж батлагджаагүй гэдгийг би бас хэдэн жил суусан гишүүний хувьд бусад гишүүддээ хэлмээр байна. Ер нь зээлийн хүүг буулгахтай холбогдсон бодлогыг УИХ явуулаад байгаа, Санхүүгийн зохицуулах хороо байгуулж байгаа, энэ бол банк бус санхүүгийн секторт байж байгаа мөнгөний бодлогыг зохицуулах механизмыг одоо УИХ шийдэх гэж байна. Yүнээс гадна саяхан хэсэг заалтуудыг хураалаа, тэнд нь Заавал байлгах нөөцийн асуудлаар дамжуулж зээлийн хүүгийн асуудлыг буулгах асуудлыг бодоорой гэсэн ийм асуудал орчихлоо. Мөн Хөрөнгө оруулалтын шинжтэй, тэр хөрөнгө оруулалтын зээл, санхүүгийн үйлчилгээний механизмуудыг бас тусгаж байна. Энэ бол өөрөө мөнгөний бодлогод эрх зүйн орчин бүрдүүлэх ийм алхмууд гэж ингэж ойлгож болно.

Тийм учраас УИХ-аас зээлийн хүүг буулгах өөрийн гэсэн бололцоотой, тэгээд илүү боловсон тийм механизмуудыг 2006 онд авч хэрэгжүүлэхээр их тодорхой зааж байгаа учраас шууд ийм шинжтэй заалт хийх нь их зохимжтой биш. Зах зээл өөрөө 21 хувиас доош болгох уу? 19 хувиас доош болгох уу гэдгийг хэлж өгөх учраас ийм зүйл оруулах нь зохимжтой биш шүү. Тэгээд дээрээс нь юу байна гэвэл иймэрхүү механизмуудыг Олон улсын санхүүгийн байгууллагууд, түүн дотроо Олон улсын валютын сан болон Дэлхийн банк гээд манай санхүүгийн секторын тогтвортой байдлын төлөө байдаг санхүүгийн байгууллагууд энийг нэгдүгээрт дэмжихгүй, хоёрдугаарт эд нар чинь ямар инээдтэй зүйл хийж ярьдаг болчихоо вэ гэсэн ийм дүгнэлтэд хүрнэ гэдгийг би хэлж байгаа юм. Тийм учраас ийм захиргааны шинжтэй, тоо заасан заалтууд энэ дээр орох нь маш их зохимжтой биш, боловсон биш.

Ц.Нямдорж: - Пүрэвдорж гишүүн цөөнх болсон учраас тайлбар нэмээд хэлье, дараа нь Энхболд гишүүнд саналаа хамгаалж үг хэлэх бололцоо олгоё.

Л.Пүрэвдорж: - Баярлалаа, тэгэхээр зээлийн хүү чинь санхүүгийн зах зээлийн гол үнэ шүү дээ. Энэ гол үнийг захиргаадаад тогтоож байна гэдэг бол тэр санхүүгийн зах зээл дээрээ захиргааны механизм хэрэглэж байна гэсэн үг, зээлийн хүүг яг ингээд захиргаадаад тогтоож эхлэх юм бол цаад талд нь банкны, Монголбанкын бие даасан үйл ажиллагаа, арилжааны банкны үйл ажиллагаа, санхүүгийн зах зээлийн чөлөөт үйл ажиллагаа гэж ярихын ч хэрэггүй. Ийм учраас ийм юмыг Монгол Улсын Их Хурал өнөөдөр батлахгүй байхаа гэж би найдаж байна.

Ер нь зүгээр хэлэхэд бид зээлийн хүүг бууруулах ёстой, хөдөөд зээлийг хүргэх ёстой, ядууралтай энэ зээлийн бодлогыг холбох ёстой гэдэг чиглэл рүү хэтэрхий автаж, ялгаагүй түрүүчийн заалтууд дотор захиргаадсан юмнууд орж байна шүү дээ. Жишээлбэл нэгдүгээр заалтад зээлийн хүүг бууруулах юман дээр банкны дотоод ажил руу бид УИХ орж байна гэж ойлгож байна. Заавал байлгах нөөцөө бууруул гэх шиг, тэгэхээр ингэж банкныхаа санхүүгийн зах зээлийг жаахан ардчилсан, явуулж байгаа юмныхаа эсрэг юмыг бид хийхдээ их болгоомжтой баймаар байна. Тэр тусмаа одоо санхүүгийн зах зээлийн гол үнийг ингээд УИХ захиргаадаад тогтоох юм бол ямар юмны зах зээл байх вэ дээ, энийг манай Их Хурлын гишүүд ойлгоно байхаа гэж найдаж байна, баярлалаа.

Ц.Нямдорж: - 2 талтай л асуудал даа, Энхболд гишүүн тайлбараа хэлье.

З.Энхболд: - Саналын томъёолол ингэж байгаа, “Арилжааны банкны зээлийн жигнэсэн дундаж хүүг 20 хувиас илүүгүй байлгах бодлого явуулна” гэснээс биш, 20 хувь байлга гэсэн тийм захиргаадалтын арга хэмжээ ерөөсөө яриагүй байгаа. Дээр нь 11 сарын 7-нд Монголбанкнаас Эдийн засгийн байнгын хороонд ирүүлсэн бичиг гишүүдэд тараасан байгаа, энэ бичиг дотор зээлийн хүүг бууруулахын тулд авах арга хэмжээ гээд 4 ричаг бичсэн байна, заавал байлгах нөөц, хадгаламжийн хүүний дээд хязгаар, зээлийн хүүгээ бууруулсан банкинд субчид үзүүлнэ, зээлийн хүү нь буурсан нөхцөлд тухайн банкийг төслийн зээл рүү түлхүү оролцуулна гэж, тэгэхээр ийм ричакнууд байгаад байгаа юм, энэ ричакаа ашигла гэж байгаа болохоос биш захиргаадсан хэрэг ерөөсөө биш бөгөөд энэ зээлийн хүү буурах хандлагатай явж байгаа. Тэр хандлагын графиктай 20 хувь ерөнхийдөө таараад байгаа, одоо жигнэсэн дундаж 24 байгаа, дараа жил гэхэд одоогийн санхүүгийн макро түвшингийн үзүүлэлтүүд өөрчлөгдөхгүй бол угаасаа 20-д хүрэх гээд байгаа. Тэгэхээр энэ хүрч болох зорилтыг л цаас болгоод өгчихье. Энэ махны үнийн интервенци хийж байгаатай яг адилхан, Засгийн газар өөрт байгаа хэрэгслээрээ махны үнэнд нөлөөлж болдогтой адилхан мөнгөний зээлийн хүүнд нөлөөлөх боломжууд байгаа юм. Захиргаадалт биш, энэ хоёрыг ялгаж, салгаж ойлгох хэрэгтэй. Ийм бодитой тоо тавих юм бол Монголбанкинд ажиллахад нь амар болж байгаа юм л даа.

Ц.Нямдорж: - Цөөнх болсон гишүүд саналаа хэллээ, санал гаргасан гишүүн тайлбар хэллээ. Одоо асуух юм байхгүй, Очирхүү гишүүн та саналаа хэлчихсэн.

Санал хураалт явуулъя. “Арилжааны банкны зээлийн жигнэсэн дундаж хүүг 20 хувиас илүүгүй байлгах бодлого явуулна” гэсэн томъёоллыг дэмжье гэсэн санал хураалт явуулъя.

Санал хураалтад 41 гишүүн оролцож 16 гишүүн зөвшөөрч, 25 гишүүн татгалзаж 61.0 хувийн саналаар Энхболд гишүүний санал дэмжигдсэнгүй.

Гэхдээ ерөнхийдөө энэ чиглэлийн бодлого явуулна, Байнгын хорооны санал дэмжинэ гэж байсан, тэрүүгээр хураалгасан, харамсалтай нь өөрийн чинь санал уначихлаа.

Төсөлд “Төв банкны ил тод байдал, хяналтын системийг сайжруулна” гэсэн заалт нэмэх гэсэн УИХ-ын Т.Очирхүү гаргасан, Эдийн засгийн байнгын хороо дэмжсэн байна, энэ саналыг дэмжье гэсэн санал хураалт явуулъя.

Банк ил тод гэдэг томъёолол чинь болохгүй байна, үйл ажиллагаа гэж нэмэх байлгүй дээ.

Санал хураалтад 41 гишүүн оролцож 23 гишүүн зөвшөөрч-, 18 гишүүн татгалзаж.

Д.Одхүү: - Даргаа, санал хураалтын систем чинь буруу ажиллаад байна, би дэмжсэн чинь татгалзсан дээр гараад байна.

Ц.Нямдорж: - Зөв, дахиад санал хураая,  “Арилжааны банкны зээлийн жигнэсэн дундаж хүүг 20 хувиас илүүгүй байлгах бодлого явуулна” гэсэн Очирхүү гишүүний саналыг дэмжье.

Санал хураалтад 41 гишүүн оролцож 39 гишүүн зөвшөөрч, 2 гишүүн татгалзаж, 95.1 хувийн саналаар Төв банк ил тод боллоо, тодотголтой шүү.

З.Энхболд гишүүний саналыг дахин хураалгаад гомдлы нь таслах уу? За тэгье. Түрүүчийн саналаа хүчингүй болгоно. Энхболд гишүүний гаргасан саналаар нэг удаа дахиад санал хураалгая гэсэн горимын санал хураалт явуулъя. 

Т.Очирхүү: - Системийг засах асуудал байна. Дахин хураах шаардлагагүй, өнгөрсөн шүү дээ.

Ц.Нямдорж: - Дахиад хураая. Горимын саналыг дэмжье гэсэн санал хураалт шүү, Санал хураалтад 40 гишүүн оролцож, 17 гишүүн зөвшөөрч, 23 гишүүн татгалзаж, 57.3 хувиар уналаа, Энхболд гишүүний саналаар дахиад санал хураахгүй.

Төслийн 5 дахь заалтыг дараахь байдлаар өөрчлөн найруулах: “Мөнгө угаах, терроризмыг санхүүжүүлэх үйл ажиллагаатай тэмцэх ажлын хүрээнд банк, санхүүгийн болон хууль хяналтын байгууллагуудын хоорондын мэдээлэл солилцоог сайжруулах, хамтарсан арга хэмжээ зохион байгуулах талаар тодорхой ажил төлөвлөж хэрэгжүүлнэ” гэсэн УИХ-ын гишүүн Д.Одхүүгийн гаргасан, Эдийн засгийн байнгын хороо дэмжсэн санал байна, дэмжье гэсэн санал хураалт явуулъя.

Санал хураалтад 40 гишүүн оролцож 32 гишүүн зөвшөөрч, 8 гишүүн татгалзаж, 80.0 хувийн саналаар Одхүү гишүүний санал дэмжигэдж байна, гэхдээ энэ ээдрээтэй асуудал байна, томъёоллыг зөв болгоорой.

Ингээд үндсэн чиглэлийн талаар МАХН-ын бүлгээс гарсан санал, Байнгын хорооны гаргасан саналыг хурааж дууслаа, үндсэн чиглэлийн анхны хэлэлцүүлэг дуусч байна, Байнгын хороонд чиглүүлье, энэ асуудлыг ирэх 7 хоногт хэлэлцээд эцсийн хэлэлцүүлэгт бэлтгээрэй, Дамиран даргаа. Гишүүдэд баярлалаа.

Завсарлаад 25 минутанд орж ирье.

11.05-11.55 цагт түр завсарлав.

Гурав.Үндсэн хуулийн цэцийн 2001 оны 01 дүгээр дүгнэлтийн 

тухай УИХ-ын тогтоолын төсөл түүнтэй холбогдуулан зарим 

хуульд нэмэлт, өөрчлөлт оруулах тухай хуулийн төслүүд,

 Тогтоол хүчингүй болсонд тооцох тухай 

УИХ-ын тогтоолын төсөл
 

Ц.Нямдорж: - Үндсэн хуулийн цэцийн 2001 оны 01 дүгээр дүгнэлтийн тухай УИХ-ын тогтоолын төсөл түүнтэй холбогдуулан зарим хуульд нэмэлт, өөрчлөлт оруулах тухай хуулийн төслүүд, Тогтоол хүчингүй болсонд тооцох тухай УИХ-ын тогтоолын төсөл байна, эдгээр асуудлаар Хууль зүйн байнгын хорооны дүгнэлт гарсан байна, Эрдэнэбүрэн гишүүн дүгнэлтийг танилцуулна. 
Р.Эрдэнэбүрэн - Улсын Их Хурлын дарга, эрхэм гишүүд ээ, Монгол Улсын Үндсэн хуулийн Гучдугаар зүйлийн 2 дахь хэсгийн зарим заалт, Жаран зургадугаар зүйлийн 4 дэх хэсгийн зарим заалтыг тайлбарлах тухай  Улсын Их Хурлын 1993 оны 4 дүгээр сарын 5-ны өдрийн 27 дугаар тогтоол,  2000 оны 7 дугаар сарын 26-ны өдрийн 10 дугаар тогтоолууд нь Монгол Улсын Үндсэн хуулийн холбогдох заалтыг зөрчсөн байна гэсэн  Үндсэн хуулийн цэцийн 2001 оны 01 дүгээр  дүгнэлтийг Улсын Их Хурал 2005 оны 11 дүгээр сарын 4-ний өдрийн  нэгдсэн хуралдаанаараа хэлэлцээд, УИХ-ын гишүүдийн олонхийн саналаар хүлээн зөвшөөрсөн билээ. 

УИХ-ын чуулганы хуралдааны дэгийн 15.1.5-ийн “Хууль, УИХ-ын бусад шийдвэр Yндсэн хуульд нийцэхгүй байна гэсэн Yндсэн хуулийн цэцийн дүгнэлтийг УИХ хүлээн зөвшөөрвөл тухайн хууль, шийдвэрт зохих нэмэлт, өөрчлөлт оруулна” гэсэн заалтыг үндэслэн “Үндсэн хуулийн цэцийн 2001 оны 01 дүгээр дүгнэлтийн тухай”, “Тогтоол хүчингүй болсонд тооцох тухай” УИХ-ын тогтоолын төслүүдийг  Монгол Улсын Ерөнхийлөгчийн сонгуулийн хуульд нэмэлт оруулах тухай, Yндсэн хуулийн цэцийн тухай хуульд өөрчлөлт оруулах тухай хуулийн төслүүдийн хамт Улсын Их Хурлын нэгдсэн хуралдаанаар хэлэлцэн батлах нь зүйтэй гэж үзлээ. Хүчингүй болгож байгаа дээрх тогтоолуудаар зохицуулж байсан асуудлыг дараахь байдлаар холбогдох  хуулиудад тусган зохицуулахаар санал оруулж байна: 

1.УИХ-ын 1993 оны  27 дугаар тогтоолоор Монгол Улсын Ерөнхийлөгчөөр сонгогдох хүнд тавигдах шаардлага буюу “сүүлийн таваас доошгүй жил эх орондоо байнга оршин суусан, Монгол Улсын уугуул иргэн” гэдгийг хэрхэн ойлгон хэрэглэхийг  тайлбарласныг  тэр утга агуулгаар нь Монгол Улсын Ерөнхийлөгчийн сонгуулийн хуулийн Ерөнхийлөгчид нэр дэвшүүлэх тухай асуудлыг зохицуулж байгаа 4 дүгээр зүйлд  нэмж тусгахаар төслийг боловсруулсан болно. 

2.2000 оны 10 дугаар тогтоолын 1 дэх заалтаар Монгол Улсын Үндсэн хуулийн Жаран зургадугаар зүйлийн 4 дэх хэсгийг буюу “Хууль, зарлиг, Улсын Их Хурал, Ерөнхийлөгчийн бусад шийдвэр, түүнчлэн Засгийн газрын шийдвэр, Монгол Улсын олон улсын гэрээ нь Үндсэн хуульд нийцээгүй гэж Үндсэн хуулийн цэц шийдвэр гаргавал зохих хууль, зарлиг, батламж, шийдвэр хүчингүй болно.” гэж заасныг Үндсэн хуулийн цэц эдгээр асуудлаар маргааныг эцэслэн хянан шийдвэрлэж тогтоол гаргамагц зохих хууль, зарлиг, батламж, шийдвэр хүчингүй болно гэж ойлгохоор тайлбарласан. Энэ асуудлыг Yндсэн хуулийн цэцийн тухай хуулийн 8 дугаар зүйлийн 4 дэх хэсэгтэй  уялдуулж, дээрх агуулгаар нь байхаар зохих өөрчлөлтийг оруулж байна.   

Эрхэм гишүүд ээ, Эдгээр хууль, тогтоолын төслүүдийг хэлэлцэн баталж өгнө үү. Анхаарал тавьсанд баярлалаа. 

Ц.Нямдорж: - Баярлалаа. Байнгын хорооны дүгнэлттэй холбогдуулаад асуулттай гишүүн байвал нэрсээ өгнө үү. Санал хураах гэж байна Чуулганы хуралдаанд гишүүдийг ирүүлье. Лүндээжанцан дарга, Идэвхтэн дарга, Гончигдорж дарга нар ирцээ бүрдүүлье, гишүүдээ дуудъя. Идэвхтэн даргаа МАХН-ын бүлгийн гишүүдийг ирүүлье, ажлын албаа ажиллуул.

Гишүүдээ ингэвэл яасан юм, нэг завсарлачихаад номтой юм шиг 40-өөд минут алдаж байна, Дэгийн хуулинд өглөө 9 цагаас эхэлнэ гэдгээ жаахан хойш татаад явбал яасан юм? 10-аас шууд 13 хүртэл хуралддаг юмыг яаралтай нэг тогтоолын төсөл оруулж ирээд батлуулаад явбал яасан юм? Их Хурлын дэгд өөрчлөлт оруулахаас өөр юм байхгүй шүү дээ.

Т.Очирхүү: - Тэгж болохгүй, бусад байгууллагууд 10-т ажлаа эхэлдэг болно, тийм юм байхгүй.

Ц.Нямдорж: - Тийм юм байхгүй, 9 цагт ажилдаа ирчихээд 10 хүртэл ойр зуурынхаа ажил төрлийг зохицуулна биз, өөрөө хамгийн их хожигдож ирдэг байж ийм юм яриад байж таарахгүй. Өөрийнх нь талаар шүүмжлэл гарчихаад өргөс шиг өрвөлзөөд байж таарахгүй.

10-аас эхэлж хуралдаад 13 хүртэл тасралтгүй хуралдаад завсарладаг ийм хэлбэрт шилжье, Дэгийн тогтоолд тийм өөрчлөлт оруулж ирээд батлуул, өөр асуудал байхгүй. 10 цаг хүртэл Очирхүү сайд яаман дээрээ байж байгаад ажлаа зохицуулчихаад ирээд хуралдаа сууж бай.

Yдээс хойшхи хуралдааныг 3-аас эхлээд шууд 6 хүртэл яваад байгаа, үдээс хойшхи завсарлагыг болчихьё. 3-т яг цуглаж чадвал 5.30 хүртэл байж болно шүү дээ, ер нь ямарч байсан дундах завсарлага заавал цаг алдуулж байна. 

Дэгийн тогтоолд өөрчлөлт оруулаад яаралтай энийг шийдье, үдээс хойш Нарантуяа тэрэн дээр хуульчирхаад байх юм байхгүй юм чинь төслий нь оруулж ирээд гишүүдэд танилцуулаад батлуулаад, ирэх 7 хоногоос мөрдөөд явбал яасан юм бэ? Тамгын газар болно биз дээ? Ирэх 7 хоногоос Төрийн байгуулалтын байнгын хороогоор өнөөдөр өргөн мэдүүлээд хэлэлцүүлээд 4 дэх өдөр өглөө хуралдахдаа өөрчлөлтий нь батлаад тэгээд явчихъя даа. 

Одоо 38 хүн байна, 1 хүн олоод ир, Бат-Эрдэнэ гишүүн, Арвин гишүүн, Хүрэлсүх гишүүн хаачсан юм? 

Байнгын хорооны дүгнэлттэй холбогдуулж асуулт асуух гишүүн байхгүй учраас асуултаа таслая. Байнгын хорооноос оруулж ирсэн хэд хэдэн саналаар санал хураалт явуулъя.

Тогтоолын төслийг та бүгдэд уншаад өгье, гэхдээ уншиж өгөөд санал хураалгая, УИХ-ын тогтоол, “Үндсэн хуулийн цэцийн 2001 оны 01 дүгээр дүгнэлтийн  тухай, 
Монгол Улсын Их Хурлын чуулганы хуралдааны дэгийн 15.1.5-д заасныг  үндэслэн Монгол Улсын Их Хурлаас ТОГТООХ нь:


Монгол Улсын Yндсэн хуулийн Гучдугаар зүйлийн 2 дахь хэсгийн зарим заалтыг тайлбарлах тухай Улсын Их Хурлын 1993 оны 4 дүгээр сарын 5-ны өдрийн 27 дугаар тогтоол, Монгол Улсын Yндсэн хуулийн Жаран зургадугаар зүйлийн 4 дэх хэсгийн заалтыг тайлбарлах тухай Улсын Их Хурлын 2000 оны 7 дугаар сарын 26-ны өдрийн 10 дугаар тогтоол нь Монгол Улсын Yндсэн хуулийн Хорин тавдугаар зүйл, Далдугаар зүйлийн 1 дэх хэсгийн заалтуудыг зөрчсөн байна гэсэн Yндсэн хуулийн цэцийн 2001 оны 3 дугаар сарын 23-ны өдрийн 01 дүгээр дүгнэлтийг хүлээн зөвшөөрсүгэй” гэсэн томъёолол байна, энэ саналыг дэмжье гэсэн санал хураалт явуулъя.

Санал хураалтад 40 гишүүн оролцож 32 гишүүн зөвшөөрч, 8 гишүүн татгалзаж 80.0 хувийн саналаар энэ тогтоол батлагдлаа.

Дараа нь “Тогтоол хүчингүй болсонд тооцох тухай УИХ-ын тогтоолын төсөл: Монгол Улсын Их Хурлын чуулганы хуралдааны дэгийн 15.1.5-д заасныг  үндэслэн Монгол Улсын Их Хурлаас ТОГТООХ нь:


Монгол Улсын Yндсэн хуулийн цэцийн 2001 оны 01 дүгээр дүгнэлтийг хүлээн зөвшөөрсөнтэй холбогдуулан Монгол Улсын Yндсэн хуулийн Гучдугаар зүйлийн 2 дахь хэсгийн зарим заалтыг тайлбарлах тухай Улсын Их Хурлын 1993 оны 4 дүгээр сарын 5-ны өдрийн 27 дугаар тогтоол,  Монгол Улсын Yндсэн хуулийн Жаран зургадугаар зүйлийн 4 дэх хэсгийн зарим заалтыг тайлбарлах тухай Улсын Их Хурлын 2000 оны 7 дугаар сарын 26-ны өдрийн 10 дугаар тогтоолыг тус тус хүчингүй болсонд тооцсугай” гэсэн томъёолол байна, энэ саналыг дэмжье гэсэн санал хураалт явуулъя.

Санал хураалтад 40 гишүүн оролцож 36 гишүүн зөвшөөрч, 4 гишүүн татгалзаж 90.0 хувийн саналаар энэ тогтоол батлагдлаа.

Дараагийн санал хураалт, Дээрх 2 тогтоол батлагдсантай холбогдуулаад Ерөнхийлөгчийн сонгуулийн хуульд нэмэлт өөрчлөлт оруулах тухай хуулийн төслийг Байнгын хороогоор хэлэлцэж оруулж ирж байна, томъёоллыг уншиж өгье. Нэгдүгээр зүйл. Монгол улсын Ерөнхийлөгчийн сонгуулийн сонгуулийн хуулийн 4 дүгээр зүйлд дор дурдсан агуулгатай  3 дахь хэсэг нэмсүгэй:


“3. Эх орондоо байнга оршин суугаа буюу Ерөнхийлөгчийн анхан шатны сонгуулийн санал хураах өдрөөс өмнөх хуанлийн 5 жилийн хугацаанд тасралтгүй 6 сараас дээш хугацаагаар гадаад улсад оршин суугаагүй,  Монгол Улсын харьяат эцэг, эхээс төрж, түүнээс хойш тус Улсын харьяат хэвээр байгаа Монгол Улсын иргэнийг Монгол Улсын Ерөнхийлөгчид нэр дэвшүүлнэ.”

2 дугаар зүйл. Монгол Улсын Ерөнхийлөгчийн сонгуулийн хуулийн 23 дугаар зүйлийн  3 дахь хэсгийн “Засаг даргын тодорхойлолт” гэсний дараа “нэр дэвшигчийн эцэг, эхийг нь Монгол Улсын харъяат болохыг нотлох иргэний үнэмлэх, түүнтэй адилтгах баримт бичиг,” гэж нэмсүгэй гэсэн томъёолол байна, Ерөнхийлөгчийн сонгуулийн хуульд нэмэлт оруулах тухай энэ томъёоллыг дэмжье гэсэн санал хураалт явуулъя. 

Тогтоолоор хийж байсан тайлбарыг хуулийн хэлбэрт оруулж Ерөнхийлөгчийн сонгуулийн хуулинд оруулж байгаа юм.

Санал хураалтад 40 гишүүн оролцож 31 гишүүн зөвшөөрч, 9 гишүүн татгалзаж 77.5 хувийн саналаар энэ тогтоол батлагдлаа.

Дараа нь Yндсэн хуулийн цэцийн тухай хуульд өөрчлөлт оруулах тухай жижиг томъёолол байна, Нэгдүгээр зүйл. Монгол улсын Yндсэн хуулийн цэцийн тухай хуулийн 8 дугаар зүйлийн 4 дэх хэсгийн “Цэц шийдвэр гаргавал” гэснийг “Цэц эцэслэн хянан шийдвэрлэж тогтоол гаргавал” гэж өөрчилсүгэй гэсэн ийм томъёолол байна, энийг дэмжье гэсэн санал хураалт явуулъя.

Санал хураалтад 40 гишүүн оролцож, 38 гишүүн зөвшөөрч, 2 гишүүн татгалзаж, 95.0 хувийн саналаар цэцийн хуульд орох өөрчлөлт батлагдаж байна.

Саяын уншсан томъёоллыг редакци гэж ойлгоод явж болох уу? Эсвэл дахиж нэг үзэх юмуу? Редакци гэж ойлгоод явах уу? Шууд батална. Редакцийн саналгүй гэж ойлгоод явах уу? Өөр саналтай гишүүн алга байна, тийм учраас редакцийг давхар сонссон гэж үзье. Энэ асуудлыг хэлэлцэж дууслаа.

Уг асуудлыг 12 цаг 08 минутанд хэлэлцэж дуусав.

Дөрөв.Байгаль орчныг хамгаалах тухай хуульд нэмэлт, 

өөрчлөлт оруулах тухай хуулийн төсөл /анхны хэлэлцүүлэг/
 

Ц.Нямдорж: - Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя, Байгаль орчны байнгын хорооны дүгнэлтийг Баттулга гишүүн танилцуулна.
Х.Баттулга: - Улсын Их Хурлын дарга, эрхэм гишүүд ээ, Улсын Их Хурлын нэр бүхий гишүүдээс санаачлан боловсруулж, Улсын Их Хуралд өргөн мэдүүлсэн,   Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх тухай асуудлыг Улсын Их Хурлын    чуулганы 2005 оны 10 дугаар сарын 27, 28-ны өдрүүдийн нэгдсэн хуралдаанаар  хэлэлцэж,   төслийг анхны хэлэлцүүлэгт бэлтгүүлэхээр Байгаль орчны байнгын хороонд шилжүүлсэн билээ.

          Байгаль орчны байнгын хороо Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгэсэн тухай асуудлыг 2005 оны 11 дүгээр сарын 3-ны өдрийн хуралдаанаараа хэлэлцээд,  дараахь санал,  дүгнэлтийг Улсын Их Хурлын чуулганы нэгдсэн хуралдаанд оруулж байна.

          Уг хуулийн төслийг хэлэлцэх эсэх тухай асуудлыг Улсын Их Хурлын чуулганы  нэгдсэн хуралдаанаар хэлэлцэх явцад гишүүдээс гаргасан  санал болон Засгийн газраас ирүүлсэн зарим саналыг тодорхой болгох чиглэлийн дагуу төслийн анхны хэлэлцүүлгийн үед Улсын Их Хурлын гишүүн Ж.Гүррагчаа, Ч.Раднаа нар хуулийн төсөлд  “идэвхтэн байгаль хамгаалагч” гэсэн нэр томъёог нэмж оруулж, идэвхтэн байгаль хамгаалагчийг Байгаль орчны асуудал эрхэлсэн төрийн захиргааны төв байгууллагаас баталсан журмын дагуу  ажиллуулах, Улсын Их Хурлын гишүүн Г.Адъяа улсын байцаагч, байгаль хамгаалагчийн нийгмийн асуудалтай холбогдсон зүйл, хэсэг, заалтуудад орсон  “тахир дутуу” гэсэн нэр томъёог олон улсын  болон холбогдох хуулинд заасан нэр томъёонд нийцүүлэх,  Улсын Их Хурлын гишүүн Ч.Раднаа  байгалийн баялгийг  ямар тохиолдолд  иргэн, аж  ахуйн нэгж, байгууллага  өмчилж , эзэмшиж  болохыг тодруулах, Улсын Их Хурлын гишүүн А.Бакей байгаль орчны хяналтын улсын байцаагчаар ямар мэргэжил, боловсролтой иргэнийг ажиллуулах талаар нэмэлт тодруулгыг хийх, өөрчлөн найруулах зэрэг  зарчмын зөрүүтэй  санал гаргасныг Байнгын хорооны хуралдаанд оролцсон гишүүд дэмжсэн болно. 

           Улсын Их Хурлын эрхэм гишүүд ээ, Төслийн талаархи зарчмын зөрүүтэй саналын томъёоллыг  гишүүдэд  тараасан тул Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгэсэн талаархи Байгаль орчны байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.


Ц.Нямдорж: - Баттулга гишүүнд баярлалаа, Байнгын хорооны дүгнэлттэй холбогдуулж асуух асуулттай гишүүн байна уу? Нэрсээ өгнө үү? Байхгүй байна. Санал хураалтандаа оръё.

Байгаль орчны байнгын хороо төслийг хэлэлцээд хэд хэдэн санал гаргасан байна, энийг уншиж өгөөд хураалгая.

Төслийн 1 дүгээр зүйлд Байгаль орчныг хамгаалах тухай хуулийн  26 дугаар зүйлийн 3 дахь хэсгийн 2 дахь өгүүлбэр болгож,   “Тухайн орон нутагт байгаль орчныг хамгаалах, түүний баялгийг зохистой ашиглах, нөхөн сэргээхэд тавих хяналтыг хэрэгжүүлэхэд туслах  үүрэг бүхий идэвхтэн байгаль хамгаалагчийг  томилон ажиллуулж болно.” гэсэн 15 дахь заалт нэмэх гэсэн УИХ-ын гишүүн Ж.Гүррагчаа, Ч. Раднаа нарын гаргасан, Байгаль орчны байнгын хороо дэмжсэн байна, энэ Раднаа гишүүн чинь хууль санаачилчихаад өөрчилье гэж санал гаргасан байна, энэ саналыг дэмжье гэсэн санал хураалт явуулъя.

Санал хураалтад 40 гишүүн оролцож, 32 гишүүн зөвшөөрч, 8 гишүүн татгалзаж, 80.0 хувийн саналаар санал дэмжигдлээ.

Төслийн 1 дүгээр зүйлд Байгаль орчныг хамгаалах тухай хуулийн  15 дугаар зүйлийн 1 дэх хэсгийн 11 дэх заалт болгож,  “ Идэвхтэн байгаль хамгаалагч ажиллуулах, ажлын үр дүнгээр урамшуулах журам  боловсруулан батлах” гэсэн 16 дахь заалт, төслийн 4 дүгээр  зүйлийн “улсын нэгдсэн мэдээллийн санд”; гэсний дараа 15 дугаар зүйлийн 1 дэх хэсгийн   “11” гэснийг “12”; гэж тус тус нэмэх гэсэн УИХ-ын гишүүн Ж.Гүррагчаа, Ч. Раднаа нарын гаргасан, Байгаль орчны байнгын хороо дэмжсэн байна, энэ саналыг дэмжье гэсэн санал хураалт явуулъя.

Санал хураалтад 40 гишүүн оролцож, 32 гишүүн зөвшөөрч, 8 гишүүн татгалзаж, 80.0 хувийн саналаар санал дэмжигдлээ.

Төслийн  1 дүгээр  зүйлийн 4 дэх заалтын  3 дахь хэсгийг “ 3. Иргэн өмчийн болон эзэмшлийн, аж  ахуйн нэгж, байгууллага эзэмшлийн газар дээрээ хууль, гэрээнд заасан журмын дагуу өөрийн хөрөнгөөр тарьж  ургуулсан ургамал, ой мод, өсгөж  үржүүлсэн амьтан болон хурын усыг хуримтлуулах замаар байгуулсан усан сан, цөөрмийг өмчилж болно.” гэж өөрчлөн найруулах гэсэн УИХ-ын гишүүн Ч. Раднаагийн гаргасан, Байгаль орчны байнгын хороо дэмжсэн байна, энэ саналыг дэмжье гэсэн санал хураалт явуулъя. Томъёоллыг дахин сайн үзээрэй.

Санал хураалтад 40 гишүүн оролцож, 31 гишүүн зөвшөөрч, 9 гишүүн татгалзаж, 77.5 хувийн саналаар санал дэмжигдлээ. Гэхдээ хууль зүйн найруулгыг Тамгын газар маш сайн хийгээрэй, гишүүнтэй ярилцаж сайн ойлголцоод.

Төслийн 1 дүгээр зүйлийн 8 дахь заалтын  5 дахь хэсгийг  “5.Байгаль орчны хяналтын улсын байцаагчаар экологи, байгаль хамгаалал, байгаль орчны хяналт, үнэлгээний чиглэлийн мэргэжлээр дээд боловсролын зэрэгтэй, эсхүл энэ чиглэлээр мэргэшиж дадлагажсан дээд боловсролын зэрэгтэй  иргэнийг томилно.” гэж өөрчлөн найруулах гэсэн УИХ-ын гишүүн А.Бакей, Ч.Раднаа нарын гаргасан, Байгаль орчны байнгын хороо дэмжсэн байна, энэ саналыг дэмжье гэсэн санал хураалт явуулъя. Томъёолол дээр дахиад Тамгын газар ажиллая.

Санал хураалтад 40 гишүүн оролцож, 28 гишүүн зөвшөөрч, 12 гишүүн татгалзаж, 70.0 хувийн саналаар санал дэмжигдлээ.

Төслийн 1 дүгээр зүйлийн 10 дахь заалтын  2 дахь хэсгийн  “тахир дутуу” гэснийг “хөгжлийн бэрхшээлтэй”, мөн хэсгийн  2-ын “тахир дутуу” гэснийг “хөгжлийн бэрхшээлтэй”, “тахир дутуугийн” гэснийг “хөгжлийн бэрхшээлтэй иргэний ” гэж тус тус өөрчлөх гэсэн УИХ-ын гишүүн Г.Адъяагийн гаргасан, Байгаль орчны байнгын хороо дэмжсэн байна, энэ саналыг дэмжье гэсэн санал хураалт явуулъя.

Санал хураалтад 40 гишүүн оролцож, 32 гишүүн зөвшөөрч, 8 гишүүн татгалзаж, 80.0 хувийн саналаар санал дэмжигдлээ. 

Энэ хуулийн төслийн анхны хэлэлцүүлэг хийгдлээ, Байнгын хороонд шилжүүлье, хоёрдугаар хэлэлцүүлгийн үед томъёоллыг зөв хийгээрэй, хууль зүйн талаас, Тамгын газар онцгой анхаарах хэрэгтэй шүү.

Уг асуудлыг 12 цаг 17 минутанд хэлэлцэж дуусав.

Тав.Нийгмийн халамжийн тухай хуулийн шинэчилсэн

найруулгын төсөл /анхны хэлэлцүүлэг/

  

Ц.Нямдорж: - Нийгмийн халамжийн тухай хуулийн шинэчилсэн найруулгын төслийн анхны хэлэлцүүлгийг явуулъя. Байнгын хорооноос дүгнэлт гарсан, Эрдэнэбүрэн гишүүн танилцуулна.

Р.Эрдэнэбүрэн: Улсын Их Хурлын  дарга, эрхэм гишүүд ээ, Нийгмийн халамжийн тухай хуулийн төслийг 2005 оны 10 дугаар сарын 27-ны өдөр Улсын Их Хурлын нэгдсэн хуралдаанаар хэлэлцэж анхны хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлсэн билээ.

 Байнгын хороо 2005 оны 11 дүгээр сарын 9-ний өдрийн хуралдаанаараа уг хуулийн төслийг анхны хэлэлцүүлэгт бэлтгэсэн тухай асуудлыг хэлэлцээд дараахь саналыг оруулж байна.Үүнд:

1.Улсын Их Хурлын гишүүн С.Ламбаа, Г.Адъяа нарын хуулийн нэр томъёог цомхон, оновчтой болгох зорилгоор төслийн 3.1.3-ын “ядуу, нэн ядуу өрх” болон 3.1.4-ийн  “ядуу, нэн ядуу иргэн” гэснийг нэгтгэх, төсөлд  “нөхцөлт мөнгөн тэтгэмж” гэж ядуу, нэн ядуу иргэний нэн тэргүүний хэрэгцээг хангах, амьжиргаанд нь дэмжлэг болгох зорилгоор  тодорхой шалгуур, болзолтойгоор олгох мөнгөн тусламж гэж нэмэх, нийгмийн халамжийн асуудлыг хариуцсан нутаг дэвсгэрийнхээ хэмжээнд тухайн шатны Засаг дарга эрхлэн хэрэгжүүлж байхаар төсөлд тусгах,  Улсын Их Хурлын гишүүн Р.Нямсүрэн нутгийн захиргааны удирдлагын эрх хэмжээг өргөтгөх, төвлөрлийг сааруулах зорилгоор сум, хорооны нийгмийн ажилтанг тухайн аймаг, нийслэлийн дүүргийн нийгмийн халамжийн байгууллагатай зөвшилцөн сум, хорооны Засаг дарга томилж байх, Улсын Их Хурлын гишүүн Г. Адъяа эрүүл мэндийн байдлын улмаас бусдын асрамжид байдаг ахмад настанг хөдөлмөрийн чадвартай иргэн асарч байхаар хуулийн төслийн холбогдох заалтад өөрчлөлт оруулах санал гаргасныг Улсын Их Хурлын гишүүд дэмжсэн болно.

2.Төслөөс нийгмийн хамгааллын асуудал эрхэлсэн төрийн захиргааны төв байгууллагын дэргэд Ёс зүйн хороо байгуулах, тус хорооны дүрмийг батлахтай холбогдсон 9.3 дахь заалтыг хасах саналыг Улсын Их Хурлын гишүүн С.Ламбаа гаргасныг Байнгын хорооны гишүүд дэмжлээ.

Байнгын хорооны хуралдаанаар дээр дурдсан хуулийн төслийг анхны хэлэлцүүлэгт бэлтгэсэн тухай асуудлыг хэлэлцэх явцад Нийгмийн халамжийн тухай, Ахмад настны болон Хөгжлийн бэрхшээлтэй иргэний нийгмийн хамгааллын тухай  хуулийн төслүүдтэй холбогдуулан Улсын Их Хурал дахь МАХН-ын бүлгээс зарчмын шинж чанартай хэд хэдэн санал гаргав. Төсвийн зардлаа хэмнэж, бусад  хуулийн хүрээнд шийдвэрлэх боломжтой гэж үзэж төслөөс нийгмийн ажилтны нийгмийн баталгаатай холбогдсон зүйлийг хасах, мөн нийгмийн халамжийн тэтгэвэр, нөхцөлт мөнгөн тэтгэмжийн хувь хэмжээг Улсын Их Хурлаас өөрчлөн тогтоож байх нь зүйтэй гэсэн  МАХН-ын бүлгээс гаргасан саналыг гишүүд дэмжлээ.

Харин тус улсад ядуурлын түвшин буурахгүй байгаа, монгол хүний дундаж наслалтыг харгалзан үзэж нийгмийн халамжийн тэтгэвэр, тэтгэмжид хамрагдах  насыг одоо дагаж мөрдөж байгаа хуулийн хүрээнд нь буюу эрэгтэй 60 ба түүнээс дээш, эмэгтэй 55 ба түүнээс дээш байхаар тогтоох, мөн ядуу, нэн ядуу өрх нярай хүүхдийн арчилгааны, бүтэн өнчин хүүхэд үрчлэн авч өсгөсний тэтгэмж, тэжээгчээ алдсан хөдөлмөрийн чадваргүй, эсхүл төрөлхийн тахир дутуу хүн нийгмийн халамжийн тэтгэвэрт хамрагдаж байхаар төслийн 18,19 дүгээр зүйлд  нэмэлт оруулах зэрэг асуудлаар МАХН-ын бүлгээс гаргасан саналыг Байнгын хорооны хуралдаанд оролцсон гишүүд дэмжээгүй болно.  Дээр дурдсан асуудлаар Улсын Их Хурлын гишүүн  Ц.Сүхбаатар цөөнх болов. 

Хуулийн төслийн зүйл, заалтын нэр томъёог дагаж мөрдөж буй хуулийн нэр томъёотой нийцүүлэх зорилгоор төслөөс “чадваржуулах, амьдралд тохиолдсон бэрхшээлийн үед, эрсдэлд өртөмтгий” гэсэн үгийг хасч, төслийн зарим зүйл, заалтад хууль зүйн техникт нийцүүлсэн найруулгын засвар оруулах нь  зүйтэй гэж үзэв.

Нийгмийн халамжийн хуулийн төслийн талаархи зарчмын зөрүүтэй саналын томъёоллыг Та бүхэнд тараасан болно. 

Улсын Их Хурлын эрхэм гишүүд ээ, Нийгмийн халамжийн тухай хуулийн төслийн талаар Нийгмийн бодлогын байнгын хорооны  хуралдаанаас гаргасан санал, дүгнэлт болон зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. 

Ц.Нямдорж: - Эрдэнэбүрэн гишүүнд баярлалаа. Энэ хуулийн төслийн талаар МАХН-ын бүлэг дүгнэлт гаргасан байна, Сүхбаатар гишүүн дүгнэлтийг танилцуулна.

Ц.Сүхбаатар: УИХ-ын дарга, эрхэм гишүүд ээ, Нийгмийн халамжийн хуулийн шинэчилсэн найруулгын төслийг УИХ дахь МАХН-ын бүлэг хэлэлцээд доорх саналыг УИХ-ын чуулганы нэгдсэн хуралдаанд оруулах нь зүйтэй гэж үзэж байна. Yүнд:

Нийгмийн халамжийг голдуу бэлэн мөнгөөр үзүүлж буй идэвхгүй хэлбэрийн дэмжлэг туслалцааг айл өрх, хувь хүний идэвх санаачилга, сонголтод тулгуурласан, хамралтын хүрээгээ оновчтой тогтоосон, олон талт боловсронгуй үйлчилгээ болгон өөрчлөх гэсэн хуулийн төслийн ерөнхий үндэслэлийг дэмжиж байна.

Нийгмийн халамжийн асуудал дагнан эрхэлсэн шинэ агентлаг бий болгохгүйгээр хөдөлмөр, халамжийн үйлчилгээний байгууллагуудын одоогийн тогтолцоог хэвээр ажиллуулах саналтай байна.

Нийгмийн халамжийн тэтгэвэр, тэтгэмж, халамж асрамжийн нэр заасан 15 үйлчилгээг цөөрүүлсэн нь ажилгүйдэл, ядуурал газар авсан манай нөхцөлд халамжийн үйлчилгээний хүрээг нь хумьсан, нийгмийн баримжаатай зах зээлийн нийгмийн шаардлагад нийцэхгүй байна гэж үзэж доорх 5 төрлийн нэр заасан тэтгэвэр, тэтгэмжийг хуучин хуулийн заалтаар нь үлдээх нь зүйтэй гэж үзэж байна. Yүнд:

16 насанд хүрсэн төрөлхийн тахир дутуу болон 16 нас хүрээгүй байхдаа тахир дутуу болсон иргэний тэтгэвэр

б)Нэн ядуу амьдралтай өрх толгойлсон 4 ба түүнээс дээш хүүхэдтэй 45 нас хүрсэн эх (50 нас хүрсэн эцэг)-ийн тэтгэвэр

в)Тэжээгч нь нас барсан гэр бүлийн хөдөлмөрийн чадваргүй гишүүдийн тэтгэвэр

г)Нярай хүүхдийн арчилгааны тэтгэмж

д)Бүтэн өнчин хүүхэд үрчлэн авч, өсгөсний тэтгэмж.

4.Нийгмийн халамжийн нөхцөлт мөнгөн тэтгэмжийн төрөл, хувь хэмжээг УИХ өөрөө тогтоож байх нь зүйтэй.

Хуулийн төсөлд эрэгтэй, эмэгтэйчүүдийг адилхан 60 ба түүнээс дээш настайд нь ахмад настанд хамруулахаар заасан нь 55 нас хүрсэн эмэгтэйчүүдийн нийгмийн халамжийн тэтгэвэр авах эрхийг хязгаарласан бөгөөд Нийгмийн даатгалын сангаас олгох тэтгэвэр, тэтгэмжийн тухай хуулийн үүнтэй холбоотой заалтыг өөрчлөөгүй нөхцөлд дээрх заалтыг оруулах нь зохимжгүй гэж үзэж байна. Цаашдаа 55 настай эмэгтэйчүүд Ахмад настан, түүнд үзүүлэх хөнгөлөлт үйлчилгээний тухай хуульд заасан хөнгөлөлтүүдэд хамрагдахгүй нөхцөл байдал үүсэх болно.

УИХ-ын эрхэм гишүүд ээ, Манай намын бүлгээс оруулж байгаа дээрх саналыг хуулийн үзэл баримтлал, төсөлд тусгахыг хүсэж байна.

Дээрх саналтай холбогдуулан санал хураалгах томъёоллыг тараасан болно. Анхаарал тавьсанд баярлалаа.

Ц.Нямдорж: - МАХН-ын бүлгээс гаргасан саналыг Байнгын хороогоор хэлэлцээд санаагаа илэрхийлсэн тиймээ, тэгэхээр Бүлгээс гаргаж байгаа саналыг тусад нь санал хураах тухай асуудал байхгүй. Байнгын хорооны дүгнэлт, МАХН-ын бүлгийн дүгнэлттэй холбогдуулж асуулт асуух гишүүн байвал нэрсээ өгье. Бат-Yүл гишүүн, О.Энхсайхан гишүүн, Отгонбаяр гишүүнээр таслая, Бат-Yүл гишүүн асуултаа асууя.

Э.Бат-Yүл: - Би нэг юм асуух гэсэн юм, 60-аас дээш насны ахмадууд гэж одоо шинэ Халамжийн багц хуулиар, 55 настай гарч байгаа эмэгтэйчүүд чинь ахмадын хөнгөлөлтгүй болоод явчихаж байгаа юм байх уу, тэрийг би асуух гээд байна? 55 насаар тэтгэвэрт гарч байгаа эмэгтэйчүүд, 60 хүрээгүй, 60-аар гэдгийг бид ахмад настан гэж тогтоож байгаа, тийм нэг завсардалт гарч ирж байгаа юу, тэрийг асууж байна. Байнгын хорооноос асууж байна.

Ц.Нямдорж: - Байнгын хорооноос хэн хариулах вэ? Сүхбаатар гишүүн хариулъя.

Ц.Сүхбаатар: - Энд Нийгмийн халамжийн хуулийн шинэчилсэн найруулгын төсөлд 60 настай эрэгтэйчүүд нийгмийн халамжийн тэтгэвэр авахаар тусгасан байгаа л даа, тэгээд өөрөөр хэлбэл хуучин 55 настай эмэгтэйчүүд энэ нийгмийн халамжийн тэтгэвэрт хамрагдсаныг хамааруулахгүй болж оруулж ирж байгаа юм. Гэхдээ ахмад настанд хэнийг тооцох вэ гэхээр хуулиндаа 55 настай эмэгтэйчүүдийг хасч оруулж ирсэн байгаа, тийм учраас таны асууж байгаа шиг хэрвээ халамжийн хөнгөлөлт үйлчилгээний хууль орж ирнэ, Их Хуралд, тэр нөхцөлд 55 настай эмэгтэйчүүд Ахмад настны хуулийн дагуу эдэлж байсан хөнгөлөлт үйлчилгээг эдлэхээ больж зөвхөн 60 настай, 60 ба түүнээс дээш настай эрэгтэй, эмэгтэйчүүд эдлэхээр ингэж хуулиа шинэчилж байгаа юм байна лээ.

Ц.Нямдорж: - О.Энхсайхан гишүүн асуултаа асууя. Хэнээс асууж байгаагаа тодруулаарай.

О.Энхсайхан: - Бид нийгмийн хамгааллын тухай энэ хуулин дээр нэлээд хөдөө орон нутагт, тойрог дээр ажиллаж байхад иргэдийг ядуу, нэн ядуу, маш олон хэлбэрээр хувааж, амьдралд нь хүрэлцээ багатай, маш жижиг мөнгүүдийг олгодог, тэр нь аманд ч үгүй, хамарт ч үгүй. Бодитойгоор тэр хүмүүст хүрч чаддаггүй, энэ байдлыг эрс сайжруулах, шинэчлэх шаардлагатай байгаа юм. Тэгэхээр энэ хуулийн концепцийг бүхэлд нь шинэчилж энэ асуудлыг нэг жигд болгохгүй бол иргэд өөрсдийгөө ядуу гэж бүртгүүлэх, тэндээс халамж авах, өрсөлдөөн хөдөө хавтгай явагдаж байдаг. 

Мөн төрийн байгууллагад ажилладаг хүмүүс тэтгэвэрт орсон байдаг, дээр нь нийгмийн хамгааллын системд давхар орсон байдаг. Группэд орсон байдаг, ийм олон шат дамжлагыг зарим аргатай, зальтай хүмүүс авсан байдаг, тэгээд энэ бүх юмуудыг зохицуулсан эрх зүйн акт байдаггүй, энийг зохицуулж өгөх боломж байдаггүй юмуу гэдэг талаар сонгогчид асуудлууд өрнүүлж, тэр тэтгэвэр авдаг, тэгээд төрд ажилладаг, дээр нь группэд орсон гээд маш олон юмнууд асуудаг, тэгээд тэднийхэн ийм ийм халамжийн системд, ийм ийм халамжийн тэтгэвэр тэтгэмжүүдийг авдаг гээд хөдөө явж байхад үнэн худал нь мэдэгдэхгүй маш олон зүйлүүдийг ярьдаг л даа. Энэ асуудлыг цэгцлэх боломж байдаггүй юмуу? Ер нь иргэдийн, энэ дээр ядуу, нэн ядуу, ядуувтар гээд олон хуваах юм, энийг цэгцлээд нэг нэр томъёонд оруулаад бүр өгдөг, авдгий нь тодорхой болгоод системчлээд өгч болдоггүй юмуу гэдэг асуулт тавьж байна.
Ц.Нямдорж: - Хууль төрийн бодлогоор ялгаа үүсэх тусам зохиомол ялгаа маш их нэмэгдэнэ, Баярсайхан сайд энэ асуултад хариулъя, асуудал оруулж ирсэн. Ламбаа гишүүнийг хэн орлож ажиллаж байгаа вэ? Одоо ирэх үү? Хурдан ирүүлмээр байна, Ламбаагүйгээр юм явахгүй нь дээ, ер нь гишүүдийн маш сайн бодох асуудал энэ шүү дээ. Татварын бодлого, энэ нийгмийн асуудал, аливаа юманд хуулиар ялгааг хийнгүүт зохиомол ялгарал заавал бий болдог. Одоо энэ хүүхдийн мөнгөний асуудлаар бас нөгөө амьжиргааны түвшин гээд хийчихсэн чинь хачин хачин юм болж байна гэж байна лээ, Баярсайхан сайд.

Ц.Баярсайхан: - Би асуултад товчхон хариулъя. Тэгэхээр өнгөрсөн хугацаанд үндсэндээ нийгмийн халамжийн зардал 3 дахин нэмэгдэж, Монгол улсын бараг 4 хүний нэг нь нийгмийн халамжийн тэтгэвэр тэтгэмж авч байна. Тэгээд энэ авч байгаа мөнгөний хэмжээ нь амьжиргаанд нь төдий л нэмэр болохгүй байна гэсэн ийм шүүмжлэл маш их гарч байгаа. Дээр нь Дэлхийн банк, Азийн хөгжлийн банкуудаас та нар тэтгэмж өгөх ёстой, халамж өгөх ёстой хүмүүстээ хүргэж чадахгүй байна, үндсэндээ энэ халамж авч байгаа хүмүүсийн чинь 70 хувь нь халамж авах шаардлагагүй хүн авч байна. Халамж авах ёстой хүмүүсийн 40 орчим хувь нь энэнд хамрагдаж чадахгүй байна, тийм учраас тогтолцоогоо зөв болгоод, тэгээд өгч байгаа мөнгө нь амьдралд нь нэмэр болохуйц ийм л түвшинд бодлого явуулаач гэсэн ийм шаардлагыг тавьсан юм. Тэгээд л одоо түрүүчийн Их Хурлаар батлагдсан Нийгмийн хамгааллын стратегийн баримт бичигт тусгагдсан үзэл баримтлалын хүрээнд Халамжийн хуулийн шинэчилсэн найруулгыг УИХ-д оруулж ирж байгаа юм.

Энэ халамжийнхаа бид нар хамрах хүрээг л их оновчтой тогтоох хэрэгтэй байгаа юм. Дээр нь хамрах хүрээгээ оновчтой тогтоосны үндсэн дээр үзүүлэх мөнгөн тэтгэмж нь амьдралд нь нэмэр болохуйц байхаар өөрчлөн байгуулах нь гол зорилго бол энэ хуулийн шинэчилсэн найруулгад оршиж байгаа.

Хоёрт энэ халамжийн үйлчилгээг хамгийн гол нь үзүүлэхдээ олон улсын жишиг, чиг хандлагад нийцүүлэх ийм зайлшгүй хандлага юмыг бодолцох ёстой гэж үзэж байгаа. Дээр нь мэдээж энийг үзүүлэхдээ зүгээр хүнд мөнгө өгөөд байх биш, бас нэг хуруу гараа хөдөлгөөд амьдралынхаа хэвшлийг өөрчлөөд цаашдаа бүх юмыг бэлнээр төрөөс шаардаж суух биш, бас өөрөө ч хөдөлмөрлөдөг, төрөөс дэмжлэг авдаг энэ бололцоог арай илүү түлхүү оруулсан ийм л зүйл байгаа юм. 

Би Бат-Yүл гишүүний асуулт дээр нэмээд нэг зүйлийг хэлмээр байна, энэ халамжийн хуулийн маань үйлчлэх хүрээг хуулин дээр тодорхой заасан юм. Нийгмийн даатгалын тухай хууль тогтоомжид заасны дагуу тэтгэвэр авах эрх үүсээгүй, нэн ядуу амьдралтай иргэдэд нийгмийн халамж авах эрхтэй гэж, өөрөөр хэлбэл нийгмийн даатгалаас тэтгэвэр тэтгэмж авах эрх нь үүсч чадаагүй тэр хүмүүсийн хувьд ярьж байгаа, тэрнээс биш 55 насандаа тэтгэвэрт гарсан юмуу, 60 насандаа тэтгэвэрт гарсан хүн бүгдээрээ энэ халамжийн тогтолцоонд хамрагдахгүй, нийгмийн даатгалын тогтолцоогоор л явна. Зарим төрлийн халамжийн тэтгэмж гэдгийг нийгмийн даатгал руу шилжүүлэх бололцоотой гэж үзэж байгаа. Тийм учраас энийг заагтай, ялгаатай байлгахгүй бол ерөөсөө л тэтгэврийн насыг бүгдий нь 60 болгоод өөрчлөх юм шиг ойлговол энэ буруу юм.

Тэгээд дээр нь 60 нас гэдгийгээ бид нар ингэж тодорхойлсон, тэжээн тэтгэх үр хүүхэд, төрөл садангүй, эсвэл хууль ёсны тэжээн тэтгэгч нь ахмад настан, хөгжлийн бэрхшээлтэй иргэн бөгөөд дэмжлэг, туслалцаа үзүүлэх бололцоогүй нь тогтоогдсон 60 насанд хүрсэн ахмад настан гэж оруулж байгаа. Тийм учраас энэ маань ерөөсөө 55 насанд хүрсэн хүн болгон халамжид хамрагдана гэсэн ойлголт биш, нөгөө талаасаа нийгмийн даатгалын өнөөгийн мөрдөгдөж байгаа хууль тогтоомжтой хамааралгүй, халамжийн үзүүлэх насны хэмжээг тогтоосон зүйлээ гэж ойлговол их зүгээр байна.

Ц.Нямдорж: - Баярлалаа, Отгонбаяр гишүүн асуултаа асууя.
С.Отгонбаяр: - Баярлалаа, Байнгын хорооны дүгнэлтээс асууя. Энд нэр томъёо хэрэглээд байгаа юм, Ядуу өрх, нэн ядуу өрх гэж нэг яриад, ядуу иргэн, нэн ядуу иргэн гэж бас нэг яриад байна, ингэж оруулж ирж асуудлыг ярьж байна, тэгэхээр энэ 2-ын зааг нь чухам ямар учиртай юм бэ? Нэгэнтээ нэр томъёоллоороо ялгасан байгаа юм чинь авдаг тэтгэвэр тэтгэмжий нь бас ялгаатай, ядуу иргэн, ядуу өрх гэж хуваарилах тийм асуудлууд явагдах болох гээд байна уу? Эсвэл арай өөр зарчмаар энийг статистикийн тоон үзүүлэлтэд тулгуурлаж энэ нэр томъёог гаргаж ирж та нар тэтгэвэр тэтгэмжийн асуудлыг шийдвэрлэх гээд байна уу гэдгийг ойлгомжтой болгож өгөх хэрэгтэй юм шиг санагдаад байна.

Ер нь нийтлэг зарчмаараа өнөөдөр Монгол улсад ядуу ард иргэд, ядуу өрхийн тоо үнэхээр өндөр байгаа гэдэг нь хаа ч байсан мэдэгдэж байгаа гэдгийг ойлгож байгаа, гэхдээ тодорхой тоон үзүүлэлтүүд энэ дээр үнэхээр Байнгын хорооны дүгнэлтэд ороогүй байна гэж хэлэх гэж байна, энэ талаар тодруулах зүйл байна.

Дараагийн нэг асуудал нь яахав тэр тэтгэвэр тэтгэмж авах, нийгмийн халамж үйлчилгээ, хөгжлийн бэрхшээлтэй ард иргэдэд үзүүлэх тусламж, тэтгэлгүүд нэлээд байр суурийг эзэлдэг гэж ойлгож болохоор байгаа. Тэгэхээр энэ дээр өнөөдрийн үйлчилж байгаа хуулиар бол орон нутгийн засаг захиргаа, халамжийн үйлчилгээний төв байгууллагаар дамжуулаад үйл ажиллагаагаа явуулж, тэр ард иргэддээ тусламжийн үйлчилгээг үзүүлж байгаа ийм зүйлүүд байгаа. Гэтэл төвлөрлийг сааруулах журмаар орон нутгийн өөртөө засах тэр байгууллагын дэмжлэгтэйгээр энэ үйл ажиллагааг дамжуулан явуулна гэсэн ийм заалтуудыг оруулсан байна. Тэгэхээр өнөөдөр нэгэнтээ явуулж байгаа үйл ажиллагаа байсаар байтал тэгээд дээрээс нь тэрийг төвлөрүүлсэн мэтээр харагдуулаад төвлөрлийг саармагжуулах ийм агуулгатайгаар оруулж ирж тавьсан байна, энийг ялгааг нь гаргаж өгмөөр юм шиг байна, энэ дээр бас нэг тайлбар авах гэсэн юм.

Чухам яагаад ийм үйл ажиллагаа явуулж байгаа өнөөдрийн процессыг заавал тэр төвлөрсөн байгааг нь төвлөрөөд саармагжуулах гэсэн хэрнээ тэр орон нутгийн засаг захиргаа, хороо хорины засаг захиргаагаар дамжуулж явуулах болж байгаа чинь төвлөрөлтэйгээ яг ялгаа байхгүй сааруулах биш, улам нэмэгдүүлэх асуудал гарч ирж байна гэж хэлэх гээд байна.

Гуравдугаарт нь нийгмийн хамгааллын үйл ажиллагаа явуулахад Ёс зүйн хороо байгуулна гээд нэг асуудал гарч ирж байна, угаасаа энэ дээр чинь ёс зүйн гэдэг асуудлыг нийгмийн халамжийн чиглэлийн үйл ажиллагаа явуулж байгаа тохиолдолд нэлээд олон зөрчилтэй асуудлууд гардаг гэж ойлгоод байгаа, яагаад гэвэл тэтгэвэр тэтгэмж авч байгаа ард иргэд, айл өрхөд хүртээлтэй, энэ үйл ажиллагаа хангалттай хүрдэггүй учраас будилаан,янз янзын зөрчилтэй асуудлууд байдаг, энийг зохих түвшинд нь зохион байгуулахын тулд тэр үйл ажиллагаа явуулж байгаа албан тушаалтнууд юмуу, тэр хороо хорин, орон нутгийн засаг даргын хэмжээний хүмүүст хариуцлага үүрүүлэх учраас энэ ёс зүйн хороо гэж байгуулж гарч ирж байгаа асуудал байгаа юмуу, энийг бас нэг тайлбарлаж өгнө үү, энэ ойлгогдохгүй асуудал байна гэдгийг хэлж байна.

Дээрээс нь тэтгэврийн насны, наслалтын асуудал дээр тодорхой тоо тавьсан байна, өнөөдрийн мөрдөж байгаагаар эрэгтэй хүн 60 нас хүртэл, эмэгтэй хүн бол 55 гэдэг асуудлыг ярьж байна, энэ 55, 60 насны хооронд үнэхээр төвөгтэй асуудал нэлээд их байдаг бололтой, тэгэхээр миний тавих гэж байгаа санал бол эрэгтэйг нь 55, эмэгтэйг нь 50 насанд төлөвлөж энэ асуудлыг шийдэж болоогүй юмуу гэдэг асуудал ярих гэж байна, тэтгэвэр тэтгэмж авч байгаа хүмүүсийг ярьж байгаа шүү дээ, насны асуудал гэдэг бол бас өнөөдөр тэтгэвэр тэтгэмжийнхээ асуудлыг тэр болгон авч хүрэлцээтэй хангалттай хэлбэрээр амьжиргаагаа өөд нь татах хэмжээнд хүрэхгүй байгаа энэ асуудлыг насны ангиллыг жаахан бууруулах бололцоо нөхцөл байгаагүй юмуу гэж асуух гэсэн юм, баярлалаа.

Ц.Нямдорж: - Байнгын хорооноос хэн хариулах вэ? Эрдэнэбүрэн гишүүн хариулъя.

Р.Эрдэнэбүрэн: - Эхний нэр томъёотой холбогдсон, ядуу, нэн ядуу өрх болон нэн ядуу иргэн гэсэн нэр томъёо анх төсөлд орж ирэхдээ төсөл дээрээ байж байгаад Байнгын хороон дээр ярьж байгаад энэ хоёрыг нэгтгэе гээд нэгтгэж байгаа. өөрөөр хэлбэл одоо бол нэгдсэн гэсэн үг. 

Ёс зүйн хороо байгуулахтай холбоотой заалт нь болохоор таны түрүүний ярьсан, өөрөө та бас үндэслэлүүдийг хэллээ, тэр үндэслэлтэй яг нэг гэсэн үг, тэгж бодож байна.

Хамгийн сүүлийн 55, 60 настай холбоотой асуудлыг Баярсайхан сайд түрүүн хариулсан, энэ бол тэтгэвэртэй холбоотой асуудал биш, халамжийн тэтгэвэртэй холбоотой асуудал, нас.
Ц.Нямдорж: - Өөр хариулт байна уу? Баярсайхан сайд тодруулах зүйл байна уу? Байхгүй гэж байна. 55, 50-ийн тухайд түрүүн хэлэлцүүлгийн үед яригдсан, Байнгын хорооноос асуугаад байх юм байхгүй. Тэтгэвэр авах болзол хангаагүй, зөвхөн яахын аргагүй болчихоод тэтгэмж авах хүмүүсийн асуудал ярьж байгаа, нэгдүгээрт энийгээ бодох хэрэгтэй байх.

Асуулттай гишүүд асуулт асууж дууслаа, санал хураалтууд явуулъя. Сүхбаатар гишүүн горимын саналаа хэлчих.

Ц.Сүхбаатар: - Байнгын хорооны хурал дээр Намын бүлгийн саналыг хамтад нь авч үзээд хураасан юм, тэгээд сая Намын бүлгийн дүгнэлтийг томъёололтой нь сая уншлаа, эхлээд Намын бүлгийн саналыг хураачих юм бол тэр сүүлд гаргасан саналууд дээр татаж авахаар саналууд зөндөө байгаа юм, давхар гаргаад зарим нь унаад янз бүр болсон, тэгээд Намын бүлгийн саналыг эхлээд хураалгаж болохгүй юу?

Ц.Нямдорж: - Yгүй, тийм бололцоо байхгүй, угаасаа Намын бүлэг саналаа гаргадаг, тэрийг нь мэргэжлийн Байнгын хороо авч үзээд хэлэлцээд нэг хэсэг нь дэмжээд, нэг хэсэг нь дэмжилгүй орж ирдэг шүү дээ. Тийм учраас Байнгын хорооны саналаар санал хураалт явуулна, яаж санал өгөхөө гишүүд нь өөрсдөө өг. Ийм буруу жишиг тогтоочих юм бол сүүлд нь энэ олон мэргэжлийн Байнгын хороодын ач холбогдол байхгүй болчихно. Өглөө дандаа Байнгын хорооны саналаар санал хураасан. Байнгын хороо хэлэлцээгүй ганц нэг саналаар л санал хураасан.

Ц.Сүхбаатар: - Төсөв дээр тэгээд хураасан, тэгээд бөөн будилаан болоод байсан. Төсөв дээр Бүлгийн санал хураасан.

Ц.Нямдорж: - Би энд маргалдаад яахав, горимын саналаар санал хураалт явуулъя. Сүхбаатар гишүүн МАХН-ын бүлгийн саналаар санал хураалт явуулаад, тэгээд дараа нь Байнгын хорооны саналаар санал хураалт явуулъя гэсэн, Сүхбаатар гишүүн горимын саналаа тодруулъя.

Ц.Сүхбаатар: - Намын бүлгийн санал хураагдсан байгаа, би хэлэлцэхэд хялбар болгохын тулд энэ Намын бүлгийн шууд хураах юм бол зарим дээр нь хойд саналууд нь давхцаад, зарим нь цөөнх болоод яваад байгаа, тэгэхгүйгээр энэ чинь яг Намын бүлгийн санал хураагдаад, ялгараад ирнэ,тийм учраас энэ санал хураалтыг тодорхой болгохын тулд бүлгийн саналыг эхлээд хураачихвал, энэ ард нь бас хураагдсан саналууд л даа, ор хураагдаагүй юмыг хураалгах гэж байгаа биш, тийм учраас энийг дэмжиж өгөөч гэж, хэлэлцүүлгийг шуурхай болгохын тулд ийм санал гаргаж байгаа юм.
Ц.Нямдорж: - Сүхбаатар гишүүний горимын саналыг дэмжье гэж санал хураалт явуулъя.

Санал хураалтад 40 гишүүн оролцож, 12 гишүүн зөвшөөрч, 28 гишүүн татгалзаж 70.0 хувийн саналаар горимын санал дэмжигдсэнгүй, орж ирсэн саналаар санал хураалт явуулна.

Төслийн  3.1.3 болон 3.1.4 дэх заалтыг нэгтгэн  “ядуу, нэн ядуу өрх, иргэн” гэж “Үндэсний статистикийн газар, нийгмийн хамгаалал, хөдөлмөрийн асуудал эрхэлсэн төрийн захиргааны төв байгууллагаас хамтран гаргасан аргачлалаар ядуу, нэн ядуу амьдралтай болох нь тодорхойлогдож, тухайн орон нутаг дахь Амьжиргааг дэмжих зөвлөлөөр батлагдсан өрх, иргэнийг” гэж  өөрчлөх гэсэн Улсын Их Хурлын гишүүн С.Ламбаагийн гаргасан, Нийгмийн бодлогын байнгын хороо дэмжсэн санал байна, энэ саналыг дэмжье гэсэн санал хураалт явуулъя.

Санал хураалтад 43 гишүүн оролцож 29 гишүүн зөвшөөрч, 14 гишүүн татгалзаж 67.4 хувийн саналаар санал дэмжигдлээ.

Төслийн 3 дугаар зүйлд ““нөхцөлт мөнгөн тэтгэмж” гэж ядуу, нэн ядуу иргэний нэн тэргүүний хэрэгцээг хангах, амьжиргаанд нь дэмжлэг болгох зорилгоор  тодорхой шалгуур, болзолтойгоор олгох мөнгөн тусламжийг” гэсэн заалт нэмэх гэсэн Улсын Их Хурлын гишүүн С.Ламбаагийн гаргасан, Нийгмийн бодлогын байнгын хороо дэмжсэн санал байна, энэ саналыг дэмжье гэсэн санал хураалт явуулъя.

Баахан аргачлалууд гаргадаг, сүүлд нь хэн нэгэн хүн ураад хаячих юм биш биз?

Санал хураалтад 43 гишүүн оролцож 34 гишүүн зөвшөөрч, 9 гишүүн татгалзаж 79.1 хувийн саналаар санал дэмжигдлээ.

Төслийн 5 дугаар зүйлийг “5.1.Нийгмийн халамжийн асуудлыг улсын хэмжээнд нийгмийн хамгаалал, хөдөлмөрийн асуудал эрхэлсэн төрийн захиргааны төв байгууллага эрхлэн хэрэгжүүлнэ.

 5.2. Нийгмийн халамжийн асуудлыг нутаг дэвсгэрийн нэгжийн хэмжээнд тухайн шатны Засаг дарга Засаг захиргаа, нутаг дэвсгэрийн нэгж, түүний удирдлагын тухай хуулийн  дагуу эрхлэн хэрэгжүүлнэ.” гэж өөрчлөн найруулах гэсэн Улсын Их Хурлын гишүүн С.Ламбаагийн гаргасан, Нийгмийн бодлогын байнгын хороо дэмжсэн санал байна, энэ саналыг дэмжье гэсэн санал хураалт явуулъя.

Санал хураалтад 40 гишүүн оролцож 34 гишүүн зөвшөөрч, 6 гишүүн татгалзаж 85.0 хувийн саналаар санал дэмжигдлээ.

Төслөөс “Нийгмийн халамжийн төв байгууллага нь Засгийн газрын хэрэгжүүлэгч агентлагийн статустай байна.” гэсэн 6.2 дахь хэсгийг хасах санал байна. Улсын Их Хурал дахь МАХН-ын бүлэг, Улсын Их Хурлын гишүүн Ц.Сүхбаатар нар санал гаргасан, Нийгмийн бодлогын байнгын хороо дэмжээгүй, Цөөнх Улсын Их Хурлын гишүүн Ц.Сүхбаатар гэсэн байна, Сүхбаатар гишүүн цөөнх болсон учраас тайлбар хийе.

Ц.Сүхбаатар: - Энэ нийгмийн халамжийн асуудал дангаараа эрхэлсэн агентлаг шинээр бий болгох гэсэн ойлголтоор санал хураагаад тэгээд энэ түрүүний миний Намын бүлгийн санал гээд байдаг нь Хөдөлмөр, нийгмийн халамжийн агентлаг одоо байгаа, энэ статусаар хэвээр нь явуулъя гэсэн ийм саналтай байгаа юм. Тэгэхээр 6.1, 6.2, 6.3, 6.7 гээд энэнтэй холбогдсон заалтуудыг Хөдөлмөр нийгмийн халамж үйлчилгээний төв байгууллага гэж “хөдөлмөр” гэдэг үгийг оруулаад санал хураалгавал би энэ 4, 5 дахь зүйлийг татаж аваад Намын бүлгийн томъёоллоор санал хураалгаж өгөхийг хүсч байгаа юм.

Ц.Нямдорж: - За байж энэ ямар их будилаантай томъёоллууд орж ирж байна вэ? Байнгын хорооны дүгнэлт дээр Нийгмийн халамжийн төв байгууллага нь гэсэн байгаа. Засгийн газрын хэрэгжүүлэгч агентлагийн статустай байна гэсэн юм хуулинд орж ирсэн юм байна. Энийг.

Ц.Сүхбаатар: - Энийг л Хөдөлмөр, нийгэм хангамжийн үйлчилгээний төв байгууллага гээд оруулчихвал одоогийн бүтцээрээ явчих юм гээд Намын бүлгийн дүгнэлт.

Ц.Нямдорж: - Дээд талд нь нийгмийн халамжийн асуудлыг улсын хэмжээнд Нийгмийн хамгаалал, хөдөлмөрийн асуудал эрхэлсэн төрийн захиргааны төв байгууллага эрхэлнэ гэж оруулчихаад доод талд нь нийгмийн халамжийн төв байгууллага гээд өөр томъёолол яваад.

Ц.Сүхбаатар: - Нийгмийн халамж гэдгийг бүгдий нь урд нь хөдөлмөрийг оруулбал одоогийн бүтцээр явах юм гэсэн юм.

Ц.Нямдорж: - Ингэвэл яасан юм бэ гишүүдээ, Сүхбаатар гишүүний цөөнх болоод байгаа асуудлыг хоёрдугаар хэлэлцүүлгийн үед дахин нэг сайн яриад, тэгээд тэр Засгийн газрын санал болгосон хүмүүс нь Намын бүлэг, цөөнх болсон гишүүд нь хоорондоо ярьж ойлголцоод зөв санал оруулаад ирвэл яасан юм бэ? Болж байна уу?

Ц.Баярсайхан: - Байнгын хороон дээр яригдахад бид нар ойлголцлоо гэж ойлгосон юм, өөрөөр хэлбэл шинээр агентлаг байгуулах тухай асуудал энд байхгүй юм, бид хөдөлмөр эрхлэлтийг дэмжих тухай хуулин дээр нэмэлт өөрчлөлт оруулаад хуулийн төсөл бас оруулж ирж байгаа, Халамжийнхаа хуулинд бас өөрчлөлт оруулж байгаа, хуучин бол 2 агентлаг байсан, сая нэгтгээд нэг агентлаг болсон юм. Тэгээд Халамжийн хуулиндаа энэ халамжийн үйл ажиллагааг эрхлэх агентлагийнхаа эрх зүйн статусыг зааж өгөхөөр зэрэг Хөдөлмөр халамж, нийгмийн гээд орохоор болоод, Хөдөлмөрийн хуулин дээрээ бас л хөдөлмөрийн агентлаг гээд явж байгаа, бас л тэнд нь хөдөлмөр, нийгэм гэснээсээ тус тусынхаа хуулиар яваг, хууль гарснаар заавал шинээр агентлаг юмуу хуулийн байгууллага байгуулахгүйгээр тухайн хуулийг хэрэгжүүлэх чиг үүрэг нь нэг л агентлагт байж болно шүү дээ.

Ц.Нямдорж: - Наана чинь ийм л асуудал шүү дээ, төрийн захиргааны төв байгууллага гэхээрээ яам нь, төрийн захиргааны байгууллага гэхээрээ агентлаг явчихдаг байхгүй юу. Энэ байхгүй 3 дахь томъёолол орж ирчихээд будилаан хутгаад байна шүү дээ. Төрийн захиргааны байгууллага гэхээрээ тэр агентлаг чинь ороод тэр агентлаг чинь хөдөлмөрийнхөө асуудлыг ч гэсэн, халамжийн асуудлаа ч гэсэн хамтраад эрхэлж болохоор уян хатан шийдэж болохоор томъёолол хийгээд 2 дугаар хэлэлцүүлэгт оруулж ирээд явахгүй юу.

Ц.Баярсайхан: - Болно л доо, одоогийн хуучин хууль нь мөн л нийгмийн халамжийн байгууллага гээд явж байгаа, Хөдөлмөрийн хуулин дээрээ хөдөлмөрийн байгууллага гээд явж байгаа, үйл ажиллагаа явуулж байгаа агентлаг нь нэг л байгаа шүү дээ.

Ц.Нямдорж: - Нийгмийн халамжийн төв байгууллага гэж угаасаа байх ёсгүй. Төрийн захиргааны төв байгууллага, төрийн захиргааны байгууллага гэсэн 2 хууль зүйн нэр томъёо явж байгаа. Яахав гишүүдээ хоёрдугаар хэлэлцүүлэг дээр ярьж байгаад зохистой байдлаар уян хатан хэрэглэж болох зарчмаар юмаа оруулаад ир, тэгэх үү, болж байна уу? Тэгвэл энийг санал хураахаа болилоо, зохицуулж оруулж ирээд тэрийгээ танилцуул.

Дараагийн саналыг хураалгая, би 4 дэх саналаар зориуд санал хураалгаагүй шүү.

5.Төслийн 6.3 дахь хэсэг: а/Төслөөс “Нийгмийн халамжийн төв байгууллагын даргыг Төсвийн байгууллагын удирдлага, санхүүжилтийн тухай хуулийн 45.1-д заасны дагуу нэр дэвшүүлсэн хүмүүсээс сонгож нийгмийн хамгааллын асуудал эрхэлсэн Засгийн газрын гишүүний саналыг үндэслэн Засгийн газар, аймаг, нийслэлийн дүүргийн нийгмийн халамжийн байгууллагын даргыг тухайн шатны Засаг даргатай зөвшилцөн нийгмийн халамжийн төв байгууллагын дарга томилж, чөлөөлнө.” гэсэн 6.3 дахь заалтыг хасах гэсэн саналыг УИХ-ын гишүүн Ц.Сүхбаатарын гаргасан, Нийгмийн бодлогын байнгын хороо дэмжээгүй байна, Сүхбаатар гишүүнд үг өгье.

Ц.Сүхбаатар: - Энэ түрүүний 4 дүгээр заалттайгаа адилхан, ахиж ярилцаж нэг мөр оруулж ирэх л асуудал. Санал хураалгахгүй хоёрдахь хэлэлцүүлэг дээр шийдье. Ахиад бие даасан агентлаг байх уу, нийлж ойлгогдох уу, тус тусдаа хууль нь байх уу, хаанаас яаж томилох вэ гээд түрүүнийхээ асуудалтай холбоотой асуудал.

Ц.Нямдорж: - Одоо орон нутагт ажиллаж байгаа асрамжийн газрыг ийм газруудыг тэр Засаг дарга гэдэг хүн нь томилоод явж болдоггүй юмуу, заавал дээрээс томилж байдаг ямар учиртай юм, Ламбаа гишүүн тайлбар байна уу? Яг энэ асуудлыг хэлэлцэж байх үед төвлөрлийн асуудлыг судалж санал боловсруулах Их Хурлын Түр хороо байгуулагдсан шүү. Сүхбаатар гишүүн цөөнхийн хувьд үгээ хэлчих, тэгээд санал хураачихья. Сүхбаатар гишүүн саналаа хэлье.

Ц.Сүхбаатар: - Тэгэхээр тэр  4 дүгээр зүйлтэй санал хураалгахгүйгээр нэг мөр шийдмээр байна.

Ц.Нямдорж: - Yгүй, энэнд санал хураахаас өөр арга байхгүй. 4 дүгээр зүйлтэй хамаагүй. Энэ орон нутагт ажиллаж байгаа Баярсайхан сайдын салбарын асуудлын даргыг яаж томилох вэ гэдэг асуудал, нөгөөх нь ямарч тохиолдолд төрийн захиргааны байгууллага дээд талдаа байж таарна, тэр нь хөдөлмөрийн асуудалтайгаа хамт байх уу, тусдаа байх уу гэдэг нь жичдээ асуудал. Тийм учраас энэ 5 дахь санал бол хураахаас өөр аргагүй санал шүү, шийдвэрээ гаргаарай, гишүүд. Ламбаа гишүүн яръя. Сүхбаатар гишүүн цөөнх болоод үгээ хэлчих, тэгээд санал хураая.

С.Ламбаа: - Ер нь уг нь бол энэ заалт угаасаа хуучин хуулин дээр байсан заалт, энийг хасаад байх шаардлага байхгүй, энэ чинь хуультайгаа зөрчилдөөд байгаа юм байхгүй, зөрчилдөөд байсан юм нь тэр 5-ын б, 6-а, 6-б л байхгүй юу, тэрийг ажлын хэсэг, Байнгын хороо зохицуулаад ороод ирсэн, ер нь энэ 6-ын 3 дахь хэсгийг хуучнаараа үлдээхээсээ өөр арга байхгүй шүү дээ. Энэ чинь аймаг, нийслэлийн халамжийн байгууллагын даргын тухай асуудал, сумын болон сум, орон нутаг, ажиллаж байгаа улсуудаа босоо болгож оруулж ирсний нь бид хуучнаар нь болгоод Засаг дарга нь томилохоор болгож 6-гийн 4 дээр засч оруулж ирж байгаа, тийм учраас энэ 6-гийн 3 дахь хэсгийг хасах шаардлага байхгүй, хуучин хуулиндаа байсан халамжийн агентлагийн захирлыг мэдээж хэрэг Нийгмийн хамгаалал, хөдөлмөрийн сайд л томилж таарна, нийслэлийнхээ, аймгийнхаа хөдөлмөр халамжийн даргыг халамжийн агентлагийнх нь дарга томилдог ийм л тогтолцоотой явж байгаа, угаасаа хуучин тийм. Харин энэ хуулин дээр Засгийн газар оруулж ирэхдээ суманд ажиллаж байгаа нийгмийн бүх ажилтнуудыг нийгмийн халамж, хөдөлмөр халамжийн үйлчилгээний газрын дарга томилж байхаар оруулж ирснийг ажлын хэсэг энэ болохгүй, Байнгын хороон дээр хуучнаар нь, Халамжийн байгууллагын тэр хүнтэй зөвшилцөөд сум, орон нутгийнх нь засаг дарга нар томилдог байхаар буцааж оруулж ирж байгаа шүү дээ. Тийм учраас энэнд ямар нэгэн босоо тэнхлэг, хэвтээ тэнхлэгээ эвдсэн, барьсан юм байхгүй. Одоо бол энэ 6-гийн 3 бол ерөөсөө агентлагийн захирал, аймаг, хотын, дүүргийн хөдөлмөр халамжийн даргыг томилох тухай асуудал байгаа. Энэ нь хуучин хуулиараа явах нь зүйтэй гэж хэлсэн шүү дээ бид нар.

Ц.Нямдорж: - Энэ ийм юм болоод байгаа юм, хэрвээ Сүхбаатар гишүүний даргыг дэмжих юм бол аймгийн дарга нарыг Засаг дарга нь  томилно гэсэн үг болно. Энэ ороод ирсэн томъёоллыг дэмжих юм бол хуучин нь хэвээрээ үлдэнэ гэсэн үг, тийм учраас энэ асуудлаар санал хураалт явуулна, Сүхбаатар гишүүн цөөнхийн хувьд саналаа хэлчих, тэгээд санал хураалт явуулна.

Ц.Сүхбаатар: - Тэгэхээр энэ төв байгууллага гэдгийг түрүүн буруу томъёоллоо гэдэгтэй холбоотой, ер нь энэ бие даасан нийгмийн халамжийн агентлаг гарч ирэх, энэ хуулиндаа ингээд үлдчихвэл нэгдүгээрт бие даасан агентлаг бий болохоор хуулиа дараа хэрэглэхэд агентлаг гараад ирнэ, гараад ирсний дараа даргаа төв байгууллагынхаа даргыг аймгийн дарга нарыг төв байгууллага нь томилдог юмуу, ийм юм руугаа ороод тэгээд нөгөө нутгийн захиргааны байгууллагууд өөрсдөө эрх мэдэл байхгүй боллоо, бид ерөөсөө босоо удирдлагатай бүх агентлагууд ийм боллоо гэдэг шүүмжлэлд өртөөд ийм юмнууд гарах гээд байгаа юм л даа.

Дор Туяа гишүүний санал дараа нь давхардаад гарсан байна, энэнтэй холбогдоод Засаг дарга нар нь томилохоор орчихсон байгаа, минийхийг энүүгээр нь хураалгаад дараа нь дараагийнх нь зүйл тэгээд гарчих юм шиг байна.

Ц.Нямдорж: - Ганди гишүүн, Дондог гишүүн нар нэр өгсөн байна, гэхдээ энэ 2 гишүүн Байнгын хороон дээр цөөнх болсон уу, нэрээ өгсөн үү?  Ганди гишүүн.

Т.Ганди: - Би энэ дээр зарчим ярих гэсэн юм. Бид нар нийгмийн хамгааллын мастер төлөвлөгөөг өнгөрсөн Парламентаар батлуулж гаргасны гол үр дүн нь юу вэ гэвэл халамжийн байгууллага, хөдөлмөр эрхлэлтийн гэсэн бие даасан жижиг жижиг олон толгойтой, үргүй зардал гаргасан, маш их том бүтэцтэй, тэгээд тухайн нийгмийн нийтлэг үйлчилгээ явуулах тийм юунаас илүүгээр тийм бүтэц орон тоо бий болгосон асуудлаа цэгцлээд төрийн нийгмийн үйлчилгээг нэг цонхтой төрийн үйлчилгээг явуулах энэ бүтэц рүү оруулъя гэж Нийгмийн хамгааллын мастер төлөвлөгөө гаргасан. Яг энэ утга агуулга, үзэл баримтлалын хүрээнд энэ хууль маань өөрчлөгдөж орж ирэх ёстой юм. Ийм учраас Засгийн газар дээр яг энэ агуулгаар нь нийгэм буюу халамжийн болон хөдөлмөр зохицуулалтын үйл ажиллагааг нэгтгэсэн ийм бүтцээр нь оруулж ирье гэдэг байдлаар хийсэн. Гэтэл ажлын хэсэг өнөөдөр энэ төвлөрүүлсэн, нийгмийн нийтлэг үйлчилгээний хэсгийг задлаад халамжийн, хөдөлмөр эрхлэлтийн, ерөөсөө хуучин байгаа тэр маш олон орон тоо, бүтэц, зохион байгуулалтаар хийгддэг тусламж үйлчилгээ маань тарамддаг, энэ бүтцээрээ оруулаад ирж байгаа нь яаж байгаа юм бэ, тийм учраас энэ Нийгмийн хамгааллын мастер төлөвлөгөөнийхөө үзэл баримтлал, агуулгад нийцүүлж нийтлэг үйлчилгээнийхээ бодлогыг цомхон, төвлөрсөн, үр дүн нь гарахаар ийм зүйлийг хийхгүй бол болохгүй байна, энийг л хэлээд байгаа юм.

Ц.Нямдорж: - Одоо санал хураалт явуулъя, асуудлыг ойлгож байгаа шүү дээ. Маш ойлгомжтой асуудал, бид нар сая ойлголцсон, энэ Сүхбаатар гишүүний томъёоллоор асуудал шийдэгдвэл аймгийн, орон нутгийн байгууллагын дарга нарыг Засаг дарга томилно, зөвшилцөхгүйгээр томилно, хэрвээ энэ томъёолол нь дэмжигдвэл хуучин томилгооны зарчим хэвээрээ үлдэнэ гэсэн ийм л юм байгаа шүү дээ. Ингээд санал хураая, Сүхбаатар гишүүний гаргасан саналыг би түрүүн уншсан, энэ саналыг Нийгмийн бодлогын байнгын хороо дэмжээгүй байна, би Байнгын хорооны саналаар санал хураалт явуулъя, Сүхбаатар гишүүний гаргасан дээрх саналыг дэмжих боломжгүй гэсэн санал хураалт явуулъя.

Санал хураалтад 39 гишүүн оролцож 19 гишүүн зөвшөөрч, 20 гишүүн татгалзаж, 48.7 хувийн саналаар Байнгын хорооны санал унаж, 51.3 хувийн саналаар Сүхбаатар гишүүний санал дэмжигдлээ.

Цаашдаа орон нутаг дахь байгууллагын дарга нарыг Засаг дарга дээрээс асуулгүйгээр шийдэх шийдвэр гарч байна.

Завсарлаад дараа нь хуралдаанаа зохион байгуулъя.

Өглөөний нэгдсэн хуралдаан 13.05 цагт завсарлаж, оройн нэгдсэн хуралдаан 15.30 цагт эхлэв.

Ц.Нямдорж: - Гишүүдийг хуралдааны танхимд урьж байна, туслахууд гишүүдээ явуулаарай.

Нийгмийн халамжийн тухай хуулийн санал хурааж байгаад зогссон, одоо 15 цагаас гишүүдийн асуулгын хариуг өгөх учиртай. Энэ хүрээнд 2, 3 асуудал байгаа, энийгээ хэлэлцээд цаг гарвал Халамжийн хуулиа үргэлжлүүлээд хэлэлцье гэсэн бодолтой байна. 

“Экспортыг өргөжүүлэхэд чиглэсэн худалдааны бодлого” сэдвээр Yйлдвэр худалдааны сайд С.Батболд мэдээлэл хийх ёстой. Сүхбаатар гишүүний асуулга байгаа, Заамарын Хайлааст багийг нүүлгэн шилжүүлэх талаар бий болсон нөхцөл байдлын талаар, С.Отгонбаяр гишүүний Ерөнхий сайдад тавьсан асуулга, Хөрөнгө оруулалтын зардлын 30-аас доошгүй хувийг цалин хөлс тэтгэвэр тэтгэмжийг нэмэгдүүлэхэд зарцуулах талаар асуулга тавьсан, энэнд хариулт өгнө. Ийм 3 асуудал байна. Батболд сайд байна уу? Одоо эхэлье.

Зургаа.Засгийн газрын мэдээлэл /Мэдээллийг “Экспортыг өргөжүүлэхэд чиглэсэн худалдааны бодлого” сэдвээр Үйлдвэр худалдааны  сайд С.Батболд/
Ц.Нямдорж: - Экспортыг өргөжүүлэхэд чиглэсэн худалдааны бодлого сэдвээр Батболд сайд мэдээлэл хийнэ, Батболд сайдыг индэрт урьж байна. Гишүүд хуралдаа ирье, ажлын хэсгийнхнийг урья.

С.Батболд: - Эрхэм хүндэт УИХ-ын даргаа,Эрхэм хүндэт УИХ-ын гишүүд ээ,Ноёд, хатагтай нар аа.


 
Та бүхний энэ өдрийн амгаланг айлтгая. 
УИХ-аас өгсөн чиглэлийн дагуу “Экспортыг өргөжүүлэхэд чиглэсэн худалдааны бодлого”-ын талаар товч мэдээллийг хийе.
 
 
Мэдээллийнхээ эхэнд Монгол улсын экспортын өнөөгийн байдлыг тоо, баримтаар товч танилцуулахыг хүсэж байна.

 
Манай улс өнөөдөр Европын 35, Азийн 75, Африкийн 7, Америк болон Латин Америкийн 16, Австрали, Шинэ Зеланд зэрэг дэлхийн 100 орчим оронтой худалдаа хийж  байна.  Үүнээс 57 оронтой экспортын, 86 оронтой  импортын худалдаа хийж байна.


 
Манай улсын гадаад худалдааны эргэлт 2004 оны байдлаар 1.9 тэрбум ам. долларт хүрч, үүнээс экспорт 869,0 сая ам. доллар байна.
 
 
Монгол улсын уул уурхайн салбар худалдааны гүйцэтгэлийн индексжүүлсэн үзүүлэлтээр дэлхийн 151 орноос 113-т, хүнсний  салбар  173 орноос 114-т, арьс шир боловсруулах салбар 84 орноос 68-д, ноос, ноолуур боловсруулах салбар 130 орноос 125-т, нэхмэл, оёмол, сүлжмэл бүтээгдэхүүний үйлдвэрлэлийн салбар 117 орноос 83-т тус тус орж байна. 

 
Эндээс дүгнэхэд монголын худалдааны гүйцэтгэл харьцангуй бага байгаа бөгөөд харин уул уурхайн бүтээгдэхүүн, оёмол, сүлжмэл, арьс, ширэн эдлэл зэрэг зарим барааны экспорт нэмэгдэх хандлагатай байна.
 
 
Экспортыг өргөжүүлэхэд чиглэсэн бодлогын зорилго, зорилтын талаар товч танилцуулъя.


 
Энэ хүрээнд “Экспортын өрөөсгөл бүтцийг өөрчлөхөд чиглэсэн гадаад худалдааны бодлого”-ыг хэрэгжүүлэх зорилт дэвшүүлэн ажиллаж байна. 

-Экспортыг нэгдүгээрт бүх талаар дэмжиж, түүнд эзэлж буй ашигт малтмалын хэмжээг бууруулахгүйгээр экспортын төрөлжилтийг нэмэгдүүлэх;

 
-Экспортод гаргах шинэ бүтээгдэхүүнийг дэмжих;

-Гадаад худалдаанд тулгарч байгаа тарифын болон тарифын бус хориг, саадыг багасгах чиглэлээр хоёр болон олон талын хэлэлцээр байгуулах;

-Хоёр талын харилцааг худалдаа, эдийн засаг, бизнес, хөрөнгө оруулалтын агуулгаар баяжуулж, хамтын ажиллагааны  дунд хугацааны хөтөлбөр боловсруулж хэрэгжүүлэхээр Засгийн газрын үйл ажиллагааны хөтөлбөрт тусгагдсан байгаа болно.

Өнгөрсөн хугацаанд авч хэрэгжүүлсэн арга хэмжээний талаар товчхон мэдээлье.

Дээрх зорилтыг хангахад чиглэсэн экспортын баримжаатай үйлдвэрлэлийг дэмжих, гадаад худалдаа, хамтын ажиллагааг хөгжүүлэх Засгийн газрын 6 хөтөлбөр, олон улсын байгууллагын 4 төсөл хэрэгжиж байна. Өнгөрсөн 1 жилийн хугацаанд дараахь, бодлого, арга хэмжээг хэрэгжүүлж байна. Үүнд:


 
-Монгол улс Европын Холбооны “GSP+” хөнгөлөлтийн системд энэ оны 7 дугаар сарын 1-нээс эхлэн хамрагдаж, 7200 нэр төрлийн бараа бүтээгдэхүүн гаалийн татваргүй Европын зах зээлд нэвтрэх эрхтэй боллоо. Энэ хөнгөлөлтөнд үргэлжлүүлэн хамрагдах өргөдлийг өнгөрсөн 9 дүгээр сард Европын комисст хүргүүлсэн бөгөөд эхний ээлжинд 2006-2008 онд, улмаар 2015 он хүртэл эдлэх боломжтой болох юм. Энэ хөнгөлөлтийн нөхцлийг ашиглах талаар бизнес эрхлэгчдэд зориулан семинар, уулзалт зохион байгуулж зөвлөлгөө өглөө. Энэхүү боломжийг ашиглахын тулд манай үйлдвэр, компани, аж ахуйн нэгжүүд бүтээгдэхүүнийхээ чанарыг Европын Холбооны стандартын шаардлагад нийцүүлж, өрсөлдөх чадвараа дээшлүүлэх шаардлагатай юм.

-Монгол Улсын  худалдааны бодлогыг ДХБ-аас анх удаа хянаж, 1997 оноос хойш авч хэрэгжүүлсэн худалдааг чөлөөлөх бодлого нь эдийн засгийн өсөлтийг хангахад бодитой хувь нэмэр оруулж буйг тэмдэглээд   “сайн” гэсэн үнэлгээ өглөө. ДХБ-ын хүрээнд явагдаж буй Доха-гийн үе шатны худалдааны хэлэлцээнд манай улс оролцож, өөрийн байр суурийг идэвхтэй хамгаалж ирлээ. Мөн Болив, Лаос, Парагвай зэрэг орнуудтай хамтран “Далайд гарцгүй орнуудын бүлэг”-ийг санаачлан байгуулж, улмаар ДХБ-ын хэлэлцээрийн “дамжин өнгөрөх тээвэр”-тэй холбогдсон  заалтуудыг өөрсдийн ашиг сонирхолдоо нийцүүлэн өөрчлөх чиглэлээр санал боловсруулж бусад гишүүн орнуудаар хэлэлцүүлж байна. 

-2004 онд АНУ-тай худалдаа, хөрөнгө оруулалтын ерөнхий хэлэлцээр байгуулж, хамтарсан ажлын хэсгийн хуралдааныг энэ оны 1 дүгээр сард Улаанбаатар хотноо хуралдуулав. АНУ-тай “Чөлөөт худалдааны хэлэлцээр” байгуулах ажилд тодорхой ахиц гарч байна. Манай төлөөлөгчид 9 дүгээр сард  Вашингтонд ажиллаж  холбогдох байгууллага, албаны хүмүүстэй уулзаж Монгол улсын байр, суурийг дахин илэрхийлсэн. Монгол улстай “Чөлөөт худалдааны хэлэлцээр” байгуулах ажлыг эхлүүлэх асуудлыг АНУ-ын Конгрессийн нэр бүхий 5 гишүүн дэмжиж, “Монголыг дэмжих төсөл”-ийг Конгрессэд өнгөрсөн 9 дүгээр сард  оруулаад байна.

-ОХУ ДХБ-д элсэхтэй холбогдуулан хийсэн хоёр талын тарифын хэлэлцээг  дуусгавар болгож,  холбогдох Протоколд энэ сарын 5-ны өдөр Москва хотноо гарын үсэг зурлаа. Хэлэлцээний хүрээнд ОХУ-аас монголын экспортын бараанд ногдуулах импортын тарифын дээд хэмжээг дунджаар 11-13 хувь байхаар тогтов. Тухайлбал, үхрийн хөлдүү махны импортын тариф квотын хэмжээнд 11,25 хувь болсон. Мөн ОХУ ДХБ-д нэгдэн орсны дараа “Чөлөөт худалдааны бүс” байгуулах хэлэлцээг эхлүүлэх талаар хоёр талын холбогдох яамдын түвшинд харилцан тохиролцоо хийлээ.

-Энэ оны 3 дугаар сараас 9 дүгээр сард Япон улсын Айчи мужид зохиогдсон  “ЭКСПО-2ОО5” дэлхийн үзэсгэлэн, яармагт манай орны 20 гаруй аж ахуйн нэгж оролцов. Арга хэмжээний үеэр Монголын экспортын бүтээгдэхүүнийг дэлхий нийтэд сурталчилж, гадаадын 60 гаруй компаниудтай  зах зээлийг өргөжүүлэх  чиглэлээр яриа, хэлцэл хийж, монголын үзэсгэлэнг нийт сая гаруй үзэгчид үзэж сонирхсон болно.

-Япон, ХБНГУ зэрэг орнуудтай худалдаа, эдийн засгийн хамтын ажиллагааны хоёр талын байнгын зөвлөлдөх механизмыг бий болгохоор  тохиролцож,  Их Британи, Итали, Швед, Япон, ХБНГУ, БНЧУ, БНАСАУ, БНУУ, Турк, ОХУ, Канад зэрэг орнуудтай экспортыг өргөжүүлэх, бизнесийг дэмжих уулзалтууд, дугуй ширээний ярилцлагуудыг зохион байгуулав. 

-2004 онд БНХАУ, Украйн, Болгар, Турк, БНАСАУ-ын Засгийн газар хоорондын комиссын ээлжит хуралдаануудыг зохион байгуулж, худалдаа, эдийн засгийн хамтын ажиллагааны протоколд гарын үсэг зурсан бөгөөд ОХУ, БНХАУ-тай худалдаа, хөрөнгө оруулалтыг дэмжих хоёр талын ажлын хэсэг байгуулан ажиллахаар тохиролцож үйл ажиллагааг эхлүүлж байна. 

“Оёдол, сүлжмэл бүтээгдэхүүн болон хувцасны хэлэлцээр” дуусгавар болсон нь манай улсын оёдол, сүлжмэлийн  үйлдвэрлэлийн салбарт гадаадын хөрөнгө оруулалт буурах, ажилгүйдэл нэмэгдэх, экспорт багасах зэрэг эдийн засаг, нийгмийн тогтвортой байдалд сөргөөр нөлөөлөх хүндрэлүүд гарч болзошгүй байсан. Үүнээс урьдчилан сэргийлж, тухайн салбарын өрсөлдөх чадварыг сайжруулах, экспортын хэмжээг хадгалах зорилгоор оёмол, сүлжмэл бүтээгдэхүүний үйлдвэрлэлийн зориулалтаар импортолж буй үндсэн болон туслах материал, түүхий эд, сэлбэг, хэрэгслийг гаалийн болон нэмэгдсэн өртгийн албан татвараас чөлөөлсөн болно. Мөн тухайн салбарын ажил олгогчоос нийгмийн даатгалд төлөх шимтгэлийг 2005 оны 4 дүгээр сараас нэг жилийн хугацаанд 50 хүртэлх хувиар хөнгөлөх шийдвэр гаргууллаа. Үүний дүнд салбарын үйл ажиллагаа тогтворжиж,  бүтээгдэхүүний экспорт энэ оны эхний 9 сард өнгөрсөн оны мөн үеийнхээс 35,5 хувиар нэмэгдээд байна.

Энэ оны 6 дугаар сард “Гаалийн тарифын зөвлөл”-ийг хуралдуулж,  13 бүлгийн 24 нэр төрлийн бараанд импортын гаалийн татварыг ялгавартай тогтоох, малын гаралтай зарим төрлийн түүхий эдийн экспортын татварын хэмжээг нэмэгдүүлэх асуудлыг хэлэлцэн татварын багц хуулиудад өөрчлөлт оруулахаар саналыг тусгаад байна. 

Олон улсын зах зээл дээр Монголын бараа, бүтээгдэхүүн болон үйлчилгээний өрсөлдөх чадварыг сайжруулж, эрэлт хэрэгцээг нэмэгдүүлэх, дэлхийд данстай экспортлогч болох үүднээс “Монгол брэнд”-ийг бий болгох ажлуудыг эхлүүлээд байна. Энэ  хүрээнд “Fibre Society” нийгэмлэг байгуулагдаж, манайд үйлдвэрлэсэн ноолууран бүтээгдэхүүнд “Монголд үйлдвэрлэв” гэсэн тэмдэг олгож  байна. 

Тус яамны дэргэд “Олон улсын худалдаа, зах зээл судлалын төв” шинээр байгуулагдан ажиллаж байна. Энэ төв нь гадаад, дотоодын зах зээлийн байдал, бараа бүтээгдэхүүний үнэ, нөөц, үйлдвэрлэл, борлуулалтын асуудлаар судалгаа хийж, хэтийн төлөвийг тодорхойлон мэдээллийг хэрэглэгчдэд хүргэж байна. Тус төвөөр дамжуулан манай бизнес эрхлэгчид “Trade map”,  “Product map” зэрэг олон улсын худалдааны дэвшилтэт аргуудыг олж мэдэн үйл ажиллагаандаа хэрэглэх боломжтой болж байгааг энэ дашрамд хэлье. 

Дэлхийн худалдааны нийтлэг зарчим болсон бүтээгдэхүүнийг газар зүйн байршлаар тодорхойлж, худалдах аргачлалыг нэвтрүүлэх хүрээнд “Газар зүйн заалтыг Монголд хэрэгжүүлэх нь” төслийг тус төв дээр хэрэгжүүлж эхлээд байна. Газар зүйн заалт гэдэг нь аливаа улс орны онцлог газар нутгийн нэрээр бүтээгдэхүүнийг олон улсын зах зээлд борлуулах арга юм.  Энэ нь экспортын бүтээгдэхүүний нэр төрөл, тоо хэмжээг нэмэгдүүлэхэд чухал ач холбогдолтой бөгөөд манай бараа, бүтээгдэхүүн Европын Холбооны зах зээлд гарахад ихээхэн дэмжлэг болж байна.

НҮБ-ын Хөгжлийн хөтөлбөрийн хүрээнд “Монголд үйлдвэрлэл хөгжүүлье” төслийг хэрэгжүүлж эхэлсэн нь үйлдвэрлэл, үйлчилгээ хөгжүүлэх, экспортыг өргөжүүлэхэд бодитой дэмжлэг болно гэж үзэж байна. Энэ хүрээнд Хэнтий, Сэлэнгэ, Өвөрхангай, Ховд, Увс аймаг, Улаанбаатар хотын Сүхбаатар дүүрэгт “Бизнесийг дэмжих төв”-үүд  байгуулагдах бөгөөд энэ төвөөр дамжуулан бизнес эрхлэгчид гадаад зах зээлийн мэдээллийг хүлээн авч, үйл ажиллагаандаа ашиглах боломж  бүрдэх юм.

Жижиг дунд үйлдвэрлэл эрхлэгчдийн эрх зүйн байдлыг тодорхойлох хуулийн төслийг боловсруулж, Засгийн газарт хүргээд байна. Энэ хууль гарснаар жижиг дунд үйлдвэрлэл эрхлэгчдийн статус тодорхой болж, тэдгээрийг татвар, санхүү, зээлийн бодлогоор дэмжих эрх зүйн орчин бий болно. 

Тус яамны дэргэдэх жижиг дунд үйлдвэрийг дэмжих сан, Нийслэлийн захирагчийн ажлын албаны “Улаанбаатар сан”, “Улаанбаатар хотын банк” хамтран гурван талын хэлэлцээр байгуулж жижиг, дунд бизнес эрхлэгчдэд хөнгөлөлттэй зээл олгож эхлээд байна. Үүний дүнд манай жижиг дунд үйлдвэрлэл эрхлэгчдийн дотоод, гадаад зах зээлд өрсөлдөх чадвар сайжирна гэж үзэж байна.

ХБНГУ-ын техникийн хамтын ажиллагааны хүрээнд “жижиг дунд үйлдвэрлэлийг дэмжих” төсөл хэрэгжиж, экспортыг өргөжүүлэх, бүтээгдэхүүний чанарыг дээшлүүлэх чиглэлээр зөвлөлгөө өгөх 6 “Чадавхийн төв”-ийг  Улаанбаатар хотод байгуулан ажиллаж байна. Төвүүд дээр аж ахуйн нэгжүүдэд зориулан байнгын сургалт, семинарыг зохион байгуулж,  зөвлөлгөө өгч байгаа бөгөөд үүнд 200 гаруй үйлдвэр, аж ахуйн нэгж хамрагдаад байна. Мөн ХБНГУ, БНХАУ, Гонконгийн олон улсын үзэсгэлэн яармагт монголын үйлдвэрүүд оролцоход төвийн зүгээс дэмжлэг үзүүлсэн нь үйлдвэр эрхлэгчдийн өрсөлдөх чадварыг дээшлүүлэхэд ихээхэн хувь нэмэр болж байна. 

Монголын “Бүсчилсэн хөгжлийн үзэл баримтлал”-ыг хэрэгжүүлэх зорилгоор “Орон нутагт үйлдвэрлэл хөгжүүлэх чиглэл”-ийг Засгийн газраар батлуулан хэрэгжүүлж байна. Энэ хүрээнд Бугант тосгонд хаягдал болон хус модыг ашиглан зүймэл шалны бэлдэц, фанерын хуулга, нэг удаагийн савх үйлдвэрлэх үйлдвэрүүд ашиглалтад орж, бүтээгдэхүүнээ өмнөд хөршид экспортлож эхлээд байна.  

Худалдаа, эдийн засгийн чөлөөт бүс, үйлдвэрлэл, технологийн парк байгуулах талаар судалгаа явуулж, эрх зүйн орчныг бүрдүүлэх чиглэлээр  гадаад орон, олон улсын байгууллагуудтай хамтран ажиллаж байна.

Салбарын бодлогын хэрэгжилтийг үр дүнтэй байлгах, түүнд олон нийтийн оролцоог нэмэгдүүлэх зорилгоор Үйлдвэр, худалдааны сайдын дэргэд төрийн бус байгууллага, мэргэжлийн холбоодын төлөөллийг оролцуулсан “Бодлогын зөвлөл”, мөн түүнчлэн “Мэргэжлийн холбоодын нэгдсэн зөвлөл”-ийг тус тус байгуулан ажиллаж  байна. 

Экспорт, импорт дахь саад, бэрхшээлийг багасгах зорилгоор тохирлын үнэлгээтэй хилээр нэвтрүүлэх барааны тоо 114 байсныг цөөрүүлэн 62 болгоод байна.

Бизнес эрхлэгчдэд зориулан “Нэг  цэгийн  үйлчилгээний  төв”-ийг байгуулж, “Бүх  төрлийн  зөвшөөрөл,  лицензийн  нэгтгэсэн  товхимол” гарган “Нээлттэй  засаглал”  веб  хуудсанд  байрлуулаад байна. Мөн дэлхийн тэргүүлэх мэдээллийн санг ашиглах тусгай эрх бүхий 3 төрлийн цахим хуудсыг гаргасан нь олон улсын гадаад худалдаа, зах зээлийн талаархи дэлгэрэнгүй мэдээллийг ашиглах таатай боломжийг бизнес эрхлэгчдэд олгож байна.  

ХБНГУ-ын техникийн хамтын ажиллагааны нийгэмлэг, НҮБ-ын Үйлдвэрийн хөгжлийн байгууллагатай хамтран “Аж үйлдвэрийн өрсөлдөх чадварын индексийг тодорхойлох” төсөл хэрэгжүүлэхээр бэлтгэж байна. Төслийг хэрэгжүүлснээр манай орны аж үйлдвэрийн өрсөлдөх чадварыг олон улсын стандартын шалгуураар үнэлэх боломж бүрдэнэ.

Дээрх арга хэмжээнүүдийн үр дүнд нааштай үзүүлэлт гарч байгаа, товчхон дурдвал:

-Гадаад худалдааны нийт бараа эргэлт 2004 оны жилийн эцсийн байдлаар 1,9 тэрбум ам.долларт хүрч, 2001 онытой харьцуулбал 64,3 хувиар өссөн байна.

-2005 оны эхний 9 сарын байдлаар нийт экспорт 668,2 сая ам.доллар болж, өнгөрсөн мөн үеийнхээс 19,5 хувиар буюу 108,9 сая ам. доллараар нэмэгдлээ.

-Барааны бүлгээр авч үзвэл 21 бүлгийн бараанаас малын дайвар бүтээгдэхүүн, бог малын өлөн гэдэс, хайлуур жонш, зэс, молбидени, гянт болдын баяжмал, хонины угаасан ноос, ямааны самнасан ноолуур, боловсруулаагүй буюу боловсруулсан алт, чулуун нүүрс, катодын зэс, хивс, хивсэнцэр  зэрэг 16 бүлгийн барааны экспортод өсөлт гарчээ.

-Дотоодын нийт бүтээгдэхүүнд экспортын эзлэх хувь 2003 онд 49,2 хувь байсан бол 2004 онд 53,9  хувь болж өссөн байна.

-Сүүлийн жилүүдэд экспортын өсөлт нь импортын өсөлтөөс түрүүлэх хандлагатай болж байна.

-Экспортын хэмжээ нэмэгдснээр гадаад худалдааны балансын алдагдал энэ оны 9 сард өнгөрсөн оны мөн үеийнхээс 22,5 хувиар буурлаа.

Энэ оны эхний 9 сарыг өнгөрсөн оны мөн үетэй харьцуулахад  ОХУ, Украйн, Швейцарь, Казакстан, БНХАУ, Канад зэрэг 23 оронтой хийсэн экспортын худалдааны хэмжээ  10,6 сая ам.доллараар нэмэгджээ.  Гэхдээ мэдээж хэрэг цаашид  экспортын үйл ажиллагаанд нэлээд хэмжээний саад, бэрхшээлүүд байгаа нь ойлгомжтой. Энэ саад бэрхшээлийг яаж байгааг, ямар саад бэрхшээл байгааг хөндлөнгийн төсөл, судалгааны байгууллагуудаас гаргасан дүгнэлт харуулж байна. Тухайлбал, энэ оны 8 дугаар сард “Сант марал” судалгааны төвөөс явуулсан “Экспортын орчны судалгаа”-нд хамрагдсан 125 компанийн 70 хувь нь экспортын үйл ажиллагаа явуулахад “…гаалийн шалган өнгөрүүлэх цэгүүд дээрх болон экспортын үйл ажиллагаан дахь хүнд суртал хамгийн гол саад тотгор  болж байна”, ялангуяа “…экспортыг дэмжих идэвхтэй бодлого маш чухал байна” гэсэн дүгнэлтийг гаргасан байгаа.

Мөн түүнчлэн өнгөрсөн долоо хоногт тус яам, МХАҮТ-ын хамтран зохион байгуулсан “Дотоодын хөрөнгө оруулагчдын анхдугаар чуулга уулзалт” болон  орон нутгийн “худалдаа, үйлчилгээний ажилтнуудын зөвөлгөөн” дээр бизнес эрхлэгчид, төрийн болон төрийн бус байгууллагуудын төлөөлөгчид “Экспортын үйл ажиллагаанд оршиж байгаа саад, бэрхшээлийг багасгах нь өнөөгийн шийдвэрлэвэл зохих асуудлын нэг мөн” гэж үзсэн байна.

УИХ-ын эрхэм гишүүдээ, Монголын улсын экспортыг төрөлжүүлэх зорилтын хүрээнд ямар тодорхой арга хэмжээ авч байгаа, ямар хүндрэл бэрхшээлүүд тулгарч буй талаар би товч мэдээлэл хийлээ. Одоо экспортыг өргөжүүлэх худалдааны бодлогыг хэрэгжүүлэхэд цаашид авах арга хэмжээнүүдийн талаар товч дурдъя. Юуны түрүүнд:

-ОХУ, БНХАУ, АНУ, Европын Холбоо, Япон, БНСУ зэрэг худалдааны гол түнш орнуудтай хамтран ажиллах дунд хугацааны хөтөлбөрийг боловсруулж хэрэгжүүлэх, түүнд үндэслэн Монгол улсын гадаад худалдааны дунд хугацааны үзэл баримтлалыг тодорхойлох;

-ОХУ ДХБ-д нэгдэн орсны дараа “Чөлөөт худалдааны бүс” байгуулах хэлэлцээг эхлүүлэх, “Монгол улс, ОХУ-ын эдийн засгийн хамтын ажиллагааг 2010 он хүртэл хөгжүүлэх” хөтөлбөр боловсруулж, хэрэгжүүлэх арга хэмжээ авах;

-Худалдааны харилцаатай АНУ, ОХУ, БНСУ зэрэг түнш орнуудтай чөлөөт худалдааны хэлэлцээр байгуулах асуудлаар яриа хэлцээг идэвхтэй явуулах.

Доха-гийн үе шатны худалдааны хэлэлцээ болон бусад бүс нутгийн худалдаа, эдийн засгийн хамтын ажиллагаанд идэвхтэй оролцож монголын экспортыг төрөлжүүлэх нэр төрлийг олшруулах чиглэлээр ажиллах шаардлага байгаа юм.

Тариф болон тарифын бус хориг саадыг бууруулах хүрээнд бид:

-Тарифын хөнгөлөлтийн “GSP” системд хамрагдах монголын барааны нэр төрлийг өргөжүүлэх чиглэлээр  Япон, БНСУ-тай хамтран ажиллах;   Мөн эдгээр оронтой хорио, цээрийн хэлэлцээр байгуулах асуудлыг судалж, хэлэлцээ хийх ажлыг эхлүүлэх шаардлагатай байгаа юм.

-Экспортын зарим бараанд ногдуулж байгаа “дараа суутган тооцох” урьдчилгаа татварыг хүчингүй болгох арга хэмжээ авах шаардлага байгаа;

-Үндэсний стандартуудыг олон улсад хүлээн зөвшөөрүүлэх, түүнд нийцүүлэн дахин хянах, шинэчлэх ажлыг эрчимжүүлэх шаардлагатай юм;

-“ДХБ-ын Ерөнхий хэлэлцээр”-т заасан транзит тээвэртэй холбогдсон заалтыг далайд гарцгүй, буурай хөгжилтэй орнуудын ашиг сонирхолд нийцүүлэн ашиглах  зорилгоор боловсруулсан манай саналыг энэ оны 12 дугаар сард Гонконгд болох Сайд нарын бага хурлаар хэлэлцүүлэх асуудлыг тавьж байгаа юм. 

-Монгол улс, Япон улсын техникийн хамтын ажиллагааны хүрээнд “Ноолууран ээрмэл үйлдвэрлэх хүчин чадлыг нэмэгдүүлэх” төслийг хэрэгжүүлэх арга хэмжээ авч, уул уурхайн салбарт эцсийн бүтээгдэхүүн үйлдвэрлэх үүсгэл, санаачилгыг бүхий л талаар дэмжих асуудал байгаа;

-Бараа, түүхий эдийн олон улсын биржийн худалдаанд оролцох асуудлаар зарим орнуудтай хамтран ажиллах, төсөл хэрэгжүүлэх, “Хөдөө аж ахуйн бараа, бүтээгдэхүүний биржийн тухай хууль” боловсруулах;

-Экспортын үйл ажиллагаан дахь саад, бэрхшээлийг арилгах чиглэлээр холбогдох байгууллагуудтай хамтран ажиллах,

-Засгийн газрын 212, 213, 214 дугаар тогтоолд заасан бизнес эрхлэгчдийн үйл ажиллагаанд хүндрэл учруулж буй заалтуудыг хүчингүй болгох талаар арга хэмжээ авах;

-Тохирлын гэрчилгээ авах ажиллагааг хөнгөвчилж, аливаа бараа, бүтээгдэхүүнд 1 удаа авч байх зохицуулалт хийх;

-Орон нутгийн Засаг захиргаанаас гарч байгаа дүрэм, заавар, бичиг баримтыг стандартжуулж, цэгцтэй болгох чиглэлээр тухайн байгууллагуудтай хамтран ажиллах зэрэг арга хэмжээнүүдийг авч хэрэгжүүлэхээр төлөвлөн ажиллаж байна. 

-Дэлхийн худалдааны байгууллагын олон талт хамтын ажиллагааны давуу талыг илүү үр өгөөжтэй ашиглах арга хэмжээг үргэлжлүүлж “Демпингийн эсрэг”,  “Нөхөн төлөөсийн арга хэмжээний тухай” хуулиудын төслийг тус тус боловсруулах шаардлагатай байгаа юм;

-Экспортын эрсдэлийг бууруулах, баталгаа, даатгалыг бий болгох зорилгоор “Экспортын даатгалын систем”-д Монгол улсыг хамруулах, Эдийн засгийн хамтын ажиллагаа, хөгжлийн байгууллагаас тогтоодог зээлийн даатгалын Монгол улсын зэрэглэлийг ахиулах талаар холбогдох байгууллагуудад санал тавьж, шийдвэрлүүлэх арга хэмжээ авах; 

-“Хоёр улс-нэг бүтээгдэхүүн” төслийг Тайланд улстай хамтран хэрэгжүүлэх зэрэг асуудлуудыг тусгасан болно.

Товчхондоо экспортыг өргөжүүлэхэд чиглэсэн худалдааны бодлогыг хэлэхэд ийм байна, гишүүдэд анхаарал тавьсанд баярлалаа. Тус яамны ажлын хэсэг, холбогдох хүмүүс энд хүрэлцэн ирсэн байгаа.

Ц.Нямдорж: - Батболд сайдад баярлалаа. Асуулгын хариултыг тусад нь явуулъя, саяын сэдэвтэй холбогдуулаад асуулттай гишүүд нэрсээ өгнө үү, Авдай гишүүн, Д.Дондог гишүүн, Бакей гишүүн, З.Энхболд гишүүн, Л.Пүрэвдорж гишүүн, Идэвхтэн гишүүн, Содномцэрэн гишүүн, Баттулга гишүүн Бадамдамдин гишүүн нар асуулт асуухаар нэрсээ ирүүлсэн байна, Бадамдамдин гишүүнээр асуултыг тасаллаа, Авдай гишүүн асуултаа асууя. Асуулт хариулт товч байвал зүгээр.

Ч.Авдай: - Баярлалаа, Европын холбооны улсуудад манайд үйлдвэрлэсэн олон нэр төрлийн барааг гаалийн татваргүй гаргана гээд гэрээ хэлэлцээр хийлээ, тэгэхээр манайх чинь тэнд гаргаж чадахаар ямар бараа байгаа юм бэ? Нэгдүгээрт.

Хоёрдугаарт манайх тэнд гаргана гэдэг юмуу, ганц экспортод эцсийн бүтээгдэхүүн хэлбэрээр гаргахад ноос ноолуур, арьс ширээр сайн боловсруулж гаргамаар байх юм, гэтэл сүүлийн жилүүдэд хөнгөн үйлдвэрийн салбар бүрмөсөн үндсэндээ зогсож, Говь, хувийн хэдэн жаахан үйлдвэр, хятадын арьсыг боловсруулдаг нэртэй хэдэн үйлдвэр байж байдаг. Ноосоо ер нь угааж чадаж байгаа юмуу, үгүй юу, энийг цаашдаа яах юм бэ? Ингээд байгаад байх юмуу? Энэ танай яамны дэргэд маш их гадны хөрөнгө гаргаж, уул уурхайн олон үйлдвэрүүд ажиллаж байна, энэ олон үйлдвэртэй холбож ярьж хөөрч байгаад хөнгөн үйлдвэрийнхээ салбарыг өөд нь татах боломж байна уу гэсэн ийм асуулт байна. Хөнгөн үйлдвэрийн салбарт боловсруулсан зүйл маань гадаадад гарч юм болох байх л даа. Ийм нэг асуулт байна.

Ц.Нямдорж: - Батболд сайд хариулъя. Ажлын хэсгийг танилцуулъя,Сайдын зөвлөх Я.Содбаатар, Yйлдвэрийн бодлого, зохицуулалтын газрын дарга Д.Бадарч, Мэдээлэл, хяналт-шинжилгээ, үнэлгээний хэлтсийн дарга Б.Баярсайхан, Гадаадын хөрөнгө оруулалтын газрын дарга Б.Ганзориг, Худалдаа, эдийн засгийн хамтын ажиллагааны бодлого зохицуулалтын газрын ахлах мэргэжилтэн Б.Чимэдцэрэн, мөн газрын ахлах мэргэжилтэн Ц.Эрдэнэчулуун, Бөөний худалдааны сүлжээ төслийн нэгжийн зохицуулагч Б.Жадамба нар ирсэн байна, Авдай гишүүний асуултад хариулъя.

С.Батболд: - Авдай гишүүний асуултад хариулъя, гишүүний тавьж байгаа асуулт бол бидэнд бас Дэлхийн худалдааны байгууллага дээр бид худалдааны бодлого хэлэлцүүлж байхад тавигдаж байсан асуудал л даа, үнэхээр Монгол улсын экспорт маань маш цөөхөн бараа бүтээгдэхүүн дээр тогтож байгаа, ер нь манай эдийн засаг, нэрлэж хэлэх юм бол зэс, алт гээд хуруу дарам ноолуур гээд харьцангуй цөөхөн бараа бүтээгдэхүүн дээр тогтож байгаа, энэ утгаар нь бидэнд танайх экспортын сууриа өргөжүүлэх шаардлагатай байна. Бид яриад байдаг, далайд гарцгүй гэж яриад байгаа, жижигхэн гэж яриад байгаа, түүнээс илүү эрсдэлтэй зүйл харьцангуй эмзэг эдийн засаг байгаа, тийм учраас эмзэг эдийн засгийнхаа хөрсийг өргөжүүлэх, экспортын бүтцээ өргөжүүлэх асуудал маш чухал юм гэж ярьж байсан. 

Тийм учраас бидний хувьд Европын холбооны энэ хөнгөлөлтөд хамрагдана гэдэг бол бид нар гараад бүх юм сайхан болоод хамрагдсаны маргааш нь бөөн юм гараад явчихна гэсэн үг биш юмаа, энэ бол манай экспортыг өргөжүүлэх, харин 2, 3-хан бараа бүтээгдэхүүн дээр тулгуурладаг байсан зүйлийн маань экспортын хувьд ярьж байна, өргөжүүлэх ийм боломжийг Дэлхийн хамтын нийгэмлэг, мөн тэр дотроо Европын холбооноос гаргаж өгч байна гэсэн үг. Тэгэхээр бид энэ боломжийг яаж ашиглах ёстой юм бэ, энэ боломж байнгын биш, бид зөв ажиллаж чадвал 10 жилийн хугацаатай олгож байгаа боломж, тэгэхээр энийг манай төр, засаг, бизнес эрхлэгчид маань маш шуурхайгаар энэ боломжийг ашиглах ёстой.

Нэг утгаар юу гэж байна гэхээр бид өмнө нь Европын холбооны зах зээл дээр тодорхой манай уламжлалт бүтээгдэхүүн гардаг байсан, оёмол, сүлжмэл, арьс шир, нэхий эдлэл, хивс, зэс, зэсэн бүтээгдэхүүн, зарим нэг төмрийн бүтээгдэхүүн гэсэн зүйлүүд гардаг, ийм жагсаалт бол байгаа. Гэхдээ энэ бүтээгдэхүүнүүд маань өмнө нь тодорхой 10-аас доошгүй зарим нь нэлээд дээшээ татварт орж байсан бол өнөөдөр Европын холбоон дээр европын зах зээл дээр гарч байгаа бараа бүтээгдэхүүн манай уламжлалт зах зээлийн бүтээгдэхүүн бол 0 гэдэг юмуу, тэглэсэн татвартайгаар гарч байгаа. Бид сая Европт явж байхад энэ талаар бас манай үйлдвэрлэгчид нааштай зүйлийг ярьж байна лээ, гэхдээ харамсалтай нь манай энэ бараа бүтээгдэхүүний нэр төрөл маань цөөхөн байна, энэ боломж маань хугацаатай учраас бид энэ дээр ажиллах ёстой. Энэ ажлыг бид зохион байгуулах гэж байгаа талаар, бизнес эрхлэгчдэд мэдээллийг хүргэх энэ боломжийн талаар тайлбарлах, яаж ашиглах талаар сургалт семинар зохион байгуулах, ямар нэр төрлийн бараа бүтээгдэхүүн энд хамрагдаж байгаа талаар бид нар бүхий л хэлбэрээр нь, интернетийг ашиглах, дотоод гадаад зах зээлийн боломжийг ашиглах, хэвлэл мэдээллийн хэрэгсэл ашиглах, семинар ашиглах ийм хэлбэрээр зохион байгуулж байгаа. Тэгэхээр одоо эцсийн дүнд нь бид нар энийг яаж өргөжүүлэх вэ гэдэг асуудал.

Ер нь бас нэг сайн тал нь Европын холбооны зах зээл ингэж бидэнд боломж өгч байгаа нь гадаадын хөрөнгө оруулалт, мөн монголд хөрөнгө оруулж энд хамтарсан хэлбэрээр үйлдвэрлэлийг явуулж, энэ зах зээл дээр бий болсон боломжийг ашиглах ийм боломжийг гаргаж өгч байгаа. Тийм учраас ялангуяа манай бизнес эрхлэгчид энэ боломжийг ашиглах талаар ажиллах шаардлагатай гэж бодож байна. Бид түрүүн илтгэлд хэлсэн, бүхий л мэдээлэл, зөвлөмж, холбогдох материалыг нээлттэй, хэвлэл мэдээллийн хэрэгслээр болон тус яамнаас гаргаж өгч байгаа гэдгийг хэлэхийг хүсч байна.

Ц.Нямдорж: - Дондог гишүүн асуултаа асууя.

Д.Дондог: - Баярлалаа, ганцхан асуулт асууя, гадаад, дотоод худалдаанд хилийн тухай ойлголт хэвээрээ байгаа юу? Хилээр хийгдэж байгаа худалдааны тоо хэмжээ, мөнгөн өртөг, худалдааны эдийн засгийн үзүүлэлтэд хэр суудаг юм бэ? Ямар байр суурь эзэлдэг юм бэ гэсэн ийм асуулт байна. Би бодвол бас хилийн худалдаагаар Орос, Хятадын ард иргэдтэй манай хил орчим амьдарч байгаа ард иргэд, аж ахуйн нэгжүүд худалдаа хийж байгаа гэж ойлгож байгаа, тэр тоон үзүүлэлтүүд ямархуу байна вэ гэсэн ганцхан асуулт байна.

Ц.Нямдорж: - Хариулъя, түрүүчийн асуултад дутуу хариулсан бол гүйцээгээрэй.

С.Батболд: - Түрүүчийн асуултыг Бадарч дарга нэмээд хариулъя, би Дондог гишүүний асуултад хариулахад, ер нь хил орчмын худалдаа, ялангуяа 2 хөрш оронтой маш өндөр ач холбогдолтой ийм харилцаа хамтын ажиллагааны хэлбэр байгаа. Бид Засгийн газар хоорондын комиссынхоо түвшинд ч гэсэн 2 Засгийн газрын хооронд хил орчмын харилцаа хамтын ажиллагааг зохицуулж байдаг, дэд комиссыг байгуулан ажиллуулж байгаа. Тухайлбал ОХУ-тай харилцаж байгаа манай худалдаа, эдийн засгийн хамтын ажиллагааны нийтдээ 70 орчим хувь нь хил орчмын субъектүүд, аймаг, мөн оросын талын субъектүүд хамрагдаж байгаа.

Тийм учраас бид энэ хил орчмын худалдаа, хамтын ажиллагааны асуудал онцгой чухал байр суурь эзэлж байдаг юм гэдгийг дурдах нь зүйтэй байх. Өнөөдрийн тоо мэдээлэл дотор яг хилийн худалдаан дээр ингэж статистикийн хувьд ингэж ингэж хуваагдаж байна гэсэн тоон үзүүлэлт алга байна, энэ асуудлыг бид тодруулж Дондог гишүүнд тодорхой мэдээллийг нэмж хүргүүлье гэж бодож байна.

Бадарч дарга түрүүний дутуу асуултад хариулт өгье.

Д.Бадарч: - Авдай гишүүний асуултад хариулъя. Өнөөдрийн байдлаар манай монголд ноос боловсруулах 45 үйлдвэр, ноолуур боловсруулах 82 үйлдвэр, арьс ширний том жижиг нийлээд 60-аад үйлдвэр, оёдлын 92 үйлдвэр үйл ажиллагаа явуулж байна. Тэгэхээр бид нар эдгээр үйлдвэрийн үйл ажиллагааг дэмжих гол арга замын нэг нь юуны түрүүнд энэ татварын бодлого гэдэгтэй холбоотойгоор авч үзээд татварын багц хуулинд импортын татварыг ялгавартай тогтоох, түүхий эдийг татвартай болгох ийм саналуудыг оруулсан байгаа.

Тухайлбал энд ноолуурыг 8500 төгрөгөөр тогтоох алхмууд хийсэн. Yүний зэрэгцээ бид нар Дэлхийн худалдааны байгууллагын гишүүн орны хувьд АНУ-аас оёмол бүтээгдэхүүний үйлдвэрлэлтэй холбоотой тавигдсан квотын асуудлыг хөгжиж байгаа орнуудтай хамтарч тавьсан. 2006 оны 1 сарын 1-нээс эхлээд АНУ-д гарч байгаа оёмол бүтээгдэхүүн жишээлбэл квоттой болж байгаа. Yүнтэй холбоотойгоор жишээлбэл оёмол бүтээгдэхүүний үйлдвэрлэлийн салбарт өсөлт гарах бодит бололцоо байна. Түүнээс гадна бид нар түрүүн ярьсан ноолуур боловсруулах үйлдвэрийнхээ салбарт аль болохоор дотооддоо бүтээгдэхүүн үйлдвэрлэх хүрээнд Ээрмэлийн үйлдвэрийг өргөтгөе, хүчин чадлыг дээшлүүлье гэдэг асуудлыг Японы талд албан ёсоор тавиад байна.

Ц.Нямдорж: - Бакей гишүүн асуултаа асууя.
А.Бакей: - Баярлалаа, Монгол улс Дэлхийн худалдааны байгууллагын  гишүүнээр элсээд багагүй хугацаа өнгөрсөн. Тэгэхээр энэ хугацаанд Дэлхийн худалдааны байгууллагын гишүүн болсноор ямар давуу тал, ямар сул тал, ямар эерэг, сөрөг нөлөөллүүд Монгол улсын эдийн засагт бий болж байна, энэ талаар дүгнэлт, судалгаа хийж, дүгнэлт гаргасан тал байна уу? Өөрөөр хэлбэл Дэлхийн худалдааны байгууллагын гишүүн гэдэг чинь мэдээж олон давуу тал байгаа, тэр давуу тал нь Монгол улсын эдийн засагт ямархуу байдлаар сайн нөлөө үзүүлж байна вэ? Бас зарим тулган хүлээлгэж байгаа асуудал нь хэр зэрэг сөрөг нөлөө үзүүлж байна, энэ тал дээр ямархуу дүгнэлттэй байна вэ?

Хоёрдугаарт энэ мэдээлэлд нэг цэгийн үйлчилгээний төв байгуулж, бас зарим үйл ажиллагаа явуулж байгаа талаар дурдсан, энэ бол сайшаалтай гэж үзэж байгаа. Өөрөөр хэлбэл бизнес эрхлэгчид татвар, зөвшөөрөл, лиценз, бүх юмы нь нэг цэгээс үзүүлдэг хөнгөлөлт их чухал, тэгэхээр хамгийн гол нь энэ бодлогоо хэрэгжүүлэх бүтэц, зохион байгуулалтын талын ямархуу арга хэмжээ авах гэж байна вэ гэсэн хоёрдугаар асуулт байна.

Гуравдугаарт сүүлийн үед улирлын чанартай боомтуудын бараа эргэлт их муудаж байгаа. Өөрөөр хэлбэл энэ зах зээлд дөнгөж хөл тавингуутаа боомтууд нэлээд сайн ажиллаж байсан, ялангуяа улирлын чанартай боомтууд. Гэтэл сүүлийн үед бараг бараа эргэлтгүй шахам болж байгаа юм байна. Энэ нь төвлөрсөн зах зээлээс алслагдсан бүс нутгийн, тэр дотроо хөдөөгийн иргэдэд их ач холбогдолтой байдаг. Тэгэхээр энийг идэвхжүүлэх, эрчимжүүлэх тал дээр ямархуу арга хэмжээ авах гэж байна вэ гэсэн ийм 3 үндсэн асуулт сонирхоё.

Ц.Нямдорж: - Бакей гишүүний асуултад Батболд сайд хариулъя.

С.Батболд: - Бакей гишүүний асуултад хариулъя. Дэлхийн худалдааны байгууллагын гишүүн болсны давуу тал, ач холбогдлын талаар олон зүйлийг ярьж болох байх, бас зарим нэг утгаараа шүүмжлэлтэй хандах ийм зүйлүүд ч бас байдаг гэдгийг үгүйсгэх шаардлагагүй байх гэж бодож байна. Давуу талын хувьд мэдээж хэрэг манай 2 том хөрш орноосоо өмнө бид нар энэ зах зээл, энэ ардчиллын замаар замнаж, аль болохоор либераль, худалдааны чөлөөт, нээлттэй ийм бодлого явуулах ийм үүргийг олон улсын хамтын нийгэмлэгийн өмнө хүлээн авч, ингэж ийм алхам хийснээрээ бид Дэлхийн худалдааны байгууллагын гишүүн орон 97 онд болсон байгаа. Наад зах нь 2 хөрш орныгоо оруулахтай холбогдсон асуудал дээр бид гишүүн орны хувьд давуу талуудаа ашиглаж өөрийн нөхцөлийг, өөрийн хүсэлтийг тулган тавих, аль болохоор хэрэгжүүлж явах ийм зүйлүүдийг хийх ийм нөхцөл бүрдэж ирсэн гэдгийг хэлэх нь зүйтэй.

Тухайлбал бид өнөөдөр ОХУ Дэлхийн худалдааны байгууллагын гишүүн орон болно гээд манайхыг олон юман дээр гуйгаад байдаггүй, гэтэл биднийг удаа дараа хүсэлт тавьж, бидний тавьж байгаа асуудлуудыг нааштай шийдэх, бидний тавьж байгаа тарифын, ялангуяа манай бүтээгдэхүүний уламжлалт зах зээл ОХУ-ын зах зээл байгаа, энд байгаа тарифыг харьцангуй, ялангуяа манай гол нэр төрлийн бүтээгдэхүүн дээр дунджаар 11 хувь хүртэл бууруулж, ингэж тарифын хэлэлцээр зурж байгаа явдал цаашдаа чөлөөт худалдааны бүс байгуулах хэмжээнд яриа хэлцэл хийнэ гэж ингэж бидний дэмжлэгийг авч байгаа явдал бас л том ийм алхам. 

Магадгүй бид БНХАУ-ыг элсэхэд зохих хэмжээний давуу талуудыг ашиглах юмыг дутуу бүрэн дүүрэн ашиглаагүй зүйл байхыг үгүйсгэхгүй байгаа, гэхдээ бид энэ дээрээ анхаарч, ОХУ-тай нэлээд нягт ажил хэрэгч ийм ярилцлагыг хийж ирсэн гэж хэлж болно.

Эдийн засгийн ардчиллын хувьд энэ бол мэдээж хэрэг их том давуу талыг бидэнд гаргаж ирж байгаа. Европын холбооны улс өнгөрсөн 3 дугаар сард би хэлсэн, Дэлхийн худалдааны байгууллагын дэлхийн 100 гаруй улс манай улсын гадаад худалдааны 8 жилийн хугацаанд хийсэн бодлогыг авч үзээд том орнуудын хувьд 2 жил болгон авч шүүж, хянаж, шүүмжилж байдаг юм билээ. Яг манай хувьд харьцангуй зөөлөн, дэмжсэн хандлагаар хандаж 3 сард бидний худалдааны бодлогыг анх удаа авч үзээд, зарим зүйлүүд, ялангуяа манай экспортын бүтцийн хүрээнд, зарим үндэсний үйлдвэрлэлээ хамгаалах чиглэлээр болон импортын, ялангуяа пивоны ялгавартай татвар гэсэн ийм асуудлууд дээр шүүмжлэлтэй хандаж байсан хэдий ч гэсэн ер нь жижиг эдийн засагтай, далайд гарцгүй, эмзэг эдийн засагтай орны хувьд бидэнд Олон улсын хамтын нийгэмлэгээс зах зээлийг нээж өгөх талаар дэмжлэг үзүүлэх ёстой гэсэн ийм ойлголтын хүрээнд тухайлбал бидний энэ жил авч байгаа Европын холбооны улсаас авч байгаа хөнгөлөлтийн систем, цаашдаа биднийг дэмжиж авах гээд байгаа энэ чөлөөт худалдааны дэмжлэгүүд үүнтэй холбогдож гарч ирж байгаа гэж ойлгож болно.

Бид хэрвээ олон улсын хамтын нийгэмлэг, худалдааны эдийн засгийн бодлогоор дэлхийн худалдааны гишүүн орон байгаагүй бол эдгээр асуудлуудыг ярихад бэрхшээлтэй байх нь ойлгомжтой. Тийм учраас энэ зүйлийг жишээ авч ярих юм бол нэлээд зүйлийг дурдаж болно байх гэж бодож байна.

Яамтай холбогдсон асуудал дээр, нэг цэгийн үйлчилгээ гэдэг асуудал дээр бид нар ер нь ялангуяа бизнес эрхлэгчдийн эрх ашиг, бизнесийн таатай орчинг бүрдүүлэх чиглэлээр бид төрийн захиргааны төв байгууллагын хувьд бид энэ дээр нэлээд арга хэмжээ өмнө авч ирснийг үргэлжлүүлэн авах ёстой гэдэг ийм байр суурьтайгаар хандаж ажиллаж байгаа, Засгийн газрын мөрийн хөтөлбөрт ч гэсэн бид аливаа хүнд суртлыг багасгах, үйлчилгээг илүү хялбаршуулах, лиценз зөвшөөрлийг багасгах, аль болохоор хүнээс хамаарсан үйлчилгээг багасгах, энэ чиглэл рүү явах ёстой гэсэн, энэ хүрээнд арга хэмжээнүүдийг зохион байгуулж бид нэг цэгийн үйлчилгээний төвийг байгуулсан байгаа. Дээр нь бүх төрлийн зөвшөөрөл, лицензийг нэгтгээд, өнөөдөр ямар лиценз зөвшөөрлүүд олгогдож байна гэдгийг бид төрөлжүүлээд нэгтгэсэн товхимол гаргаж бизнес эрхлэгчдэд нээлттэйгээр энэ мэдээллийг өгч байгаа.

Нээлттэй мэдээллийн санг ашиглах тусгай эрх бүхий 3 төрлийн цахим хуудсыг гаргаж, дээр нь шуурхай мэдээлэл авах, өргөдөл гомдол авах хот-лайне шугамыг, холбоог нээлттэй ажиллуулж байгаа. Бүхэлд нь хэлбэл би түрүүн ярьсан, бизнесийн орчинд хүндрэл бэрхшээл дарамт үзүүлээд байгаа энэ зүйлүүдийг яаж зохистойгоор, мөн эдийн засгийн орчноо тааламжтай болгох чиглэлээр багасгах вэ гэдэг ийм алхмуудыг хийж байгаа, энэ хүрээнд би түрүүн дурдсан, Засгийн газрын 212, 213, 214 дүгээр тогтоолуудыг хүчингүй болгох, дахиад энэ зөвшөөрөл, лиценз, энэ давхардмал байдал, энэ чиглэлийн зүйлүүдийг шийдвэрлэж байгаа ийм асуудал байгаа юм.

Бид аль болохоор энэ дээр нэг цэгийн үйлчилгээтэй холбогдуулж хэлэхэд бизнесийн орчинтойгоо бид нээлттэй ярьдаг механизмуудыг бий болгоё гэж, энэ нэг цэгийн үйлчилгээний агуулгын хүрээнд. Тийм учраас бид бодлогын зөвлөл, мэргэжлийн холбоодын зөвлөлийг, энэ бодлогын зөвлөл гэдэг бол сайдын зөвлөл, энэндээ бид тухайн салбаруудын гол төлөөллийг оролцуулж тодорхой асуудлуудаар, тухайлбал түрүүн ярьсан, оёмол, сүлжмэл, уул уурхай, бусад бүхий л салбаруудын асуудлаар, татварын асуудлаар асуудлыг төр захиргааны байгууллагын хувьд Засгийн газарт оруулахдаа мэргэжлийн байгууллагуудын саналыг тусгаж байх ийм механизмыг бүрдүүлсэн байгаа гэж хэлж болно.

Улирлын чанартай боомтуудын хувьд ер нь энэ асуудал ялангуяа манай гишүүдээс, орон нутгаас, хил орчмын нутгуудаас, сүүлийн үед хилийн шууд гадна талдаа хиллэдэггүй аймаг, орон нутгаас нэлээд чухалчлан тавьж, янз бүрийн бараа бүтээгдэхүүнийг нэр төрлөөр, ялангуяа нефть бүтээгдэхүүн, уламжлалт бараа бүтээгдэхүүн, зэрэг сүүлийн үед тодорхой нэр төрлийн бүтээгдэхүүнд нэлээд асуудлыг тавьж байгаа. Бид энэ асуудлуудыг холбогдох байгууллагууд, тэр дотроо Гадаад хэргийн яам, бусад гаалийн байгууллага, бусад байгууллагуудтай хамтран сүүлийн үеийн мэдээлэл, тоо баримтыг танд жич хүргүүлье гэж хэлье.

Ц.Нямдорж: - З.Энхболд гишүүн асуултаа асууя.

З.Энхболд: - Баярлалаа, өөрийн чинь илтгэлд 2004 оны экспорт 64.3 хувиар өссөн гэж гарч байна, энэ 64.3-ын хэд нь нэр төрлийн өсөлт вэ? Хэд нь үнийн өсөлтөөс орсон бэ гэдгийг ялгаад өгөөчээ.

Хоёрдугаар асуулт экспортыг нэмэгдүүлэх бололцоо гээд график байна, тэрний Хятад гэдэг дээр 250 саяын экспортыг нэмэгдүүлэх боломж байна гэж бичсэн байна. Тэр цайраа хэлээд байна уу? Эсвэл өөр нэр төрөл, мал аж ахуйг хэлээд байна уу? Тэрийг томоохон улсуудаар нь бололцоо байдаг юм байна, тэрий нь экспортлоход саад болоод байгаа юм нь юу юм бэ гэдгийг хариулж өгнө үү.

Гуравдугаарт үйлчилгээний экспорт, программ хангамжийн экспорт гэх мэтийн шинэ гарч ирж байгаа эдийн засгийн салбаруудыг танай яам хариуцах уу? Эсвэл Сайханбилэгийн агентлагийн ажил уу? Монгол улсын сул тал газар зүйн байршил, тээврийн зардал, манайд юу ч үйлдвэрлэсэн тээврийн зардлын нэмэгдлээсээ болоод өрсөлдөх чадваргүй болоод байдаг. Тэгэхээр миний түрүүчийн хэлсэн 2 юм бол тээврийн зардал шаарддаггүй экспорт байгаа юм. Call центр, out sors-ын программ хангамж гээд интернетээр явчихдаг, энэ аль яамны харъяа вэ? Интернет гэдэг гайхамшигтай, улс орнуудыг бүгдийг нэг шугам дээр аваачаад тавьсан байгаа, энийг ашиглаж экспортоо нэмэгдүүлэх боломжийг  судалж үзсэн үү? Танай яамны ажил мөн үү, үгүй юу, ийм 3 асуулт байна.

Ц.Нямдорж: - Энхболд гишүүний асуултад сайд хариулъя.

С.Батболд: - Энхболд гишүүний асуултад хариулъя. Өнгөрсөн оны өсөлтийн экспортын гол нэр төрлийн бараагаар товчхон хэдэн тоон үзүүлэлтүүдийг дурдъя. Бог малын өлөн гэдэс 2003 онтой харьцуулахад 2004 онд нийт би хувиар нь хэлье, 31.7 хувиар өссөн байгаа, буурсан зүйлүүд ч байна, тухайлбал уул уурхайн бараа бүтээгдэхүүн, хайлуур жонш дээр манай экспорт 44 хувиар өссөн үзүүлэлт гарч байна. Зэсийн баяжуулалтын хувьд та хэллээ, харьцангуй дэлхийн зах зээл дээр байгаа үнийн өсөлтийн таатай нөхцөл байдал эерэгээр нөлөөлсөн нь ойлгомжтой, энд үнийн өсөлтийн үүднээс 73.7 хувийн өсөлт зэсийн баяжмал дээр гарсан байна.

Гянт болдын хүдэр баяжмал бага хэмжээний экспорт байдаг, энэ маань үндсэндээ 5 дахин нэмэгдсэн ийм хэмжээ гарч байгаа, 195 мянган тонн, өмнө нь 30 мянга орчим байсан бол 195 мянган тонны баяжмал гарсан. Молибдены баяжмалын хувьд 31 хувийн өсөлт гарсан, хонины угаасан ноосон дээр 18 хувийнх, ямааны самнасан ноолуур дээр 69.4 хувь, энэ бол бодит хэмжээг би ярьж байна.

З.Энхболд: - Биет хэмжээ, үнийн өсөлтийн харьцааг асууж байна. 64.3 хувийн өсөлт дотор эзэлж байгаа биет хэмжээ нь хэд юм?

С.Батболд: - Би биет хэмжээг хэлж байна, энд биет хэмжээгээр өссөн өсөлт нь түрүүн биет хэмжээгээр өссөн өсөлтийг дээр дурдсан бараа бүтээгдэхүүн дээр хэлж байна, боловсруулаагүй буюу хагас боловсруулсан алт дээр 71 хувиар, ингэж бусад бараа бүтээгдэхүүн дээр иймэрхүү өсөлтүүд гарсныг товчхон дурдаж хэлж болж байна. Нийт өсөлтийн хэмжээ нь саяын биет хэмжээгээр гарсан үнийн өсөлтийг дурдаж байна, яг үнийн өсөлтийн хувьд эцсийн тоо баримт харьцуулсан тоо баримт алга, гэхдээ түрүүн өөрөө хэлсэн, дэлхийн зах зээл дээр байгаа, ялангуяа уул уурхайн бараа бүтээгдэхүүн, тухайлбал зэсийн баяжмал, молибдений баяжмал, бусад алтны үнэ, ханш өндөр байгаа нь энд эерэгээр нөлөөлсөн гэдэг нь ойлгомжтой, энэ тоог бид гаргаж өгье. Яг энэ тоо над дээр алга байна.

З.Энхболд: - Би лавлаад байдгийн учир нь ийм л дээ, дэлхийн зах зээл дээр манай түүхий эдийн үнэ өсөнгүүт экспорт шууд 60 хувиар өсч байна, энэ эмзэг өсөлт байхгүй юу, нэр төрлийн болон тоо хэмжээний хувьд гэхээсээ илүү үнийн нэг удаагийн өсөлтөөс болж өсөөд байна л даа. Тэгэхээр манай экспортын эмзэг байдлаа алга болгохын тулд олон нэр төрлийн бүтээгдэхүүн, энэ тал руу бодлого явж байгаа гэж ойлгож байгаа шүү дээ.

С.Батболд: - Бид одоо сая энэ мэдээллийн гол агуулга ерөөсөө биднийг Дэлхийн худалдааны байгууллага дээр ч ярихад энд ярьж байгаа экспорт маань алт, зэс гэсэн цөөхөн нэр төрлөөс хамаараад байгаа нь эмзэг байна гэдгийг дэмжээд 7200 нэр төрлөөр та нар бараа бүтээгдэхүүн гаргах юм бол бид тэрийг чинь татваргүй авъя буюу экспортын сууриа нэмээч гэдэг хөрсөө  өргөжүүлээч гэдэг энэ асуудлыг л яриад байгаа, тийм учраас гишүүний тавьж байгаа асуудалтай санал нэг байна.

Бид экспортын эдийн засгийн эмзэг байдлыг бид экспортынхоо нэр төрөл, бараа үйлчилгээг нэмэгдүүлэх зорилгоор эрсдэлээ багасгах ёстой, энэ тал дээр бид гадаад болон дотоод боломжийг бизнес эрхлэгчиддээ, энэ салбартаа, үйлдвэрлэлдээ гаргаж өгөх ёстой, энэ чиглэлээр ажиллаж байгаа арга хэмжээнүүдийн талаар өнөөдөр ярьж байна.

Харин таны саяын хэлсэн нэг асуудал бол шинэ бүтээгдэхүүн гэдэг асуудал бол энэнтэй холбоотой, энэ дотроо мэдээллийн технологийн давуу талыг ашиглах, зайн болон алслалын болон энэ үйлчилгээ, экспортыг нэмэгдүүлэх энэ потенциалыг дэмжих ёстой, бас хамгийн анхаарч үзэж байгаа энэ чиглэл юм гэдэг дээр Засгийн газар дээр авч хэрэгжүүлж байгаа хөтөлбөрүүдэд тодорхой заасан байгаа.

Бидний Yйлдвэр худалдааны яамны хувьд бид ерөнхийд нь энэ орчинг нь тааламжтай болгох, боломжийг бий болгох гэсэн ийм чиглэлээр нь аливаа салбар, нэр төрлийг гэхээсээ илүү нийтлэг талаас нь илүү анхаарч, энэ эрх зүйн орчинг нь бий болгох, тухайн улс орнуудтай, 2 талын болон олон талын гэрээ хэлэлцээрийг байгуулах журмаар энийг дэмжих ийм орчинг нь бүрдүүлэх чиглэл рүү илүү анхаарч байгаа гэж хэлж болно.

Мэдээж хэрэг барилгын салбарын, хөдөө аж ахуйн салбарын, мэдээллийн технологийн салбарын энэ бодлого, түүний хэрэгжилт нь тухайн асуудал хариуцаж байгаа, бодлогыг боловсруулж байгаа төрийн захиргааны төв байгууллага болон төрийн захиргааны байгууллагуудаар нь хэрэгжүүлэх нь ойлгомжтой, энийг бид дэмжиж хамтарч үйл ажиллагаа явуулах ёстой гэж бодож байна. Таны тавьсан асуудлын хувьд.

Хятадын 250 сая долларын экспорт бол та хаанаас гаргаад харчихав, ер нь бидний хувьд үнийн дүнгээр нь гаргасан тодорхой тоо гаргаагүй байна, наад тооны үндэслэлийг эргэж бас үзэх ёстой. Гол хэлж байгаа, төлөвлөгдөж байгаа нэмэгдэх энэ бүтээгдэхүүн бол та түрүүн хэлсэн, цайрын баяжмал байгаа. Мэдээж хэрэг зэсийн баяжмалын үнэ ханш нэмэгдэх, дээр нь бид нүүрсний экспортыг чанаржуулах, өрсөлдөх чадварыг нэмэгдүүлэх энэ чиглэл рүү анхаарах ёстой. Тийм учраас энэ бүтээгдэхүүнээс дээр нь малын гаралтай бүтээгдэхүүнийг оруулах ёстой гэж бодож байна.

Гэхдээ энд нэг зүйлийг нэмж хэлэхэд бид Yйлдвэр худалдааны яамнаас тавьж байгаа, цаашдаа ч бид татварын болон бусад бизнесийн орчинтой холбоотой асуудлыг тавихад бидний хувьд бодлого болгож тавьж байгаа гол асуудал бол бид цаашдаа түүхий эд гаргаад байх асуудлыг дэмжих биш юм, энэ дээрээ холбогдох татварыг тавьж өгөх ёстой, үйлдвэрлэлээ хамгаалах ёстой, харин бид нар аль болохоор нэмүү өртгийг бий болгох, уул уурхайн салбарт ч, хөдөө аж ахуйн салбарт ч, бусад салбаруудад нэмэгдсэн өртгийг бий болгох энэ чиглэлийн бодлогыг бодитой асуудал болгож, экспорт, импортын ялгавартай татварын тарифын хүрээнд, мөн үйлдвэрлэлийг дэмжих бусад бодлогын хүрээнд энэ асуудлыг боловсруулж байгаа гэж хэлж болно.

Ц.Нямдорж: - Пүрэвдорж гишүүн асуултаа асууя. Товчхон асуугаад маш товчхон хариулмаар байна, сайдаа, жаахан нурших тал руугаа явж байна.

Л.Пүрэвдорж: - Нэгдүгээрт түрүүн Энхболд гишүүн асуулт хөндлөө, ерөөсөө сүүлийн хэдэн жилд монгол орны экспортод шинээр бий болсон нэр төрөл юу юм бэ? Энэ дотроо боловсруулсан бүтээгдэхүүн юу байна вэ гэсэн нэг тодорхой асуултад хариулаач.

Хоёрт, Эрдэнэтийн зэсийн боловсруулалтыг гүнзгийрүүлэх чиглэлээр өнгөрсөн 4 жилд нэлээд эрэл хайгуул хийсэн, энэ үндсэн дээр молибдены үйлдвэр саяхан ашиглалтад орж байна лээ, энэнээс гадна овоолон уусгах аргаар 15-20 мянган тонн зэс хайлуулах, мөн зэсийнхээ үндсэн хүдрийг хайлуулах ийм үйлдвэрүүд байгуулах эрэл хайгуул хийгдээд бас нэлээд цэгцрэх шатандаа явж байсан, энэ ажил ямар байна вэ? Зогссон уу, хэрвээ явж байгаа бол төлөв нь ямар байна вэ гэсэн тодорхой асуудал байна.

Зэстэй холбогдуулаад хэлэхэд Айвонхо майнзид боловсруулах үйлдвэр байгуулах талаар тодорхой юм хэлдэггүй юм шиг байна лээ, бид нар Айвонхо майнзийг зэсийг хайлуулаад өг гэж шаардах нь учир утга багатай байж магадгүй. Харин монголд зэс хайлуулах үйлдвэр байгуулсан нөхцөлд түүхий эдээ, зэсийнхээ хүдрийг дэлхийн зах зээлийн үнээр монголд нийлүүлэх ёстой гэдэг бол асуудал Айвонхо майнзтай тохирсон байх ёстой байх. Тэгээд ч манайд зэсийн баяжмал их байна, ер нь зэс хайлуулах үйлдвэр, зэс бүтээгдэхүүнээр монголын экспортыг нэмэгдүүлэх талаар танай яаман дээр ямар асуудал боловсрогдож ямар шатандаа явж байна вэ гэсэн тодорхой асуулт байна.

Дараа нь бид төмөр хайлуулах үйлдвэртэй, түүхий эдээр хангаж чаддаггүй, хүчин чадлын 20, 30 орчим хувийг ашиглаж байгаа, төмрийн хүдрийн баяжмал их баялаг, тэгээд лицензээс болоод хүдэр, үйлдвэр 2 холбогддоггүй байсан, одоо холбогдож байна уу, үгүй юу? Ерөөгийн нутагт байдаг Төмөртийн хүдрийг хятадууд түүхийгээр нь зөөж байгаа гэж сонссон, энийг баяжмал болгох, баяжуулах, цааш нь хайлуулах талаар танай яамнаас ямар бодлого хэрэгжиж байна вэ? Гэрээ хэлэлцээрт туссан зүйл бий юу гэсэн тодорхой асуулт байна.

Сүүлийн үед татварын шинжтэй холбогдуулаад ямар асуудал гарч ирж байна гэхээр экспортын тариф тогтооё гэсэн зүйлүүд их яригдаж байна, танай яам дэмжиж байгаа юм шиг байна, тухайлбал юу яригдаж байна гэвэл нэлээд газар авч байгаа зүйл юу гэвэл аж ахуйн нэгжийн орлогын татварыг 15 орчим хувийн нэг шатлалтай болгоод Эрдэнэтийн үйлдвэрээс авдаг бүх ашгийг тэрнээс давж байгаа монголын төсөвт ордог зүйлийг экспортын татвараар авъя гэсэн ийм үзэл санаа нэлээд газар авч байна. Энэ мөн арьс шир дээр экспортын тариф тогтооё гэж та нөхөд ярьж байх шиг байна, энэ маань хэр зэрэг оновчтой юм бэ? Хэр зэрэг бодсон юм бэ? Дэлхийн худалдааны чөлөөт худалдааны юутай зөрчилдөх үү, үгүй юу? Бид нар экспортоо хөгжүүлэх гэчихээд гаалийн тариф гаргаж ирж байгаа нь алс бодлогоороо ямар байх вэ? Манай гадаад худалдааны тэнцэлд ямар нөлөөтэй байх бол гэдэг талаар мэргэжлийн яамны хувьд маш тодорхой хариулаач гэж хүсч байна.

Дараагийн асуудал нь монгол орны арьс шир экспортын хэд дэх нэр төрөл юм, бараг гуравдахь нэр төрөл юм шиг байгаа юм, тэгээд энэ нэр төрлөөр бид нар ямарч санаачилга байдаггүй, дотоод зах зээл дээр хятадууд орж ирээд ноёлдог, гадагшаа гараад очихоор мөн монголчууд нэг нэг машин, хэд хэдэн ширхэг арьс ачаад очихоор нь гадаад зах зээл дээр хятадын улсууд голдуу зохицуулалттай зах зээл цохиж байгаад үний нь унагачихдаг, ийм байдал сүүлийн арваад жил ноёлж ирлээ, энэ талаар ахиц өөрчлөлт гарч байна уу? Яах гэж байна вэ? Энэ чигээр нь байлгаад байх юмуу? Өөр зохион байгуулалтын арга хэмжээ авах юмуу, эдийн засгийн арга хэмжээ авах юмуу гэсэн ийм тодорхой асуултад хариулж өгөөч гэж хүсч байна.

Ц.Нямдорж: - Пүрэвдорж гишүүний асуултад товчхон хариулъя.

С.Батболд: - Пүрэвдорж гишүүний асуултад хариулъя. Хэдийгээр чармайлт юмуу ажлын эхлэлүүд бодлогын ажил байгаа хэдий ч гэсэн манай экспортын нэр төрөлд харамсалтай нь бахархалтайгаар ийм зүйлүүдийг нэмээд шинээр бий болчихлоо гэж хэлэх зүйл цөөхөн байна гэдгийг хэлье. Бид бодлогын хувьд цаашдаа түрүүн хэлсэн, аль болохоор нэмэгдсэн өртгийг бий болгох, уламжлалт гаргаж байгаа экспортын бүтээгдэхүүнийхээ боловсруулалтын түвшинг нэмэгдүүлэх чиглэлийн бодлогыг дэмжих ёстой гэж, үүнийг түрүүчийн ярьж байгаа татварын бодлогоороо экспорт, импортын ялгавартай татварын болон бусад механизмуудаар бид яаж урамшуулах ёстой гэдэг тал дээр бид бодлого гаргах ёстой, энэ чиглэлээр бид судалгаа хийж байна.

Катодын зэс тодорхой хэмжээн дээр бага ч гэсэн гарч байгаа, би түрүүн хэлсэн, цайрын баяжмал гарах ийм бүтээгдэхүүний хувьд байна. чулуун нүүрс бага зэргээр гарч эхэлж байгаа, эдгээр нэр төрлийн бараа бүтээгдэхүүнээс өөр бодитойгоор хэлэх зүйл харьцангуй цөөхөн байна гэдгийг хэлье. Гэхдээ ийм боломж нэмэгдэж байгаа. Европын зах зээл дээр бид сүүлийн жилүүдэд экспортод гаргаж байгаа бол уламжлалт өлөн гэдэс, малын ноос ноолуураас гадна архийг гаргаж байгаа, хивс бас гарч эхэлж байгаа, энэ боломжууд эхэлж байгаа гэж хэлж болно. Сүүлийн үед консервлосон махан бүтээгдэхүүн гаргах ажил эхлэлийн шатандаа явж байна гэж хэлж болно.

Хоёрдугаарт Эрдэнэттэй холбогдсон асуултад бид Эрдэнэтийн хувьд бид цаашдаа ялангуяа бүтээгдэхүүнийг түрүүчийн хэлсэн зарчмын хүрээнд буюу нэмэгдсэн өртгийг бий болгох, үйлдвэрлэлийн хөгжлийнх нь хөтөлбөр талаас нь анхаарах ёстой, өмнө нь Төрийн өмчийн хороо, мөн Yйлдвэр худалдааны яамнаас өмнө жилүүдэд авч хэрэгжүүлж ирсэн энэ бодлогыг үргэлжлүүлэн энийг бодитой ажил хэрэг болгох талаар анхаарч ажиллаж байгаа гэж хэлж болно.

Бид энэ хавар молибдений баяжуулах ийм үйлдвэр нээгдсэн байгаа, мөн Эрдэнэт концерн үйлдвэрийн дэргэд жижигхэн нааштай эхлэл байгаа, энэ нь анх удаа зэс утас Монгол улс өөрөө үйлдвэрлэж эхэлж байгаа эхлэл байгаа, энийг туршилтын байгаа түвшинд биш аль болохоор илүү өргөн, болж өгвөл нийт экспортолж байгаа бараа бүтээгдэхүүндээ хүртэл ийм нэмэгдсэн өртгийг бий болгох энэ чиглэл рүү дэмжлэг бодлогыг хийх ёстой гэдэгтэй санал нэг байна. Магадгүй энэ хүрээнд, гэхдээ энэ асуудал маань Орос-монголын хамтарсан үйлдвэр учраас ялангуяа Төрийн өмчийн хорооны зүгээс энэ дээр илүү тодорхой юу өгөх байх, хамтарсан хурлаараа, хамтарсан зөвлөлөөрөө цаашдаа үйлдвэр технологийнхоо үе шатыг боловсронгуй болгох, хөрөнгө оруулалтаа шийдэх, ялангуяа, энэ хүрээнд авч хэлэлцэхээр төлөвлөгдөж байгаа гэдгийг Yйлдвэр худалдааны яаманд мэдээлэл өгсөн байгаа. Энэ чиглэлээр яг бодитой, ялангуяа Оросын талтайгаа хамтарч шийдвэрлэж байгаа, шийдвэрлэх гэж байгаа асуудлуудын талаар бидэнд сүүлийн мэдээллийг өгөөгүй байгаа. Гэхдээ бид энэ чиглэлээр үйл ажиллагаа явагдах ёстой, хамтарсан үйлдвэрийн хувьд дэлхийн зах зээл дээр бараа бүтээгдэхүүний үнэ ханш нааштай байгаа энэ үед нэмэгдсэн өртгийг бий болгох, үйлдвэрлэлийг нэмэгдүүлэх, үйлдвэрлэлийн шат дамжлагыг боловсронгуй болгох чиглэл рүү нь бид дэмжих ёстой гэж үзэж байгаа. Энэ хүрээнд бид Эрдэнэтийн дивидент, тухайлбал Ерөнхий сайд ярьж байсан, энийг үйлдвэрлэлийг дэмжих хөрөнгө оруулалт руу оруулах энэ чиглэл рүү нь болгоход Yйлдвэр худалдааны яамнаас дэмжлэг үзүүлэх ёстой гэж бодож байна.

Зэсийг бүхэлд нь Айвонхо болон бусад зэсийн үйлдвэрлэлийн хувьд түрүүчийн ярьсан бодлогын хүрээнд ер нь яаж үйлдвэрлэлийн үе шатыг нэмэгдүүлэх, нэмэгдсэн өртгийг бий болгох чиглэл дээр бодлого гаргах ёстой, бид энэ чиглэлээр Yйлдвэр худалдааны яам, холбогдох байгууллагуудын хүрээнд ярилцлагуудыг хийж хөрөнгө оруулагч нартай, ялангуяа Айвонхо майнз, бусад Эрдэнэт үйлдвэр зэрэгтэй энэ чиглэлээр, энэ ярилцлагыг цаашдаа бодитой ажил болгож Засгийн газрын түвшинд авч ярилцах ёстой гэж бодож байна.

Төмрийн үйлдвэрийн асуудлаар асуусан, төмрийн үйлдвэрийн хувьд бидэн дээр манай Их Хурлын гишүүдээс тодорхой саналууд тавьсан, ялангуяа түүхий эдийн баазыг хангаж өгөх шаардлагатай байна гэдэг асуудлыг Дарханы хар төмөрлөгийн үйлдвэр дээр шийдвэрлэх ёстой гэсэн энэ асуудлын хүрээнд бид тодорхой түүхий эдийн бааз, суурийг нь бий болгох, энэ асуудлыг авч үзэж байгаа. Тодорхой зарим нэг арга хэмжээ авагдсан байгаа, гэхдээ эдгээр зүйл маань бас нэг талаасаа үйлдвэрлэлийг дэмжиж байгаа хэдий ч нөгөө талаасаа зөрчил бий болгож байгаа. Ялангуяа энэ дээр өмнө гарсан бодлого маань өөрөө тодорхой байгаагүйгээс үүдэж ялангуяа лицензтэй холбогдсон ийм зөрчил, маргаанууд гарч ирж байгаа.

Гэхдээ бид барьж байгаа зарчим бол үндэсний үйлдвэрээ, тэр дотроо маш их өндөр хөрөнгө оруулалтаар бий болсон Дарханы хар төмөрлөгийн үйлдвэрийн үр өгөөжийг нэмэгдүүлэх, үйлдвэрлэлийг түүхий эдээр хангах энэ чиглэлийн асуудлыг дэмжих ёстой гэсэн ийм байр суурьтай байгаа, тийм учраас энийг бид тодотгож, өшөө таны тавьсан Төмөртэйн хүдрийн ордын хувьд бид тодотгол гаргаж өгөх нь зүйтэй гэж бодож байна. Энэ талаар манай холбогдох газрын дарга нэмж мэдээлэл өгөх болно.

Экспортын барааны хувьд дэмжих бодлогыг, ялангуяа экспортын татварын хувьд тавьж байгаа энэ санааг зүйтэй гэж хэлж байгаатай санал нэг байна. Бид ер нь цаашдаа эдийн засгийн өсөлтийг хангахад мэдээж хэрэг таны хэлж байгаатай татварын тогтолцоо маань өөрөө боловсронгуй болох, ялангуяа нэг шат руу аажмаар шилжих гэсэн энэ хандлагыг цаашдаа дэмжиж байгаа. Бизнес эрхлэгч нартай уулзаж байгаа уулзалтууд дээр бидний байнга уулздаг уулзалт дээр татварын хэмжээг буулгаж, нэг шатлалтай болгох, бидний зарим ярьдгаар давхар балансгүй болгох, НӨТ-ын хэмжээг арай багасгаж өгөх нь цаашдаа эдийн засгийг эрүүлжүүлэх, татварын хөрс, баазыг нэмэгдүүлэхэд ач холбогдолтой гэдэг ийм талаас нь бизнес эрхлэгчид маань нэлээд тодорхой саналуудыг тавьдаг. Тийм учраас бид энэ чиглэл рүү нь бодлого гаргаж ийм шийдэл УИХ-ын түвшинд, Засгийн газрын түвшинд татварын асуудлаа ярих үеэр гаргах юм бол экспортын татварын асуудлыг гаргаж ирэх асуудал бас зохих ёсны асуудал юм гэж хэлж болно.

Ц.Нямдорж: - Нэмж асуултад Бадарч дарга хариулъя.

Д.Бадарч: - Төмөрлөгийн үйлдвэрийн хувьд 2004 оны байдлаар хүчин чадлынхаа 37 хувийг ашигласан, 2005 онд 40 хувь хүрч ашиглана гэж үзэж байгаа, тэгэхээр өнөөдрийн байдлаар сая сайд ярилаа, Дарханы төмрийн үйлдвэрийн түүхий эдийн баазын асуудлыг бид нар шийдэж байна гэж, тэгэхээр бид нар цаашдаа бүтээгдэхүүний түүхий эдээс хараат бус байдалтай байхын тулд доймон зуух барих байгуулах асуудлыг ярьж байгаа, түүнээс гадна өнөөдрийн хувьд хамгийн түрүүнд шийдвэрлэхээр тавьж байгаа асуудал бол төмрийн хүдрийн татварын асуудал байгаа.

Дараагийн асуудал арьс ширэтй холбоотой асуудал байгаа, арьс ширний асуудал юуны түрүүнд цэвэрлэх байгууламжтай холбоотой, тэгэхээр бид нар Дархан хот болон Улаанбаатар дахь Харгиа компаний цэвэрлэх байгууламжийг шинэчлэх асуудлуудыг тавьсан, Дарханы цэвэрлэх байгууламжийн асуудлыг Чехийн техник эдийн засгийн тусламжаар, Харгиагийн цэвэрлэх байгууламжийн асуудлыг японы техник эдийн засгийн тусламжаар шийдвэрлэхээр асуудал тавиад байна.

Түүнээс гадна бид нар шинэ технологи нэвтрүүлэх талаар гадаадаас мэргэжилтнүүдийг урьж авчирч байна, жишээлбэл том ширний хувьд Монгол шевро дээр мэргэжилтэн аваад ажиллуулж байна. Мөн үслэг боловсруулах хүрээнд Дархан нэхий болон бусад үслэг эдлэлийн үйлдвэрүүдээр Испаниас өндөр мэргэжлийн зөвлөх аваад ажиллаж байна.

Эдгээрийн бэлтгэлийн хувьд бид нар биржийн системд түүхий эд бэлтгэлийг шилжүүлэхээр хууль эрх зүйн орчин бий болгох хүрээнд асуудал боловсруулж байна,ойрын үед Их Хуралд оруулна.

В.Энхболд: - Түрүүн Пүрэвдорж гишүүний асуулт дээр ганц нэг юм тодруулъя. Манай экспортын нэр төрлийн бүтээгдэхүүн төрөлжиж байна уу гэж, энэ дээр дотроо хийх юмнууд байгаа, гадаад талдаа манай худалдааны гол түнш, зах зээлүүд маань өөрсдөө тарифын болон тарифын бус, дээр нь тээврийн гээд 3 төрлийн барьерүүд бидэнд байнга байдаг учраас бид энэ асуудлуудыг хөнгөлөх талаар хэлэлцээ хийж байгаа юм. Сая Европын холбоотой хийсэн хэлэлцээ бас их боломж олгосон. Оросуудтай хийсэн хэлэлцээ гэх мэт, ингэхээр цаашдаа төрөлжих болов уу гэж бодож байна.

Хоёрдугаарт экспортын татвар оногдуулна гэдэг нь бас олон улсын зарчимтай эсрэг байх тийм хандлага бий гэдэг дээр энэ бол үнэний зүйтэй, гэхдээ манайх 97 онд Дэлхийн худалдааны байгууллагад элсэхдээ жишээлбэл түүхий ноолуур дээр гаргах экспортын татварыг 10 жилийн хугацаанд буюу 2007 оны 12 дугаар сарын 31 хүртэл бид нар үнийн дүнгийн 30 хүртэл хувь ногдуулж болно гэсэн амлалттай байж байгаа, жишээлбэл энэ санал дотор ноолуур явж байгаа, голдуу арьс ширний түүхий эдүүд явж байгаа. Эд нар нь нэг үгээр хэлбэл бид нар олон улсын гэрээ эрхээр хүлээсэн үүргийнхээ хүрээнд байж байгаа, хоёрдугаарт ер нь бас ядуу буурай түвшинд байгаа орнууд эдийн засгаа, ялангуяа дотоодын үйлдвэрлэлээ хамгаалах зарим тийм заалт Дэлхийн худалдааны байгууллага болон олон улсын эдийн засгийн хэлэлцээрүүдэд байдаг, энэ хүрээнд нь авч байгаа юм гэж хариулмаар байна.

Ц.Нямдорж: - Идэвхтэн гишүүн асуултаа асууя.

Д.Идэвхтэн: - Гадаад худалдааны алдагдлыг багасгах чиглэлээр хийж байгаа ажлуудаас мэдээлж өгнө үү. Түүнтэй холбогдуулаад манай үйлдвэрийн бүтээгдэхүүний боловсруулалтыг гүнзгийрүүлэх гээд олон юм гарах юм шиг байгаа юм. Зэс байж байна, жилдээ 10 гаруй тонн алт олборлож байна, тэрнийг зүгээр банкинд худалдаад хадгалаад зогсож байна. Гоёл чимэглэлийн зүйл хийж худалдаалж экспортын боломжийг нэмэгдүүлэх гэдэг юмуу? Эсвэл нүүрсийг зүгээр авчрах, нүүрс химийн үйлдвэр бий болгох талаар, гэх мэтчилэнгийн чиглэлээр хийж байгаа, бодож байгаа, төлөвлөж байгаа юм байна уу гэж нэгдүгээрт асууя, гадаад худалдааны алдагдал.

Хоёрдугаарт Монгол, Оросын хоорондын худалдааг либеральчлах, хөнгөвчлөх чиглэлээр 2 улсын Засгийн газар хоорондын хэлэлцээрт тусгах, тодотгох ийм шаардлагатай асуудал байна уу? Бас оросын талд, оросын парламентад тавьж хил гаалийн дэг журмыг тогтоосон оросын хууль, эрх зүйн актуудад монгол оросын хил худалдаа, хилээр бараа таваар нэвтрүүлэх, өнгөрүүлэхтэй холбогдсон харилцаанд хөнгөвчлөл үзүүлэх, энэ чиглэлээр ямар асуудал байна вэ? Боловсруулж байгаа, бодож байгаа юм байна уу гэж асууж байна. Энэ юутай холбогдож гарч байгаа вэ гэхээр оростой хийж байгаа худалдаа жил болгон багасах хандлагатай байгаа, ялангуяа жижиг, дунд бизнесийн хүрээнд хил худалдааны хүрээнд, тэр нь оросын талын хил, гаалийн байгууллагын хүнд сурталтай холбогдож бий болж байгаа зүйл. Ил тодорхой яригддаг, оросын хил явж байхын оронд урагшаа явах нь нэлээд хялбар гэж үздэг гэх мэтийн, ийм 2 асуултад хариулж өгнө үү гэж хүсч байна. Эрх зүйн утгаар тодотгож хэлээрэй.

Ц.Нямдорж: - Товчхон хариулъя.

В.Энхболд: - Гадаад худалдааны балансын алдагдлыг багасгах талаар гадаад талдаа болон дотоод талдаа хийж байгаа ажил гэж үндсэндээ 2 хувааж болох юм, бид нарын түрүүний хэлсэн гадаад талдаа хийж байгаа олон талт болон 2 талын болон бүс нутгийн хэлэлцээнүүд нь зах зээлээ нээх нөхцөлөө 2 оронтой, тухайн оронтой хийх нөхцөлөө хөнгөвчлөх чиглэлээр хийгдэж байгаа. Ямарч байсан 2004 оны эхний 9 сарын байдлаар түрүүн илтгэлд дурдсан, манайх гадаад худалдааны баланс 22.5 хувиар буурсан үзүүлэлт гарч байгаа нь энэ онд бид нар ер нь баланс багасах ийм хандлага гараад ирсэн байж байгаа. 

Дотоод талдаа үйлдвэрлэлээ нэмэгдүүлэх, экспортоо өргөжүүлэх талаар үйлдвэрийн бодлого дээр Бадарч дарга үг хэлэх байх. Ер нь гадаад худалдааны алдагдлыг багасгахад бид нар түрүүн ч асуугдаж байсан, үйлчилгээний худалдаа гэдэг юмыг өнөөдөр бид нар гадаад худалдааны балансад орохгүй байж байгаа, энэ асуудал бол ганцхан Худалдааны яамны асуудал биш, Сангийн яам, тээвэр, үйлчилгээ хариуцсан болон түрүүний интернетийн төв, энэ бүх байгууллага хариуцсан байгууллагад нэгдсэн асуудал, бид нар энэ асуудлаар Сангийн яам, Монголбанктай ярьж байгаа. Цаашдаа ямар аргачлалаар, үйлчилгээний худалдааг бид нар худалдааны балансад оруулах юм бэ гэдэг асуудал тавьж байгаа. Ер нь далайд гарцгүй орон бол цаашдаа үйлчилгээний худалдааг дэмжих, ялангуяа электрон худалдаа, цахим худалдааг дэмжих асуудал чухал байгаа, энийг дэмжих ийм бодлоготой байгаа.

С.Батболд: - Ер нь оростой харилцах асуудлыг түрүүн нэлээд дэлгэрэнгүй хэлсэн, базаад дахиад хэлбэл оростой бид нар харилцаа, хамтын ажиллагаа маань сүүлийн арав гаруй жил буураад ирсэн, энд эдийн засгийн, зах зээлийн шилжилтийн, энэ дээр нэг тал нь бидэнд ОХУ-ын өөрийн дотоодын тарифын болон тарифын бус хязгаарлалтууд гол бэрхшээлүүд нь болж байдаг. Тэгэхээр ОХУ бол Дэлхийн худалдааны байгууллагын гишүүн орон биш болохоор өөрөө өөрсдийнхөө дотоодын үйлдвэрлэлээ хамгаалах, мөн экспортоо дэмжих, импортоо урамшуулах энэ хамгаалах энэ бодлогоо өөрсдөө гаргаж байдаг учраас манай уламжлалт бараа бүтээгдэхүүнд бэрхшээлүүд үүсч байгаа.

Тарифын гэдэг маань яагаад буурч ирсэн гэхээр үндсэн манай экспортын бараа бүтээгдэхүүнд оросын зах зээл дээр гарахын тулд доод тал нь 35, дээшээгээ 70 хүртэл хувийн тарифын татвар авч байгаа, гаалийн татвар. Дээр нь бидэнд гараад байдаг маш том бэрхшээл бол тарифын бус хязгаарлалтууд гэж бидний яриад байдаг ийм асуудал байгаа. Энэ дээр хорио цээрийн албаны асуудал, стандартын асуудлууд байдаг. Дээр нь хүнд суртлын асуудлууд байдаг, энэ олон асуудлууд нь байгаа учраас манай бараа бүтээгдэхүүн, дээр нь транзит тээврийн, мөн тээврийн тариф нь оросын  төмөр зам дээр асар өндөр байгаа зэрэг энэ асуудлууд нь манай экспортыг, манай худалдааг ОХУ-тай бууруулж ирсэн үндсэн шалтгаанууд байгаа.

Тэгэхээр бидэнд энд ганц зүйлийг хараад яриад байгаа зүйл маань юу гэхээр энийг багасгах, тарифын хэмжээг нь бууруулах, тарифын бус саадыг цааш нь байхгүй болгоход зориулсан арга хэмжээнүүдийг авч байгаа. Засгийн газар хоорондын комиссын хүрээнд ч авч байгаа, мөн 2 Засгийн газрын хооронд. Энэ нь юу гэхээр ОХУ Дэлхийн худалдааны байгууллагын гишүүн орон болсон нөхцөлд бид энэ нь ирэх оноос 2006 оноос бид орно гэж найдаж байгаа. Ийм нөхцөлд манай бараа бүтээгдэхүүн оросын зах зээл дээр гарах экспортын бараа бүтээгдэхүүний татвар маань дунджаар 11-13 хувийн хооронд бууж ирнэ гэсэн үг. Тэрний дараагийн шатанд нь бид нар сая ОХУ-тай, ялангуяа эдийн засгийн хөгжлийн яам, Засгийн газар хоорондын түвшинд ярьж байгаа асуудал бол Орос Монголын хооронд чөлөөт худалдааны гэрээ хэлэлцээ байгуулж, чөлөөт худалдааны бүс байгуулъя гэсэн ийм асуудал. Энэ бол бидний яриад байгаа тарифын асуудал, тарифын хязгаарлалтыг байхгүй болгох ийм ач холбогдолтой алхам байгаа. 

Тийм учраас ОХУ Дэлхийн худалдааны гишүүн болж нэгдсэн орсны дараа бидний энэ ярьж байгаа зүйлүүд нэмэгдэнэ, сайжирна гэсэн ийм найдлагатайгаар бид харж байгаа. Ганцхан манай бараа бүтээгдэхүүн, түрүүн ярьсан, манай гишүүдийн яриад байгаа, бид эндээ зохицуулж, экспортынхоо нэр төрөл, уламжлалт экспортын бүтээгдэхүүн, шинэ нэр төрлийн бүтээгдэхүүн нэмэгдүүлэх энэ ажил дээрээ Монгол улс маань монголын үйлдвэрлэл маань бэлтгэгдэх ёстой гэдэг ийм зүйлийг хэлмээр байна.

Ц.Нямдорж: - Содномцэрэн гишүүн асуултаа асууя.

Ч.Содномцэрэн: - Манай экспорт бол түүхий эдийн экспорт болчихоод байгаа юм, экспортын гол бүтээгдэхүүн болох уул уурхайн бүтээгдэхүүн тэр чигээрээ бараг анхан шатны боловсруулалт байхгүй гарч байгаа, дээрээс нь мал аж ахуйн бүтээгдэхүүн байгаа, арьс шир, ноолуур гээд бас л боловсруулалт байхгүй гарч байгаа. Тэгэхээр энэ дээр бас иргэдээс нэлээд шүүмжлэлттэй ханддаг, ерөөсөө байгаа материалаа түүхийгээр нь татваргүй гаргаад байна гэж, тэгэхээр энэ дээр манай яам цаашдаа ямар бодлого барих юм бэ? Дэлхийн худалдааны байгууллагаас авсан амлалт ийм байдаг гээд яриад 2030 хэдэн он хүргэх юмуу яах юм, энэ дээрээ түүхийгээр гарч байгаа, татваргүй гарч байгаа бараан дээрээ ялгавартай татвар тогтоох асуудлыг энэ Засгийн газартаа оруулж болохгүй юу? Тухайлбал одоо бэлэн бүтээгдэхүүн болгоод гаргах юм бол татваргүй, 0, дунд болон анхан шатны боловсруулалттай гарах юм бол тодорхой хувиар татвар тавьдаг, бүр түүхийгээрээ гарах юм бол бүр өндөр тавьдаг ийм ялгавартай тавьдаг татварын асуудлыг Засгийн газарт оруулж, Их Хуралд оруулж ирж болохгүй юу? Одоо энийг гадна талдаа ялангуяа уул уурхайн бүтээгдэхүүн дээр их шүүмжлэлттэй хандаж байна шүү дээ. Цайр байна, нүүрс байна, төмрийн хүдэр байна, энийг сүүлийн үед нэлээд их ярьж байна, энэ асуудлыг асуух гэсэн юм.

Ц.Нямдорж: - Батболд сайд хариулъя.

С.Батболд: - Содномцэрэн гишүүний асуултад хариулъя, тэгэхээр бид таны хэлж байгаа асуудалтай санал нэг байна. Бид ер нь цаашдаа экспортын гаалийн зарим бараанд ногдуулах экспортын гаалийн татварын хэмжээ тогтоох, энэ хуульд нэмэлт өөрчлөлт оруулах тухай ярьж байгаа. Засгийн газар дээр оруулаад ирнэ гэж байгаа, энд бид нар энэ асуудал хэлэлцэгдэж байгаа. Энд дараахь нэр төрлийн бүтээгдэхүүн, манай гол хөдөө аж ахуйн түүхий эд, бүтээгдэхүүн орж байгаа. Адууны дэл сүүл, үхэр, адууны шинэ болон давсалсан, янз бүрийн хэлбэрээр боловсруулсан шир орж байгаа, хонины боловсруулсан болон боловсруулаагүй арьс, тэмээний шир, ямааны ноолуур, угаасан ноолуур гээд бидний жагсаалтад байдаг түүхий эд, бараа бүтээгдэхүүндээ Дэлхийн худалдааны байгууллагаас бидэнд олгогдсон хэмжээний хүрээнд бидэнд дээд хэмжээний экспортын татвар ногдуулах энэ хувь хэмжээ маань 20-иос дээш илүү гарахгүйгээр байгаа. Тэгэхээр бид энэ хэмжээндээ хүртэл эдгээр бараа бүтээгдэхүүндээ татвар ногдуулах асуудлыг Засгийн газраар хэлэлцүүлээд УИХ-даа оруулж ирэхээр бэлтгээд ажиллаж байна. Тийм учраас энэ дээр та бүхнийг дэмжиж өгөөрэй гэж хүсэх байна.

Ц.Нямдорж: - Баттулга гишүүн асуултаа асууя. Батболд сайдаа хурдан оруулаад ирээч, сайн саналаа.
Х.Баттулга: - Баярлалаа, сайдын илтгэлтэй танилцлаа, 3 асуулт байна. Сая малаас гаралтай түүхий эдийг гээд ярьж байна, энэ дээр Туркийн арьс боловсруулах үйлдвэрийн асуудал яригдаж байсан, сайд өөрөө дэмжээд явж байсан, энэ чухам ямар түвшинд явж байгаа вэ? Энэ юу гэвэл манайд стратегийн, юу гэдэг юм бүтээгдэхүүн маань малаас гаралтай түүхий эд байж байгаа, энэ нь жилдээ доод тал нь 2-3 сая арьс шир хагас боловсруулсан нэрээр экспортод гарч байгаа, одоо хуучин Арьс ширний үйлдвэр гээд очоод үзэхэд 60 орчим хятадуудын өөрсдийн маш хямдханаар боловсруулдаг, экологийн хувьд үнэхээр тийм хэцүү үйлдвэрүүд, боловсруулсан болгоод энэ түүхий эд чинь бүгд гадагшаа гараад явж байгаа. Хэрвээ бид нар энийгээ барьж аваад өөрийн нэмүү өртөг шингэсэн бүтээгдэхүүн хийгээд гаргах юм бол сая Европын холбоо руу бүтээгдэхүүн гаргахад татваргүй орж байна гэж байна, энэ нөхцөл дээр гэдэг юмуу, дор хаяж 2-3 сая арьс, шир, нэхий гэдэг чинь одоогийн дундаж үнээр 20, 30 сая доллар, хэрвээ бид боловсруулаад гаргавал 100 саяас доошгүйгээр тийм валютын нөөц харагдаж байгаа, энэ дээр тодорхой тийм юм байна уу? Уул нь Туркуудын яриад байсан юм тодорхой санал орж ирээд байсан шүү дээ, энэ чухам ямар түвшинд байгаа вэ гэсэн асуулт байна.

Хоёрдугаарт жижиг, дунд үйлдвэрийг дэмжих бодлого гээд нэлээд юмнууд явагдсан юм байна, хууль санаачилсан гэж сонсогдсон, ер нь жижиг, дунд үйлдвэр гэдэг нь ямар шалгуураар тогтоож байгаа юм бэ? Жижиг үйлдвэр гэдэг нь юу юм, дунд үйлдвэр гэдэг юмуу? Эсвэл жижиг, дунд үйлдвэр гэж хамт явдаг юмуу? Энэ нь ажилчдын тоогоор байна уу? Эргэлтийн хөрөнгөөр байна уу? Ашгаар явж байна уу гэдэг энэ шалгуур тодорхой болсон уу гэдэг асуулт байна.

Гуравдугаар асуулт нь бид нар зөөлөн оёдлыг Америкт экспортлохдоо татваргүй ордог нөхцөл байсан, одоо сая дууссан, энийг яг бизнес нүдээр харахад монголын төрөөс тэр үедээ дэмжээгүй байсан гэдэг тэр утгаараа яг монгол хүнд наалдацтай юм гараагүй байхгүй юу, эзэд нь бүгд Хятад, Гонконгийн эзэд, манай ажилчид маш бага хэмжээний цалингаар хямд ажил хийдэг, ийм учраас энэ квот үндсэндээ монголчуудад наалдац багатайгаар өнгөрсөн, энэ хугацаанд. Европын холбоонд гаргаж байгаа 7200 бүтээгдэхүүн гээд энэ сайшаалтай юм, энийг яаж бид нар ашиглах вэ, түрүүний алдааг давтахгүйгээр тийм боломж бий юу гэсэн ийм 3 асуулт байна.

Ц.Нямдорж: - Сайд хариулъя.

С.Батболд: - Баттулга гишүүний асуултад хариулъя. Тэгэхээр Туркийн зээлэн дээр үнэхээр Yйлдвэр худалдааны яаман дээр энэ асуудал яригдаад явж байгаа асуудлын нэг мөн л дөө. Тэгэхээр энд 2 чиглэлийн зүйл дээр бид анхаарах ёстой байх шиг байгаа юм. Нэгдүгээрт бид ер нь үйлдвэр технологийн парк гэдэг зүйлийг байгуулъя гэдэг ийм асуудал яриад аль болох гадаадын зээл тусламжийг бид нар зориулалттай, тодорхой сонгодог утгаар нь паркийн түвшинд уялдаатайгаар хийе гэсэн ийм асуудлыг бодож байгаа юм л даа, зөвхөн арьс шир биш, бусад салбаруудаар. Гэтэл мэдээж хэрэг зах зээлийн харилцаа маань энэ бол ингээд нэгдсэн үйлдвэр, технологийн парк маягаар хийх боломжийг үгүйсгээд байгаа юм. Тэгээд нэг нь Төв аймагт хийе гээд, нэг нь хотын нэг дүүрэгт хийе гээд, нөгөөх нь нөгөө талд хийе гээд энэ нь түрүүчийн ярьсан цэвэрлэх байгууламж, олон талын асуудлууд, дэд бүтцээс гадна хорших, дагнах, энэ бүх асуудал дээр бэрхшээл үүсгэж байгаа, тийм учраас бид энэ дээр цаашдаа үйлдвэр, технологийн паркийг тодорхой салбаруудаар яаж хийх ёстой вэ гэдэг асуудлыг бид боловсруулаад Их Хурал маань дэмжээд ингэвэл бид цаашдаа орж ирж байгаа зээл тусламжийг тодорхой, Чойр дээр юу хийх ёстой юм, Төв аймаг дээр нь яах ёстой юм, Улаанбаатарын тодорхой газрыг яах ёстой гэдгийг хийгээд, тэнд монополь биш, сонирхогч байгууллагууд нь оролцоод консерциумын хэлбэрээр юмуу, хамтрах хэлбэрээр юмуу, хорших хэлбэрээр юмуу хийдэг ийм зүйлийг бид нар нэгдүгээрт суралцах, хийх ёстой юм шиг байгаа юм.Тэгэхгүй бол бид нар тал тал тийшээ авч яваад хоорондоо ийм юм үүсгэдэг нэг асуудал.

Хоёрдугаар бэрхшээл нь тэрнээсээ илүү бодитой бэрхшээл, тэр бол яах вэ онолын талын бэрхшээл, эхнийх, хоёрдахь нь бид нар Засгийн газар маань аливаа зээл тусламж авахаар баталгаа гаргаж өг гэдэг ийм нөхцөлд ордог, тэгэхээр Туркийн 20 сая долларын зээл бол одоогийн шатанд тавигдаж байгаа гол асуудал бол Монгол улсын Засгийн газар наад зах нь 25 хувьд нь Засгийн газраасаа баталгаа гаргаж өг гэдэг ийм асуудал тавьсан, бид энийг Yйлдвэр худалдааны яамны зүгээс энийг авах нь зүйтэй, энэ салбарыг дэмжих нь зүйтэй, түрүүчийн гишүүний хэлснээр олон давуу тал байна, үндэсний үйлдвэрлэл дэмжих, хятадын түүхий эд, арьс ширийг зөөгөөд аваад гарч байгаа асуудлыг багасгах, энэ бүх асуудалд ач холбогдолтой гэдгээр нь бид холбогдох байгууллага тухайлбал Сангийн яаман дээр тавьсан байгаа, Монголбанкинд тавьсан байгаа. 

Тэгэхээр энэ 25 хувийнх нь баталгааг бид нар шийдүүлж чадахгүй байгаа, ний нуугүй хэлэхэд. 25 хувийнх нь баталгааг Засгийн газар дээр манай Сангийн яам, Монголбанк дэмжээд өгөх юм бол, энийг шийдээд өгөх юм бол Валютын сан гэдэг юмуу, бусад бэрхшээлүүд байдаг л байх, энийг шийдээд өгвөл бид энийг оруулахын төлөө байна. Түүнтэй нэг адил бид яг адилхан Японы 2 шаттай зээлийн асуудлыг яриад байгаа, зарим нь энэ хэцүү байдалд орсон гэж ярьж байна. Бид энийг аваад бас бизнесийг дэмжих чиглэл рүү оруулах ёстой гээд өчигдрийн мэдээллээр ярихад Японы тал энийг бүрэн зогсоогоогүй, цаашдаа та нар энийг дахиад үр өгөөжтэй, зөв гаргаж, үндэслэлээ хийх тохиолдолд энийг өгөх бололцоотой юм гэж ярьж байгаа. Тийм учраас бид энэнд нухацтай хандах ёстой гэж бодож байна.

Хоёрдугаарт жижиг, дунд үйлдвэрийг дэмжих асуудлыг бид чухал асуудал гэж үнэхээр үзэж байгаа юм. Ажилгүйдлийн асуудлыг бид яриад байдаг, ядуурлын асуудлыг яриад байдаг, гэтэл энэ хөдөлмөр эрхлэлтийн асуудлыг бид нар дэмжиж өгөх ёстой, хөдөлмөр эрхлэлтийг бид нар хийж өгөхөд, энд юу дутагдаад байна гэхээр бид нар түрүүчийн гишүүний хэлсэн хууль, эрх зүйн орчин, энийг гаргаж өгөх ёстой болоод байгаа. Ямар хууль эрх зүйн орчин гэдэг маань шалгуурыг ярьж байна гэсэн үг, наад захын. Худалдаа, үйлчилгээний чиглэлийн жижиг, дунд үйлдвэр нь хэдэн хүнтэй, хэд хүртэл хүнтэй байх юм. Ямар хэмжээний эргэлттэй байх юм, 100 сая байх юмуу, 500 сая байх юмуу, үйлдвэрлэлийн чиглэлийн жижиг, дунд үйлдвэр нь хэдэн хүнийг ажиллуулаад, хэдэн төгрөгийн эргэлттэй үйлдвэрлэл байвал 250 байх юмуу гэдэг энэ асуудлыг бид үзсэн, боловсруулсан, хөтөлбөрөө яриад боловсруулаад Европын холбоон дээр том улсууд ямар байдаг юм, жижиг улсууд бидэнтэй ойролцоо нь ямар байдаг юм бүгдийг боловсруулаад Засгийн газартаа оруулаад хөтөлбөрөө батлуулаад ороод ирсэн.

Гэтэл бидэн байгаа нэг бэрхшээл нь одоохондоо энийг хэлэлцэхэд арай боломжгүй, яагаад гэвэл нэгдүгээрт энэ шалгуур үзүүлэлтийг аваад үзэх юм бол олон улсын жишиг дунджийг аваад үзэхэд манай үндэсний аж үйлдвэрүүдийн бараг 90 гаруй хувь нь жижиг үйлдвэр болчих гээд байна, тийм учраас энэ хөнгөлөлт рүү орж болохгүй байна гэж Сангийн яам маань бодлого гаргаад манай асуудлыг буцаасан байгаа л даа. Тэгээд бид энийг нь бүр жижигхэн болгох гээд дахин яриад сангийн яамтайгаа энэ тоонууд дээрээ тохирох энэ шатандаа явж байгаа гэж ойлгож болно, бид энэ асуудлыг, бид тоо хэмжээгээр 500 сая гэж оруулсан. Энийг детальчилж яриад бичил бизнесийн хувьд, жижиг бизнесийн хувьд тодорхой хэлж болно гэж бодож байна.

Зөөлөн оёдол, оёмол сүлжмэлийг ярьж байна, өнөөдрийн түвшинд, бид өнгөрсөн оны түвшинд гол асуудал нь бид энэ ажлын байр, 20 гаруй мянган хүнийг ажлын байраар хангаж байгаа, энэ салбар хэдийгээр гадаадын хөрөнгө оруулагч нар, хятадын бусад азийн орнуудаас оруулж байгаа хэдий ч гэсэн эдгээр хөрөнгө оруулагчид үйлдвэрлэлээ хаах нөхцөлд маш олон 10 мянган хүн ажлын байраа алдах ийм байдал үүсч байна гэдэг асуудлыг мэргэжлийн холбоо, салбар нь өндөр асуудал болгож тавьсан учраас бид энэ салбарыг дэмжих асуудлыг нийгмийн асуудлын үүднээс ажлын байр, хөдөлмөрийн байр гэдэг үүднээс авч байгаа. Гэхдээ бид цаашдаа өрсөлдөх чадварыг нэмэгдүүлэх, бидэнд байгаа давуу талуудыг ашиглах, аль болохоор үндэсний түүхий эд дээр түшиглэсэн үйлдвэрлэл рүү хийж, конверс хийлгэх ийм чиглэлийн бодлогыг дэмжих,э нэ асуудлыг бид салбартаа ярьж байгаа, энэ чиглэлээр бид АНУ-тай тодорхой квотын системийн, хөнгөлөлтийн талаар бид яриа хэлэлцээр үргэлжлүүлж байгаа гэж хэлж болно.

Х.Баттулга: - Танилцуулах юмаа нэлээд өргөн дэлгэр өгөөд ер нь ийм үйлдвэрлэлийг дэмжихийн тулд ингэнэ, ингэнэ гэсэн тодорхой юм байгаасай гэсэндээ ярьж байгаа, тэрнээс нийгмийн талын юмыг ойлгож байгаа.

Ц.Нямдорж: - Ерөнхийдөө санал, цаашид анхаарах асуудал байсан. Түрүүчийн Америкийн хөнгөлөлтийг гадныхан аваад манайханд юм наалдаагүй, цаашдаа энэ асуудлаа өөрийнх болгооч гэсэн санаа байсан, үндэсний үйлдвэрлэлээ дэмжих гэж. Бадамдамдин гишүүн асуултаа асууя.
Р.Бадамдамдин: - Түрүүн Пүрэвдорж гишүүн асуусан, би тодруулж асууя. Татварын багц хууль өргөн баригдсан байгаа, тэгээд энэ татварыг бууруулъя, татварын дарамтыг багасгая, татварыг бууруулах маягаар хөрөнгө оруулалт, эдийн засгаа дэмжье гэсэн ийм бодлого явуулъя гэсэн ийм утга санаатай, ийм татварын хууль байгаа. Энэ дээр Их Хурлын ажлын хэсэг гараад ажиллаж байгаа. Энэ дээр татварын энэ хуулийг хийхэд Сангийн яам, Татварын газар голчлоод хуучин явж байсан энэ энерци, бодлогоосоо салж чадаагүй юм шиг санагдаж байгаа юм. Тэгэхээр энэ дээр Yйлдвэр худалдааны яам бас үйлдвэрийг хөгжүүлэх, эдийн засагт дорвитойхон өөрчлөлт хийх чиглэлээр энэ татварын багц хуулин дээр илүү анхаарч өгмөөр байна. Би түрүүн сонссон, нэг шатлалтай татварт шилжье гэж байгаа, тэрийг та үе шаттайгаар аажмаар хийх юм яриад байх юм. Одоо Их Хурлын ажлын хэсэг дээр энийг одоо л хийе гэсэн ийм байр суурьтай байгаа. Энийг Yйлдвэр худалдааны яам дэмжвэл зүгээр байна, дэмжиж өгөөч.

Тэгээд нэг шатлалттай татвар руу шилжихээр зэрэг Эрдэнэтийн асуудал гарч ирж байгаа, Эрдэнэтийг бид нар өөр нэгэн аргаар шийдчихвэл нэг шатлалттай татвар руу одоо шилжихэд онцын их бэрхшээл гарахааргүй судалгаа, дүгнэлтүүд гарч байна л даа. Тэгэхээр Эрдэнэт дээр экспортын гаалийн татвар тавъя гэдэг саналууд явж байгаа, энэ дээр Yйлдвэр худалдааны яам ямар байр суурьтай байх вэ? Экспортын гэхээр зэрэг мэдээж хэрэг түүхий эд, зэсийн баяжмал дээр тодорхой хэмжээний экспортын татвар тогтоогоод тэгээд зэсээ цааш нь боловсруулахын тулд боловсруулсан хэмжээгээр энэ татвар нь багассан ийм бодлого байж болох юм биш үү, энэ дээр танай яам ямар бодлоготой байдаг вэ гэсэн ийм асуулт байна.

Энэнтэй холбогдуулаад хоёрдахь асуулт нь уул уурхайн салбар дээр бас энэ өөрчлөлт хийх гэж байна, Ашигт малтмалын хуульд өөрчлөлт орох, тэрэн дээр бас хураамж, татваруудын асуудал ярина. Энэ дээр бас л ерөнхий шүүмжлэл юу явагдаж байна гэвэл хураамж бага байна, гадныхан хөрөнгө оруулагчид их ашиг олж байна, тэгэхээр уул уурхай дээр энэ татвар, хураамжуудыг жаахан нэмэх шаардлагатай юм гэсэн ийм уур амьсгал байгаа. Нийгмийн уур амьсгал байна, дээр нь байгаль орчинтой холбогдуулаад ер нь дотоод, монголд олж байгаа ашгаас ахиухан үлдэх шаардлагатай гэсэн ийм л уур амьсгал, захиалга ч гэх юмуу ингээд яваад байгаа, энэ дээр ямар байр суурь, ямар бодлоготой байгаа вэ?

Дараагийнх нь чөлөөт бүстэй холбоотой асуудал байна, бид нар анх удаа 2 чөлөөт бүсийг зарлаад ингээд тэрийгээ ажилд оруулж чадахгүй хэдэн жил өнгөрөөлөө. Ер нь чөлөөт бүс гэхээрээ зэрэг тэнд илүү их, энэ монголд хөрөнгө оруулалт тодорхой хэмжээгээр орж ирж байгаа, чөлөөт бүс зарлачихаар зэрэг чөлөөт бүс рүү илүү их эрчимтэй олон хөрөнгө оруулалт хурдтайгаар орж ирэх ийм л зорилготойгоор бид нар тэр чөлөөт бүсийг чинь байгуулж байгаа шүү дээ. Гэтэл тэр чөлөөт бүс нь бүр чөлөөгүй бүс болоод, бүр тодорхой нэг компани юмуу, ганцхан газар менежментий нь өгчихдөг, тэр л бүх юмы нь тэднийхээс хамааралтай болоод явчихаар чөлөөтэй байтугай, эсрэгээр чөлөөгүй бүс болоод хувирч байгаа юм биш үү гэсэн ийм асуулт байна.

Тэрэнтэй холбоотойгоор ажлын байр, чөлөөт бүсүүд дээр нэмэгдэх ёстой, ажлын байр нэмэгдэхийн тулд тэнд хүн амын төвлөрөл зохих хэмжээгээр бий болох ёстой, ер нь гадаад орнуудын хөгжил, туршлагыг харж байхад далайн эрэг, боомтууддаа маш их төвлөрөл, хүн амын хөрөнгийн төвлөрөл явагдаж, тэнд эрчимтэй хөгжил нь явагдаж байна шүү дээ. Манайх хэдийгээр далайд гарцгүй боловч манай далайн боомт энэ 2 гарц шүү дээ, төмөр замын 2 үзүүр шүү дээ, харьцангуйгаар, Замын-үүд, Алтанбулагийн, тэгэхээр энэ боомт руугаа анхаарал тавьж, бид төвлөрлийг явуулж, тэр чөлөөт бүсээ жинхэнэ чөлөөт бүсийн утгаар ажиллуулж, тэнд төвлөрлийг явуулснаараа ажлын байр, зах зээл бий болгож, ингэж явбал энэ талаар танай яамны цаашдын баримтлах бодлого ямар байна вэ гэсэн асуудал байна.

Yүнтэй холбоотойгоор монголын хүн амын гуравны нэг хувь нь, бараг тал хувь нь хөдөө орон нутагт амьдарч байгаа, 21 аймаг, 360, 70-аад сум суурингуудаар тарж амьдарч байна. Тэгэхээр зөвхөн хэдэн уул уурхай, Улаанбаатар, Дархан, Эрдэнэт, энэндээ гол үйлдвэрлэлийн зах зээлийн бодлого нь төвлөрөөд, энэ хөдөө орон нутагт байгаа энэ олон хүн, олон ажилгүй байгаа хүмүүс, сумын төвүүд дээр ялангуяа ажилгүйдэл маш их байна, энэ рүү Хөдөө аж ахуйн яам л хариуцна гэсэн байдлаар анхаарлын гадна байгаад байгаа юм биш үү гэсэн ийм асуулт байна. Тэгэхээр энэ төвлөрөлтэй холбоотой асуудал. Тэр сум, орон нутагт байгаа ажилгүй энэ олон хүмүүсийг тэнд нь барьж байх ийм бодлого явагдаж байгаа юм л даа. Жишээлбэл 76 тойргийн тэнд очсон гишүүд та нар эндээ өнөөдрийн энэ байдлаар л амьдраад бай, тийм хэмжээгээр чинь би дэмжье, та нарын тэтгэвэр, цалин, энийг чинь чадвал нэмэгдүүлнэ, тэгээд сургуулий чинь засч өгнө, эмнэлгий чинь засч өгнө, эмнэлэгт чинь машин авч өгнө гээд эрс өөрчлөлт биш, ер нь энэ амьдрал чинь болж байгаа юм биш үү, тэгээд эний чинь жаахан жаахан дэмжээд ингээд байгаад бай гэсэн ийм л нэг байдлаар бодлого маань хар аяндаа явагдаад байна л даа.

Тэгээд нэгэнтээ Их Хурлын гишүүд тэнд очоод тиймэрхүү амлалттай, тиймэрхүү мөрийн хөтөлбөр дэвшүүлээд ирнэ гэдэг чинь тэр бодлогоо энд хэрэгжүүлнэ гэсэн үг, тэгэхээр энэ бол монголын хөгжил биш л юм шиг санагдаад байгаа юм. Энэ дээр жаахан өөрчлөлт, яг эдийн засгийн талаасаа энэ зөв бүтэц мөн юмуу, энэ дээр Yйлдвэр худалдааны яамнаас бодлого байна уу гэсэн ийм асуултууд байна, баярлалаа.

Ц.Нямдорж: - Хариулъя.

С.Батболд: - Татварын багц хуультай холбогдуулаад, татварын шинэчлэлтэй холбогдуулаад Yйлдвэр худалдааны яаманд тодорхой байр суурь байгаа юу гэвэл байгаа, нэлээд зарчмын, ялангуяа бизнесийн орчинг тааламжтай болгох, бизнесийн шууд зардлуудыг бизнесийг дэмжих чиглэлээр дэвшүүлж байгаа, НӨТ-ийг багасгах гээд маш олон асуудлууд Худалдаа, аж үйлдвэрийн танхим, бусад байгууллагууд бодлогын зөвлөл дээр нэлээд олон удаа ярьж, энэ дээр санал боловсруулсан байгаа.

Бид Засгийн газар дээрээ яриад Сангийн яам маань манай олон асуудлуудыг хүлээж аваагүй, энд Засгийн газрынхаа юуг ярихад хэцүү. Нөгөө талаас нэгэнт гарсан зүйл байгаа учраас энэ дээрээ Засгийн газрын байр суурь гэсэн утгаараа бид энэ асуудлуудыг айхтар яаж тавиагүй байж байгаа. Зүгээр Их Хурлын гишүүний хувьд татварын багц хуультай холбогдуулаад, мөн Yйлдвэр, худалдааны яамны зүгээс ч гэсэн ажлын хэсэг дээр нэмж өгөх, бидний боловсруулаад, бизнес эрхлэгчдээс ялангуяа хандаж тавьсан асуудлуудыг бид нэмж гаргах асуудлыг саналыг таатайгаар хүлээж авч танд, Төсвийн байнгын хорооны даргын  хувьд өгье гэж бодож байна.

Ер нь татварын шинэчлэлт, энэ дотроо үүнийг багасгах, ялангуяа нэг шатлалттай болгох асуудлыг мэдээж хэрэг энийг шийдвэрлэх, энэ байгууллага, энэ юу нь Улсын Их Хурал, тийм учраас энэ дээр бид энэ байр суурийг дэмжиж байгаагаа хэлсэн, яг хугацааны хувьд, нөхцөлийн хувьд яаж хийх, энэ юун дээр бид тодорхой саналаа нэмж боловсруулж өгье гэж хэлье.

Экспортын татварыг бид тухайлбал нэг шатлалттай болсон нөхцөлд бид энэ асуудлыг ярьж байсан л даа, тэгэхээр нэлээд олон, үндсэн гол татвар, төсвийг бүрдүүлэгч байгууллагын гол нь Эрдэнэт үйлдвэр дээр байгаа гэж, тэгэхээр бараг тал хувий нь шахуу бүрдүүлж байгаа энэ байгууллага маань энэ хөнгөлөлт, чөлөөлөлтөөс гарчих юм бол энийг татаж авах үндсэн алхам бол экспортын татвар ногдуулах замаар тавигдах ёстой гэдэг дээр санал нэгтэй байна. Энэ татварыг ногдуулахдаа бид нар дахиад Дэлхийн худалдааны байгууллагаас бид гишүүн орны хувьд хүлээн зөвшөөрөгдсөн дээд хязгаар 20 хувь дээрээ тооцож үзэхэд ямар болох нь вэ, энэ дээр бид нар бас нэлээд нухацтай ярилцах, нэлээд тооцоо хийж үзэх шаардлага байгаа байх гэж бодож байна, зарчмын хувьд нь энэ саналыг дэмжиж байна гэсэн үг.

Р.Бадамдамдин: - Яг энэ судалгааг дариухан гаргаад өгч чадах уу?
С.Батболд: - Бид энэ судалгааг гаргаж өгье гэж хэлье, энэнтэй холбогдуулаад, түрүүн бид нар ярьсан, түрүүчийн асуулт дээр зарим бараанд ногдуулах экспортын гаалийн татвартай холбогдсон асуудлыг ярьсан, энэ дээр бид нэмж судалгаа гаргаж өгье.

Уул уурхайн салбарын асуудлыг бид дараагийн 7 хоногоос эхлээд Засгийн газар дээрээ бид УИХ-ын ажлын хэсэг, дээр нь Засгийн газрын Ашигт малтмалын хуулинд өөрчлөлт оруулахтай холбогдсон шадар сайдаар ахлуулсан ажлын хэсэг, Yйлдвэр худалдааны яам, холбогдох агентлагууд маань ажлаа хийгээд, базаад Засгийн газартаа хэлэлцүүлэх шатандаа орсон байгаа, тийм учраас энэ асуудлыг бид нэлээд дэлгэрэнгүй, нухацтай ярих ийм бололцоо гарна гэж бодож байна. 

Yзэл санааны хувьд бид нэгдүгээрт энэ ашигт малтмалын хууль маань эхний үүрэг, ролио гүйцэтгэсэн буюу гадаадын хөрөнгө оруулалтыг татах, монгол орныг ашигт малтмалын салбарт сонирхолтой орон гэдгийг гаргаж өгөхөд чухал үүрэг гүйцэтгэсэн ийм эрх зүйн баримт бичиг гэдгийг тэмдэглэх ёстой. Нөгөө талаасаа зах зээлийн нөхцөл ийм тааламжтай байгаа нөхцөлд эдийн засагт, орон нутгийн хөгжилд илүү хувь нэмрийг энэ салбар маань оруулах ёстой гэсэн зөвхөн нийгмийн захиалга төдийгүй, эдийн засгийн тооцоо байгаа учраас бид Ашигт малтмалын хуулиндаа нэмэлт өөрчлөлт оруулах журмаар тодорхой нөхцөлүүдийг улс эх орныхоо хөгжлийн эрх ашигт нийцүүлж хураамжийг нэмэгдүүлэх, лицензийн хураамжийг нэмэгдүүлэх, зарим гадаадын хөрөнгө оруулагчдад олгож байгаа татварын хөнгөлөлт, чөлөөлөлтүүдийг багасгах ийм замууд дээр асуудлыг шийдэж, илүү өрсөлдөх чадвартай, илүү улс орны хөгжилд хувь нэмрээ оруулах энэ тал руу оруулах ёстой гэдэгт санал нэг байна.

Нөгөө талаас гэхдээ бил туйлшруулаад ганцхан бид бүх юмыг чангалаад дуусгая гэдэг ийм зүйл рүү автаж болохгүй, өрсөлдөх чадвартай, тааламжтай, харилцан ашигтай, улс орны хөгжилд хувь нэмэртэй, хөрөнгө оруулагчдад бас тодорхой үр өгөөжтэй байх энэ балансыг бид гаргаж, Засгийн газрын хувьд ч тэр, УИХ-ын хувьд ч тэр гаргаж өгөх ёстой гэж бодож байна.

Чөлөөт бүсийн хувьд бидэнд анхаарах зүйл олон байгаа юм байна лээ, та түрүүн хэллээ, эрх зүйн орчны хувьд, мөн газрын түрээстэй холбогдсон маш олон асуудлууд, төвөөс хараат байх асуудал байгаа учраас бид ер нь эхний Замын-үүд дээр авч хэрэгжүүлж байгаа арга хэмжээ маань төдийлэн нааштай хэрэгжиж чадахгүй байгаагаас дүгнэлт хийгээд, бид ер нь энэ асуудлыг эрх зүйн орчин талаас нь яах ёстой юм бэ гэдгийг, энийг либеральчилж өгөх ажлыг яаж хийх ёстой юм бэ, энд дутуу орхигдсон зүйлүүдийг яах ёстой юм бэ гэдгийг судлуулах зорилгоор Yйлдвэр худалдааны дэд сайдаар ахлуулсан ажлын хэсэг, яам хоорондын ажлын хэсэг гаргаад ажиллаж байгаа, энэ асуудлыг бид Засгийн газарт оруулаад улмаар УИХ-д оруулж хэлэлцүүлэхээр бэлтгэж байгаа гэж хэлье.

Ер нь ажлын байр, хөдөө орон нутгийн төвлөрөлтэй холбогдсон асуудал, Хөдөө аж ахуйн яамтай холбогдсон асуудал юмуу гэж, тэгэхээр энэ бол яагаад ч тийм асуудал биш юм гэдэг нь ойлгомжтой. Бидний яриад байгаа асуудлууд, энэ жил яриад, жижиг дунд үйлдвэрийг хөгжүүлье, бүсчилсэн хөгжлийнхөө үзэл баримтлалын хүрээнд энэ жижиг дунд үйлдвэрийг орон нутгийн онцлогийг харж хөгжүүлье гэдэг асуудлыг, эрх зүйн орчинг бий болгох, хамгийн гол нь эрх зүйн орчноос гадна энийг хөгжүүлэх үндсэн суурь нь санхүү, төсвийн дэмжлэг байх ёстой, гэтэл одоо ирэх жилийн төсөвт жижиг, дунд үйлдвэрийг дэмжье гэж яриад байгаа мөртлөө бид 10 тэрбум төгрөг төсөвт тусгаж өгөөч гэдэг хүсэлт оруулсан байгаа. Бидэнд өнөөдөр 10 тэрбум битгий хэл 100 сая төгрөг ч тусгагдаж өгөөгүй байгаа. Тийм учраас бидний ажил цаасан дээр үлдэх, жижиг, дунд үйлдвэрийг дэмжье гэж ярьсаар байгаад үлдэх магадлал байгаа. Яагаад гэвэл энийг хэрэгжүүлж, орон нутагт бизнес инкубатор байгуулах, бизнес зөвлөгөө өгөх төвүүдийг байгуулах, бизнесийн тогтолцоог бий болгоход бидэнд төсвийн дэмжлэг хэрэгтэй. Зөвхөн гадаадын зээл тусламжийг хараад суугаад байна гэхээр энэ бол цаг хугацаа алдаж байна. Бид японы 2 шаттай зээлийн асуудлыг нэлээд эрчимтэй ярьж явуулж байгаа, гэхдээ энэ маань өөрийн гэсэн бэрхшээлтэй явж байгаа ч гэсэн нааштай яригдаж байна гэсэн сүүлийн мэдээ нь бидэнд бас таатай мэдээ байгаа. Гэхдээ төсвөөс, төр засгаас хууль эрх зүйн орчны хувьд төсвөөс нь дэмжлэг байхгүй бол энэ жижиг, дунд үйлдвэрийн хөтөлбөр маань гол нь хөдөө орон нутагт ажлын байр бий болгоход чиглэсэн ийм л хөтөлбөр байгаа. Гэтэл энэ маань дэмжлэг авахгүй.

Бид бөөний худалдааны сүлжээний асуудлыг орон нутагт зохион байгуулж, аймгуудаар үндсэндээ цэгцлээд 16 аймагт хэрэгжүүлээд явж байгаа, үлдсэн 14 аймагт, цааш нь бид энийг үргэлжлүүлж хөтөлбөр болгоно. Бид бас Засгийн газрын түвшинд Хөдөө аж ахуйн яамтай хамтраад нэг тосгон, нэг бүтээгдэхүүн гэсэн хөтөлбөр бусад олон зүйлүүдийг хамтарч хэрэгжүүлэх ийм агуулгын хүрээнд явж байна. Тийм учраас энэ асуудал маань бидний анхаарлын төвд байгаа, Засгийн газрын зүгээс, Их Хурлын зүгээс, төсвийн зүгээс бидэнд дэмжлэг хэрэгтэй байна гэдгийг хэлмээр байна.

В.Энхболд: - Түрүүн Баттулга гишүүн асууж байсан, Европын холбоонд гаргаж байгаа  JSB plus жагсаалтыг хаанаас авах вэ гэж, энэ талаар манайх нэлээд сурталчилгаа хийсэн байгаа, хоёрдугаарт  бүх гишүүдэд материал тараасан байгаа, тэр дотор СД байгаа, энэ дотор монголоор бүх жагсаалт нь орсон байж байгаа. Тамгын газраар дамжаад тараасан байгаа, тэнд монгол бүх жагсаалт байгаа. Ер нь 7 сарын 1-нээс манайх 7200 барааны кодонд орсон бараанд автоматаар нойллож орж байгаа, сая бид нар Германд байхдаа зарим бизнестэй уулзахад бараа нь орж ирэхэд 0 ороод ирж байна гэж, тэгээд өнөөдөр бид нар статистикийн мэдээг үзэхэд энэ оны 9 сарын байдлаар Европын холбоонд 64 сая долларын экспорт гарснаас 32 сая буюу 50 орчим хувь нь JSB+ буюу хөнгөлөлттэй 0 татвартай гарсан тоо байгаа. Тэгэхээр энэ нь автоматаар орсон явж байгаа, гол нь манайхан кодоо үзэх ёстой юм байна лээ, тэр барааныхаа.

Р.Бадамдамдин: - 50 хувь нь орсон, 50 хувь нь ороогүй гэсэн үг үү?

В.Энхболд: - 50 хувь нь яах вэ 7 сарын 1-нээс өмнө орсон байгаа.

Ц.Нямдорж: - Батболд сайдад баярлалаа, гишүүдэд баярлалаа. Эхний асуудлаа дуусгая.

Уг асуудлыг 17.08 цагт хэлэлцэж дуусав.
Долоо.УИХ-ын гишүүн Ц.Сүхбаатарын Монгол Улсын Ерөнхий 

сайдад тавьсан Төв аймгийн Заамар сумын Хайлааст багийг 

нүүлгэн шилжүүлэхийг эсэргүүцсэн иргэдийн гомдлын мөрөөр 

ямар арга хэмжээ авах талаархи асуулгад Үйлдвэр худалдааны 

сайд С.Батболд хариулт

Ц.Нямдорж: - Төв аймгийн Заамар сумын Хайлааст багийг нүүлгэн шилжүүлэхтэй холбогдсон асуудлаар Сүхбаатар гишүүн асуулга тавьсан, Засгийн газарт, энэ асуудлаар Батболд сайд мэдээлэл хийнэ. Өнөөдөр Батболд сайд шалгалтанд орж байх шив дээ, Батболд сайдыг индэрт урьж байна.

С.Батболд: - УИХ-ын эрхэм даргаа, эрхэм гишүүд ээ, УИХ-ын гишүүн Ц.Сүхбаатарын Төв аймгийн Заамар сумын Хайлаат багийг нүүлгэн шилжүүлэхийг эсэргүүцсэн иргэдийн гомдлын мөрөөр тавьсан асуулгад доорхи хариуг өгч байна:

1.Төв аймгийн Заамар сумын Хайлааст багийн нутаг Ар наймганы хөндийн доод хэсэгт 1996 оны 7 дугаар сард 111 дугаартай хайгуулын лиценз, 1100 га газрыг “Ар наймган” ХХК-д олгосон байна. Дээрх лицензийг 1999 оны 7 дугаар сарын 8-нд “Ар наймган” ХХК-иас “Алтандорнод” ХХК шилжүүлж авсан байна. “Алтандорнод” ХХК-ийн хүсэлтийн дагуу 2002 оны 5 дугаар сарын 13-нд мөн 111 дугаартай хайгуулын лиценз 485 га газрыг 4411 дугаартай ашиглалтын лиценз болгосон зөвшөөрлийг Ашигт малтмалын хэрэг эрлэх газар, Кадастрын албанаас олгосон байна.

1996 онд Шижир алт ХХК нь Төв аймгийн газрын албанаас ахуйн хэрэглээний газрын зөвшөөрөл авсан нь дээрх лицензийн талбайтай давхцсан байсан байна. Заамар сумын Хайлааст багийн хүн амын тоо 1996 оноос хойш гар аргаар ашигт малтмал олборлохтой холбогдон эрс нэмэгдсэн байна.

“Алтандорнод” ХХК ашиглалтын лицензит талбайд нь Заамар сумын Хайлааст багийн газар давхацсан, түүнийг нүүлгэх талаар шүүхэд гомдол гаргасны дагуу Төв аймгийн сум дундын анхан шатны шүүх хурлаас энэ асуудлыг хянан үзэж, тус лицензит талбай дээрх айл өрхийг нүүлгэх шийдвэр гаргасан байна. Хайлааст багийн иргэдийн төлөөлөгчдийн хурлаас анхан шатны шүүхийн шийдвэрийг давж заалдаж байгаа бөгөөд эцсийн шийдвэр гараагүй байна.

Заамар сумын Хайлааст багийн “Алтандорнод” ХХК-ийн ашиглалтын талбайд орсон айл өрх, аж ахуйн нэгж болон байгууллагуудын газрыг орон нутгийн тусгай хэрэгцээнд авах замаар зохицуулах боломжтой гэж үзэж байгаа. Гэхдээ шүүхийн шийдвэрийг эцэслэн гарахыг хүлээх нь зүйтэй гэсэн ийм байр суурьтай байна.

Хоёрдугаарт газрын маргаан гарч байгаатай холбогдуулан Ашигт малтмал, газрын тосны хэрэг эрхлэх газраас орон нутгийн саналыг авч, газар дээр нь кадастрын зураглал хийц лиценз олгох арга хэмжээг авч эхэлж байна. Мөн Ашигт малтмалын тухай хуульд оруулах нэмэлт өөрчлөлт оруулах төсөлд “Аймаг, нийслэл, сумын иргэдийн төлөөлөгчдийн тэргүүлэгчдийн хурлаар Газрын тухай хуулинд заасан зориулалтаар орон нутгийн тусгай эрэгцээнд авсан газрын мэдээллийг тодотгож, жил бүрийн 1 дүгээр сард багтаан Ашигт малтмал, газрын тосны Хэрэг эрхлэх газрын Геологи уул уурхайн кадастрын албанд ирүүлэхээр тусгасан байна.

Гуравдугаарт одоо мөрдөгдөж байгаа Ашигт малтмалын тухай хуулийн 33 дугаар зүйлийн 3 дугаарт “Лиценз эзэмшиг чнь орон нутагтай холбогдолтой бүхий л асуудлаар үйл ажиллагаа зохицуулах үүрэгтэй бөгөөд төлөөлөгчийг орон нутгийн оршин суугчдын дундаас сонгон авч ажиллуулж болно”, мөн 34 дүгээр зүйлд “Лиценз эзэмшигч нь хайгуулын болон ашиглалтын үйл ажиллагаа явуулахдаа тэргүүн ээлжинд Монгол улсын иргэнийг ажилд авч ажиллуулна” гэж заасан байгаа. Yүний дагуу өнөөдөр “Алтандорнод” компанид 1465 хн ажиллаж байгаагаас 457 нь монгол ажилчид байна. Орон нутгийн ажилчдын тоог нэмэгдүүлэх арга хэмжээ авч байгаа. “Алтан дорнод” компани нь нөхөн сэргээлтийн ажлыг зохих журмын дагуу хийж байгаа гэж Байгаль орчны яам болон Улсын мэргэжлийн хяналтын байгууллагууд дүгнэсэн байгаа.

Дөрөвдүгээрт Ашигт малтмалын тухай хуульд оруулах нэмэлт өөрчлөлтийн төсөлд лиценз олголтын ил тод болгох, лиценз шилжүүлэх үйл ажиллагааг татварт хамааруулах зэрэг асуудлыг нэлээд тодорхой тусгасан байгаа. Энэ нь лицензтэй холбогдон гарч байгаа элдэв зөрчлийг арилгахад эерэг нөлөө үзүүлнэ гэж үзэж байна.

УИХ-ын эцсийн хэлэлцүүлэгт бэлтгэсэн Гар аргаар ашигт малтмал олборлох тухай хуулийн төсөлд өгөх саналыг удахгүй бид Засгийн газраараа шинэчилсэн хувилбараар дахин хэлэлцүүлж, нөхцөл байдал нэлээд өөрчлөгдсөнтэй холбогдуулж дахин хэлэлцүүлж УИХ-д оруулахаар бэлтгэж байна. Анхаарал тавьсанд баярлалаа.

Ц.Нямдорж: - Сүхбаатар гишүүний асуулгатай холбогдуулаад Дондог гишүүн, Сүхбаатар гишүүн нар асуулт асуухаар нэрээ ирүүлсэн байна, асуулт асуух гишүүдийг таслая, Дондог гишүүн асуултаа асууя.

Д.Дондог: -  Энэ анхны лиценз олголтын үед хуулиар орон нутгийн засаг захиргааны байгууллагаас зөвшөөрөл авч байж гарын үсэг зуруулж байж тэгж байж зөвшөөрөл олгодог байсан байхаа гэж бодож байна, тэр үед аймгаас ямар албан тушаалтан уг зөвшөөрлийг олгосон байна вэ? Тэр үед Хайлааст багийн иргэд тэндээ суурьшиж байсан юмуу? Эсвэл эзэнгүй байсан газрыг олгосон юмуу, эзэнтэй газрыг олгосон юмуу гэдгийг тодруулмаар байна, нэгдүгээрт.

Хоёрдугаарт энэ маань ер нь хайгуул хийгдсэн юмуу? Хэдий хэмжээний нөөц байгаа юм бэ, алтны? Сониноор янз янзаар хийж байгаа, үнэхээр хайгуулын лиценз, зөвшөөрөл аваад, тэгээд нөөций нь тогтоож судалгаа хийсэн юмуу? үгүй юу гэдэг дээр асуулт асуумаар байна.

Гуравдугаарт энэ хэрвээ шүүхийн шийдвэрийн дагуу нүүдэг, барьдаг боллоо гэхэд энэ тосгоныг яг энэ хэвээр нь бий болгох хөрөнгийг хэн гаргахаар болох вэ? өөрөөр хэлбэл Алтандорнод гаргах юмуу, лиценз, зөвшөөрөл олгосон хүмүүс гаргах юмуу? Эсвэл кармандаа нэг ч төгрөгийн эрх байхгүй сумын Засаг дарга хариуцах юмуу, алин дээр нь буухаар өнгөтэй байна вэ? Ийм 3 асуулт асууя.

Анхны лиценз олгоход нэг компани авсан юмуу, 2, 3 компани хамтарч авсан юмуу? Лицензийг, тэрийг тодруулж өгнө үү гэж хэлэх байна.

Хоёрдахь үндсэн асуудал Гар аргаар ашигт малтмал олборлох тухай хуулийг оруулж ирнэ гээд байгаад байх юм, энэ ямар учиртай юм бэ? Энэ чинь орж ирээд УИХ дээр хэлэлцэгдээд эцсийн хэлэлцүүлэг хийхээр ийм болсон хууль шүү дээ, нэгдүгээрт. Хоёрдугаарт өнгөрсөн сонгуулиар Засгийн газарт буцаасан хуулиуд дотор ороогүй, ганцаараа Их Хурал дээр үлдсэн хууль, тэгээд одоо Засгийн газраас саналаа боловсруулж оруулж ирнэ гээд байдаг, тэгээд хууль сүүлийн үед хамаа байхгүй, Засгийн газар гэсэн хаягтай байвал хууль зөрчиж байдаг ийм дэг тогтлоо. Өчигдөр Yндсэн хуулийг тийм маягаар, Yндсэн чиглэлийг тийм маягаар явсан. Тэгэхээр Батболд сайд энэ хуулийг хэзээ оруулж ирэх юм бэ? Болж өгвөл удахгүй оруулаачээ, энэний чинь цаана хүн амь эрсдэх, зүй бус сөрөг үзэгдлүүд гарах юм чинь ингээд газар аваад байгаад байна шүү дээ, ийм 2 үндсэн асуулт тавъя.

Ц.Нямдорж: - Хэн хариулах вэ? Сайдын зөвлөх Доржбал, Уул уурхайн бодлого зохицуулалтын газрын орлогч дарга О.Цэндсүрэн, газрын мэргэжилтэн Г.Тамир, Геологи уул уурхайн кадастрын албаны ахлах мэргэжилтэн н.Цэрэндорж нар оролцож байна.

С.Батболд: - Дондог гишүүний асуултад хариулъя. Манай нөхдүүд нэмж зарим нэг тайлбаруудыг өгөх байх. Ер нь тус яамнаас авч байгаа байр суурийн хувьд монгол улсын иргэд мянга мянгаараа оршин сууж байгаа, хот тосгоноо бий болгоод байгаа ийм газар руу ямар нэгэн үндэслэлээр, магадгүй зарим нь хуулийн, магадгүй хуулийн бус үндэслэлээр улайран дайрч янз бүрийн аргаар булаан авах асуудал гарч байгаа нь бидний хувьд маш хариуцлагатай, анхааралтай харж шийдэх ийм асуудал юм гэдгийг бид ойлгож байгаа. Энэ утгаараа бид Yйлдвэр худалдааны яамнаас, мөн Ашигт малтмалын хэрэг эрхлэх газраас холбогдох мэргэжлийн байгууллагуудтай удаа дараа Алтандорнод компаний үйл ажиллагаатай танилцуулах, мөн газар дээр нь очиж асуудлыг судлуулж үзүүлсэн. Саяхан энэ асуудлыг бас хамгийн сүүлд бид яамны төлөөлөгчдийг явуулж газар дээр нь ямар асуудлууд байна гэдгийг үзүүлсэн. Ингэхэд нэлээд олон асуудлууд гарч байгаа юм л даа.

Нэгдүгээрт байгаль орчны холбогдолтой асуудал гарч байгаа, үнэхээр байгаль орчны асуудлыг бохирдуулсан байх, зөрчсөн байх ийм асуудлууд гарч байгаа. Ажиллах хүчний асуудлаар гол төлөв Монгол улсын иргэдийг авч ажиллуулах асуудал дээр энэ харьцаа, баланс алдагдсан байх болзошгүй ийм асуудал гарч байгаа. Дээр нь бидний үзэж байгаагаар орон нутгийн захиргаа, төлөөлөн удирдах байгууллагууд энэ асуудалд олон жилийн туршид хариуцлагагүй хандаж, иргэдийнхээ эрх ашгийг орхигдуулсан ийм байгууллагууд ийм хандлага энд гарч ирж байгаа. Тийм учраас бид энэ асуудлыг нэлээд ул суурьтай, нухацтай авч үзэж, эндээс гарах хор уршиг, ялангуяа Дондог гишүүн хэллээ, энэ хор уршиг гэдэг нь эдийн засгийн утгаараа, материаллаг утгаараа олон талаас нь бид энийг нэлээд нухацтай дүгнэлт гаргаж шийдвэрлэх ёстой гэж бодож байна.

Тэгэхээр энэ дээр бид хөндлөнгийн шинжээчдийн багийг гаргах, магадгүй УИХ-аас ажлын хэсэг томилоод энд гарч болзошгүй хохирол, энэ зардлуудыг яаж шийдвэрлэх ёстой, хэрвээ нүүх асуудал гарлаа гэх юм бол энэ хохирлыг яаж барагдуулах, түрүүчийн тосгоныг хөдөлгөх, эсвэл лицензийг цуцлахтай холбогдуулж гарч ирэх асуудал гарч ирвэл энийг яаж шийдвэрлэх ёстой асуудал болох вэ гэдэг энэ зүйлийг бид өнөөдөр мөрдөгдөж байгаа хуулийн хүрээнд шийдэх зүйтэй асуудлууд байгаа ч гэсэн мөн л хуулийн хүрээнд шийдвэрлэгдэхгүй, дараагийн Ашигт малтмалын хуулийнхаа нэмэлт өөрчлөлтийн хүрээнд, Их Хурлын түвшинд тогтоол шийдвэрээ гаргах, мөн олон талаас нь хамтарч шийдэх ийм асуудал байгаа учраас нэлээд өргөтгөсөн ажлын хэсэг байгуулбал яасан юм бэ гэсэн ийм байр суурьтай байж байгаа.

Ер нь энэ алдаа дутагдлуудыг бид нар үзэхэд тодорхой ашиглалтын лиценз олгохдоо Төв аймгийн Засаг даргын зөвшөөрөл олгогдоогүй байж байгаад ашиглалтын лиценз гарсан байх ийм алдаа гарсан байх ийм асуудал хүртэл энэ шалгалтын явцад гарч байгаа учраас бид энэ асуудлуудыг нухацтай авч үзээд саяын хэлснээр ажлын хэсэг, хөндлөнгийн дүгнэлттэй хамт гаргах нь зүйтэй гэсэн байр суурьтай байгаа. Ер нь зардлыг өнөөдөр яаж, орон нутгийн чанартай барилга байгууламжтай холбоотой харилцааг зохицуулах энэ асуудал хуулинд тусгагдсан байж байгаа. Тэгэхээр энэ дээр юу гэж хэлж байна гэвэл лиценз эзэмшигч нь хайгуулын болон ашиглалтын үйл ажиллагааны улмаас тухайн орон нутагт байгаа хувийн болон олон нийтийн зориулалттай орон сууц, худаг ус, өвөлжөө, бусад байгууламж болон түүх соёлын дурсгалт газарт учруулсан хохирлыг өмчлөгч болон эзэмшигч этгээдэд бүрэн нөхөн төлж шаардлагатай бол тэдгээрийг шилжүүлэн байрлуулахтай холбогдсон зардлыг гаргана гэж байгаа.

Тэгэхээр энэ бол тийм тохиолдолд лиценз эзэмшигчтэй холбоотой асуудал болж хувирах юм гэсэн ийм тодруулгуудыг өгье. Манай нөхдүүдээс нэмж тодруулж хэлэх юм байгаа байх, Цэрэндорж.

н.Цэрэндорж: - Кадастрын албаны ахлах мэргэжилтэн, энэ Алтандорнодын эзэмшиж байгаа 4411А тоот лицензийн түүх иймэрхүү юм. Анх Түлш, эрчим хүч, геологи уул уурхайн яам 1996 оны 7 дугаар сарын 17-нд Монгол-Оросын хамтарсан Арнайман гэдэг компанид 1016 га талбайд хайгуулын лиценз олгосон. Арнаймганы хөндийн доод хэсэг гэдэг нэртэй газраар. Тэгээд Арнаймган компани эзэмшиж байгаад 1999 оны 7 дугаар сарын 9-нд Оросын 100 хувийн хөрөнгө оруулалттай Алтандорнод Монгол компанид шилжүүлсэн, хайгуулынхаа лицензийг. Алтандорнод компани 2002 оны 5 дугаар сарын 15-нд Геологи уул уурхайн кадастрын албанаас 485 га талбай бүхий ашиглалтын лиценз, энэ 4411А тоот лицензийг олгосон байгаа юм. Одоо тэгээд Алтандорнод монгол компани энэ талбайдаа үйл ажиллагаа явуулж байгаа. Тэр талбайн тодорхой хэсэг нь Өгөөмөр тосгоны талбайтай давхцсан гэж дүгнэлт гарсан.

Ц.Нямдорж: - Арнаймган гэдэг компани хаанахын юун компани бэ? Эзэн нь хувийн компани байна уу? Улсын компани байсан юмуу? Ямар учиртай юм болсон юм, нэгдүгээрт.

Хоёрдугаарт 2002 онд хайгуулын лицензийг ашиглалтын лиценз болгохдоо Ашигт малтмалын хэрэг эрхлэх газар яахаараа бүхэл бүтэн тосгон суурин байхад нь аваачаад өгчихдөг байнаа? Талбайг нь тосгоод дээр нь бүхэл бүтэн хот тосгон байж байхад тэрийг нь оруулаад, юу бодож 2002 онд энэ Ашигт малтмалын хэрэг эрхлэх газар ийм юм өгдөг байна? Тэр хэр гэдэг хүн өгсөн байна? Яагаад энийг харалгүйгээр тийм юм өгдөг байна? Тэр хүнтэйгээ ямар хариуцлага тооцсон юм, та нар, маш тодорхой юм хариулмаар байх юм.

н.Цэрэндорж: - Арнаймган компани гэж Оросын Геологиразвет концерний 20 хувийн хөрөнгө оруулалттай, Монголын Бодьинтернешнл компаний 60 хувийн хөрөнгө оруулалттай, Дарханы Монгол алт компаний 20 хувийн хөрөнгө оруулалттай компани. Лиценз олгосны хувьд манайд Геологи уул уурхайн кадастрын албанд аймгууд болон орон нутгийн эдэлбэр газрын талаар мэдээллээ ирүүлдэг. Өгөөмөр тосгоны хувьд манайд мэдээлэл байгаагүй, тухайн үед. Тэнд тосгон байгуулсан гэсэн мэдээлэл байхгүй байсан. Булангийн солбицол, бусад өгөгдөхүүнтэй мэдээллийг манайд 10 хоногийн дотор хуулийн дагуу ирүүлэх ёстой байгаа юм. Тэр ирүүлээгүй учраас манай дээр мэдээлэл байхгүй учраас энэ талбай дээр ашиглалтын лиценз олгогдсон байсан.

Ц.Нямдорж: - Мэдээлэл байгаагүй ээ? Юу яриад байгаа юм бэ? Заамар эндээс хэдэн километр вэ? Тэнд бүхэл бүтэн 5, 6 мянган хүн амьдарч байхад мэдээлэл байгаагүй гэж ямар юмаа яриад байгаа юм? Заамарыг мэдэхгүй монгол хүн хаана байдаг юм? 2002 онд хайгуулын лицензийг ашиглалтын лиценз болгохдоо тэнд хүн амьдарч байсныг мэдээгүй гэж та нар ярьж байна даа. Манайд мэдээлэл байхгүй байна гэж, наад тэр Бодь нэртэй юм чинь Голомтын чиглэлийн компани шиг байна, тэр Дарханы компани гэдэг чинь Дарханы Засаг дарга байсан Мөнхбатын компани шиг байна, тэгээд Оросуудтай нийлсэн компаниуд байж байгаад сүүлд нь тэр Алтандорнодод худалдсан юм байна? Хэдээр худалдсан юм? Наана чинь шалгах шаардлагагүй тодорхой асуудлууд байна шүү дээ.

н.Цэрэндорж: - 4 сая гаруй доллараар худалдсан байна лээ, тийм гэрээ байдаг юм.

Ц.Нямдорж: - Тэрнээсээ татварт юу төлсөн байдаг юм? Тэр худалдсан гэрээнээсээ татварт хичнээн төгрөг төлсөн байдаг юм? Тэрийг шалгасан уу?

н.Цэрэндорж: - Шалгаагүй.

Ц.Нямдорж: - Алтандорнодод Арнаймган лиценз худалдсан бол тэрнээс олсон орлогоос татвар төлөх ёстой, хэдийг төлсөн юм?

н.Цэрэндорж: - Тийм мэдээлэл манай Кадастрын газарт байхгүй. 

Ц.Нямдорж: - Ийм л хууль бус юмнууд хийгдэж байгаа шүү дээ. Нэртэйгээр нь тэр хэдэн айл өрхий нь зарчихгүй яасан юм, хамтад нь. Газар олгохдоо тэнд нь ямар нөхцөл байна вэ, хүн амьдарч байна уу, үгүй юу, хожим хойноо ямар уршиг тарих вэ, энэ бүх юмыг тооцож байж тэр зөвшөөрлий нь өгөх юм байгаа биз дээ. Дондог гишүүн тодруулъя. Наана чинь хамгийн сонирхолтой юм нь 2002 онд тэр ашиглалтын лиценз болгож хувиргахдаа талбайг нь асар их томоор нэмээд тэгээд тэр бүхэл бүтэн тосгон байсан газры нь тэр чигт нь өгчихсөн юм байна лээ шүү дээ. 400 орчим га талбай байсныг 1100 болоод томссон байна лээ, тиймээ?

н.Цэрэндорж: - Хайгуулын талбай нь 1016 га байсан, тэрнээс 485 га-г нь ашиглалтын лиценз болгосон.

Ц.Нямдорж: - Дондог гишүүн тодруулъя.

Д.Дондог: - Сая хариулчихлаа, 4571 гээд байгаа юмуу? 458 гээд байгаа юмуу? Нэгдүгээрт, сая өөрөө 2 янзаар хариулчихлаа.

Хоёрдугаарт энэ үйлдэл чинь ерөөсөө л эрх мэдэлтэй улсууд өөрсдөө дур мэдэн шийдэж байгаа ийм асуудал гэж ойлгож болох уу? Тухайлбал Хайлаастын багийн иргэд аль хэдэн жилийн өмнө төвхнөсөн ийм иргэд, ийм суурин, тэрнийг мэдсээр байж байж ийм зөвшөөрөл олгосон, тэр битгий хэл Заамар сумын төвийг ийм хайгуул ашиглалтын лицензээр зөвшөөрөл олгож байсан шүү дээ, бас. Бүхэл бүтэн сумын төвийг олгож байсан байхгүй юу, тэгэхээр энэ чинь тун хариуцлагагүй явдал гэж ойлгож болох уу? Нэгдүгээрт.

Хоёрдугаарт одоо тэр Ашигт малтмалын хуулинд янз бүрийн өөрчлөлт орох гэж байгаа бол энэ их зөвшөөрөл олгодог асуудлыг орон нутгийн хурал, захиргааны байгууллагатай холбож өгөх талаар та бүхэнд санал бодол байна уу, үгүй юу? Дан дээрээс нь ширээний ард сууж байгаад цаас зураг харж байгаад шийдэл олгохоор чинь зэрэг сумын төвд юмуу, эсвэл төмөр замын дор олгосон тохиолдол гарсан шүү дээ, урд нь, ийм хариуцлагагүй явдал гарч байна, энийг шинэ хуулинд яаж залруулж оруулах юм бэ?

Түүнээс гадна Хэрлэн гол, Туул, Орхон, Сэлэнгэ, энэ бүгдийн эхэн дээр газар өгөгдөөд байгаа юм, алтны уурхайн, тэгээд тэр гол чинь бохирдоод, тэр орчмын иргэд эрүүл мэндээр хохирч байна, мал хээл хаяж байна гэж байгаа, өөрөөр хэлбэл хүнд металл газрын хөрсөн дээр гарч ирээд хүн амьтанд асар их сөрөг нөлөө үзүүлж байгаа, энийг дүгнэлт хийж Хэрэг эрхлэх газар, та бүхний хүрээнд ярилцаж байгаа юм байна уу? үгүй юу, хичнээн ийм газар олгогдоод байна, үүнээс гадна, ийм хэдэн асуултыг нэмж тодруулъя.

Ц.Нямдорж: - Хурдхан тодруулчих. Лүндээжанцан даргын тойргийн Өвөрхангай аймгийн Хүүхдийн эрхийн ажилтнууд 21 хүн манай Чуулганы ажиллагаатай танилцаж байна. Та бүхэнд аз жаргал, ажлын амжилт, сайн сайхан бүхнийг хүсэн ерөөе. /гишүүд алга ташив/. Ажлаа сайн хийж, ард түмний хүүхдийг хүмүүжүүлэх, эрхий нь хамгаалах ажилд илүү амжилт гаргаарай. Тодруулаад хариулъя.

Т.Доржбал: - Дондог гишүүний саяын асуусан асуултад тодруулж хариулъя. Энэ лицензийн хувьд ийм юм билээ, 2002 оны 1 сард Аж ахуйн үйл ажиллагааны тусгай зөвшөөрлийн хууль гарсан, тэр хуулийн дагуу аливаа лиценз олгохдоо аймгийн засаг даргын саналыг авч байх ийм хуульчилсан байгаа, энэ лицензийг 2002 оны 5 сард олгосон юм байна лээ, ашиглалтын лицензийг олгохдоо, тэгэхдээ Төв аймгийн Засаг даргаас санал аваагүй олгосон байна лээ. Хэрвээ Аж ахуйн үйл ажиллагааны тусгай зөвшөөрлийн хуулийг барих юм бол тэр олгосон лицензийг хүчингүй болгож болох юм гэж бодож байгаа, энэний хууль зүйн үндэслэлийг нарийн судлах ёстой болов уу гэж ойлгож байна.

Саяын тэр ярьсан Арнаймган компаний хувьд тэр үед Ашигт малтмалын газрын удирдлагад Болд байгаагүй гэдгийг энд давтаж хэлэх хэрэгтэй, тэр үед.

Ц.Нямдорж: - Тэр үед байгаагүй, би энэ Жаргалсайханы үеийн юмыг асууж байна.

С.Батболд: - Ер нь Дондог гишүүний хоёрдугаар асуулт, ялангуяа нутгийн захиргааны байгууллага лиценз эзэмшигчдийн хоорондын харилцааг боловсронгуй болгох асуудал Ашигт малтмалын хуулинд оруулж байгаа өөрчлөлт дээр нэлээд онцгой чухал байр суурь эзэлж байгаа асуудал л даа, энэ асуудлыг бид нэлээд тодотгож оруулж байгаа. Энд оруулж байгаа гол санаа нь бол ер нь ялангуяа газрын талаар гарч байгаа маргаан зөрчилдөөнийг арилгах зорилгоор аймаг, нийслэл, сум, иргэдийн төлөөлөгчдийн хурал нь орон нутгийн тусгай хэрэгцээнд авсан газрынхаа тухай мэдээллийг жил бүрийн 1 дүгээр сард багтаан төрийн захиргааны асуудал эрхэлсэн энэ байгууллагадаа ирүүлж байх ёстой гэдэг ийм зүйлийг оруулж байгаа. Энд орон нутгийн удирдлага бүхий л хэрэгцээтэй энэ ашиглаж болох газруудаа бэлчээр, бусад юугаар нь гаргаад өгөх бүрэн бололцоотой байгаа. Энийг боловсронгуй болгохгүй бол зөвхөн энэ талдаа байгаа биш, нөгөө талдаа ч гэсэн бас юу гэдэг юм, хүнд суртал болж хувирах, бидний яриад байдаг бусад проблемтэй асуудлын эх үүсвэр болж хувирах ийм юм орон нутаг дээр байж байдаг учраас бид энэ харилцааны асуудлыг нэлээд боловсронгуй болгох үүрэг хариуцлагыг 2 талд нь илүү ойлгомжтой, мөн хариуцлагатай болгох ийм асуудал тодорхой болж орох ёстой.

Тэрнээс зөвхөн аймаг, орон нутгийн юу гэдэг талаасаа биш, мөн бодлого талаасаа яаж зохицуулагдаж төлөвлөгдөх ёстой вэ гэдгийг бодож үзэх ёстой юм гэж хэлмээр байна.

Ц.Нямдорж: - Сүхбаатар гишүүн асуултаа асууя. Энэ Хайлаастынхан эртүүд 25 дугаар телевизийнхэн газар дээр нь очиж байдлыг судалсан нэвтрүүлэг хийж байна лээ, төвөгтэй л байдалтай байгаа юм байна лээ дээ. Ингэж монгол хүн өөрийнхөө нутаг дээр хүнээр хөөлгөж, туулгаж, байх уу, эс байх уу, орших уу, эс орших уу гэдэг тухай асуудал ярьж байгаа явдал дэндүү хариуцлагагүй асуудал биш үү. Бүхэл бүтэн тосгон байж байхад юу ч бодолгүй ашиглалтын лиценз өгчихөөд одоо шүүхийн шийдвэр гаргачихаад, юу ч хэлэхэв дээ. Сүхбаатар гишүүн асуултаа асууя.

Ц.Сүхбаатар: - Баярлалаа. Тэгэхээр энэ тулгамдсан асуудал байдаг бол энэ асуудал болчихоод байгаа юм. Монгол улсын Ерөнхий сайдыг өөрийнхөө биеэр ирж УИХ-ын нэгдсэн хуралдаанд энэ зааланд тайлбараа сонсгооч гэж урьсан юм, зүгээр болдоггүй юм байлгүй. Энд тэнд жагсаж байгаа улсыг очоод янз бүрийн үг хэлээд яваад байдаг юм. Гэр орноосоо, амьдралаасаа салж хагацах гэж байгаа, яах аргаа, учраа олохоо байчихсан, шүүхийн анхан шатны шийдвэр гарчихсан, ийм нөхцөл байдалтай байж байхад энэ хүмүүсийн төлөө төр анхаарахгүй юм бол хэн анхаарах вэ гэдэг ийм байдалд тулчихаад байгаа юм л даа. Энэ зөвхөн асуулга тавиад хариулт аваад өнгөрөх гэсэн асуудал ерөөсөө биш. Энэ удаа дараагийн тэмцэл, хөдөлгөөн дээд цэгтээ тулсан ийм асуудал.

Би энэ асуулгыг тавихдаа Ерөнхий сайдыг анхаарал тавиад асуудлаа шийдчихээд, шийдэхгүй бол ингэж ингэж шийдье гэсэн арга замтайгаа орж ирэх байх гэж бодсон юм. Тэгсэн чинь одоо энд зүгээр тийм төчнөөн га газрыг өгсөн, барьсан гээд, бидний, мэдэж байгаа мэдээллийг энд цаасан дээр бичиж ирүүлсэн байгаа юм л даа. Тэгэхээр ийм шуурхай авах арга хэмжээг ингэж зүгээр нэг цаасаар хариу өгөх, нэг Засгийн газрын гишүүнээ явуулж ингэж хандаж байгаа нь надад хачирхалтай санагдаж байна.

Тэнд 600-гаад өрх гар аргаар алт олборлож байгаа хүмүүсийг оролцуулах юм бол 8000-гаад хүн байна, томоохон сумаас илүү хүн ам, хөдөлгөөнтэй байгаа. Тэрнийгээ дагаад үйлдвэр, худалдаа, үйлчилгээ, төрийн үйлчилгээний байгууллагууд, сургууль, эмнэлэг, цагдаа, өчнөөн оршин суугчид бий болчихсон, ийм том төв шүү дээ. Тэгээд тэрийг ингээд нүүлгэнэ гээд нэг Оросын компаний эзэн, ташаандаа гар буутай явдаг юм гэсэн, тэгээд тэнд ханхалзаад, эсвэл уулынхаа өвөрт газар өг, тэгэхгүй бол наад айлууды чинь нүүлгэнэ, ингээд харь орны нэг компаний эзэн даналзаад, тэгээд шүүхийнхнийг ямарч байдлаар шийдвэр гаргуулсан юм, би тэрэнд эргэлзэж байгаа. Тэгээд одоо лицензийг өчнөөн өндөр үнээр шилжүүлэн худалдаж авсан гэдэг нь тодорхой байна шүү дээ, тэгэхээр ийм нөхцөл байдал үүсчихээд байхад бид энд асуудлыг авч үзэхгүй байж болохгүй байгаа юм. 

Тэгээд тодруулж асуухад 2002 оны 5 сарын 15-нд лицензийг шилжүүлсэн байна, кадастрын албанд, тэгээд энэний эзэнг тодруулах хэрэгтэй байна? Одоо энд зүгээр өгсөн байна лээ, мэдээгүй байна лээ гэхээс илүү хэн өгчихсөн гэдэг юм, тэнд сууж байгаа ард түмэнд хэрэгтэй байгаа юм. Өөрсдийн дор байж байгаа алтыг өөр хүнд ухуулахаар, өөрөөр хэлбэл орон гэрий нь бусниулахаар шийдвэр гаргасан гол гогцоо нь тэнд байгаа шүү дээ. Тэгээд тэр анх худалдаж авсан, өгсөн нь нэлээд будилаантай, лицензий нь үндсэндээ шилжиж авагдсан, тухайн үедээ бараг орон нутгийн зөвшөөрөл харгалзсан бол хүчингүй болох нөхцөл бололцоотой ийм нөхцөл байдлууд байгаа учраас энийг цааш нь лавшруулж шалгах шаардлагатай байгаа юм. 

Энэ өгсөн хариун дотор шүүхийн шийдвэрийг хүлээх нь зүйтэй байна гэсэн юм бичсэнд би бас харамсаж байна. Yнэхээр шүүх тэр лицензийн төдий баримт бичгийн бүрдлийн тухайд хариу өгөөд байгаа учраас хоёрдахь, гуравдахь шатандаа мөн нүүлгэн шилжүүлэх шийдвэр гарах юм бол энийг шийдэхэд улам бэрхшээлтэй болно. Тийм учраас энэнээс наана хуулийн зохицуулалт, авах арга хэмжээг яаралтай шийдмээр байгаа юм.

Нэгдүгээрт тэр лицензийг шууд хүчингүй болгох арга байдаггүй юмуу?

Хоёрдугаарт нөхөн төлбөр гэж ярьдаг юм бол тэрий нь ямар байдлаар ярьдаг юм.

Гуравдугаарт өөр газар алт эзэмшүүлэх зөвшөөрөл олгох нөхцөл байдлыг судалдаг юмуу, гэх мэтчилэн Алтандорнод компаний эзэдтэй яриа хэлэлцээ хийж, эсвэл одоо тэр лицензээ бид цаашид ашиглуулах боломжгүй, хүн ардынхаа амьдралыг хамгаалъя гэсэн байдлаар хандах, ийм нөхцөл байдлаар асуудлыг авч үзэж болохгүй юу?

Ер нь энэ лиценз олголт дээр нутгийн захиргааны байгууллагууд, сумдын зөвшөөрөл, хяналтыг авдаггүй, тэр хүмүүс нь ч хариуцлагагүй ханддаг ийм юм байгаа. Одоо Заамарын нурууны өвөрт Баржин уулыг бараг буруу зөрүү шийдвэрээр авсан лицензээр 100 гаруй хятад өмнө нь алты нь ухаж эхэлж байна шүү дээ. Тэр шүүхийн шийдвэр тэр компаний талд гараад, 3 шатны шүүхээр яваад Дээд шүүхийн даргад Ерөнхий шүүгчид очоод, тэгээд эцсийн эцэст яасан гэхээр шүүхийн шийдвэр гээд ухаж эхэлсэн. Одоо урдаас Эрээнээс тэр компанид ажилладаг вагоноор цувж байна,ажилчдын тоо хоногоор нэмэгдэж байна. Тэгээд ингээд ар талы нь янз бүрийн улсууд Заамарын ар нурууг сэг болгочихоод, одоо урд тал руу нь түрэмгийлэх маягаар Алтандорнод эд нар орох нь л дээ. Ийм байдлаар тэнд амьдарч байгаа иргэд, малчид бүхэл бүтэн Монгол улсын түүхэнд тэмдэглэгдэх томоохон сумыг ингэж үгүй хийх бодлого монголын төрд баймааргүй байгаа юм.

Тэгэхээр энийг УИХ, Засгийн газраас хамтарч ажлын хэсэг гардаг юмуу, яадаг юм, энийг яаралтай шийдэхгүй бол шүүхийн шийдвэр хүлээх юм бол нөхцөл байдал улам хүндэрч байгаа шүү. Би тэндээс сонгогдсондоо ч гол нь биш, намайг шахаж шаардалгүй яахав, намайг ажил хийхгүй, арга хэмжээ авахгүй гэж байгаа нь монголын төрийг анхааралдаа авахгүй байна гэсэнтэй нэгэн адил шүү. Тийм учраас би Ерөнхий сайд, Их Хуралд хандаж энэ асуудлын учир энэ юмаа. Тэгээд энд авах арга хэмжээнийхээ талаар тодорхой саналуудыг энд хэлж өгөөчээ.

Тэр хүмүүс амгалан тайван, оршин суугаа газраа амьдарч болох уу, эс болох уу гэдгийг өнөөдөр Их Хурлын асуулгын явцад хариуг нь өгөөд тэр хүмүүсийг амар тайван болгомоор байна, наана нь зохицуулъя гэдэг амлалтаа төр өгөх хэрэгтэй байна, баярлалаа.

Ц.Нямдорж: - Энэ асуулт биш, санал болоод явчихлаа. Одоо ингээд энэ асуултыг дуусгая,  хариулах, тодруулах юм байна уу? Батболд сайд. Энэ их сонин л юм боллоо доо.

С.Батболд: - Ер нь бид асуулгын хариулт дээр мэдээж хэрэг шүүхийн шийдвэрийг эцэслэн гаргах нь зүйтэй гэж хэлэхийн зэрэгцээ бас боломжтой хувилбаруудын талаар санал бичсэн байгаа. Жишээлбэл бид Заамар сумын Хайлааст багийн Алтандорнод компаний ашиглалтын талбайд орсон айл өрх, аж ахуйн нэгж болгон, байгууллагуудын газрыг орон нутгийн тусгай хэрэгцээнд авах замаар зохицуулах боломжтой юм гэж. Тэгэхээр энэ боломж, дээр нь би хоёрдахь зүйлийг нэмж хэлсэн. Аж ахуйн үйл ажиллагааны тусгай зөвшөөрлийн тухай хуулийн заалтын дагуу лиценз олгохдоо Төв аймгийн Засаг даргын зөвшөөрлийг, аймгийн Засаг даргын зөвшөөрөл байх ёстой юм нь бидний энэ шалгалтаар аймгийн засаг даргын зөвшөөрөл байхгүй, харин энэ болно гэсэн зөвшөөрлийг сумын Засаг дарга нь олгосон байсан гэсэн ийм зүйл гарсан байгаа учраас эдгээр зүйлүүдийг үндэслээд бид түрүүчийн ярьсан үнэлгээ, хохирлыг тооцож, үнэлгээг гаргах. Дээр нь зохих шийдвэр гаргах ийм ажлын хэсэг гарган байгуулаад энэ ажлын хэсэг нь тодорхой шийдлийг гаргах нь зүйтэй юм гэсэн ийм зүйлийг бид санал болгож оруулсан байгаа.

Тийм учраас бас ч тийм тодорхой бус зүйл биш юм гэдэг зүйлийг тайлбар болгож хэлэхийг хүсч байна. Эзний хувьд тодорхой зүйлүүдийн хувьд тодотгох зүйлийг манай Цэрэндорж нэмж тодотгоно.

н.Цэрэндорж: - Арнаймганы бүрэлдэхүүнд Оросын Геологиразветка компани 20 хувийг, Монголын Бодьинтернешнл компани 60 хувийг эзэмшдэг, Монгол алт компани 20 хувийг эзэмшдэг, эдгээр компани энэ хувь нийлүүлсэн, Арнаймган компани Алтандорнод монголд лицензээ шилжүүлсэн. Тэр гэрээний үнийн дүнгийн хувьд би дахиж тодруулж мэдээлэл өгье. Гэрээний үнийн дүнгийн хувьд тодорхой мэдээлэл өгье. 

Ц.Нямдорж: - Энхболд гишүүн асууя.

З.Энхболд: - Манай улсын хуулийг зөрчсөн лицензийг дор нь хүчингүй болгох хэрэгтэй шүү дээ, тэр хэнтэйгээ, ямар үнээр, яаж зарсан нь Засгийн газарт ёстой сонин биш шүү дээ. Аймгийн засаг даргаас зөвшөөрөл аваагүй өгсөн бол тэгээд хүчингүй болго л доо, юуг нь хүлээгээд байгаа юм, ойлгомжтой хэрэг байна шүү дээ. 2002 онд хэн өгсөн юм гээд байна, Жаргалсайхан өгөө биз дээ, тэр 2 хүнээ ажлаас нь халж арга хэмжээ аваач. Ойлгомжтой хэрэг шүү дээ. Лицензий нь олгож болж байгаа юм бол цуцалж болдог байх эрх нь хуулиар байх ёстой шүү дээ. Цуцла л даа, наадахийгаа. Лицензиэ хаа хамаагүй өгснөөс болоод одоо тэр Эрэлийн уурхай гээд Өвөрхангайд байж байна, Онгийн гол одоо байхгүй болсон, 3 аймгийн 8 сумаар дамжиж урсаж, говьд нуур үүсгэдэг, улаан нуур үүсгэдэг байсан гол одоо байхгүй. Онги гол одоо бүрмөсөн ширгэх юм бол Арвайхээр усгүй болох гэж байна. Ийм маягаар ингээд байгаль экологийн томоохон сүйрэлд хүргэх хэмжээний юмыг хэдхэн эрх мэдэлтэй гарын үсгээрээ шийдээд байдаг, энийгээ болиоч. Экологийн сүйрэл уже эхэлсэн, одоо дуусч байна л даа. Онги гол одоо байхгүй, Дондог гишүүнтэй би санал нэг байгаа. Голын эхэн дээр алтны лиценз өгч болохгүй, тэр хүн амьдарч байгаа газар ерөөсөө лиценз өгч болохгүй. Заавал бүгдий нь өгөх албагүй шүү дээ.

Хуулиа зөрчөөд тийм лиценз өгсөн хүмүүстэй ажлаас халаад, эрүүгийн хариуцлага хүлээлгэхээр бол хүлээлгээд ингээд цаашаа явмаар байна. Өгөөмөр тосгоны асуудал бол маш ойлгомжтой. Шүүхийн ч асуудал биш, энэ бол. Лиценз өгсөн, гарсан нь өөрөө лицензиэ хүчингүй болгочих юм бол бүх асуудал шийдэгдчихнэ. Хүчингүй болголоо гээд бас ахиад шүүхийн асуудал биш, яагаад гэвэл Засаг даргаас зөвшөөрөл аваагүй байна шүү дээ, энийгээ ашиглаад дараагийн 7 хоногт хүчингүй болгоод ингээд асуудлыг шийд л дээ. Тэр Арнаймган, Алтандорнод хоорондоо яаж шүүхдэлцэх нь та нарын ажил биш байхгүй юу. Энэ лиценз олгодог хүмүүсийн.

Ц.Нямдорж: - Батболд сайд тайлбар өгье.

С.Батболд: - Тэгэхээр ер нь зохих хууль журмын дагуу зөрчигдсөн байгаа нөхцөлд бид нар өнөөдөр үйлчилж байгаа хуулийн хүрээнд лицензийг цуцлах арга хэмжээг авах нь ойлгомжтой, тийм учраас энэ дээр эрхэм гишүүний хэлж байгаа саналтай нэг байна. Бид энэ мэдээллүүдийг бодит байдалд бас нягталж үзэж, шалгах ийм шаардлага байгаа учраас өнөөдөр энэ лицензийг цуцална гэж хэлэх боломж хараахан байхгүй байгаа. Бид нэмэлт ажлыг үргэлжлүүлж хийх шаардлага байгаа гэдгийг хэлье.

З.Энхболд: - Буруутай улсуудад арга хэмжээ аваач.

Ц.Нямдорж: - Сүхбаатар гишүүн 10 дугаар сарын 31-нд асуулга тавьсан байна, хариу нь 11 дүгээр сарын 10-нд, 10 хоногийн дараа ирж байгаа юм байна, энэ 10 хоногийн хугацаанд та нар газар дээр нь очиж байдлыг нарийвчлан судлаагүй юмуу?

С.Батболд: - Бид газар дээр нь 3 удаа явуулсан, манай яамны холбогдох хүмүүс, Ашигт малтмалын хэрэг эрхлэх газраас нэлээд ажил асуудал болгож байгаа, яагаад гэвэл энэ үнэхээрийн олон айл өрхийн асуудал байгаа учраас энд анхаарал тавьсны үр дүнд өнөөдөр бид харьцангуй богино хугацаанд ийм зүйлүүдийг гаргаж ирээд байж байгаа, бидэнд өшөө энэ дээр ажиллах шаардлага байна. Ялангуяа ашиглалтын талбай, хил хязгаарын давхцлыг тогтоох, хэмжилтийн ажил хийх ийм ажлууд техникийн чанартай нэлээд ажлууд байгааг хийж гүйцэтгэж байгаа.

Д.Идэвхтэн: - Лицений нь хүчингүй болгох үүргийг Их Хурлаас өгчихөөч.

Ц.Нямдорж: - Тийм асуудал байхгүй, Их Хурал ч гэсэн өөрөө хуулийн хүрээнд ажиллаж сурах хэрэгтэй. Ямарч байсан энэ асуудлыг зохистой хэлбэрээр шийдэх нь гарцаагүй. Тэр дамжсан лицензүүдийн асуудлуудыг нарийвчлан үзэх, 2002 оны хайгуулын лицензийг ашиглалтын лиценз болгож хувиргахдаа талбайг нь яаж өөрчилсөн, яагаад газар дээр нь хүн амьдарч байхад суурин газартаа талбайг нь өгчихсөн гэх мэтийн нарийн юмнуудыг шалгаад тэгээд тэр амьдарч байгаа суурин газрынх нь хүмүүс хохирохгүй байдлаар, нэг талаас, нөгөө талаар хөрөнгө оруулсан компаниуд цаашдынхаа үйл ажиллагааг явуулах хэлбэрээр энэ асуудлыг зохистой шийдэх хэрэгтэй байх л даа. 

Тэгээд энэ асуулгын хариуг ирүүлэхдээ асуудлаа ийм байдлаар шийдлээ гэдгээ хэлээд орж ирж байх нь уг нь ажил хэрэгч баймаар юм. Цаашдаа судлах юм байна шүү дээ, Сүхбаатар гишүүн, одоо энийг яриад яах юм. Асуудлыг судлаад шийдвэрлэх гарцаагүй шаардлага байгаа, шүүхийн шийдвэртээ ямар ингэ, тэг гэлтээ биш, ямартаа ч байсан тэр хүмүүсий нь нүүлгэхгүйгээр асуудлаа яаж шийдэх бололцоо байна вэ гэдгий нь дахин нэг сайн үзээд тэр компаниудтай яриад ингээд эргээд танилцуулбал яасан юм бэ, эцсийн дүнгээ, болж байна уу? Гэхдээ энд хугацаа хэрэгтэй. 

Шүүхийн шийдвэрээс гадуур энэ Ашигт малтмалын хэрэг эрхлэх газар, Yйлдвэр худалдааны яам, тэр лиценз шилжүүлж авсан компани эд нар сайн яриад өөр хувилбараар зохистойгоор шийдвэрлэх ямар бололцоо байна вэ гэдгийг сайн үзэх хэрэгтэй л дээ. Нүүлгэн шилжүүлдэг юмаа гэхэд тэрийг босгоход хичнээн хэмжээний хөрөнгө орсон, нүүлгэж байгаа тохиолдолд нүүлгээд шилжүүлэхэд дахиад босгоход ямар хэмжээний хөрөнгө гарах, тэр хөрөнгийг хэн гаргах вэ гэх мэтийн асуудал яригдана даа тийм ээ, хуулийн маш нарийн маргаантай юм руу ороод явсан асуудал байна шүү дээ. Дэндүү нарийн юм руу орсон, шүүхийн шийдвэр санаатай юм гарчихсан, ийм байдалтай байгаа юм байна. Сүхбаатар гишүүн яръя.

Ц.Сүхбаатар: - Багийн иргэд нь тэнд том жагсаал цуглаан хийсэн. Алтандорнодын байрыг тойроод, тэд ямар оруулах биш, цэрэг харуул хамгаалалттай байдаг, тэрэн дээрээ үндэслээд Их Хурал, Засгийн газар, төрийн өндөрлөгүүдэд шаардах бичиг, элдэв хэлбэрийн юм хийх юм билээ, тэрийг бид ямар хорьж дийлэх биш, ер нь яг ийм ийм арга хэмжээ ингэж судалж байна, нөхцөл байдал ийм байна, бид ямарч байсан та нар эндээ амьдрах ёстой гэсэн тийм утгаар, тэгээд явцынхаа байдлыг Засгийн газар, Батболд сайд ч юмуу бичгээр тэр тосгонд өгч болох уу, урьдчилаад судалж барьж байна гэсэн юмнуудаа.

Тэгэхгүй бол ямарч юм шийдэгдээгүй, чив чимээгүй байна гэсэн ойлголтоор тэр бөглүү газар усан шороон дотор баахан улсууд бухимдаад байдаг, тийм учраас энэ компанитай ингэж ярилцах гэж байна, саяын ярьсан юмнуудаа хийгээд, тэгээд тэр лицензийг хүчингүй болгох гэхээсээ илүү ийм ийм арга хэмжээ авах гэж байна гэсэн нөхцөл байдлуудаа хэлээд жаахан дэлгэрэнгүй тийм бичиг тоотоор хариу урьдчилж өгөөд жаахан тайвшруулах арга юу байдаг юм. Тэгэхгүй зүгээр чив чимээгүй байгаад байхаар болохгүй байна.

Ц.Нямдорж: - Батболд сайд тэр тал дээр нь хариулт өгье.

С.Батболд: - Ялангуяа цаашид авах арга хэмжээний талаар авч байгаа арга хэмжээ, явцын талаар энэ талаар тодорхой мэдээллийг бид хүргүүлье.

Ц.Нямдорж: - Хатуу юм 2, ерөнхий би ямар энэ дээр шийдвэр гаргаж байгаа биш, нэгдүгээрт монгол хүн өөрийнхөө нутаг дээр амьдарна шүү, нүүхийн тухай асуудал байхгүй шүү. Хоёрдугаарт лиценз авсан гэдгээр бамбай хийж оршин суугчид руу хамгаалалттайгаар гаднаас хүч түрэх тухай асуудал байхгүй шүү. Тэр гадны компаний зүгээс, энэ 2 үндсэн хайчин нөхцөлийн дунд асуудлаа зохицуулаарай. Яаж зохицуулахаа лиценз олгохдоо ямар хариуцлага алдсан хүндээ ямар арга хэмжээ авахаа өөрсдөө шийдэцгээ, ийм шаардлагыг Их Хурал бүх компанид, бүх гадныханд яг адилхан нөхцөлтэйгээр тавих ёстой. Хойноос орж ирээд хот минийх, хотонд орж ирээд хонь минийх тухай асуудал байхгүй шүү. Ингээд асуудлаа зохицуулаад дүнгий нь эргээд Их Хуралд танилцуул, тэгэх үү.

С.Батболд: - Тэгье, ойлголоо. 

Ц.Нямдорж: - Тэр нохойтой, баахан хамгаалалтынхантай жигтэйхэн юм яваад байна гэж дуулдаад байна лээ шүү дээ. 

Уг асуудлыг 17.50 цагт хэлэлцэж дуусав.
 

Найм.УИХ-ын гишүүн С.Отгонбаярын Монгол Улсын Ерөнхий 

сайдад тавьсан Монгол Улсын 2006 оны төсвийн төсөлд 

тусгагдсан хөрөнгө оруулалтын зардлын 30-аас доошгүй хувийг 

цалин хөлс, тэтгэвэр, тэтгэмжийг нэмэгдүүлэхэд зарцуулах 

талаархи асуулгад Сангийн сайд Н.Алтанхуягийн хариулт

 

Ц.Нямдорж: - УИХ-ын гишүүн С.Отгонбаярын Монгол Улсын Ерөнхий сайдад тавьсан Монгол Улсын 2006 оны төсвийн төсөлд тусгагдсан хөрөнгө оруулалтын зардлын 30-аас доошгүй хувийг цалин хөлс, тэтгэвэр, тэтгэмжийг нэмэгдүүлэхэд зарцуулах талаархи асуулгад Сангийн сайд Н.Алтанхуяг хариулна.  

С.Отгонбаяр: - УИХ-ын дарга, УИХ-ын эрхэм гишүүдээ, Монгол Улсын Их Хурлын гишүүн Отгонбаярын Монгол Улсын Ерөнхий сайдад тавьсан асуулгад хариулъя. Бид нар 2005 оны 11 сарын 2-ны өдөр энэ асуулгын хариултыг Их Хурлын гишүүн Отгонбаярт хүргүүлсэн байгаа юм. 

Асуулгын гол санаа нь Монгол Улсын 2006 оны төсвийн төсөлд тусгагдсан 73 тэрбум төгрөгийн хөрөнгө оруулалт байгаа, тэгэхээр энэ хөрөнгө оруулалтын зардлын 30-аас доошгүй хувийг цалин хөлс, тэтгэвэр, тэтгэмжийг нэмэгдүүлэхэд зарцуулж болохгүй юу гэсэн ийм асуулгыг тавьсан байсан юм. Ингээд бас энэ хооронд үйл явдал их өөрчлөгдлөө, үндсэндээ өчигдрийн төсвийн хэлэлцүүлгээр бид нар 2006 оны төсвийн төсөлд Засгийн газраас оруулсан хөрөнгө оруулалтын зардалд 73 тэрбум төгрөгийг бүр хорогдуулах биш, 92 тэрбум төгрөг болгож нэмэгдүүллээ, нэгдүгээрт.

Хоёрдугаарт мөн Отгонбаяр гишүүний тавьсан саналын дагуу тэтгэвэр тэтгэмжийг цалин, хөлсийг нэмэгдүүллээ. Цалин хөлсийг бид 9 тэрбум төгрөгөөр нэмэгдүүллээ, үндсэндээ 2006 онд бид нар цалин хөлсийг 20 хувиар нэмэгдүүлэх боломж ингэснээр бүрдэж байгаа юм, Их Хурлаас гаргасан шийдвэрийн дагуу.

Гуравдугаарт тэтгэвэр тэтгэмж дээр бид нар 12.2 тэрбум төгрөгийг Засгийн газар суулгаж орж ирсэн. УИХ-ын эрхэм гишүүд бас энэ асуудлыг авч үзээд 10 тэрбум төгрөгөөр нэмэгдүүлж, нийтдээ тэтгэвэр тэтгэмжид ирэх онд 22.2 тэрбум төгрөгийг зарцуулахаар боллоо. Ингэхдээ оруулж ирсэн 73 тэрбум төгрөгийн хөрөнгө оруулалтыг багасгах замаар биш, төсвийн орлогыг өөр бусад эх үүсвэрээс дайчилж олооч гэсэн ийм шийдвэрийг УИХ гаргасан учраас бид нар дахин тооцоо судалгаа хийж үзээд, зэсийн үнийг 2006 оны төсвийн тооцоонд нэг тонн зэсийг 2800 доллараар авсан байсныгаа 3312.5 америк доллараар тооцоолж, өөр бусад төсвийн орлогуудыг дайчлах замаар энэ 41.5 тэрбум төгрөгийг бүрдүүлэхээр ингэж шийдээд байна. УИХ-аас өгсөн үүрэг даалгаврын дагуу.

Тийм учраас таны тавьсан асуулга бол үндсэндээ хангагджээ, гэхдээ бид хөрөнгө оруулалтаа багасгах замаар биш, бусад эх үүсвэрийг дайчлах замаар энэ бол нэлээд хангалттай хэмжээнд УИХ баталж гаргалаа гэж хэлэхээр байна, анхаарал тавьсанд баярлалаа.
Ц.Нямдорж: - Асуулгатай холбогдуулж асуулт байна уу? Отгонбаяр гишүүн. Отгонбаяр гишүүнээр асуулт тасалъя.

С.Отгонбаяр: - Асуулга тавьж байсан хугацаа, цаг хугацааны хувьд гэвэл бид нарын төсвийн төсөл хэлэлцэж байх хугацаатай цаг үеийн хувьд нэлээд өөрчлөлтүүд гарсан, хугацаа сунжирсан ийм зүйлүүд байгаа гэдгийг хэлэх нь зүйтэй байх. Асуулгатай холбогдуулаад төсвийн талаар  тухайлбал тэтгэвэр, тэтгэмж, цалин хөлс, ялангуяа энэ төрийн үйлчилгээний албан хаагчдын цалинг нэмэх асуудлыг би чухалчлан тавьж байсан гэдгийг манай Сангийн сайд, Ерөнхий сайд, холбогдох төсвийн төсөл боловсруулсан ажлын багийнхан ойлгож байсан болов уу гэж бодож байгаа.

Энэнтэй холбогдуулаад хэлэхэд миний тавьсан асуулга тодорхой хэмжээгээр биеллээ оллоо гэж би ойлгож байгаа. Хоёрдугаар хэлэлцүүлэгт хамрагдаж төсвийн орлогыг нэмэгдүүлэх замаар тухайлбал хөрөнгө оруулалтаа хасахгүй байхаар ингэж шийдвэрлэж байгаа асуудал бол манай тэтгэвэр авагч, цалин хөлс, төрийн албан хаагчдын цалин нэгэнтээ тодорхой хэмжээгээр, тодорхой хувиар нэмэгдэж байгаад нэг талаараа тухайн 10 сарын эхээр төсөв өргөн барьж байх үеийн асуулга, өнөөдрийн бид нарын Их Хурлаар нэг, хоёрдугаар хэлэлцүүлэг, Байнгын хороодуудаар хэлэлцсэн асуудлууд тодорхой хэмжээгээр шийдэгдсэн учраас би та бүхэнд талархаж байгаагаа илэрхийлье гэж бодож байна.

Яагаад гэвэл миний тавьсан асуулгын хүрээнд тодорхой ийм тэтгэвэр тэтгэмж, цалин хөлс нэмэгдүүлэх болсон, гэхдээ хөрөнгө оруулалтаа орхигдуулахгүйгээр орлогын өөр эх үүсвэрүүдийг гаргаж ирж 41.5 тэрбум төгрөгийн орлого бүрдүүлэх замаар шийдэж байгаа нь сайшаагууштай асуудал юм гэж би үзэж байна. Ингээд та бүхэнд талархснаа илэрхийлье. Асуулга тавихад их анхааралтай ажил хэрэгч байдлаар энд хандсан явдалд Сангийн яамны төсвийн төслийн ажлын хэсэг, мөн сайд, мөн Засгийн газарт амжилт хүсч байна гэж би хэлэх гэсэн юм, баярлалаа.

Ц.Нямдорж: - Алтанхуяг сайдад баярлалаа.

Өнөөдрийн Чуулганыг завсарлая, ганц редакц байна, та бүхэнд сонсгоё.

Yндсэн хуулийн цэцийн 2005 оны 2/04 тоот дүгнэлтийн талаар редакци тараасан, эцсийн найруулга, хүлээн зөвшөөрөх боломжгүй гэсэн редакци байгаа, энэ асуудлаар өөр саналтай гишүүн байна уу, байхгүй бол энэ редакцийг сонссон гэж тооцлоо /17.58 цагт/.

Энэ өдрийн хуралдаан 18.00 цагт өндөрлөв.

Соронзон хальснаас хянаж буулгасан:


Хуралдааны нарийн


бичгийн дарга 




Ч.АЛТАНЦЭЦЭГ

